
پێشەكی

ئەمە كتێبی چوارەمی مەسەلەی توتنەكەیە. وا دەبینم، ئەوی بۆ ئەم پرۆژەیە 
كتێبی  پێنج  دەكاتە  ئیتر  م��اوە.  بەشی  یەك  و  بڕیووە   چ��واری خۆی  دامنابوو 

مەسەلەی توتنەكە.
پێشتر نووسیووم پێنج كتێبان بەم تایتڵەوە یەك دەگرن. بەڵام چوارەم و پێنجەمیش 
دەرۆن لە بەشی یەكەمدا ئەوەم ڕوون كردۆتەوە، كە مەسەلەی توتنەكە هەر خۆی 
مەسەلەی كوردە. واتا لەژێر ئەم تایتڵەدا گوڵبژێرێكی ئەو بابەت  و لێكۆڵینەوە  و 
نووسینانەم كردووە، كە لە دیدی منەوە تایبەتن بە مەسەلەی كورد  و كوردایەتی، 
هەموو  توتنەكە(  )مەسەلەی  شانەی  بە  ئەم  كە  نییە،  گومانی  هیچ  ب��ەڵام 
نووسینەكانم لەسەر )مەسەلەی كورد( ناگرێتە خۆی. لەژێر تایتڵ  و ناونیشانی 
تردا زۆرم هەن  و زۆرم لاپەڕە ڕەشكردوەتەوە، كە پەیوەستی مەسەلەی كورد  و 
ئاڵۆزییەكانێتی. هەروەها هەموو نووسینەكانی سێ بەشی پێشووی )مەسەلەی 
توتنەكە(، بەتایبەتی بەشی یەكەم و دووی، هەر لەسەر مەسەلەی كورد نین  و 
شتی دیكە، یان ڕاستتر بڵێم، مەسەلەی خەڵك  و نەتەوە  و دونیای دیكەشی تێ 
كەوتووە. لە بەشی سێیەمەوە بژارەیەكم كرد، كە ئەوی بۆ كورد  و مەسەلەكەی 
نەبێ دواتر لە شوێن  و تایتڵی دیكەدا جێیان بكەمەوە. بۆ بەشی چوارەمیش، 
بەم  بكەم.  هەروا  بەشێتی،  دوا  كە  پێنجەمیش،  كرد  و گەرەكمە  وام  دیسانەوە، 
جۆرە، ئەگەر بۆم لوا ڕۆژێك لە ڕۆژان چاپی دووەمی ئەم زنجیرەیە بكەمەوە، 

نیازمە نووسینە بێگانەكانی لێ دەربكەم  و گشتیان تەرخانی ناونیشانی ئەسڵی 
خۆیان بن. 

لە پێشەكیی بەشی یەكەمدا خەسڵەتی ڕۆژنامەوانیی ئەم بابەتانە  و وابەستەییان 
بە كات  و ڕووداوەكانی ڕۆژەوە ڕوونكراوەتەوە. بۆیە لێرە دووبارەیان ناكەمەوە. ڕەنگە 
هەر ئەمەش بێت، كە نووسینی ئێمەی ڕۆژنامەنووسان لە نووسینی لێكۆڵەر  و 
ئەكادیمییەكان جیا بكاتەوە. با تەنانەت هەردووکمان لەسەر مەسەلەی توتنەكە 
بنووسین. ئەم تایبەتمەندییە باشیی ئەوەی دابین كردووە، كە هەناسەی ڕۆژانە لە 
كەیسی مێژوویی مەسەلەی كوردیشدا بایەخی خۆی هەیە  و بەمە ڕەنگە، دەڵێم 
ڕەنگە، نووسینەكانی ئێمەش بۆ شایەتی قبوڵكردن  و ڕەتكردنەوەی لێكۆڵیاران، 
بەتایبەتی لێكۆڵیارانی مێژوو  و ڕەوتی مەسەلەی كورد، دەست بدەن. ئەگەر ئەو 
ئەركە رایی بكەن، خوشحاڵ دەبم  و دەبێتە هاندەرێكیش بۆ بەردەوامبوون لە كایەكە 

 و بۆ پوختكردنی هەر پێنج بەشی لە چاپی دووەمدا.
پایەدار بن.

2018/1/10

كوردستانی سەرتاسەری
فەسڵی یەكەم

دۆسێی فەیلی لە سێ  وتاردا

یەكەم: سەروتار بۆ كوردانی فەیلی
لەم مانگەدا بیست ساڵی تەواو بەسەر گەورەترین شاڵاوی حكومەتی عیراق 
لە  برا كوردە فەیلییەكان  لە  بۆ دەربەدەركردن  و دەرپەڕاندنی دەیان هەزار كەس 
بەغدا، خانەقین، مەندەلی، كوت، بەدرە، جەسان، زرباتییە، قەرەلوس  و تەنانەت 
كەركوكیشدا تێپەڕ دەبێت. بیست ساڵی تەواو بەسەر تراژیدیای تەسفیركردنی دەیان 
هەزار ژن ، پیاو ، منداڵ، پیر ، پەككەوتە  و خێزانی فەیلی بەرەو سنووری ئێران  و 
بێ سەروشوێنكردنی چەند هەزارێكی تر لە لاوەكانیان ، ئینجا پاكتاوكردنیان لە 
زیندانەكانی بەعسدا، ڕادەبورێ ، كەچی هێشتا زامی ئاوارەییان سارێژ نەبووە  و 
هێشتاش چارەنووسی بێ سەروشوێنكردنی ئەو شاڵاوە  و شاڵاوەكانی لەوەودوای 

چەوساندنەوەی برا فەیلییەكان دەرنەكەوتووە.
كە  ع��ی��راق،  ك���وردی  هاونیشتمانیانی  ل��ە  ب��ەش��ەن  ئ��ەو  فەیلییەكان  ك���وردە 
عیراق  گەلانی  مەینەتییەكانی  قووڵایی  شێوە  چڕترین  بە  مەینەتییەكەیان 

بەگشتی  و گەلی كورد بەتایبەتی دەردەبڕێت.
ئ��ەوان لە م��ێ��ژووی ك��ورد  و عیراقدا، ه��ەم وەك��و ك��ورد  و ه��ەم وەك��و شیعە، 
تووشی سیاسەتی چەوساندنەوەی نەتەوەیی  و دینی هاتوون، كە ئەو سیاسەتەش 
بەغداوە  ئێستای  دەسەڵاتی  تایفەگەریی  و  شۆڤێنی   ڕوانینی  لە  بنچینەكەی 
نەتەوە و  ئەمڕۆ  تا  شەستەكانەوە  كۆتایی  لە  كە  ڕوانینێك  گرتووە،  سەرچاوەی 
تەسكی  بنچینەیەكی  لەسەر  عیراقی  مەزهەبییەكانی  و  ئەتنیكی   گرووپە 
كردن و  لەگەڵ  مامەڵەی  ڕوانینەش  ئەو  بەپێی  هەر  دابەشكرد،  نەژادپەرستی 
لەو  ك��ورد  بەشی  هێنا.  عیراقدا  بەسەر  مەینەتییانەی  و  م��ەرگ   هەموو  ئەو 
مەینەتییانە ئەنفال  و كیمیاباران، لەناو كوردیشدا بەشی برا فەیلییەكان بەتایبەتی، 

دەربەدەری  و تەسفیكردن بوو، بە تۆمەتی ناڕەوای گوایە تەبەعیەی ئێرانییەوە، 
لەكاتێكدا فەیلییەكان وەك گرووپێكی هەڵسوڕاو  و چالاك لە ژیانی كۆمەڵایەتی و 
لە  نیشتەنی  ڕەس��ەن  و  هاووڵاتیانی  عیراقدا  شارەكانی  و  پایتەخت   ئابووریی 
مێژینەی وڵاتەكەن  و ڕۆڵی شەرافەتمەندانەیان لە ئاوەدانكردنەوە  و پێشخستنی 

ژیانی ئابووری  و كۆمەڵایەتیی عیراقدا گێڕاوە.
دەسەڵاتدارێتی ئێستای بەغدا، لە ڕوانگەیەكی شۆڤێنی  و تایفەگەرییەوە، هەر 
بۆ تەفسیركردنی فەیلییەكان  و لێ سەندنەوەی دەسەڵات و  پیلانی  لە سەرەتاوە 
توانای ئابوورییان داڕشت. ئەوەبوو وێڕای ئەوەی لێرە  و لەوێ چەند خیزانێكی 
فەیلی دەربەدەر كران، لە ساڵی 1971 یشدا شاڵاوێكی فراوانی تەسفیركردنی 70 
هەزار كەس جێبەجێ كرا، بەڵام شاڵاوی گەورە، كە لەیەك كاتدا شێوەی ڕاگوێزان و 
كە  لە 1980/4/7دا،  دروست  بوو.  لە ساڵی 1980  بەخۆوە گرت،  ئەنفالیشی 
كۆبوونەوەوە  بیانووی  بە  ڕەمەزان  یاسین  تەها  بوو،  دەسەڵاتدار  بیرەوەری حزبی 
480 بازرگانی پلە یەكی عیراقی لە هۆڵی )الشعب( كۆكردەوە، كە )1\3( ئەو 
بازرگانانە لە بازرگانە چالاكەكانی فەیلی بوون. دوای پۆلێنكردنی ڕاستەوخۆ 
بازرگانە فەیلییەكان لە هۆڵەكەوە بۆ سەر سنووری ئێران ڕاگوێزران  و هەر ئەو 
ڕۆژەش حكومەتی بەغدا لە پایتەخت، لە ناوچەكانی )علی الغربی(، )الحی(، 
)النعمانیە(  و ناوەڕاست  و باشووری عیراق  و گەرمەسێری كوردستان ماڵی كوردە 
فەیلییەكانی گەمارۆ دا  و دەستی كرد بە پشكنین و ئینجا ڕاگوێزانی نزیكەی 
200 هەزار كەس لێیان، هەموو پێناسەیەكی ڕەسمی  و یاسایی لێ سەندنەوە و 
بە  ه��ەزار گەنجی فەیلی  نزیكەی 10  پاشان  ك��ردن،  ماڵ و موڵكی لێ زەوت 

بارمتە گرت  و بێ سەر وشوێنی كردن. 
تایفەگەرییەكانی،  شۆڤێنی  و  دووراییە  وێ��ڕای  تەسفیركردنە،  ش��اڵاوی  ئەم 
سەبارەت  بەغدا.  دەسەڵاتی  بۆ  هەبوو  ئابووریشی  و  كۆمەڵایەتی   دووراییەكی 
بەوەی دەیویست چالاكییە بازرگانی  و ئابوورییەكان بۆ خۆی  و دارودەستەكەی 

پاوان بكات.
دیارە ئەمەش یەكێك بوو لە دەركەوتەكانی چاوتێبڕینی دەوڵەت لە ماڵوموڵكی 
پاراستن  و  بنچینەدا  لە  بەرپرس  حكومەتی  ئەركی  لەكاتێكدا  عیراق،  گەلی 

دابینكردنی ئازادیی هەڵسوڕانی كار و چالاكیی كۆمەڵایەتی  و بازرگانییە، نەك 
بوون بە تەرەفێك تێیدا.

هەڵبەتە مادام مەینەتی فەیلییەكان لە چڕترین وێنەدا، مەینەتییەكانی گەلی 
چەوساندنەوە  بەو  سەبارەت  دەكات،  بەرجەستە  عیراق  گەلانی  تەواوی  و  كورد  
نەتەوەیی  و مەزهەبی  و كۆمەڵایەتییەی تووشی هاتوون، ئەوا بۆ كۆتایی پێهێنان 
بە مەینەتییەكانی گەلی عیراق، دەكرێ مەینەتی فەیلییەكان خاڵی كۆكەرەوەی 
سیاسییەكانی  هێزە  ئیعلامی  و  سیاسی   دیپلۆماسی،  فراوانی  تێكۆشانێكی 
كوردستان  و عیراق بێت، لە ڕێگای كۆتایی پێهێنانی سیاسەتەكانی جیاكاریی 
نەتەوەیی  و مەزهەبی، لە ڕێگای بنەبڕكردنی پیلانەكانی پاكتاوكردنی عرقی، 

تەسفیر  و تۆمەتباركردنی هاونیشتمانیانی عیراق، بە بیانووی پڕوپووچەوە.
لەم پێناوەشدا، دیسانەوە گەلانی عیراق بەگشتی  و گەلی كورد بە تایبەتی و 
بە بڕگە  و  پێویستە دەست  برا فەیلییەكان  تایبەتیتر  بە  لەناو گەلی كوردیشدا 
دەقەكانی بڕیاری )688(  و لائیحەی جاڕنامەی جیهانی مافی مرۆڤەوە بگرن.
ئەم خەباتە فرە ئاڕاستە  و هەمەلایەنەش، بە تایبەتی ئەگەر برا فەیلییەكان 
لە ڕێی كۆڕ  و كۆمەڵی خۆیان لە ناوەوە  و دەرەوەی وڵات بەشداری تێدا بكەن، 
وەرگرتنەوەی  بۆ  ڕەوا  و  خەباتێكی  دەبێت، چونكە  سەركەوتوو  هەر  سەرئەنجام 
مافێكی زەوتكراوە، كە مافی گەڕانەوە بۆ نیشتمان  و بەدەستهێنانی ناسنامەی 

هاونیشتمانی  و وەرگرتنەوەی ماڵوموڵكی بەتاڵان براوە.
گ��ەورەی  ش��اڵاوی  لە  س��اڵ  بیست  ی��ادی  هەموولایەك  بەهیممەتی  دەك��رێ 

تەسفیركردن ببێتە سەرەتای كۆتاییهێنان بە تراژیدیای فەیلییەكان.

دووەم: ئەهێنێ  بە شانان بەردی بۆ هەڵبگرین
ئینجا دادپەروەری قسەی خۆی لەسەر تراتیژیای كوردانی فەیلی، تەسفیر و 
شوێن بزركردن و قڕكردنیان، كرد. تاوانباران حوكمدران و ناسنامەی تاوانەكەش 
ئەو  هەموو  بە  جینۆساید،  دەدات:  كێشەكە  گەورەیی  شانی  لە  شان  خەریكە 
خۆیدا  لە  ناساندنە  ئەم  مادییەی  و  مەعنەوی  سیاسی،  یاسایی،  ئیستحقاقە 
هەڵیگرتووە، بەم جۆرە لە ویستگەی ڕەسمیدا عەدالەت جێی خۆی گرت و بووە 

س��ەرداری یەكلاكەرەوەی ئەم دۆس��ێ  ئاڵۆز و كۆنینەی كوردس��تان و عێراقیش.
هەركەسێك ئۆگریی خێر و هەقە دڵشادە بەم سەرئەنجامەی كەیسی فەیلییەكان 
پێی گەیشتووە، دڵی ئەوانەی دڵە خۆرپێیان بوو نەوەك هەق، نەگاتە دوامەنزل، ئیتر 
ئاسوودە دەبێ  و مرۆڤایەتی لە تێكۆشانی بێوچانی مێژوویی بە دوای ڕاستی و 
ڕەواییدا، داستانێكی نوێی دەستكەوت، كە لەسەر داستانەكانی لەمەوپێشی هەق 
سەلماندن و عەدالەت بەرقەراركردن دەنیشێتەوە و دەبێتە نموونەی كەڵەكەبوو لە 

بردنەوەی ململانێی خێروشەڕدا.
لەگەڵ ئەوەشدا، ئەمە هەموو چیرۆكەكە نییە، دیوی دووەمی ئەم سەركەوتنە 
گەورەی مرۆڤایەتی و عەدالەتخوازی، دیوێكە بێ  گرفت و وێنەی تەماویی 

نییە.
س��زای خۆی  نیرۆن  ئینجا  بسووتێ،   رۆم��ا  جارێك  دەب��ێ  هەموو  بۆ  ج��ارێ  

وەربگرێت؟
بۆ دەبێ  هەموو جارێ  تەسفیر و ڕاگوێزان هەبێ،  ئینجا دەورانێكی تر، پاش 

زیاتر لە چوار دەیە، تۆڵە بۆ فەیلییەكان بكرێتەوە؟
ئەم پرسیارەش گلەیی نییە لە ڕەوتی كیسەڵی دادگەریی، هەروەها بانگەواز 
نییە بۆ داخستنی چل ساڵی دیكەی ئینسافكردنی كوردە فەیلییەكان، یان كوردە 
هەڵەبجەییەكان لە كیمیاباران و كوردە گەرمیانییەكان لە ئەنفال، بەڵكو بۆ ئەوەیە 
بە دوای ئەو وزە و هێزەدا بگەڕێت، كە قودرەتمەندی نەتەوەیی دەدەنە كورد، تا 
پەرژینێكی  نەبێتەوە. چ  تووشی فەلاكەت و جینۆساید و قڕكردن  تر  جارێكی 
یاسایی و سیاسی و چ ڕێبازێكی شۆرشگێریمان گەرەكە، كە ئەو قودرەتمەندییە 
نەتەوەیی و نیشتیمانییە بدەنە كوردان، تا بەر بە مەیلی شۆڤێنیزم و بەربەرییەت 

بگرین و نەهێڵین لە هەلومەرجێكی تردا زەفەرمان پێ  بباتەوە؟
زۆر گوتراوە لەسەر فەیلی قڕان، زۆریشیان لەسەر نووسراوە و چەندی دیكەشی 
بگوترێن و بنووسرێن هێشتا كەمە و ئەم باسوخواسە غەمبارەی بەشێكی گرنگی 
گ��ەورەی  ناوەندی  و  سەنتەر  و  دۆس��ێ   دەهێنێ   ك��ورد،  زولملێكراوی  نەتەوەی 
ئینسافكردنی  بۆ  ك��ردارە  گرنگترە  لەوانەش  بەڵام  دابمەزرێت،  بۆ  توێژینەوەی 
باقی فەیلییەكان، ئەوانەی ماون لە نیشتمان و لە تاراوگەی دراوسێ  و هەندەران، 

زیندوویی  بە  و  كوژراو  تۆڵەی ڕۆڵەی  لە ڕۆژی 2010/11/30-دا  عەدالەت 
نێژراو و گولەبارانكراوی كردەوە، ئیتر كاتێتی حكومەتی كوردستان و حكومەتی 
ئیتحادی عێراق خاوەندارێتییەكی لێبڕاوانەتر لە پرسی فەیلییە زیندووەكان بكات.
قووڵایی  بە  كوردستانیش،  سیاسیی  بزووتنەوەی  و  كوردستان  حكومەتی 
ستراتیژیبوونی فەیلییەكانەوە، نەتەوەیی و كوردستانییە. ئەو ڕەوتە لەناو سیاسەتی 
مەیلێكی  و  دەك��رد  فەیلییەكان  دژی  پڕوپاگەندەی  تەنگبینانە  كە  كوردیدا، 
دوو  یەك  دەرەنجامی  سەیری  كورتبینانە  ئ��ەوا  دەدا،  پێ  پ��ەرە  ناوچەگەرێتی 
هەڵبژاردنی دیموكراتی كردووە و لەسەر بنچینەی ئەوە دوونیابینییەكی هەڵەی 
دامەزراندووە، ئەو ڕەوتە ناتوانێ  و ناشیەوێ  خاوەندارێتی لە كەیسی فەیلییەكان 
بكات. بۆیە جێی خۆیەتی هێزە ڕەسەنەكانی كوردایەتی و سەركردایەتیی سیاسیی 
كوردستان چاكتر خاوەندارێتی لەو قووڵاییە ستراتیژییەی كوردانی فەیلی بكەن 

و بۆ ئەمە و خزمەتی ئەوانیش باوەش بۆ خەون و ئازار و خولیاكانیان بكەنەوە.
بەڵێ  زەحمەتیی ئەم كەیسە گەورەیە لەباری كۆمەڵایەتی، جوگرافی، سیاسی 
و یاساییەوە زەحمەتی بۆ كوردایەتی دێنێتە پێش، بەڵام قەت كورد وا بە هێز و 
باسكی كوردایەتی قەت ئاوەها ئەستوور نەبووە، كە بتوانێت تەكان بۆ ئەو پرسە 

بنێ  و هەموولایەك بەشانان بەردی بۆ هەڵبگرین.
لەمەشدا حكومەتی ئیتحادیش دەتوانێ  پشتیوانێكی چاك بێت لە چارەسەری 
ناكۆك  شتدا  زۆر  لە  ئەمرۆ  بەغدای  و  كورد  لەوانەیە  فەیلییەكاندا.  دۆسێی 
بن، بەڵام قەت نابێ  لە دۆسێی فەیلییەكاندا ناكۆك بن. جا لە جێی ململانێ  
لەسەر لایەنداری كوردانی فەیلی بۆ ئینتمای نەتەوەیی یان ئینتمای مەزهەبی، 
دەبێ  ئەو كەیسە بكەینە دەرفەت بۆ تەكامول و سیاسەتێكی تەواوكاری لەنێوان 

كوردستان و بەغدا، حكومەتی هەرێم و حكومەتی ئیتحادیدا.
ڕەنگكردنی بەغدا بە ڕەنگی شیعیەتی و ڕەنگكردنی كوردستان بە ڕەنگی 
فەیلییەكان  فەیلییەكان.  بۆ  بێت  دڵنەوایی  و  خێر  مایەی  دەبێ   كوردستانێتی 
و  خزمەتكردنی  بەر  بدەنە  هەولێر شان  و  بەغدا  دەبێ   كە  هاوبەشن،  كەیسێكی 
هەردوولا ئەم خاڵە هاوبەشەی چەوساندنەوەی نەتەوەیی و مەزهەبی كەنالیزە بكەن 
بۆ ستراتیژی ئینسافكردنی فەیلییەكان لە بەغدا تا كوردستان. ئەگەر بەغدا و 

كورد لەسەر كەركوك دوو دیدی جیاوازیان هەس، بۆ لە دۆسێی گێڕانەوەی ماف 
پێشكەش  هاوبەش  خاوەندارێتی  و  هاوكاری  لە  باش  نموونەی  فەیلییەكاندا  بۆ 

ناكەن؟
بە ڕای من، ئەم ڕێگایە دەشێ  ڕێگا بێت بۆ هاوكاری لە جێی ناكۆكی، ڕێگا 
بێت بۆ قودرەتمەندی نەتەوەیی و قودرەتمەندی نیشتمانی لە سەرتاسەری عێراقدا. 
ڕێگا بێت بۆ كرداری عەمەلی لە خزمەت فەیلییە زیندووەكان لە سەرتاسەری 

وڵات و لە سەرتاسەری وڵاتانی كۆچ بۆ كراودا.
لە  زیاتر  ڕەوتی  لە  تۆڵەی عەمەلی  بۆ  بێت  بۆنەیەك  تۆڵەی عەدالەت،  با 

چواردەی لە پەراوێزخستن و تەپەسەری.
هەر ئەمەش سیاسەتێكی كوردستانییە تێكەڵ بە ڕووباری سیاسەتی عێراقی 
دیموكرات و دوونیابینی ئینسانی دەبێت، كە دونیا بینی دژی دەركردن و ڕاگوێزان 

و جینۆسایدە.

سێیەم: دۆسێی كوردی فەیلی لەسەر مێزی كوردایەتی  و پڕۆسەی سیاسیی عیراق
ك��وردە  تەسفیركردنی  تاڵی  ی���ادەوەری  و  فەیلی  شەهیدی  ڕۆژی  بۆنەی 
و  نەتەوەیی  و  مێژوویی  بەرپرسیارێتی  وەبیرهێنانەوەی  بۆ  بۆنەیە  فەیلییەكان، 
مرۆیی بزووتنەوەی ڕزگاریخوازی گەلی كوردستان لە ئاست ئەم توێژە گرنگەی 

نەتەوەكەماندا.
فەیلی  ك��وردی  بایەخی  وەسفی  كوردایەتی  گەورەكەی  پارێزەرە  وەك  كەس 
و  م��رۆڤ  مافی  و  دیموكراسی  مەسەلەی  ڕەوای��ی  و  عیراق  و  كوردستان  بۆ 
نموونەی  فەیلییەكان  )ك���وردە  دەڵ��ێ:  ج��ەلال  م��ام  ن��ەك��ردووە.  هاووڵاتیبوونی 

چەوساندنەوەی نەتەوەیی، مەزهەبی و ئینسانیین لە عیراقدا(.
دۆسێی ئەوان لە تەسفیر و دەركردن و لێسەندنەوەی ناسنامە و هەموو موقەدەراتێكی 
ئابووری و موڵكدارێتی، چڕترین گوزارشتە لە حاڵی چەوساندنەوەو بێدادی لە 
و  ڕاستگۆیی  لە  گوزارشتە  چڕترین  پێیەش  بەو  عیراقدا.  سیاسیی  مێژوویی 
لەو  عیراقیش  دیموكرسیی  بزووتنەوەی  و  كوردایەتی  بزووتنەوەی  خاوەندارێتی 
چەمكانە، كە بوونە باعیسی خەباتێكی دەیان ساڵە دژی ڕژێمی دیكتاتۆری و 

شۆڤێنی بەغدا.
ناسنامەی فەیلی وەك: كورد كە خەباتیان بۆ كوردستانێك كردووە یەك بستە 
خاكیان تێیدا نییە، قوربانییان بۆ داوە و پێبەندی بزووتنەوەكەی بوون و بەسەر و 

ماڵ و گیانیان، كۆمەك و فرمێسك و خوێن ئاویان داوە،
 ئینجا ناسنامەیان:

لە ڕووی مەزهەبییەوە، كە پەیڕەوانی شیعەن و یەكەمین شڵاوی دەركردن و 
لە ناوبردنی مەزهەبی و چەوساندنەوەی تایفی، لە سەرتاسەری عیراقدا تووشی، 

ئەوان بووە.
ئینجا ناسنامەی كۆمەڵایەتییان:

كە  پایتەخت،  بەغدای  ئابووری  ب��ازاڕی  كاریگەری  و  كارا  توێژێكی  وەك 
ب��وون، هەموو  و چاوتێر  و خۆژێن  و عیسامی  تین  و  ئ��ارەق  ڕەنجی  نموونەی 
بزووتنەوەی  بۆ  كوردایەتیدا،  بیروباوەڕی  ڕێی  لە  قوربانی  ك��ردە  ئەمانەشیان 

نیشتمانی و دیموكراسیی وڵات.
لەگەڵ ئەمانەشدا، ناسنامەیان وەك هاووڵاتیانێك دەیان ساڵە لە بەغدا و شریتی 
نیشتەنی خۆیان ژیاون و بە بیانووی پڕوپووچی تەبعیەی ئێرانی و عوسمانلییەوە 
ڕەگەزنامە و مافی هاووڵاتیبوون و موڵكدارێتی و خاوەندارێتی لە ڕەنجی شانی 

خۆیانیان لێ قەدەغە كراوە.
فەیلییەكان  كە دۆسێی  ئەو گوزارشتەیە،  بەڵگەی  ناسنامە هەمەلایەنە  ئەم 
و  پێشكەوتن  ڕادەی  بۆ  تێرمۆمەترێكە  بڵێین  دەش��ێ  و  هەڵگرێتی  خۆیدا  لە 
جێبەجێكردنی ئەو ئەركانەی خەبات، بۆ نەهێشتنی چەوساندنەوەی نەتەوەیی و 

مەزهەبی و جیاكاریی كۆمەڵایەتی و مافی مرۆڤ.
دوای ڕەوتێك لە خەباتی كوردستانی و عیراقی، دوای دە ساڵ لە ڕووخاندنی 
پێوانەكردنی  بڵێین،  ئەگەر  نییە  پێوەنان  و  زێدەڕۆیی  بەغدا،  شۆڤێنی  ڕژێمی 
سەركەوتنی كوردایەتی و بزووتنەوەی دیموكراتیزەكردنی عیراقیش ئەوەیە تا چەند 

نمرەی باشمان لە دۆسێی فەیلییەكاندا بەدەست هێناوە.
لەوە  تەنها  فەیلییەكان  و  كەمە  زۆر  هەر  هاتووە  بەدەست  ئەوی  داخ��ەوە،  بە 
بەرخوردارن، كە دوژمنەكەیان فەوتا و ئەوی بەدەستیان هێناوە هەر ئەوەیە كە وەكو 

عیراقییەكانی تر ئازاد و سەربەستن و ئیتر تەبعیە و مەزهەب و ئینتیمای نەتەوەییان 
لێ ناكرێتە دێوەزمە، ئەمما پێدانەوەی مافی زەوتكراو و قەرەبووكردنەوەی زوڵم 
و زۆری ڕابردوو، ئەوا فەیلییەكان لە خوارەوەی لیستێكی دوورودرێژن و پێدەچێ 
ئەم فەوزا و تەنگژەیەی عیراقیش لیستی مافدارەكان وا درێژ بكاتەوە، كە ناوی 
فەیلییەكان بخرێتە خوارترەوە و بەگوێرەی پەندە كوردییەكەی شیردا بۆ داپیردایان 

لێ بەسەر بێت.
و  ناكامی  تووشی  دەبێ  خەباتیش  ڕەوتی  نە  بێهیوان،  فەیلییەكان  كوردە  نە 
بێئومێدی ببێت، بەڵام ئەم بۆنەیە دەرفەتە بۆ وەبیرهێنانەوەی ئازار و مەینەتیی 
فەیلییەكان، كە لەم تەنگژە دژوارەی عیراقدا دەشێ ناوكی هاوبەشی پەیوەندی 
تراژیدیا  دەرف��ەت��ەك��ە  ب��ن،  وڵات  ت��ری  پێكهاتەكانی  و  ك��ورد  ب��ەغ��دا،  و  ك��ورد 
هاوبەشەكەی ئەوان لە ڕووی نەتەوەیی و مەزهەبییەوە، ئەنگێزەی بەخۆداچوونەوە 
قوربانیدەری  توێژی  دیكتاتۆرییدا  ڕووخانی  ڕەوتی  لە  كە  ه��ەردوولا،  بۆ  بێت 
نەبەردی دژی ستەمەوە و هەموو حزبە كوردستانی و  بردە  وەك فەیلییەكانیان 
عیراقییەكان لەم كانگای وەفا و جوامێرییەیان هەڵگۆزی و كردیانە بەردەبازی 

ڕاماڵینی بەعس.
ئومێدیانە هاونەتەوە و  و  نین  پەشیمان  لەم خەباتە  دیارە، فەیلییەكان  ئەوەی 
هاومەزهەبەكانیشیان كێبركێی بۆ خزمەتكردن و چارەسەری كێشەكانیان بكەن. 

مەیدانی  خەباتگێڕانی  ئەركی  م��اوەت��ەوە،  بەكراوەیی  هێشتا  دۆسێیە  ئ��ەم 
كوردایەتی و دیموكراسی و نەهێشتنی چەوساندنەوەی مەزهەبی و نەتەوەیی و 
فەیلییەكان  هێشتا  نەبووە، چونكە  تەواو  هێشتا  هاووڵاتیبوون  و  مافی مرۆڤ 
بكەین:  بۆ  جەلالیان  مام  تیۆرییەكەی  وەك  ئەوەی  جای  نەكراون، چ  ئینساف 

تەمیزی ئیجابی.

*ئەم سێ  وتارە لەسەر دۆسێی كوردی فەیلی لە سێ  قۆناغی جیاواز دا لە كوردستانی نوێ بڵاو بونەتەوە لە ڕۆژەکانی: 

٢0١3/4/3 ،٢0١0/٢، ١٢/٢000/4/8

خەمخواردن لە داگیركەران

باشە ئەگەر چەكوشی ئامادە: دادگای نێودەوڵەتی بۆ تاوانەكان، لە مەودوا 
ئەی  و مرۆڤكوژی،  جینۆساید  تاوانەكانی  لە  لێپێچینەوە  بۆ  بێت  هێڵ  لەسەر 
داگیركەرانی وڵاتان و سەردەستە بێویژدانەكانی مێژوو چی دەكەن؟ بە چ شێوەیەك 
درێژە بە كاری داگیركاری دەدەن و چۆن میللەتە بندەستەكانیان دەچەوسێننەوەو 
دابێكی  كە  داگیركاری،  ڕێورەسمی  ڕووب��دات،  حاڵە  ئەو  ئەگەر  دەب��ەن؟  لەناو 

زاڵمانەیە لە دژی زوڵملێكراوان، چۆن بەرێوە دەچێت؟
ئەگەر ئێمە بیركردنەوەیەكی گشتگیرمان هەبێت، دەبێ  ״خەم״! لەم زاڵمانەش 

بخۆین، گوناحن، ئیتر چۆن بمان كوژن و بمان بڕنەوە؟
بێگومان ئەمە بۆ گاڵتە و جەڤەنگ بوو، دەنا زاڵم هەر خۆی بە خۆی بێت. 
ئەم پرسیارەم زیاتر بۆ ورووژاندنی بیركردنەوەیە لەسەر ئەوەی دونیا چۆنی لێ 
دێت و چۆن دەگوزەرێت؟ میللەتی دارفۆر خۆی ڕێكخستووە، حكومەتی بەشیر 

لەسەر هێڵی جینۆسایدە، كەچی لەولاوە دادگا چەكوشی ئامادەیە.
ڕادەب��ێ��ت،  میللەتێكەوە  ه��ەر  ن��اوی  بە  دام���او(  )كوردێكی  تر  میللەتێكی 
داگیركەرانی ئامادەی سەركوتن، ئامادەی جینۆسایدن، بەڵام چەكوشی دادگا 
ئامادەیە؟ باشە ئەم گەمەیە چۆن بەڕێوە دەچێت؟ بە ڕۆحێكی وەرزشیی بەرزەوە؟ 
و  تەپڵ  لە جێی تۆپ  و  دەژەنن  كەمانچە  كیمیاوی  لەبری  داگیركەران  یانی 
لە  یانی  دەك��ەن؟  بەغدادی ڕەوان��ە  لەبری فەیلەق و سوپا، چاڵغی  دووزەل��ە و 
بەرامبەر هەر ڕاپەرینێكی ڕەوای میللەتاندا، داگیركەران تیپی سەمفۆنیا دەخەنە 

كار؟.
بەو حاڵە كاریكاتۆرییەشەوە، پێشبینی دەكەم داگیركەرانی كوردستان، چونكە 
لە زوڵمدا بێوێنەن، لەمەشدا فێڵ بكەن و لە جێی سەمفۆنیا، مارشی سەربازی 

لێ دەدەن، هیچ نەبێ  دڵیان بەوە ئاو دەخواتەوە؟
لەوانەیە بڵێین، ئەمە خەیاڵپڵاوییە، لە باشترین سیناریۆدا دادگا دوای جینۆساید 
ئینجا یەخەی جەللادەكان دەگرێت؟ بەڵام جەللادەكان ئەسڵەن بۆ میللەتان دەكوژن؟ 
ئەگەر لەبەر خۆپەرستی نەبێت؟ جا خۆپەرست كەی دەوێرێ  بكوژێ ، كە بزانێ  

لە دادگا دەكوژرێتەوە؟

*ڕۆژنامەی ئاسۆ، رۆژی: ١5/٢008/7

بەرپرسیارێتی نەتەوەیی، ژیری نەتەوەییە

ئاڕاستەی  بەریەككەوتنی  كوردستانی  ڕاب��ردوو،  هەفتەی  چەند  كوردستانی 
سیاسیی جیا و ململانێی سەربازی ئیقلیمی بوو، كە لە سەر سنوورەكان پریشكی 
زیانی  ه��ەم  توركیا،  و  پەكەكە  و  ئێران  ئیسلامیی  كۆماری   - پ��ژاك  ش��ەڕی 
بەرەوەند و گوندنشینانی قەندیل گەیاند، هەمیش كاردانەوەی  گیانی و ماڵی 
سیاسی و جەماوەریی جۆراوجۆری بەدوای خۆیدا هێنا، بە تایبەتیش لە ئاستی 
سۆزی نیشتمانیی كۆمەڵانی خەڵك بۆ زیان و تەلەفی هاووڵاتیانی سیڤیل، كە 
لایەنێكی شەڕ و پێكدادانەكان نین و بە حوكمی هەڵكەوتی جوگرافی ناوچەكەیان 

بووەتە قوربانی ململانێكە.
تا ئەو ئاستەی كاردانەوەی جەماوەری و چالاكی گرووپ و ڕێكخراوەكانی 
كۆمەڵی مەدەنی بۆ ناساندنی كێشەكە، بۆ پشتیوانی لە قوربانیانی بۆردوومانو 
پێ   كێشەیەكی  هیچ  كە  سەربازییە،  پێكدادانی  و  شەڕ  ب��ژارەی  ڕەتكردنەوەی 
چارەسەر ناكرێت و زیانی بۆ كوردستانییان و قازانجی دەچێتە گیرفانی گرژی 
بەتەنگەوە هاتنە جەماوەرییە  تا ئەو ئاستە ئەم  ناوچەكەوە،  ئاڵۆزیی زیاتری  و 
پێویست و تەندروستە بۆ پێدانی ڕەهەندێكی جەماوەری و دەرخستنی هەڵوێستی 

خەڵكی كوردستان، كە هەڵوێستی دەربەستی نەتەوەیی و مرۆییە. 
لێ چونكە لە كوردستان دۆخی ململانێی سیاسی تیژە و دەركەوتەكانی چەند 
مانگی ڕابردووش تا ئێستا ڕێگرن لە ئاساییكردنەوەی پەیوەندیی حكومڕان و 
ئۆپۆزسیۆن، بۆیە دەبینین هەر پێشهاتێكی سیاسی، وەك ئەوەی سەرسنوورەكان، 
دەبێتە بۆنەی نانەوەی جیاوازیی سیاسی و بەلاڕێدابردنی هەڵوێستە سیاسییەكان، 
لە جێی هێنانەكایەی ئیجماعێكی نیشتمانیی. نموونەی ئەمە، جەختكردنەوەی 
خیتابی  گەرمكردنی  ب���ژارەی  لەسەر  ب��وو  میدیاكەی  ب��ەرەی  و  ئۆپۆزسیۆن 

سیاسی و نزیكبوونەوە لە خیتابێكی شەعبەوی، كە لەسەر زەمینی واقیع هیچ 
دەستكەوتێك بەرجەستە ناكات و بەردێك ناخاتە سەر تەلاری چارەسەری كێشەكان و 
دوورخستنەوەی ئاگری شەڕ لە كوردستان و مەترسیی بەرپێنەگرتنی دەرئەنجامە 

سیاسییەكانی شەڕ و پێكدادانی سەربازی.
سەركردایەتی سیاسیی كوردستان و حوكمڕانی كوردستانی لەسەرەتاوە بەرپرسانە 
كاریگەرەكانی  تایبەتییە  كەناڵە  ڕەچاوكردنی  و  دیبلۆماسی  چ��ارەی  ب��ژارەی 
ئەمە  بكاتەوە،  ئاڵۆزییە  ئەم  گرێكوێرەكانی  ئ��ەوەی  بۆ  هەڵبژارد،  سیاسەتی 
ستراتیژێكی ڕاست و دروست بوو، كە لە چەندین دەركەوتی تردا بە باشی بۆ 
كوردستانیان گەڕاوەتەوە و ڕێگایەكی باریكی، ئەمما ئارام، بۆ دوورخستنەوەی 
شەڕ و ئاشووب لە كوردستان دابین كردووە. ئەم بژارەیە كەمتر لە ئاستی میدیا و 
كۆڕ و كۆبوونەوە ئاشكراكاندا مەكسەبی حزبی و كاردانەوەی سۆزداری دەخولقێنن، 
بەڵام لە ئاستی كۆششی دیبلۆماسی و سیاسیدا كاریگەرن و بەشی كورد لەناو 

سیاسەتی ئیقلیمی و بەشی كوردستانیان لە ئاسایش و ئارامی دەپارێزن.
ئەمەش ئەركی قورسی بەرپرسیارێتییە، كە بۆ دەربەستی نەتەوەییە، نەك بۆ 
كەمەندكێشكردنی سۆز و وەبەرهێنانی لە جەمسەرگیری ناوخۆییدا، تا ڕادەی 
نەتەوەیی ونیشتمانیی حزبەكانی كوردستان، كە  گومان خستنە سەر سیاسەتی 
لە چەندین وێستگەی مێژووییدا لە مەنگەنەی هەڵوێستی نیشتمانیی دراوە و 
سەربەرزانە بە تۆمارێكی شایانەوە هاتۆتەدەر. هەروەك هەڤاڵ مام جەلال دۆێنێ 
نشیوەكانی خەباتی  و  بە هەوراز  ناوەنددا سەبارەت  ئەنجومەنی  لە كۆبوونەوەی 
یەكێتی ڕایگەیاند )یەكێتی ئەركی نیشتمانیی و نەتەوایەتیی خۆی باش دەناسێ  

و ژیرانە و بە وردیش كار بۆ جێبەجێكردنیان دەكات(. 
ئەم پژارەیە هەم دەربەستی نەتەوەیی سەركردایەتی وڵاتی دەرخست، هەمیش 
ژیری و سیاسەتی بەتەگبیری حوكمڕانیی كوردستانی دووپات كردەوە، كە هەر 
لە سەرەتاوە ئەركی دەستووری و سیاسی و نەتەوەیی خۆی لێ تێك نەچووە و 
سەرئەنجام ئاڕاستەی ڕووداوەكانیش هەر بەری چارەی دیبلۆماسیی دەردەخەن.

*کوردستانی نوێ، رۆژی: 9/6/٢0١١

مۆراڵی شۆڕشی كوردستان

یان  كوردستان،  شۆڕشی  بڵێین  هەقمانە  دەبینین،  تر  شوێنی  شۆڕشی  كە 
شۆڕشەكانی كوردستان، شایانی سڵاو و ستایشن. ئەوی بەسەر كورددا هاتووە 
لە مێژوودا هی ئەوە بوو نەتەوەیەك دەهری ببێت و لە پێستی خۆی بێتە دەرەوە، 
لەگەڵ ئەوەشدا بزووتنەوەی كوردایەتی، كە ناسنامەی سیاسیی نەتەوەی كوردە 
تر  شوێنی  شۆڕشی  لە  كە  ن��ەك��ردووە،  ئەمەی  شۆڕشەكانیدا  لە  كام  هیچ  لە 

بینیومانە.
تەنانەت لە تەنگانەترین هەلومەرجیشدا نەمان خوێندۆتەوە و نەمان بینیووە و 
نەمان بیستووە، كە ״توندوتیژی״ لە شۆڕشی كوردستان گەیشتبێتە ئەندازەیەك، 
مامی  حەمزەی  سیوجگەری  بە  وەحشی  تەنها  م��ێ��ژوودا  لە  كە  بكرێت  ئ��ەوە 
ڤیدیۆدا  لەگرتەیەكی  نها  و  كردوویەتی  بێت،  لەسەر  خوای  درودی  پێغەمبەر، 
سوپای  سەربازێكی  لاشەی  بە  یەك  و  بیست  سەدەی  شۆڕشگێڕێكی  دەبینین 

ئەسەدی دەكات.
هیچ كام لە ڕەوت و ڕێبازی سیاسیی توندڕەو، لەناو شۆڕشەكانی سەرتاسەری 
كوردستاندا، توندڕەوی خۆی لە مامەڵەی دوژمندا نەگەیاندۆتە ئەو ئاستەی نها 
لە شۆڕشگێرەكانی ئاخر زەمانی دەبینین، لەكاتێكدا شۆڕشی كوردستان هەمیشە 
لە  سڵیان  بەرەنگاریدا  و  ململانێ  لە  كوردیش  دوژمنانی  و  بووە  گەمارۆدراو 
هیچ نەكردۆتەوە و هەموو مۆراڵێكی جەنگی حەریفانەیان بەزاندووە، بە جۆرێك 
نەك هەر شۆڕشگێڕانی كوردستان، بەڵكو كۆمەڵانی خەڵكی كوردستانیشیان بە 

ئامانج گرتووە.
خەباتی چەكداری و بزووتنەوەی شۆڕشگێڕی كوردستان، كە زۆری خایاندووەو 
تەنانەت تووشی  ك��راوە و  پیلان  نائومێدی و  گەلێك جار دووچ��اری شكست و 

بەربەرەكانێ  و توندوتیژی ناوخۆیش هاتووە، كەچی ئەو دڵڕەقی و توندییەی لێ 
نەوەشاوەتەوە، كە ئەم هەفتەیە بینیمان.

ململانێ و شەڕوشۆڕ هەر هەبووە و شەڕیش یانی توندوتیژی، نەك چوونە 
بۆ  جوامێری  سنوورێكی  ڕەواك��ان  و  هەق  لە شۆڕشە  ب��ەڵام  وگ��ەڕان،  سەیران 
زۆرانبازی هەیە، كە تەجاوز كرا، دەرگای دۆزەخ بۆ كەوتنی مۆراڵی دەكاتەوە. 

ئیتر سەنگەرەكان تێكەڵ دەبن و شۆڕشەكانیش لەڕێ لادەدەن. 
بۆیە لە زەمەنی وادا هەقە و هەقمانە سڵاوێك بۆ ئەخلاقی شۆڕشگێڕانەی 

شۆڕشی كوردستان بنێرین.

*كوردستانی نوێ، رۆژی: ١6/٢0١3/5

بەهار هاتەوە، بەهاری ڕاپەڕین

هەفتەی داهاتوو كوردستان دەچێتە نێو وەرزی بەهاری ڕاپەڕین و كەرنەڤاڵی 
یادی  كوردستاندا،  سیاسیی  مێژووی  لە  نەتەوەیی  وەرچەرخانی  گەورەترین 
ڕاپەڕینی كوردستان لە5ی ئاداری شاری ڕانیەی دەروازەوە تا ڕزگاریی شارە 
گەورەكان، زەماوەندی 3/7 لە سلێمانی، 3/11 لە هەولێر، 3/14 لە دهۆك و لەو 
نێوەندەشدا وێستگەی ڕزگاری دەیان گەورەشار و شار و شارۆچكەی كوردستان 
هەن، تا دەگاتە تاجی ڕزگاری لە3/20دا وەختێك كەركوك لە چنگی تەعریب و 

تەبعیس و تەرحیل ڕزگار كرا.

بۆنەكە دەرفەتێكە
و  راپ��ەڕی��ن  وردەك��اری��ی  وەبیرهێنانەوەی  داه��ات��ووەوە  هەفتەی  لە  بێگومان 
باسوخواسی  دەبنە  و گیرساوەكانی  دەرەنجام  مەغزاكانی،  و  مانا  ڕووداوەكانی، 
بۆنەكە  یادكردنەوەكە،  ئاهەنگسازییەكەی  دیوە  س��ەرەڕای  و  وڵات  میدیاكانی 
خۆشی دەبێتە دەرفەتێك بۆ تیشك خستنەسەر گەلێك لایەنی نوێ و شاراوەی ئەم 
بەسەرهاتە نەتەوەییە كەم وێنەیە. هەموو یاد و وەبیرهێنانەوەیەك، سەرەڕای ئەو 
دیوە ئاهەنگسازییەی، دەرفەتێكە بۆ تەوزیفكردنی ماناكانی لە دۆخی ئەمڕۆی 
وڵاتدا. هەم بۆ دەرس و پەند، هەم بۆ ئەوەی لە ڕێگایەكی واوە سیلەی رەحمی 

ڕووداوی مێژوو بە ڕووداوی ئەمڕۆوە پتەو بكەین.

دەرهاویشتەكانی  و  ڕاپەڕین  نێوان ساتەوەختی  رەحمی  پتەوتركردنی سیلەی 
ئەمڕۆی 

چەند ساڵ پێش ئێستا، بۆ بەراورد دەمان توانی شانازیی ئەوە باس بكەین، 

كە ڕاپەڕین توانی گەلی كوردستان قودرەتمەند بكات، تا ئەو ڕادەیەی لە20ی 
ئاداردا ئەم گەلە توانی بەهێز و باوەڕی خۆی شاری كەركوك ئازاد بكات، پێش 
ئەوەی 12 ساڵ دوای ئەو بەروارە، لە9ی نیسانی 2003دا، گەورەترین زلهێزی 
دونیا بێتە كوردستان و عێراق روو لە كەركوك بكا و جارێكی تر لە چنگاڵی 
بەعسی دەربكات و ئیتر بۆ هەتا هەتایە كەركوك و كوردستان و تێكڕای عیراقیش 

لە دەست هەڕەشەی بەعس و سیاسەتەكانی ڕزگاریان ببێت

یەكەمین دەرفەتی هەڵبژاردن؛ بەرهەمی ڕاستەوخۆی ڕاپەڕین 
بەرهەمی ڕاستەوخۆی ڕاپەڕین یەكەمین دەرفەتی هەڵبژاردن بوو، كە دوای 
ساڵ و دوو مانگ لە ڕاپەڕینەكە ڕەوایی دیموكراسی بە پڕۆسەی ڕزگاریی 
بەخشی.  كوردستان  سیاسیی  ق��ەوارەی  دامەزراندنی  بنچینەی  و  كوردستان 
هەڵبژاردنی كوردستان، لە 19ی حوزەیرانی 1992دا، دیمەنێكی ڕەوانمان دەداتێ 
لەسەر ئەو كۆمەڵگە كوردستانییەی ئەندێشەی ڕاپەڕین خواستی بوو بێتە كایەوە:
بوو،  چەكدار  كۆمەڵگەیەكی  ڕاپ��ەڕی��ن  دوای  كوردستانی  كۆمەڵگای   -
لە  گەل،  سەنگەری  بۆ  گ��ەڕاوە  چەكداری  هێزەكان،  ڕاپەڕیووی  پێشمەرگەی 
كوردستانییەوە، خۆ  بەرەی  لەلایەن  ئاشتبوونەوەی گشتی  جاڕدانی  دەرەنجامی 
چەكدارەكانی خۆڕسكی جەماوەر، بەتایبەتیش گەنجەكان كە كەشوهەوای ڕاپەڕینو 
خۆنواندنی پێشمەرگایەتی چەك هەڵگرتنی كردبووە بەشێك لە ئاماژەكانی ئینتیما 

بۆ كوردایەتی، بۆ حزبایەتی و ڕۆڵگێڕانی شۆڕشگێڕانە.
خۆی  كە  بوو،  ئازاد  كۆمەڵگەیەكی  ڕاپەڕین  كۆمەڵگەی  حاڵەشەوە  بەو   -
بۆ ئامانجی سیاسی ئامادە كرد بوو، لەپێشدا ئامانجی سیاسی چاوەڕێكراو لە 
ڕێی دەرەنجامی دانوستانی بەرەی كوردستانی لەگەڵ ڕژێمی بەعس، كە دەبوو 
مافەكانی كوردی پێ دابین ببێت، ئینجا ئامانجی سیاسی چاوەڕێكراو لە ڕێی 
دەرەنجامی هەڵبژاردنی پێشبینیكراو لە كوردستان، كە دامودەزگای كوردستانی 
خۆبەڕێوەبردن  لە  كورد  لێوەشاوەیی  بە  نێودەوڵەتی  دانپیادانانی  و  دادەمەزرێنێ 
بۆ  عەرەفات  یاسر  ناساندنەكەی  بابەت  لە  بوو  شتێك  ئەمە  دەك��ات.  مسۆگەر 
فەڵەستین:  ڕزگاریخوازی  بزووتنەوەی  ڕەوتی  نێو  دیموكراسیی  تایبەتمەندیی 

)دیموكراسییەكی چەكدار(.
و  كرا  هەڵبژاردن  تا  كۆمەڵگەیەكی چەكداردا،  لە  كوردستانی  دیموكراسیی 
دەرەنجامەكانی دەركەوت كەمترین بەریەككەوتنی سیاسیی خراپی لێ نەكەوتەوە. 
سەرەڕای كەمیی تەجروبەی كورد لە ململانێی هەڵبژاردن و هەڵمەتی كۆڕ و 
كۆبوونەوەی جەماوەری سەرپەرشتی پڕۆسەی دەنگدان، ڕۆژژمێری ئەو ڕووداوانە 

ناخۆشی و توندوتیژیی ئەوتۆیان تۆمار نەكردووە، كە شایەنی باس بێت.
- كۆمەڵگەی دوای ڕاپەڕین كۆمەڵگەیەكی كراوە بوو بۆ بەشداریی هەمووان، 
چاوی  لە  تەنانەت  نەكرا.  مەحروم  دەنگدان  مافی  لە  خۆهەڵبژاردن،  لە  كەس 
دەگیرێت  ڕاپەڕین  دوای  ك��وردی  كۆمەڵگەی  لە  رەخنەیەك  ئەگەر  ئەمڕۆوە، 
ئەوەیە، كەس سزا نەدرا و نە دەستەواژەی )ڕیشەكێشكردن( و نە سەردێری )فلول 
النظام( كرایە قەڵەمكێشی پۆلێنكردنی چاك و خراپ. )ئاشتبوونەوەی بەرە( بە 
لێبووردەییەكی ڕۆمانسیی كۆمەڵایەتیش موتوربە كرابوو. ئەم دەرەنجامە جوانانە 
ئەو كاتە جوانتر دەدرەوشێتەوە، كە سەیری نموونەی پاكتاوكردنی دوای شۆڕش و 
ڕاپەڕینەكانی ناوچەكە بكەین. نموونەی پەكخستنی بەشداری و دوورخستنەوە و 

لیستی ڕەش دروستكردن بۆ نەیارەكان.
- هەموو هێز و بیروڕا ئایدۆلۆژیاكان بەشداری هەڵبژاردنیان كرد و لە حزب 
دەوران��ی  نەوەدەكان  وەختێكدا  لە  ڕێكخست.  خۆیان  هاوپەیمانێتیدا  و  لیست  و 
كەوتنی ڕەوتی چەپو كۆمۆنیزم و ماركسیزم بوو لە دونیا، ڕەوتی ماركسی و 
چەپی كوردستان لە چەند لیست و قەوارەیەكدا خۆیان ڕێكخست و سەربەستانە 
ڕەوتی  و  سیاسی  ئیسلامیی  لەكاتێكدا  ك��رد.  هەڵبژاردنەكەدا  لە  بەشدارییان 
ئیسلامی لە دونیای عەرەبی و ئیسلامی سەرەتای نەوەدەكاندا یان قەدەغە، یان 
تەوەللا و پایدۆز كرابوون و لە پڕۆسەی سیاسیدا بەشدارییان قەدەغە بوو. ڕەوتی 
ئیسلامیی كوردستان خۆی لە قەوارەیەكدا ڕێكخست و تەنانەت پاڵێوراوی پۆستی 
ڕابەریشیان هەبوو. حزبەكان بە نەتەوەیی و كوردستانی، دیموكرات و چەپ و 
كێبڕكییەكی  و  بوون  هەڵبژاردن  ململانێی  بەشداری  سەربەستانە  ئیسلامییەوە، 
كۆمەڵگەیەكی  بۆ  قبوڵكردندا،  یەكتر  لە  كە  بەڕێوەبرد،  جوانیان  دیموكراسی 

چەكدار، هەر زۆر نموونەیی بوو.

بەهارێكی تایبەتمەند
چ  ڕزگاریدا،  دوای  كۆمەڵگەكانی  هەڵبژاردنی  هەموو  لە  لەوەدایە،  سەیر 
)یوئێن(، چ دەوڵەتە گەورەكان و چ ڕێكخراوەكانی كۆمەڵی نێودەوڵەتی هەوڵی 
بەشداری و چاودێریكردن دەدەن و بۆ ئەمەش مەرج و گوشاریان هەیە. كەشی 
یەكەمین هەڵبژاردنی كوردستان ئاوێتەی داخوازی گەورەی كوردستانیان بوو، كە 
دەیان ویست كۆمەڵی نێودەوڵەتی بێن و بەشداری لە سەرپەرشتی، یان چاودێریی 
هەڵبژاردندا بكەن و لەو پەنجەرەوە دیموكراسیی كوردی و دامەزراوەكانی دوای 
هەڵبژاردنی كوردستان ئیعترافی نێودەوڵەتی بەدەست بێنن. بە واتایەكی تر، لە 
سەردەمی دەگمەنی هەڵبژاردن لە دونیای عەرەب و ناوچەكە و لە وەختێكدا وڵاتانی 
ناوچەكە بەگومانەوە سەیری سازمانە نێودەوڵەتییەكانیان دەكرا، كوردستان خۆی 
بانگەوازی هاتنی ئەو سازمانانەی دەكرد. سەرەنجام دیموكراسیی كوردستانی بە 
بەشداری كەمترین سازمانی نێونەتەوەیی لەدایك بوو، هاتەكایەوە و سەریش كەوت 

و لە بەدەستهێنانی پشتیوانی نێوەوڵەتی كۆڵی نەدا.
بەو  هاتەكایەوە،  ڕاپەڕیندا  دەمی  كوردستانی  لە  تایبەتمەندییانە  ئەو  هەموو 
تایبەتمەند، كە هی  بەهارێكی  بە  ڕاپەڕینی كوردستانی كرد  بەهاری  جۆرەی 

ئەوەیە شتێ لێ وەربگیرێت و دەور و دەوڵەتان چاوی لێ بكەن.

*كوردستانی نوێ، رۆژی: ٢0١٢/٢/٢8

رێی ئاوەدان بۆ كۆنگرەی كوردان

كۆنگرەی نەتەوەیی كوردستان خەونی لەمێژینەی بزووتنەوەی كوردایەتییە لە 
هەر چوار پارچەی نیشتمانەكەماندا.

و  خ��ەون��ە  ئ��ەو  بەرجەستەكردنی  بنرێت،  ئ��اڕاس��ت��ەی��ە  ب��ەو  هەنگاوێك  ه��ەر 
وێستگەیەی  ئەم  بۆیە  كوردستان.  سەرزەمینی  واقیعی  لە  نزیككردنەوەیەتی 
ئێستا پێی گەیشتووین، كە بەم نزیكانە كۆنگرەكە بكرێت، پێشكەوتنێكی جێی 

دڵخۆشییە.
بەڵام كۆنگرەی نەتەوەیی خۆی لە خۆیدا ئامانج نییە، وەدیهاتنی ئامانجەكانی 
كۆنگرەكە و ڕێككەوتن لەسەر لانی كەمی ستراتیژیی كوردایەتی سەرتاسەری، 

گرەوە ڕاستەقینەكەیە.
بۆ ئەمە دەبێ كۆنگرە كۆی دیمەنی كوردستان و ناوچەكە و باری سیاسەتی 
نێودەوڵەتی لەبەرچاو بێت. هەڵبەت باسكردنی ئاڵۆزییەكانی بەردەم كورد بۆ بێ 
ئومێدكردن و دەستبەرداربوون نییە، بەڵام شاردنەوەی تەحەددیات و ڕێگرییەكانی 
نادیدەگرتنی  پاراستنمان،  پەرژینی  نابێتە  تەنیا  بە  كوردیش  نەتەوەی  ب��ەردەم 
تەحەددیاتەكان لە زەرەر و زیانەكانی نامان پارێزێ، بەڵكو ناسینەوە و ئامادەكاری 
ڕێگای  دیپلۆماسییەوە،  و  سیاسی  ڕووی  لە  بەرەنگاربوونەوەیان،  نەبەردی  بۆ 
نەتەوەیی،  ئامانجی  هێنانەدیی  ڕاستەقینەی  ڕێگای  بەزاندنێتی،  زێڕینی 
تەجرەبەیەكی  كە  باشوور،  لە  كوردایەتی  سیاسەتی  دیارە  نەتەوەییە.  كۆنگرەی 
حوكمڕانی هەیە و لە بەشەكانی تری كوردستانیش كە لە قۆناغی شۆڕشگێڕیدایە، 
شتێك گۆڕانكاری و ڕەوشی نوێی دونیای ڕەچاو كردووە، بۆیە ئەمڕۆ بە ئاشكرا 

شان لە شانی ئەركی وا پیرۆز دەدات.
لەم سەرەتای سەدەی نوێ و بەدواهاتووەكانی بەهاری عەرەبی، كە داڕمانی 

ڕژێمە دیكتاتۆرییەكانی لە ئەفسانەوە كردە واقیع، گەلی كورد بە چاوی تیژی 
چەوساوە و بندەستانەوە پێشبینی باهۆزی گۆڕانكاریی دەكات و هەقێتی لە بەندو 

داوەكانی سەدەی دڵڕەقی بیستەم تەوەللا ببێت. 
پێدراوەكانی بەردەست وایە: 

عیراق: بەهاری خۆی لە ڕووخانی سەددامەوە دەست پێ كردووە و سەرەڕای 
تەنگژەكانی بەغدا و كوردستان هێشتا ئەم وڵاتە ئومێدی كورد دەلاوێنێتەوە.

سوریا: یەك لە نیشتمانە ئاڵۆزەكانی بەهاری عەرەبییە و كوردستانی ڕۆژئاواش 
لە جێی خۆی جوڵاوە.

خۆی  سەرەتا  كە  توركیاش  گەرمە،  لەوێ  كوردایەتی  بزووتنەوەی  توركیا: 
وەك عەرابی بەهاری عەرەبی دەردەخست، ئەمڕۆ لەگەڵ پێدراوی نوێی كەوتنی 
تەجرەبەی ئوسوڵی لە میسر و زەمینلەرزە كزەكەی )مەیدانی تەقسیم( ڕووبەڕوو 
بۆتەوە، بە هارێكی كوردی لەوێ بەڕێوەبوو، لە جێی بەرەنگاربوونەوەی، حكومەتی 

)دادوگەشەپێدان( بە ئاشتی باوەشی پێدا كرد و هێشتاش دەركەوتەكان ماون.
لەگەڵ  زۆران��ب��ازی  بە  داوە  ئەولەویەتی  ئێران  ئیسلامیی  كۆماری  ئێران: 
نەكردۆتە  ك��وردی  نەتەوەی  باسی  و  ئەتۆمی  دۆسێی  و  نێودەوڵەتی  كۆمەڵی 
بەم گۆڕانكارییانە  تارانیش هەست  و  نابێت  تاسەر  ئەمە  بەڵام خۆ  ڕۆژەڤ��ەوە، 
بە  بكات، سەرەنجام  ڕەچ��او  كرانەوە  دەخ��وازێ  دەوران��ی ڕۆحانیش كە  دەك��ات، 
ڕووی كورددا دەكرێتەوە. كۆی ئەم پێدراوانە دەری دەخەن بەهاری گۆڕانكاریی 
لە دەوری دەستكاریی ڕژێمە سیاسییەكان و دەستكاریی جوگرافیای حوكمڕانی 

دەخولێتەوە.
ئەمەش ئەو ئەركە دەخاتە سەر شانی كۆنگرە، كە ستراتیژی سەركەوتووی وا 
ڕەچاو بكات، کە بەشداری كورد لە ستراتیژی كۆنگرەیی ناوخۆیی وڵاتەكانی 
هاوبەشی كوردستاندا سەنگین و كارا بكات. ستراتیژەكە بۆ بەشداری و ئاگاداری 
هێزە  دەوڵەتەكاندا  لە سنووری  و  نوێ   لەگۆڕینی جوگرافیای حوكمڕانی  بێت 
سیاسیی و كۆمەڵایەتییە جێگرەكانی ئێستا و هێزە دەركەوتووەكانی ئایندە بناسێت 

و بەگوێرەی ئەوە هاوپەیمانێتی و جەمسەرگیری خۆی دیاری بكات.
خیتابی  كوردستان  پارچەی  چ��وار  هەر  كوردستانییەكانی  هێزە  كە  ئەمە، 

گفتوگۆ و ئاشتی و پێسەلماندنی مافەكانی كورد لە وڵاتانی ناوچەكە ڕەچاو 
دەكەن، خیتابێكی نەرمونیان و بیانووبڕە، دەبێ كۆنگرە بەكردەوە ئەم ڕێبازە تەبەنی 
بكات و كوردایەتی هەر چوار پارچەی بۆ هان بدات، تەشویقی هەموویان بكات، 

كە ئەم بژارە سەركەوتووە و ڕێگا بۆ بژارەی گەورەتریش خۆش دەكات.

*كوردستانی نوێ، رۆژی: ٢4/٢0١3/7

كۆنگرەی پایەداركردنی فاكتەری كورد

ئەوەیە،  بگات  پێی  ك��ورد  نەتەوەیی  كۆنگرەی  كە  دەرك���ەوت،  گرنگترین 
نوێنەرایەتی كورد لە هەر چوار پارچەی كوردستان پایەدار بكات و لێوەشاوەیی 
و توانادارییەكەی بسەلمێنێ. بەمەش هەردوو توخمی سەركەوتنی نەتەوە دابین 

دەبێت: فاكتەری بابەتی و فاكتەری خودی.
نەتەوەیی  بۆڕرابوونی  دەوروب��ەر  و  بابەتی  هەلومەرجی  ئەمڕۆ  وەكو  هەرگیز 
كورد فەراهەم نەبووە، تەنانەت نەیارە دێرینەكانی كوردیش، وەك واقیعی داهاتوو، 
لەگەڵ ئەم ڕابوونە نەتەوەییە مامەڵە دەكەن و ستراتیژی سەرەكیی خۆیان، لەم 
و  بێت  بەتەگبیر  لەگەڵیان  كوردستان  و  كورد  چڕكردۆتەوە،  ل��ەوەدا  دۆسێیەدا 

پەیوەندی و ئاڵوگۆڕی داهاتوو پێكەوە و بە ڕاوێژ جێبەجێ ببێت.
ئەوەی دەتوانێت ئەم هەلومەرجە بابەتییە بقۆزێتەوە، ئامادەگی كورد و هێزە 

سیاسییەكانێتی لەگۆڕەپانەكەدا، تا بتوانن ئەركی لەمێژین جێبەجێ بكەن.
لێوەشاوە و نوێنەرایەتی بەرجەستە  لەگەلێك قۆناغی مێژوویدا سەركردایەتی 
بۆ كوردایەتی دابین بووە، بەڵام هەلومەرجی بابەتی ڕەزیل و ناجۆر بووە و بەخت 
كاتێتی  و  ك��وردە  بەختی  ئیقبالی  ئەمڕۆ  نەبووە،  خۆش  ك��ورد  لەگەڵ  نێوانی 
كوردستاندا  پارچەی  چوار  هەر  لە  دەربكەوێت.  كوردی  فاكتەری  لێوەشاوەیی 
و  تین  و  بەگوڕ  نوێی  هێزی  ه��ەروا  بەئەزموون،  كوردایەتی  قاڵبووی  هێزی 
تاڵەكانی  ئەزموونە  لە  كراسێك  دەبێت  ئەمانە  هەیە،  نەبەردیی گەورە  ئامادەی 
ڕابردوومان دادڕن و ئەوە بكەن، كە پێشتر نەمان كردووە و ئەوە ڕاست بكەنەوە، 
كە جاران وەكو هەڵە و پەڵە كردوومانە. بەمەش فاكتەری خودیی لەبار و تەبا 
دەبێت، تا فاكتەری بابەتی ڕەخساو ملكەچی خواستی ڕەوای كوردایەتی بكات.
نەتەوەییدان،  كۆنگرەی  تەگبیری  لە  ئێستا  كە  كوردایەتی،  هێزانەی  ئەم 

ب���ژارەی  بكەنە  ج��ی��اوازی��ی��ەك��ان  ئ��ەوەی��ە  ه��ون��ەر  ه��ەم��ەڕەن��گ��ن،  و  هەمەچەشن 
دەوڵەمەندكردنی كۆنگرە و دەرەنجامەكانی و پەراوێزی مانۆڕ و سیاسەتی كورد 
زیاتر بكەن، ئەم هێزانە لەسەریانە تایبەتمەندیی هەر بەشێك و هەر هێزێك بكەنە 
دەسكەلای فرە ئاڕاستەیی سیاسەتی كوردستانی و نەیكەنە باعیسی بەریەككەوتن 

و تەوەللا بوون.
ئەمانەن ڕێی ئاوەدانی تەبایی و بەهێزبوون، تا فاكتەری كوردی بەهێز بكەن، 
حزوری  و  ئێستا  كورسیی  ململانێی  نە  لەبارەكە.  هەلومەرجە  لە  پێشوازی  بۆ 
داهاتوو لە كۆنگرە، نە پێچە بەدەورە لە یەكتری و كردنی كەموكوڕی لێرە و لەوێ 
بە بیانووی ناكارایی بەشداربوون، ئەمانە هیچیان فاكتەری كوردی ناگەیەننە 
كەماڵ و بایی ئەوە بەهێزی ناكەن لە ئاستی بەرپرسیاری و ئاستی ئاواتەكاندا 
بێت. ئەگەر هێزەكانی كوردایەتی ئەم بەرپرسیارێتییە جێبەجێ نەكەن، پاكانەی 
بوونی داهاتووی خۆشیان پەك دەخەن. سەد ساڵە كوردایەتی هەیە، خۆ هەر دەبێ 

بۆ ڕۆژێكی وا هێزی كەڵەكە كردبێت.

*كوردستانی نوێ، رۆژی: ٢0١3/7/3١

نۆرەی كاكەكانە

كوردستانیش شایانی داخ و پەژارە بۆ دەربڕینە، شایانی ئەوەیە داوای لێبوردنی 
لێ بكرێت و قەرەبووی چەوساندنەوە و لەناوبردن و قڕكردنی بكرێتەوە. دوای ئەو 

هەموو ئازارە لێبوردنێكیش هەر سەبوورییە، ئەگەر لە دڵەوە بێت. 
وەزیری بەرگریی بەریتانیا، لە جیاتی مەملكەتی بەریتانیا، ڕایگەیاند: ئەوان 
بەداخ و ئازارن بۆ پەژارەی لەمەوپێشی ماوماوەكان لە كینیا و ئامادەی ئەوەن 

قەرەبوویان بكەنەوە.
خەڵكی كوردستان و خاكی كوردستانیش شایانی لێدوانێكی وایە. نەك تەنها 
كە  عیراقەوە،  دەوڵەتی  لەلایەن  تەنها  نەك  كوردستانەوە،  داگیركەرانی  لەلایەن 
و  ئینگلیز  لەلایەن  بەڵكو  كرد،  كیمیابارانی  و  ئەنفال  بەعس  پێشووی  ڕژێمی 
فەڕەنساشەوە، كە عەرابی ئۆینبازییەكەی سایكس بیكۆن و چیرۆكی خەمباری 

كوردستان لەسەر دەستی ئەوان چوار قات كرایەوە.
ئەگەر ئەو ئۆینە ئیستعمارییە نەبووایە، قەومییەكانی عیراق و بەعسییەكان لە 

كوێ دەبوونە خاوەنی كوردستان و ئەوەمان پێ بكەن كە كردیان. 
 چیرۆكەكە لەوێوە دەستی پێ كرد، ڕاپۆرتی ئینگلیزەكان خۆیان دەڵێت، شێخ 
مەحمود یەكەمین ڕاهێنەری هێزی ئاسمانی بەریتانیا بوو، ئەوەندە مەملكەتەكەی 
و سلێمانی، پایتەختەكەیان، دابێژا. ئەوان تەنانەت بێ هیچ گرەنتییەكی مافەكانی 
كوردیش، عیراقیان كردە سەرداری كوردستانی جنوبی و تا خۆری ״ئیمپراتۆریای 
هەرگیز خۆر لێ ئاوا نەبوو״ ئاوا بوو، تا هیلالی پادشایی لە عیراق كوژایەوە، 
بەرامبەر  بەعس  پاوانی لاساریی  بووە  بەغدا  ئینجا  پینەكرد،  ڕەوشەكەیان  هەر 
سەرۆكایەتیی  بە  هاوپەیمانان  جۆرێك  بە  عیراقیش،  دەرودراوسێی  و  كوردستان 
بن،  عیراقە  ئەم  داڕشتنەوەی  سەرلەنوێ  و  بەعس  لابردنی  ناچاری  ئەمریكا 

ئینگلیز خۆشیان هاتنەوە وەك بڵێی ئەوی لە سەرەتای سەدەی بیست كردیان هەڵە 
بوو، لەم سەرەتای سەدەی بیستویەكەدا ناچاربوون بێن تا نەختێك ڕاستی بكەنەوە. 

بیكەنە وڵاتێك هیچ نەبێ شوێنی كورد و شوێنی كوردستانی تێدا ببێتەوە.
بۆیە ئێستا كورد و كوردستان شایانی ئەوەن داوای لێبوردنیان لێ بكرێت، كە 

ئەم زامە هێشتا ساڕێژ نەبووە و خوێنی لێ دەتكێت.
 ماوماوییەكان پیرۆزیان بێت، نۆرەی كاكەكانە كە ئینساف بكرێن، هەم لەلایەن 
میراتگرانی دەوڵەتە سوێندخۆرەكانی سایكس بیكۆوە، هەم لەلایەن كێكخۆرەكانی 

میراتەكەیان بۆ مایەوە.

*كوردستانی نوێ، رۆژی: ١١/٢0١3/6

بەقەد گەورەیی ڕووداوەكان

مەسەلە گەورەیە  ئەو  بۆ  كار  و  هەیە  گ��ەورەی  مەسەلەی  گ��ەورە  نەتەوەی 
دەكات. بەو مەسەلەیەش گەورە دەبێ  و هیوا و ئاواتەكانی بەرزەفڕ دەبن و شوێنی 
لەناو مێژوودا شوێنی باڵا و كاریگەریشی بۆ ئەمڕۆ و ئایندەكەی دیاری دەكات، 

كە داخۆ گەورە دەبێ  یان ڕووی لە پووكانەوە و كزییە.
نەتەوەی كورد ڕەگی لە قووڵایی مێژوودایە، نەتەوەیەكی گەورەی ڕۆژهەڵاتی 
ناوەڕاستیشە، كە دەخوازێ  لەم سەدەی بیستویەكەوە لە تەنیشت نەتەوە گەورەكانی 
دراوسێیەوە ڕابوەستێ  و بەشێك بێت لە دیمەنی هەمەڕەنگی و ڕەسەنایەتی، بۆیە 
هەر دەبێ  خاوەنی مەسەلەیەكی گەورە بێت، بەو مەسەلەیە گەورەتر بێت و سەنگ 
و پێگەی لەناو دەر و دراوسێ  شایانی مێژووی ڕابردووی و قەرەبووی بندەستی 

جارانی بكاتەوە.
لە وەختێكدا دونیا سەرقاڵی داڕشتنەوەی خۆیەتی، سەرقاڵی دابەشكردنەوەی 
موقەدەرات و هاوسەنگییە بە پێی ئاتاجەكانی سەدەی بیستویەكەم، پێویستە ئەو 
باسوخواسانەی كورد مژۆڵ دەكات، باسوخواسی گەورەبن، بە بارتەقای هەڕەشەو 

تەحەدداكانی بەردەمی بن، كەمتر لەوە ماڵوێرانییە.
 عیراق دەكوڵێ و ناوچەكەش دەهەژێ ، ژانی لەدایكبوونێكی نوێیە، كە دەبێ  
مامانی چاكی ئەو ژانە بین و نەوزادی نوێ  بێ  ناولێنانێكی ئێمە، بێ وێرد و 

تەعمیدی ئێمە و بەشداریمان لە مەراسیمی هاتنە دونیایەوە، تێنەپەڕێت.
مەسەلەی گەورەمان لە پێشە، گەمەی هیچ جێنەگرتوو و هیچ لە پاش خۆی 

جێنەهێشتوو، دادمان نادات. ئەوە خۆخڵافان و خەڵك خەڵەتاندنە.
مەسەلەی گەورەمان لە پێشە، كە گەورەمان دەكات و مەسەلەی بچووكیش 
دیارە سەر بۆ كوێ  دەكێشێت: بچووكمان دەكاتەوە، خەڵكمان پێ خۆش دەكات و 

وزە و یەدەكی وزەشمان تەخشان و پەخشان دەكات: لە هیچدا، لە لامایعنیا.
ئەركی دەستەبژێرەكانمانە میللەتەكەمان بۆ گەورەیی و بۆ مەسەلە گەورەكان 

هان بدەن و كۆی دیمەن و هەڕەشەكانی دەوروبەرمان ببینن.

*كوردستانی نوێ، رۆژی: ٢/١٢/٢0١3



36

ڕاستیی مەسەلەی كورد

ڕاستی   ڕاستییەكانە.  ڕاستیی   كوردیش  مەسەلەی   وای��ە،  ئاو  وەك  ڕاستی  
وەك ئاوی  سازگار و ڕوون وایە، كە ڕێ دەكات و قوڵپ دەدات، هەر لەبەر ئەو 
ڕاستی  و ڕەوانییەی ، هیچ بەربەستێك ناتوانێ  بەری  پێ بگرێت. بە پێچەوانەوە 
دەبنە  دەكەن و خۆیان  نەوی   ئاوی  سازگار و ڕەوانە سەر  ئەم  بۆ  بەربەستەكان 
بەشێك لە دیمەن و دەنگی  تاودانەكەی . ئاوی  سازگار بەربەست و پێچاوپێچەكان 
تێدەپەڕێنێ ، وەك ڕاستییەكی  حاشاهەڵنەگر كانیاوی  ژیان تەڕ و ئاودار دەكات.

 ڕاستی  وایە، جا ڕاستیی  مەسەلەی  كورد هەروەتر.
سەد ساڵە مەسەلەی  كورد بە شێوە مۆدێرنەكەی  هەیە، ئەمە ئەگەر ژان و 
ئازارەكانی  لەدایكبوونی  پێش ئەو ماوەیە لە فیكر دەر بكەین و تەنها لە دەورانی  
سایكس بیكۆ)1916( و نیشتنەوەی  دەرەنجامی  بێدادیی شەڕی  جیهانی  یەكەم 
)1914-1918( ڕابوەستین. سەد ساڵە ئەم مەسەلەیە هەیە و پشتی  هەر بەربەست 
و تەنگپێهەڵچنینێك وەك ڕاستییەكی  نەمر، وەك ئاوێكی  سازگار و ڕوون شەپۆڵ 

دەدا و قوڵپ دەدا و سەر دەردێنێتەوە.
دەستەبژێری  نەتەوە دراوسێكانی  كورد ناخوازن ئەم ڕاستیە ببینن و قینیان لەم 
ڕەوتە تەڕ و ئاودارە سروشتییەیە و قەستیانە ڕامی  بكەن و لایان دەستەمۆ ببێت.
ئەمە كۆی  ئەو دەرەنجامەیە، هەر كەسێك سەیری  وەقائیعی  ڤیدیۆیی سمیناری  
جەزیرە )مەسەلەی  كورد لە ڕۆژهەڵات( بكات، پێی  دەگات. كۆی  باسوخواس و 
گفتوگۆكانی  سمینارەكە لە یوتوبی سەنتەری  لێكۆڵینەوەی  جەزیرە بڵاوكراونەتەوە، 
كە هەر كەس بخوازێت مەشقی یۆگۆ بكات لەسەر سەبر و تەحەمەلی بیروڕای  

ناواقیعی،  دەتوانێ  سەیریان بكات و گوێیان لێ بگرێت.
دەستەبژێری  بەشدار لە نەتەوە دراوسێكان، بە تایبەتی  برا عەرەبەكان، هەرچی 

خەزینەی  دەستەواژەی  سیاسی و زاراوەی  فیكری سیاسیی هەیە بۆ بەربەستكردنی  
ڕاستیی  مەسەلەی  كورد خستیانەگەڕ و مەسەلەی  كوردیان بە عەرەبی حەلكرد. 
حەلكردنیش بۆ ئەوانەی  شارەزای  زمانی  دەوڵەمەندی  عەرەبین، هەموو جارێك بە 
مانای  چارەسەركردن نایەت، بەڵكو لە واقیعەی  جەزیرەدا بە مانای  هەڵوەشاندنەوە 
دێت. یانی  دۆسێیكەیان لەتوپەت كرد، بەو مەزەندەی ئەگەر ئیتر دۆسێ  نەما، 

بەڵگە و جێ پەنجە و سێبەری  تاوانەكەش نامێنێ .
و  ئاماژە  و  دەبێ  غافیلگیر  هەر  تاوانبار  تەڵەكەبازترین  و  زیرەكترین  بەڵام 
ئەمە  وەرن  هاوارێتی   كە  جێدێڵێیت  تاوانەكە،  شانۆی   لە  ت��اوان،  قەرینەیەكی  
تەرمی  قابیل و ئەوەش هابیلی چنگ بە خوێن. لە واقیعەی  جەزیرەشدا دكتۆرو 
عەللامەو ئەلقابگەل شیرینی  تریش ڕاستە دۆسێكەیان دڕاند، بەڵام هەر دەوروخولی 
شانۆی  تاوانەكەیان دەدا و بۆ دڵنیایی لە شاردنەوەی  ڕاستیی  مەسەلەی  كورد و 
سازگاریی  ئاوی  ڕاستی  چەند جارێك كانیاوەكەیان كوێر كردەوە، سەرچاوەكەیان 
وشك كرد، بەس دواجار ڕاستی  شەپۆلی دەدا و دەیگوت ״خەواجەی  فەڕەنسی״ 
و ״ئینگلیزی  ساحیب״ كوردیان دابەش كرد، خێرە ئێوە لە بەرهەمی  حەرامی  ئەم 

دابەشكردنە دەخۆن و كەیفتان پێ دێت؟
ساڵەی  مەسەلەی   ڕاستیی  سەد  قوڵپدانی   توانی   نەیان  جەزیرە  لە  براكانمان 
كورد نەبینن، بۆیە سمیناریان بۆ كرد، بەڵام بە ناوی  ئەقڵ و مەنتیق و حیكمەتەوە 
ڕەوایی ئەم مەسەلەیان پووچەڵ كردەوە، تا كورد نەبێتە باعیسی شێوانی  ناوچەكە، 
نەبێتە داردەستی  مام سام لەو كاتەی  دەخوازێ  بەرپەرچی ئەم دابەشكارییە بداتەوە، 
دەخوازن  وێرد و دوعاخوێنی   بە  ئەمان  كە خەواجە و ساحیب دروستیان كرد و 
پەیوەندیی   تێكنەچوونی   بیانووی   بە  یوسف  براكانی   بكەن.  حەڵاڵ  حەرامەكە 
یەعقوبی باوك بە كوڕەكانییەوە داوایان لە یوسف كرد با هەر لەناو بیری  قووڵدا 

بێت و سەر دەر نەكاتەوە.
ڕاستیی  مەسەلەی  كورد سەری  دەرهێنایەوە، دەستەبژێری  ڕۆشنبیریی عەرەب 
و هی نەتەوە دراوسێكان لە سمیناری  جەزیرەدا دەیانەوێت ئەم ڕاستییە بشێوێنن 
ڕێ ،  كەوتۆتە  ك��ورد  ڕاستی   ڕووب��اری   بكەن،  نەبانی   خۆی   ڕاستەڕێی   لە  و 
ئەوان دەخوازن وەك دیجلە و فورات ڕێرەوەكەی  بگۆرن، بۆیە بە بیانووی  دروست 

نەبوونی  كێشەكانی  تەقریبەن داوایان كرد مەسەلەی  كورد نەمێنێ  و خۆی  خۆی  
هەڵبوەشێنێتەوە.

سەد ساڵە سیاسەتی  ڕەسمیی  ناوچەكە، بە پاڵپشتی  سیاسەتی  جیهانی، بە 
ئێستا  نەبوون،  سەركەتوو  و  دەك��ەن  لەتوپەت  ك��ورد  مەسەلەی   پڕگال  و  قەڵەم 
عەللامە و دكتۆر و حوجەتی  فیقه� و ئەهلی دانشی دراوسێكان تەمەننایانە ئەوە 
بكەن، كە جەنەراڵ و عەسكەرەكان پێیان نەكرا، لە چ وەختێكیش؟ لە وەختێكدا 

كە ڕاستییەكە وەك ئاوی  سازگار و ڕوون دەركەوتۆتەوە.
كوڕی  وێڵكراو و میراتگری  شەرعی  ماڵ گەڕاوەتەوە، ئەوانەی  دەستیان بە 
دەخوازن  بدەنەوە،  بەشە میرات  ئەوەی   لە جیاتی   ماڵدا گرتووە،  و  سەر میرات 
غافلگیری بكەن و دەمانچە بدەنە دەست خۆی  خۆی  بكوژێت! بەهانەیان بۆ ئەم 
تاوانە ئەوەیە تازە میرات بەشكراوە و كەس دەستەبەرداری  بەشی  خۆی  نابێت. 
ئەمە ئەو شتەیە كە سمینارەكە پێمان دەڵێت، بەندە وای  تێگەیشتم، ئەگەر ڕایەكی  

ترتان هەیە فەرموون ئەمە لینكەكە خۆتان داوەر بن:
http://www.youtube.com/watch?v=MkDqVDODZ7w&list=PLargkuspXq

6O4MCmJEvQHsqXAKEXjhdVp&index=2

ماوەتەوە بڵێین، ئایا باسكردنی  مەسەلەی  كورد لە جەزیرە خراپە؟ نەخێر خراپ 
نییە، هەتا ئەگەر بەو شێوەیەش بێت كە كرا، چونكە ئەوان بۆ نیەتێك وا دەكەن و 

دەرەنجامەكەی شتێكی تر دەركەوت. 

*كوردستانی نوێ، رۆژی: 4/٢/٢0١3

بڕیارەكەی پەرلەمان

پەرلەمانی  لەلایەن  ڕۆژئ��اڤ��ا  كانتۆنەكانی  ئ��ی��دارەی  ناساندنی  ڕەسمی  بە 
كوردستانەوە هەنگاوێكە لە ڕێی ڕاستی سیاسی و هاوسۆزی نەتەوەییشدا.

درەنگ كەوتنی و دوودڵی لەمەوپێشی پەرلەمان گوایە ئەمە ڕەنگە ئیشی 
بایەخی  لە  بێت،  سەربەخۆ  دەوڵەتی  پەرلەمانی  ئیشی  یان  هەرێم  حكومەتی 
هەنگاوەكە كەم ناكاتەوە و ئەوی دێت لە ئەرك و فەرمان گرنگترە لەوی ڕۆیی.
پەرلەمانی كوردستان ئەمڕۆ دەزگایەكی دانپیانراوی ئیقلیمی و نێودەوڵەتییە، 
ن��راوەو  پێدا  دان��ی  عیراقدا  دەس��ت��ووری  ل��ە  نییە،  پێكهاتنی  س��ەرەت��ای  وەك��و 
بۆیە  لەسەرە،  نێودەوڵەتیشی  و  ئیقلیمی  كارەكانی چاودێری  و  هەڵبژاردنەكەی 
نەتەوەی  سیاسیی  چارەنووسی  لە  هەیە  خۆیان  بایەخی  سیاسەتەكانی  و  بڕیار 

كورددا.
كۆمەڵی نێودەوڵەتی ئیعتبار بۆ ئەم هەنگاوە دادەنێ، چونكە پێیوایە ئەگەر 
دامودەزگا ڕەسمییەكانی كورد خۆی حیساب بۆ ئیدارەی بەشێكی نەتەوەكەیان 
بكات، مانای وایە نەتەوەی كورد ڕووی لە خەمڵین و پێكهاتنی تەواوە. ئەوانیش 
لەسەر ئەو ئیعتبارە مامەڵەمان دەكەن و دەزانن ئەمەی هەیە لە كۆبانێ شەڕی 
سەدەی  كە  گەلێكە،  لەدایكبوونی  ژانی  بەڵكو  نین،  چەكداری  گرووپی  دوو 

بیستەم ئینسافی نەكرد و هەقێتی خێر لە سەدەی بیستویەكەم ببینێت.
لیاقەتی  سەلماندی،  دا  كۆبانێ  موقاوەمەتی  لە  ڕۆژئاڤا  لە  كورد  گەلی 
مانەوە و خۆبەڕێوەبردنی هەیە و كۆمەڵی نێودەوڵەتیش لەسەر ئاكامی ئەم لیاقەتە 
هەڵبژێردراوی  نوێنەرایەتی  وەك  كوردستان،  پەرلەمانی  دەدات.  نوێ  بڕیاری 
گەلی كوردستان، یەكەم دەزگایە ئەم بڕیارە دەدات، دونیاش دەبینێت ئەم دەزگا 
ڕەسمییە پاداشتی ئەو بەرخۆدانە دەكات و ڕێگا بۆ ناوەندی تریش دەكاتەوە وا 

بكەن، ئەوانیش پاداشتی سەركەوتنی كۆبانێ بە ناساندن و دانپیانان تەواو بكەن.
ڕەنگە تێبینی هەمەجۆر لەسەر ئیدارەی كانتۆنەكانی ڕۆژئاڤا هەبێ و هێزی 
تر و پرۆژەی دیكەش داوای بەش بكات، بەڵام ئەوە ئیرادەی گەلی ڕۆژئاڤا و 
دانوستاندن بڕیاری لێ دەدات و حەتمەن واقیعی موقاوەمەتیش لە كۆبانێ پشكی 
خۆی لە ڕەنگڕێژكردنی بڕیارەكەدا دەبێت. بەو تێبینیانەشەوە، گرنگە هەرێمی 
كوردستان پێش شوێنی تر سڵاو لە ئەزموونی گەلی كورد لە ڕۆژئاڤا بكات. 
لەبیرمان بێت، خۆشمان لە هەرێمی كوردستان سەرەتا وامان دەست پێ كرد و پەیتا 
پەیتا گەورە بووین. پەرلەمانی ئەمڕۆمان، كە دانپیانانی دەستووری و سەنگی 
سیاسیی خۆی هەیە، بەرهەمی دەستپێكردنێكی وەك ئەوەی كانتۆنەكانی ڕۆژئاڤا 
بوو، یەكەم هەڵبژاردنمان، لە 19ی حوزەیرانی 1992 دا، لەناو تەلبەندی گومانی 
ئیقلیمی و چاودێریی دوودڵی نێودەوڵەتیدا سەرخست، ئێستا وا پشتئەستوورین كە 

پشتی براكانمان لە ڕۆژئاڤا دەگرین.

*كوردستانی نوێ، رۆژی: ١7/١0/٢0١4

چاوی ڕەخنە

سەدەیەكی  لە  پتر  ڕێكخراوەییەوە  ب��اری  لە  كە  ك��وردای��ەت��ی،  ب��زووت��ن��ەوەی 
بایەخی  هەیە.  ڕەخنەگرانە  دیدیكی  بە  پێوستی  هەرشتیك  لە  بەر  تێپەڕاندووە، 
بزووتنەوەكە  لەناو  كە  دەب��ێ،  كاریگەرتر  و  بەرچاوتر  ڕەخنەییەكاتێك  دیدە  ئەم 
و  بزووتنەوەكە  هەڵسوڕانی  لە میكانیزمی  بێت  بەشێك  واتا  هەڵبقوڵێ ،  خۆیەوە 
نەریتێكی چەسپاوی تێكۆشانی دامودەزگاكانی بێت. ئەگەر لەگەمەی سیاسیی 
حكومەتایەتیكردن و هەڵسورانی دەوڵەتدا كاری ڕەخنەگرتن بەپێی دابەشكردنی 
گەمەی دیموكراسی بە ناوەندەكانی گوشار و دەزگاكانی دەرەوەی حكومەتایەتی 
سپێردرابێ ، ئەوا لە بزووتنەوە ڕزگاریخوازەكاندا دیدی ڕەخنەییانە لەگەڵ كۆششی 
ئەویتریان  پایدەری  هەریەكەیان  و  یەكترین  ئاوێتەی  ئەركەكاندا  جێبەجێكردنی 
هەڵدەسورێنێ . لەباری بایەخی دیدی ڕەخنەییانە لە بزووتنەوەكەماندا دەشێ  ئاماژە 
بەوە بكەین؛ كە بۆ پێشخستنی ئەو بزووتنەوەیە، جگە لە هەڵسورێنەرو بەشدارانی 
هیچ كەس و لایەنێكی تر ناتوانن كەموكوڕی و ناتەواوییەكانی دەستنیشان بكەن 
و پێشكەوتنەكانی هەڵبسەنگینن، چونكە دۆستەكانی بزووتنەوەكەمان ناچنە ناو 
وردەكاری و دوژمنەكانی كوردیش مەعلومە لەسەر چی ڕەخنە لە كوردایەتی و 
دامودەزگاكانی دەگرن؟ لە حاڵەتێكی وادا، ئەوەی دەمێنێتەوە هێز و لایەنەكانی 
بزووتنەوەكە و ئەو كەس و ناوەندانەن، كە مادامەكی پەرۆشی ئایندەی كورد و 
تێكۆشانەكەین، كەواتا بە فیعلی بەشێكی دانەبڕاوی بزووتنەوەكەن، ئەگەرچی 
بزووتنەوەی  تریشەوە  لە سەرێكی  نەبن.  هەڵسوراو  ئۆرگانێكدا  لە  ڕاستەوخۆش 
و  نەتەوەیی  كەسێتی  بە  پێوەندی  بزووتنەوەكە  بنچینەدا  لە  ناسیونالیستی 
دابینكردنی سەروەری نەتەوەییەوە هەیە. بۆیە لەباری سایكۆلۆژییەوە گونجاوترە 
و  ك��ردەوە  و  كار  سەیری  ڕەخنەییەوە  بە چاوی  ن��اوەوە،  لە  خۆی،  بزووتنەوەكە 

هەڵسوڕانی لەمەوپێش و ئەمرۆی بكات و هەڵیان بسەنگینێ،  لە جیاتی ئەوی 
مقۆمقۆ دروستبێت لەسەر ڕەخنە و سەرنجی بیانیان لە هەركوێیەك بن. دیباجەی 
دوا ڕاگەیاندنی كۆبوونەوەی كۆمیتەی سەركردایەتی یەكێتیی، كە تێیدا هەڤاڵ 
كرد  پێشمەرگایەتی  و  حكومەت  و  حزب  ئۆرگانەكانی  لە  داوای  ج��ەلال  مام 
بە چاوی ڕەخنە كارەكانیان هەڵبسەنگێنن. تەئكیدكردنەوەكی چۆنایەتی گیانی 
هەمەلایەنەیە،  گەشەپێدانی  دارێ��ژراوی  بەرنامەی  مكۆمكردنی  و  دیموكراسی 
چونكە گیانی بوێرانە هەڵسەنگاندنی هەڵسوڕان و هەڵوێستەكردن خەسڵەتێكی لە 
مێژینەی یەكێتییە، لێ  تەئكیدكردنەوە چۆنایەتییەكە ئەوەیە، كە سەركردایەتی 
لەمەوپێش،  هەڵسوڕانی  هەڵسەنگاندنی  بنەڕەتی  مەرجیكی  وەك  ئاشكراو،  بە 
تەشویقی ڕوانینی ڕەخنەییانە دەكات. ئەمەش پێش مەرجی دروستی مكۆمكردنی 

بەرنامەی گەشەپێدان و پەیامی نموونەسازییە.
یەكێتی هێزێكی سەرەكی نیۆ گۆڕەپانی كوردایەتییە، بەم پێیەش تەشویقی 
بایەخی  پەرەپێدانی  مانای  ڕەخنەییانە،  ڕوانینی  گرتنەبەری  بۆ  سەركردایەتی 
نۆیدا.  بەرایی سەدەیەكی  لە  كوردایەتی  بزووتنەوەی  لەناو  ڕەخنەییانەیە  دیدی 
سەدەیەك كە دەبێ  بۆ كورد شایەدی درەوشانەوەی پێكەوەگرێدانی دیدی ڕەخنەیی 

و كۆششی بەردەوام بێ .

*كوردستانی نوێ، ساڵی ٢000

كورت و كرمانجی

لە زاتێكی گەورەی كوردم بیست، كە نەیارانی كورد ئەوەندە بەهێزن، مەگەر 
تەنها بە یەكگرتوویی خۆمان هیچ نەبێ دەرقەتی دوورخستنەوەی بەڵاكانیان بین و 
پەنا بەخوا لە داهاتووشدا هەقی خۆمانیان لێ بستێنینەوە، بەم پێیە، یەكگرتوویی 
هەڵوێست و قسە و هەنگاوەكانمان، پێش ئەوەی داخوازییەكی مۆراڵی بێت، پێش 
ئەوەی بانگەوازێكی سۆزدارەكی بێت، تەنها ڕێگەی بەرەنگاربوونەوەی هەلومەرجە 
گۆردراوەكان و تاكە زامنی مامەڵەكردنێكی ئەكتیفانەی كوردە لەگەڵ دەركەوتە 
تازەكانی وا ماوەیەكی نزیكە هاتوونەتە پێشمان. لە بنچینەدا یەكگرتوویی كورد 
دەوروب��ەردا  دەركەوتەكانی  لەگەڵ  مامەڵەكردن  لە  سیاسییەكاندا  هەڵوێستە  لە 
ئامڕازی بزووتنەوەی كوردایەتییە، بۆ سەركەوتن و گەیشتنە ئامانجی گەورە، 
بەڵام دوای داوەشینی ڕەوشی ناوخۆ و ئەم هەموو پەرتەوازیانەی قەومان، وەختە 
با  یان  پیرۆزە،  ئامانجێكی  خۆیدا  لە  هەڵوێستەكانمان خۆی  یەكگرتوویی  بڵێم 
بەلانیكەمی گەشبینیەوە بیڵیم، خەریكە دەبێتە ئامڕاز و ئامانجێكی لەدواخستن 

نەهاتووی بزووتنەوەكە.
بە  هەست  یەكتر  لە  جیاوازییمان  بە  جوانین،  هەمەرەنگییەوە  بە  ئێمە  دەزان��م 
بوونێتی دەكەین و لە جەدوای خۆشمان حاڵی دەبین، بەڵام زۆر لێكجیاوازی بەشی 
میللەتە خۆپێداوەكانە كە تا ئێستا كورد لە یانەی ئەوان بە ئەندام وەرنەگیراوە، 
قایمی  پەرژینی  بە  پێویستیمان  گەلێك  هەمەرەنگیدا  گوڵی  جوانیی  لەگەڵ 

یەكگرتوویی هەیە.
با پرسی ئاشتیش بە كاوە خۆ بچێتە پێشەوە و هێشتا نەگەیشتبێتە )هەورازە( 
پێش  ڕەوش��ەك��ەی  سەر  بگەینەوە  مابێ  زۆری  هێشتا  با  سەرەتا،  دێرینەكەی 
قسەی  نوێكانی  هەلومەرجە  و  دەوروب��ەر  دەركەوتەكانی  بەڵام   ،)1994/5/1(

زوڵاڵی  بدەنگی  كە مەگەر  واتەواتن،  و  جەنجاڵی  پڕی  هێندە  دەخ��وازن،  نوێ 
یەكگرتوویی گوێیان لە قسەی كوردی پەرتەوازە بێت. شەقامی بەردەركی سەراو 
بازاڕی شێخەڵڵا دەیانەوێ وەك چۆن لە بڕیاری 986 و لە هەندێك هەڵسوراوانی 
سیاسی دەرەوەی وڵاتدا هاوهەڵوێستی هەبوو، ئاوەهاش لەناوخۆشدا یەك قسە و 

هەڵوێست هەبێ.
پرسی  لە  ئەگەرچی  ئەمریكا،  دیبلۆماتكارانی  شێخی  كیسنجەر،  هنری 
كورددا ناوی بە چاكە نەهاتووە، بەڵام لەم ساڵانەی دواییدا ئاماژەیەكی جوانی 
بە ئاڵۆزییەكانی ناكۆكیی كورد و كورد داوە: كێشەی كورد ئاڵۆزە، هەقە بەم 

ناكۆكییە ناوخۆییانە ئاڵۆزتر نەكرێت.
ڕاستە خیلافی ئۆمەتی محەمەد ڕەحمەتە، بەڵام ئەو خیلافە دەبێ تا ئەو 
ئەندازەییە بێ كە)لایفسد للود قضیة( بە یەكگرتوویی هەڵوێست هیچ نەبێ لە 
مەسەلە جەوهەرییەكان، لانیكەم دەرقەتی پەكخستنی نەخشەی كەرتكە و زاڵبە 

دەبین.
لە ڕێگادا بەرەو ئەكتفیكردنی یەكێتی هەڵوێست.

*كوردستانی نوێ، ساڵی ٢000

گرێی حكومڕانیی كورد

لە بۆنەی یادە میللی و مێژووییەكاندا، لەیەك كاتدا ماناكانی یاد و بۆنەكە 
خواستەكانی  و  ئومێد  ه��ەرواش  و  بەسەردەكرێنەوە  دەستكەوتەكان  و  س��ەروەری 
ئایندە باس دەكرێن. لەم ڕۆژەشدا، كە حكومەتی هەرێمی كوردستان پێ دەنێتە 
هەشتەمین ساڵەی تەمەنی خۆیەوە، بە هەمان شێوە كۆمەڵانی خەڵكی كوردستان 
سەروەری و دەستكەوتەكانی بەدەستهاتوون یاددەكەنەوە و بەرزی دەنرخێنن، هەرواش 

چاویان لە دەستكەوتی دیكە و پێشكەوتنی زیاترە.
كوردستان،  هەرێمی  حكومەتی  دامەزراندنی  یادكردنەوەی  مانای  یەكەمین 
مانای بڕوا بەخۆبوونی كورد و توانای خۆبەڕێوەبردنییەتی لە مێژوودا كەمجار بۆ 
كورد هەڵكەوتووە دەوڵەت و حكومەت ببابەڕێوە، سەبارەت بە دەوڵەت بەڕێوەبردن 
میدیا  دەوڵەتی  دێریندا  مێژووی  قووڵایی  لە  ئ��ەوا  دەوڵ��ەت،  فەرمانرەوایی  و 
حكومەتایەتیكردنەی  ئەو  مێژووی  ئەوەشدا  لەگەڵ  لێ  كوردانە،  سەروەییەكی 
كورد هێندە كۆنە، كە ئێستا هیچ ئەسەر و كاریگەرییەكی لەسەر دەروونی ئینسانی 
كورد سەبارەت بە پتەوكردنی ڕۆحی نەتەوەیی و هەستكردن بە سەربەخۆیی لە 
بڕیاردان و خۆبەڕێوەبردن بەجێنەهێشتووە. ئەو ماوانەشی بۆ حكومڕانانی كورد 
دەوڵەتی  و  ئەیوبی  دەوڵەتی  وەك  بەڕێوە،  ببەن  نەتەوەیی  هەمە  دەوڵەتی  لواوە 
بەڕێوەیان  ئێرانی سەردەمی كەریم خانی زەند، ئەگەرچی وا ڕێكوپێك و جوان 
برد، كە لە مێژوودا ناویان بدرەوشێتەوە، بەڵام ئەو دەوڵەتانە تەواو كوردانە و بۆ 
كورد نەبوون، تاوەكو هەردوو مەرجی كوردبوونی حكومەتیان بەسەردا جێبەجێ 
ببێت: واتا مەرجی ئەوەی دامودەزگای حوكمڕانیی كوردی و حكومڕانییەكەش 
لە  ناوچەییانەی  ئەمارەت و حكومەتە  ئەو  بێت. هەروا  بۆ خزمەتكردنی كورد 
سەدەكانی پێشوودا لێرەو لەوێ حوكمیان كردووە، ئەوانەش چونكە پەرشوبڵاو بوون 

لە ڕووی جوگرافی و ماوەی مێژوویی و سروشتی حكومەتەكانیانەوە سەرەنجام 
ئەوتۆیان لێ  كەڵەكەكردنەوە شتێكی  ئەزموون  دابونەریتی حوكمرانی  لە ڕووی 
پشتی  لەمرۆدا  كوردستان  هەرێمی  حكومەتی  دامودەزگاكانی  نەماوە  بەجێ 
پێ ببەستن. نموونەی لێك دوور و لێك جیاوازی هەردوو مەملەكەتەكەی شێخ 
كە  ب��وون،  كورت  تەمەن  هێندە  قازیش  پێشەوا  كۆمارەكەی  و  نەمر  مەحمودی 
نەپەرژانە سەر كەڵەكەكردنی ئەزموون و سڕینەوەی ئەو ترسەی لە دڵی ئینسانی 
كوردا دروستبوو. دوژمنانی كوردیش هەوڵیان دەدا زیاتر بیچەسپێنن، كە ئەویش 
پێشینە  هەموو  ئەم  حوكمرانیكردنە.  خۆ  لەخۆڕانەدیتنی  و  حوكمرانی  لە  ترس 
مێژووییانە پێكەوە ڕۆڵێكی خراپیان گێرا لە بەربەست دروستكردن لەبەردەم كورد، 
تاوەكو بەری ڕەنجی تێكۆشانی خۆی بگەیەنێتە ئامانجی خۆ حۆكمرانیكردن. 
لێ سەرئەنجام بەو ڕقە پیرۆزەی مێژووە یەكێتیی نیشتمانیی كوردستان توانی 
هەر خەباتی بۆ لابردنی حكومەتی ستەمكارانەی دوژمنان نەبێت، بەڵكو لەجێی 
هەڵبژاردنی  بە  جۆرەش  بەم  دابنێت.  كوردستانی  خۆماڵی  حكومەتێكی  ویش 
پەرلەمان دەرفەتی پێكهێنانی حكومەتی هەرێمی كوردستان ڕەخسا و یەكێتیش 
خۆی  خەباتی  ڕەنجی  بەری  كە  كوردایەتیدا،  بزووتنەوەی  لە  حزب  تاقە  بووە 

بخوات و بە چاوی خۆی تەلاری باڵابەرزی ئەنجومەنی وەزیرانەكەی ببینێت.
وا خەریكە گرێی  لە حوكمرانیی خۆماڵی،  لە حەوت ساڵ  پتر  سەرئەنجام، 
حكومەتایەتی لەنێو دڵی مرۆڤی كورددا نامێنێ و ژیان و گوزەرانی كۆمەڵانی 
كە  دەخ��رێ��ت،  ڕێ��ك  ئیعتبارە  ب��ەو  و  ش��ێ��وازە  ئ��ەو  لەسەر  كوردستانیش  خەڵكی 
حكومەتێك هەیە لێی بەرپرسیارە و پێداویستییەكانی بۆ دابین دەكات و لە خەمی 
پێشكەشكردنی باشترین خزمەتگوزارییە. پتر لە حەوت ساڵی حوكمڕانی وادەكات، 
كە سەرەنجام وێرای گرفتە ناوخۆییەكانی شەڕی ناوخۆ و لەتكردنی دەسەڵات 
هەرێم  حكومەتی  بۆ  دەرەكیانەی  ئاستەنگە  ئەو  كەموكورتییەكانو  وێ��رای  و 
زەوەندەوە  و  ئەزموونی زۆر  بەهۆی كەڵەكەبوونی  ئاكامدا  لە  بەڵام  دروستبوون، 
حكومەتی كورد گرەوی مانەوە و تەمەن درێژی بباتەوە. نەك هەر ئەوەش، بگرە 
بۆ سەدەی تازەی وا بەڕێوەیە سەرباری ئەو دەسكەوتە و ئەو خزمەتگوزارییانەی 
و  ببێت  دروس��ت  دیكەش  چۆنایەتی  دەسكەوتی  نیەتی  و  خواست  بەدیهاتوون 

ئەزموونی حوكمڕانیی خۆماڵییمان بە ئاڕاستەی )حكومەتی خەڵك، حكومەتی 
نموونەیی( هەنگاوی زیاتر باوێت.

حكومەتی هەرێمی كوردستان خواستێكی میللیی و خەیارێكی هەڵبژێدراوی 
بزووتنەەی كوردایەتییە، لە هیچ هەلومەرج و دژوارییەكدا پاشگەزبوونەوەی بۆ 

نیی��ە.

*كوردستانی نوێ

قۆناغی داهاتوو 
هی مەسەلە نەتەوەییە گرنگ و گەورەكانە

و  دیبلۆماسی  هەڵمەتێكی  داوەت���ە  دەستی  توركیا  ئ��ەوەی  مەسەلەی   *
ئیعلامی چڕوپڕ لە دژی ڕێككەوتننامەی واشنتۆن، پتر لە دەلالەت و مانایەك 
هەڵسەكەوتی  چۆنێتی  و  ئەنقەرە  بە  پەیوەندی  زۆری��ان  بەشی  كە  هەڵدەگرێ، 
ئەگەر  جارێك  هەیە.  كوردستانەوە  ڕەوشی  گۆڕاوەكانی  دەركەوتە  لەگەڵ  ئێمە 
تەنگەتاوبوونی  دەرنەكەوێ،  بۆ  ڕیككەوتنەمان  ئەو  بایەخی  شتێكەوە  هیچ  لە 
توركیا بۆ خۆی گەواهییەكی حاشاهەڵنەگرە، كە شتێك بەرێوەیە و قازانجێك بۆ 
كورد لە ئاسۆدا هەیە. یان هەروەكو هەڤاڵ مام جەلال ئاماژەی پێ دا )مادام 
توركیا دژیەتی، كەواتە ڕێككەوتنی واشنتۆن لە قازانجی كوردە(، هەروا هەڵمەتە 
بزووتنەوەكەی  و  لە دژی ڕێككەوتنەكەیە كورد  ئەنقەرە، كە  دیبلۆماسییەكەی 
دەگرێتەوە، بە هەموو باڵ و لایەنەكانییەوە. جارێكی تر لە هەڕەشە دەرەكییەكاندا 
یەكسان دەبین، دوای ئەوەی چەند ساڵێك هەڕەشە ناوخۆییەكانی شەڕی ناوخۆ 

لێكی كردین و لە دەسكەوت و قازانجدا بەڵانسی تێكداین.
* تەماشای ئەو خواستە ئیقلیمییە بكەن، كە ئەنقەرە لە ڕەوشی كوردستاندا 
هەیەتی، دەوڵەتێكی هەرە دێرینی ڕۆژهەڵات لە دیبلۆماسییەتی خۆیدا لە كورد 
دەكات. تكایە ئاشت مەبنەوە و تكایە بەردەوام یەكتری ببڕن و بكوژن و هەرگیز 
هیۆری و هێمنی لە وڵاتەكەتاندا جێگیر مەكەن! دیتراوە كە دەوڵەتێك پیلان لە 
دژی میللەتێكی بێوەی بگێڕێ، بەڵام نەبیستراوە كە دەوڵەتێك ئاوا وەك توركیا 
بە ڕاشكاوی داوا لە بزووتنەوەیەكی سیاسی بكات، كە بزووتنەوەكەی لە شوێنی 
خۆی لە تافی گاگۆڵكێكردندا بمێنێتەوە و بۆیان نەبێ ماڵی شێواوی خۆیان 
وا ڕێك بخەنەوە، كە بۆ نموونە گومرگیان بچێتە یەك خەزێنەوە و خوێندكارانیان 

لە بەكەلۆریادا پرسیاری یەكگرتوویان بۆ بێتەوە. مادامەكی لە ڕووی نیشتمانیو 
نەتەوەییەوە داواكراوین سیاسەتی خۆمان بۆ میللەتەكەمان بكەین، كە واتا پێویستە 
سیاسەتێكی وا بگیرێتە بەر، سەركەوتنی ڕووبەڕووبوونەوەكانمان لەگەڵ هەڕەشە 
دەرەكییە هاوبەشەكان مسۆگەر بكەین. هەنوكە قۆناغ بە قۆناغی ئەركە نیشتمانی 
و نەتەوەییە مەزنەكانە، لەبەرئەوە دەبێ سەرمان لەسەری مەس��ەلە بچوك��ەك��ان 

بڵندتر بێت.
ململانێی  سیاسی  گۆڕەپانی  وڵاتەكەمان  ڕاپەریندا  دوای  ساڵانی  لە   *
نەیاران  خەیاری  و  پرشنگدار  هاتێكی  بۆ  كوردستانی  خەیاری  نێوان  ش��اراوەی 
بۆ شەوەزەنگ بوو، یەكەم سەركەوتنی خەیاری هاتی كوردایەتی لە حكومەتی 
ئیقلیمییەكان،  دەستێوەردانە  ئەفسوس  لێ  گیرسایەوە،  فیدراڵدا  پەرلەمانێكی 
ناوخۆیان  شەڕی  دژوارییەكانی  پەلكێشی  توركیا،  و  عیراق  هی  تایبەتی  بە 
كردین. ئێستا دەرفەتێكی تر بۆ كوردایەتی هاتۆتە پێش، بۆیە كار وا دەخوازێ، 
ئیحتوای  نێودەوڵەتیدا  ئاستی  لە  دۆستان  پشتگیری  و  ن��اوەوە  لە  یەكبوون  كە 
بزاوتە ئیقلیمییەكانی وەك ئەوانەی توركیا وەدی بێنێت. دۆستان نیەتی خۆیانیان 
و  ك��وردان  پاراستنی  پشتگیری  كە  ك��رد،  واشتنۆن  ڕێككەوتنی  بەرامبەر  لە 
جیبەجێكردنی بڕیاری 688 دەكەن. دۆستان گوتیان ئێوە حكومەتی كاتی چێ 
بكەن و داهات بگێڕنەوە بۆ خەزێنەیەكی یەکگرتوو، دۆخەكە ئاسایی بكەنەوە، 
دەكەین.  پاراستنیان  كەفالەتی  ئێمەش  بەر،  بگرنە  تازە  هەڵبژاردنێكی  ڕێگای 
مایەوە كوردان نیەتی خۆیان ئاشكرا بكەن و لە ئاستی ئەو ئیغرائاتانە بن، كە 
ڕێككەوتنەكە خستۆیەتییە بەردەمیان، ئەو بەڵێن و بڕگانەی لەوێش هاتوون ئەوە 
دێنن قوربانی و كۆششیان بۆ بكرێت، بەڵام هەلومەرجە دەرەكییە نێودەوڵەتییەكە 
چەندە لەبار بێت، ئەگەر بە تەبایی ناوخۆیی، متمانە بەیەكتر كردن و قوربانی بە 
شتە چكۆلەكان وەڵام نەدرێنەوە، ئەوا ئەنجام فاكتەرە ئیقلیمییەكەی، كە توركیا 

عەرابیەتی، زەفەرمان پێ دەبات.
* تازە دەستمان داوەتە خەیارێكی نوێی كوردستانی و نیەتی هەڵبژاردنی ڕێی 
چێكردنەوەی حكومەتی یەكگرتوو و پەرلەمانی یەكگرتوومان هەیە. نەیارانیش 
بەو خواستەی ئێمەیان زانییوە و لێمان زوویرن، دەبێ لەپاڵ هەوڵی ئاشتكردنەوەیاندا 

تا كۆتایی گەمەی هەڵبژێردراوی خۆمان برۆین. لەبەر ئەوەی چۆن لای خۆمان 
شەڕ و نیوە شەڕ وەك یەك وایە، ئاوەهاش تەنها نیەتی ئاشتی. نیمچە ئاشبوونەوە 
و ئاشتبوونەوەی تەواو و یەكجارەی لای ئەوانەی كەیفیان پێیان نایە، وەك یەك 
1992)ڕۆژی  19-حوزەیرنی  لە  كە  بەگەمەكە،  درێژەپێدان  نیەتی  ئەم  وای��ە. 
هەڵبژاردنی گشتی( دەستمان دابوویە و لە ئەڵقەیەكدا لێیان پساندین، داخوازی 
نوێ  نەبەردی  بۆ  خۆمان  و  تێپەڕێنین  ڕاب��ردوو  هەڵەكانی  دەكات  لێ  ئەوەمان 

ئامادە بكەین.
ئەو وردەكارییانەی لە ماوەی ئینتقالیدان بۆ گفتوگۆ چڕوپڕەكانی ئاشتی، 
كە خەریكە لەسەر چەندین ئاست بەرێوە دەچن، بە جێدێڵین، بەڵام هەقە لەمەودوا 
خەڵك بۆ نەبەردی هەڵبژاردن ئامادە بكەین. لەوێ و لە پرۆسەیەكی وا نیشتمانی 
چاوەرێ دەكەین ناكۆكییە هەڵواسراوەكان بە بردنەوەی لایەنێك چارەسەر ببن، بە 
خۆمان نازانین ئاكامی ئەو هەڵبژاردنەی دێت، تەنها لەبەر ئەوەی هەڵبژاردنە بە 

بردنەوەی خەڵكی كوردستان كۆتایی پێ دێت.

*كوردستانی نوێ

هەڵوێستتان لە مەسەلەی كورد چۆنە؟

ب��ەراوردی  تێدا  كە  هوەیدی،  فەهمی  ئیسلامخواز  نووسەری  بابەتەی  ئەو 
لەنێوان كۆسۆڤۆ و مەینەتی كوردی كەركوك كردووە، جگە لەوەی هەڵوێستێكی 
هەمان  لە  ڕێزلێنانە،  و  دڵخۆشی  جێگەی  و  ناسراوە  نووسەرێكی  جوامێرانەی 
فەهمی  چونكە  زیاترە،  بەدواداچوونی  و  دەوڵەمەندكردن  بە  پێویستی  كاتیشدا 
هوەیدی، بە پێچەوانەی ڕەوتی ئیسلامیخوازی سیاسی لە وڵاتانی عەرەبی و 
لە وڵاتانی دیكەی ئیسلامیدا، پتر لە جارێك هەڵوێستی لەسەر كورد دەربڕیووەو 
لە چەند نووسینێكدا بەگوێرەی ئیجتهادی خۆی قسەی لەسەر سەرگەردانیی 
كوردە موسڵمانەكان كردووە و لەسەری نووسیوون. ئیجتهاد و ئاڕاستەی فیكری 
هوەیدی هەرچۆنێك بێت، نابێ ئەوەمان لەبیر بچێت كە ئەو لەگەرمەی قەیرانی 
و  ڕەوایە  تەیمووری ڕۆژهەڵات  بۆ  بۆچی  نوسیبووی،  ڕۆژهەڵاتدا  تەیمووری 
بۆ كورد و كۆسۆڤۆ ڕەوانییە؟ لەو نووسینەیەدا باسی ئیزادواجیەتی سیاسەتی 
ئەمریكاو ڕۆژئاوای كردبوو، كە چاوی لە مەسیحیەكانی تەیمووری ڕۆژهەڵاتە، 
كەچی ئازادی بە كورد و كۆسۆڤۆییەكان ڕەونابینێت، ئەگەرچی لەوێدا هوەیدی 
خۆشی لە پرسی كورددا، كوردی عیراقی فەرامۆش كردبوو، چونكە پەیوەندی 
بە وڵاتێكی عەرەبییەوە هەیە، بەڵام دواتر لەو وتارەی لە ژمارە )1005( ڕۆژی 
)1999/5/22( گۆڤاری )ئەلمجەلە(دا بڵاوی كردبۆوە و كوردستانی نوێ لە 
ژمارەی 1896ی ڕۆژی 1999/7/5 وەرگێردراوەكەی خستبووە بەردەم خوێنەران، 
دەست  تەواوی  بە  نووسەر  دواییدا  لەمەی  كردبۆوە،  كێماسییەی  ئەو  قەرەبووی 
لەسەر زامەكان دادەنێ و ئەم جارە بە تەنها دوای ئەوەی كۆسۆڤۆ بەخت یاری بووە 
تەنها لەسەر كورد قسانی كرد و ئاماژەی بە بەرچاوترین خاڵی مەسەلەی كورد 
لە عیراق كرد، ئەویش خاڵی كەركوك و سنووری جوگرافیی كوردستانی خوارووە، 

هوەیدی بە ئاشكرا دەڵێ، كەركوكییەكان كیمیابارانكراون و ئەنفالكراوەكان پێش 
خەڵكی كۆسۆڤۆ تووشی پاكتاوكردنی عیرقی و جینۆساید و ڕاگوێزان هاتوون، 
لەسەر دەستی كێش؟ لەسەر دەستی ئەوانەی عەرەبن و موسڵمانن و چاوەڕوان 
دەكرێت لەگەڵ )برا موسڵمانە كوردەكانیان( هەڵسوكەوتیان باش بێت، بەم جۆرە 
فەهمی هوەیدی بە پێچەوانەی زۆربەی نووسەر و ڕووناكبیرانی عەرەب بە ڕاست 
و چەپ، ئیسلامی و ماركسیستیانەوە ئاماژەی بۆ ترسناكترین لایەنی كێشەی 
كورد لە عیراق كرد و لە نەریت و ڕێرەوی باوی هەڵسەنگاندنی بێویژدانانە لای 

دا.
پەندی  بگرین،  وەری  هوەیدییەوە  وت��اری  لە  پێویستە  كە  دیكە،  خاڵێكی 
تێگەیاندنو پەیوەندیكردنە بە تەواوی ڕووناكبیران و نووسەر و لێكۆڵەرەوە عەرەب 
ئەوەی  لەپێناوی  پەیوەندیكردن  واتا  ئیسلامییەوە  وڵاتانی  و غەیرە عەرەبەكانی 
پرسی كوردو گرفتەكانی میللەتی كوردیان پێ بناسێنین، تاوەكو قسەی لەبارەوە 
بكەنو هەڵوێستی لەسەر وەربگرن. چونكە تەنها ڕەوایی مەسەلەی كورد بەس 
نییە بۆ ئەوەی ڕووناكبیرانو وڵاتان هاوسۆزبن لەگەڵی و پشتگیری لێ بكەن، 
جارێكی تر و لە ستونێكی تردا باسی ئەوەم كرد، نووسەرێكی گەورەی ناسری 
)محەمەد حەسێن هەیكەلی( نەی دەزانی ئەنفال لە كورد قەوماوە و لە ڕێی 
سیاسەتمەدارێكی كوردەوە ئەو تراژیدیایەی بۆ باسكراوە، كارم بەسەر ئەوەوە نییە 
كە خەوشە ڕۆژنامەنووسێكی گەورەی وەك هەیكەل نەزانێ لە ناوچەكەدا خەبەر 
گوێی  و  نەكرد  كارێكمان  بۆ  بپرسین  خۆمان  لە  دەشبێ  بەڵام  چییە؟  باس  و 
هەیكەل و هەیكەلەكانی تر لە باسی ئەنفال و هەڵەبجەو ڕاگوێزانی كوردان كەڕ 
بكەین، ئەوەی زیاتر ڕەوایی دەدات بەم پرسیارەمان ئەوەیە، كە فەهمی هوەیدی 
لە وتاری )كوردەكان گەلی سەرگەردانی خودا، كەركوك پێش كۆسۆڤۆ...هتد( 
طابعها  تغیر  محاولات  و  كركوك  )منطقة  تاڵەبانی  د.نوری  بەكێتبەكەی  پشت 
القومی( دەبەستێ و زانیارییەكانی وی دەكات بە سەرچاوی بیروبۆچوونەكانی. 
بە  بەرامبەر  هوەیدی  فەهمی  ڕەوانینی  و  ئیجتهاد  لە  پێشكەوتنەی  ئەو  واتا 
بڵێن  روونتر  كوردێكەوە،  لە  ئ��ەوەی  بۆ  دەگەڕێتەوە  هاتووە  بەدی  كورد  پرسی 
بە  تێگەیشتووە.  كەركوك  گرفتی  و  كورد  مەسەلەی  لە  كوردێكەوە،  لەكتێبی 

شێوەیەكی تر پێویستە ئێمەی كورد هەمیشە لەسەر خەت بین و ڕووناكبیران و 
بەسەر  جیاجیاكانیانەوە  سیاسییە  و  فیكری  باڵە  هەموو  بە  عەرەب  نووسەرانی 
بكەینەوەو مەینەتییەكانی خۆمانیان پێ نیشانبدەین و مەسەلەی خۆمانیان تێ 
ئاڕاستە  هەموو  بە  ك��ورد  پێویستیشە  بگرە  و  هەقە  پێناوەشدا  لەم  بگەیەنین. 
فیكریو سیاسییە جیاجیاكانییەوە، هەر ئاڕاستە و لەلایەن خۆیەوە، پەیوەندی بە 
هاوڕێبازو هاوڕوانینەكانی خۆیەوە بكات، تا هەڵوێستی شێلگرانە لە مەسەلەی 
نەتەوەییو نیشتمانی كورد دەرببرێ و هاوكاری یارمەتی تێكۆشانی بدات. هەقە 
لەسەر  پێش هەموو شتێك  دیبلۆماسییەكان  دەرەكی و  پەیوەندییە  لای خۆشمان 
بنچینەی هەڵوێست لە مەسەلەی نەتەوەیی كورد بنیاتبنرێت. كاتی ئەوە هاتووە 
و  عەرەبی  وڵاتانی  لە  سیاسی  ئیسلامی  تەیاری  ڕێكخراوانەی  هەموو  بەو 
و  چییە  دراوسێ  كوردی  نەتەوەیی  مەسەلەی  لە  هەڵوێستتان  بڵێین  ئیسلامی 
و  كشمیر  و  بۆسنیا  و  فەڵەستین  لە موسڵمانەكانی  پشتگیری  هەروەك  بۆچی 

فلپین دەكەن، چاوێكتان لە كوردان، گەلی سەرگەردانی خودا، نییە؟
با پێوەرەكە هەمیشە ئەوە بێت، زەحمەت نەبێت هەڵوێستتان لە مەسەلەی كورد 

چۆنە؟

*كوردستانی نوێ

نەورۆزو مانا نەتەوەییەكانی بۆ كورد

لە مێژووی گەلی كورددا.  ئازار و هەروا خۆشیشە  ئازار، مانگی  مانگی 
لە  كە  بوو،  هەڵەبجە  كیمیابارانكردنی  مەینەتی  و  ئازار  ئ��ازار،  یادی  تاڵترین 
نیوەی ئەو مانگەدا حوزن و ماتەمینیەكی گەورە سەراپا كوردستانی داگرت و 
دوژمن مانگی ئازاری ڕوو لە بەهاری لێ كردنین بە ژەهری تاڵی كیمیاییو 
مانگی  جەژنیشە،  و  خۆشی  مانگی  ئ��ازار  ه��ەروەك  شەهیدكردین.  شارێكی 
ڕاپەرینە گەورەكەی كوردستانە لە دژی زوڵم و سستەمی رژێمی دیكتاتۆری، 
گەلەكەمان  ژی  لە  شۆڤینی  شەڕێكی  و  بەسەرهێناین  ئەنفالی  هەڵەبجەو  كە 
هەموو  نزیكەی  لە  بوو  دوژم��ن  ڕاماڵینی  ڕاپەرینی  مانگی  ئ��ازار  بەرێوەبرد. 
شار و شارۆچكەكانی كوردستانی عیراق، هەر لە دەروازەی راپەرینەوە بۆ شارە 
گەورەكانی سلێمانی و هەولێر و دهۆك و ئەو دوای شار و شارۆچكە و دێهاتەكانو 
تا دەگاتە كەركوكی قودسی كوردستان، كە لەوێدا ڕاپەرین تاجی سەركەوتنی 
لەسەرنا و ڕقی پیرۆزی پەنگخواردووی كۆمەڵانی خەڵك و هێزی پێشمەرگەی 
كوردستان تێكەڵ بەگڕی پیرۆزی نەورۆز بوو، نەورۆزی ساڵی ڕاپەرینمان بووە 

دوو نەورۆز.
مانگی ئازار بەهەمان شێوە جەژنێكی دێرینی نەتەوەكەشمانی لەخۆگرتووە، 
ئەویش جەژنی ن��ەورۆز و س��ەرەت��ای ساڵی ت��ازە و س��ەدەی ت��ازەی ك��وردی و 
لە مێژینەی  ڕاپەرینی  كوردەوارییە. جەژنی سەركەوتنی  بەهاری  نوێبوونەوەی 

گەلە لە دژی زوڵم و زۆری دوژمنانی بەهار و ئازادی.
جەژنێكی  ب��ی��رەوەری  و  یاد  ك��ورد  دراوسێی  میللەتانی  بۆ  ئەگەر  ن��ەورۆز، 
دێرزەمانو جەژنی بەهار و ئاوەدانی بێت، ئەوا بۆ گەلەكەمان بۆنەیەكی نەتەوەیی 
گەورەشە، كە لە ڕووی مێژوییەوە مانای دێرینبوونی كورد و ڕەگداكوتانی لە 

شارستانێتی ناوچەكە و ڕۆژهەڵاتدا دەسەلمێنێ و لە ڕووی شۆڕشگێریشەوە بە 
مانای زیندووی گیانی بەرگری و كۆڵنەدان دێت. ئەو گیانی كۆڵنەدانەی لە 
هەموو ڕاپەرین و بەرخودانەكانی كورددا دووپات بۆتەوە بە چەشنێك لە ڕۆژانی 
یاد و  نەورۆز هەمیشە  پیرۆزیشدا یادی  خەباتی سەخت و سەردەمی بەرگری 
بۆنەی نوێكردنەوەی پەیمانی تێكۆشان و مەشخەڵەكەشی ڕۆشنكەرەوەی ڕێگای 

ڕزگاریی كورد و كوردستان بووە.
لەمێژینەو  گ��ەورە  دەربڕینە  و  مانا  ئەو  هەموو  كورد  بۆ  پیرۆزە  جەژنە  ئەو 
وەڵامی  قەدەغكردن  و  بەسەركوتكردن  دوژمنان  بۆیە  هەبووە،  هەنووكەبیانەی 
یادكردنەوە و ئاهەنگەكانی نەورزۆی كوردیان داوەتەوە و بە ناوی تر و بۆنەی 
بەهاری  و  نوێ  ساڵی  و  نوێ  ڕۆژی  ناشیرینكردنی  و  سڕینەوە  هەوڵی  ترەوە 
نوێی كوردەواریان داوە، بەڵام سەرەنجام لەوەشدا شكستیان خوارد، چونكە وا نۆ 
ساڵە گەلەكەمان لەسایەی ڕزگاریی كوردەواریدا ساڵانە بە ئازادی و سەربەرزی 
ئاهەنگی جەژنی نەورۆز دەگێڕێت، بگرە ئاهەنگەكانی نەورۆز و هی ئەوانەی 
ڕاپەرین وا ئاوێتەی یەكتری بوون، كە جیاكردنەوەیان مەحاڵە و ئاوێتەبوونیشیان 
دوێنێی لەمێژین و ئەمرۆی ئازادی و سەرفرازی گەلەكەمان پێكەوە گرێ دەدا.
ئەم ساڵیش كۆمەڵانی خەڵك بەشێوەی جیاجیا و ئاهەنگی جۆربەجۆر لە شارو 
بەرز  نەوبەهار  و  ن��ەورۆز  و  ڕاپەرین  پیرۆزانەی  یادە  ئەو  هەموو  شارۆچكەكان 
ڕادەگرن، چونكە دەزانن ئەو یاد و بۆنە پیرۆزانە بەرهەمی تێكۆشانێكی دوور و 

درێژن و بەخوێنی شەهیدانی رێگای ڕزگاریی گەل و نیشتمان ئاو دراون.

*سەروتاری كوردستانی نوێ، رۆژی: ٢١/٢000/3

وێستگەیەك بۆ خوێندنەوەی مێژوو
بەرایی

دەخوازین لە )مێژووە(وە پەند و ئەزموون هەڵەنجێنین. بە هەنگاوە ڕابردووەكانماندا 
بچینەوە، ئەوەی هەڵەیە لە ئاستیدا هەڵوەستەیەك بكەین، شەنوكەونی بكەین، لە 
وەرگرین.  لێ  دوبارەنەبوونەوەی  گفتی  و  ڕایگرین  خوێندنەوەماندا  سانسۆری 
كەیفحاڵییەوە  بە  س��ەر  بخەینە  پەنجەنوومای  ڕوون��اك��ە  و  گ��ەش  كە  ئەویشی 
داهاتووی  بە  تین  و  كەلتوورێكی مەعنەوی  بە  بیكەین  بكەین،  لێ  پێشوازی 
رێگای تێكۆشانو پێشەڤچوونمان ببەخشێ. ئێستا و ئایندەی هەر كەسایەتییەك، 
لە  ئەوەی  ئەڵبەتە  جیاناكرێتەوە.  مێژینەیان  لە  نەتەوەیەك..هتد  گرووپێك،  هەر 
دەمەكانی خۆیدا هیچی دڵرفێنی پێشكەش نەكردووین. بگرە ئەوەی پێی راپەریوە 
تەنها كاری بوودەڵە و نابەجێ بووە. چاوەڕوانكردنی ئەوەی، كە ئەو كەسە لە 
ئێستا و سبەی ڕۆژدا كاری خێرخوازی و پرۆژەی مەزنمان بۆ جێبەجێ بكا، لە 

بێهۆدەیی و خۆ لەخشتەبردن بەولاوە هیچی تر ناگەیەنێ.
 ئەوەی لە دێرزەمان و لە دوێنێدا ڕێگری گەشەستاندن و تەگەرەی ڕەوتی 
بزێوی كۆمەڵ بووە. ئەوەی پرۆسە ڕانەوەستاوەكەی چەواشە كردووە و گێچەڵی 
پێ كردووە و بەرەو هەڵدێری بردووە، ئەوە دەبێ لە شەوی بەراتی مێژوودا جەژنانەی 
دەرئەنجامی  لە  دادگا،  وەك  مانا )مێژوو(  بە  نەك )شیرینی(-  بێ،  )سندان( 
خوێندنەوەی ڕووداوەكان. هەندێك لە كەسایەتی و رووداوەكان، بە ڕێزەوە ڕەوانەی 
بارەگای)مەسیح، گالیلۆ، لینین، شەهید ئارام، ڕێنیسانس و شۆڕشی فەڕەنسا( 
قەیسەر،  تەفتیش،  دادگ��ای  )یەهوزا،  دەگ��ەڵ  دەكا  راپێچ  هەندێكیش  و  دەكا 
بەعس، دژە شۆرش، هتد( لە یەك ڕیزبەستنی نەفرەتلێكراو دەیان پەستێنێ. بێ 
شەك ئەم دادگاكردنەی مێژوو شقڵێكی ئەدەبی بەخۆوە دەگرێ. پەیكەرێك بۆ 

نەمری و مەزنی و خێر و جوانی، پەیكەرێك بۆ سەرشۆری و گەندەڵی و شەڕو 
بزێوی هەن.)مەبەست لە كەسایەتی،چین، گرووپ، نەتەوە..هتد( لە سەردەمێكدا 
پاشان  بەڵام  دێنن،  بە چنگ  مێژوودا  تۆماری  لە  ڕازاوە  و  جوان  پەرەگرافی 
دێرێكی  چەند  لەپاش  لاپ��ەڕەش��دا،  هەمان  لە  ڕەنگە  بگرە  تۆماردا  هەمان  لە 
تر، دووسێ  پەرەگرافی دزێو و پڕهەڵگراوێتی بە تەوێڵی خۆیانەوە بلكێنن. بە 
ئەندازەیەك كە تارمایەكی ڕەشی بە ڕووی پەرەگرافی جوان و ڕازاوەی پێشوودا 
نەكردووە.  مامەڵەیان  خۆیاندا  ڕۆڵی  لەگەڵ  زیرەكانە  ئەمانە  مەخابن  داداوە. 
لەكاتی پێویستدا )ئیستیقالە(ی خۆیان ڕانەگەیاندووە.. ئەمانە دەوری پۆزەتیفیان 
ئەو  و  ڕادەپسكێنن  خۆ  كەچی  گەیاندووە..  بەجێ  مێژوودا  بزاڤی  ئاقاری  لە 
بەسەرچوونە ناسەلمێنن. ئینجا مێژوو ناچار دەبێ، بە حوكمی سروشتی خۆی، 
سەرباری ڕۆڵی پۆزەتیفی ئەمانە، دڵرەقانە پێیان دەڵێ )پیربوون، ئەو مەكرەی 
دانێن( و بگرە زۆرجار هەقی دەستی ماندووبوونیشیان ناداتێ و زەرەری پەرەگرافە 

دزێوەكەشیان پێ دەبژێرێ..
ئەو  بە چری  ئایندە( ئەمە  بۆ  لتوورێكی مەعنەوی  ئەزموون، كە  )پەند و 
ئەركە بنەڕەتیەن، كە لەئەستۆی مێژوودان. دەكرێت )مێژوو( وەكو )كەرەسەیەكی 
خاو( بەكاربهێنرێ بۆ پیادەكردنی بیرۆچكەیەك - تیۆرێك وەكو ئەوەی ماركس 
كردی لە كتێبی 18ی برۆمێری لویس بۆنابەرت دا(. یاساكانی مەتژیالیزمی 
بۆ  مێژوونوس  )تۆینبی(  یان  بكاتەوە  تاقی  پراكتیكدا  مەیدانی  لە  مێژوویی 

سەلماندنی تیۆری )تەحەددا و كاردانەوە(..هتد.
دەوێ.  مێشك  زاخ��اوی  بۆ  مێژوویان  هەن  زۆری��ش  كە  ناكەین،  ل��ەوە  باس   
دەیخوێننەوە و چێژی هەقایەتی بەرئاگردانی لێ وەردەگرن. ئەمەشیان هەرباشە!!

 بە ڕاست. كێ مێژوو دەنووسێتەوە؟ چۆنی دەنووسێتەوە؟!
***

 م��ێ��ژوو ئ��ەو ك��ەس��ە دەی��ن��ووس��ێ��ت��ەوە، ك��ە س��ەرك��ەوت��ووە. م��ەح��م��ود دەروێ���ش 
)شاعیرێكی فەڵەستینییە( دەڵێ مێژوو چییە؟ جگە لە سەرگوزەشتەی پادشا 
نەبەردییەكی  لە  ئیمپراتۆریەتێك(  )وڵاتێك،  لەشكری  كە  سەركەوتووەكان؟!... 
خۆیدا دژ بە لەشكری وڵاتێكی ترگرەو دەباتەوە، ئیتر تەواوی پاشماوەی لەشكری 

لەوێوە...  دەمێنێ...  بەجێ  ئەو  بۆ  نەبەردەكەدا  گۆڕەپانی  لە  بەزیو  دوژمنی 
لەسەر خوانی سەركەوتن هەرچی )بەروار( )ماستاو ساردكەرەوەكان()مێژوونووسە 
ساختەبازەكان( هەیە لەسەر )شەرەفی پادشای مەزن و لەشكری هەرگیز نەبەزیوو 
كە  ناتۆرەیەك،  و  ناو  هەرچی  دەنۆشن!  سەركەوتن  پێكی  نەهاتووە(  لەڕووخان 
سیمای شەڕ و خراپە و دزێوی پێوەبێ، دەدرێتە پاڵ سوپای وڵاتی بەزیو. بگرە 
بووە.  ئەوەوە  ئاكامی سەربزێوی  لە  دەدرێت، كە  واپیشان  ئاژاوەكەش  و  جەنگ 
)مێژوو( بە قازانجی)سەرفرازەكان( دەنووسرێتەوە. هەمیشە ئەوانیش لەسەر هەق 
بوون! هەمیشە ئەوان بێ خەوش، بێ غەل و غەش بوون! هەر ڕەفتار ناشیرینییەك 
كە كردوویانە، بەو )سەركەوتنە( پاكژی دەكەنەوە. مەكاڤیللی دەڵێ )سەركەوتن 
دیسپلینترین  ژێركەوتن  لەكاتێكدا  دەسرێتەوە.  كارەكان  دۆراوت��ری��ن  ئ��اس��ەواری 
پیلانەكان لەبار دەبا( بۆیە كورد لە زۆر كتێبان )درندە و شەڕخوازو دواكەوتووە(. 
كاتێک داگیركەرێك وڵاتێك داگیر دەكات، تەواوی كەرەسە ماددی و گیاییەكانی 
وڵاتی داگیركراو دەخاتە ژێر چەپۆكی خۆیەوە.. ئیتر بە درێژبوونەوەی ماوەی 
)لێڕاهاتن  گیانی  چاندنی  هەوڵی  داگیركەر  زەمانە  بەسەرچوونی  داگیركردنو 
و ملكەچكردن بۆ واقیع( و قبوڵكردنی وڵاتی داگیركەر وەك ئەڵتەرناتیڤێك و 
پێشكەشكردنی سڵاوی ڕێزلێگرتن بۆ ئاڵای سەركەوتوو لەنێو خەڵكانی وڵاتی 
تووشی )ونبوونی  و  دەروێنێ  بەخۆنامۆبوونیان لا  دەدات. هەستی  داگیركراودا 
دەبات  ئەوتۆ  مرۆیی  و  نەتەوەیی  تواندنەوەی  پرۆسەیەكی  دەك��ات.  زاكیرە(یان 
و  كۆمەڵ  ڕێسای  و  یاسا  ئامێز.  بگرێتە  ژیان  بوارەكانی  هەموو  كە  بەرێوە، 
دامودەزگا فەرهەنگی و پەروەردەییەكان بە چەشنێك ئامادە دەكات )دەكرێت(، كە 
لەباربن دۆخی نوێ شی بكەنەوە و زەمینەی بە )دابونەریت بوون(ی برەخسێنن.

 مێژوویەك بەم جۆرەو لەو كەشوهەوایەدا بنووسرێتەوە، ئێمە چۆن بە گومانەوە 
لێی نەڕوانین؟ چۆن ئاشنای كەلتوورێكی مەعنەوی پاكوخاوێن و ئەزموونێكی 
ڕاستەقینە دەبین، لەكاتێكدا مێژوو پڕبێ لە دەستێوەردان و بە ئاوەژووكردنەوەی 
ڕاستییەكان. چۆن ئێمە لە مەیدانی پراكتیكدا ئایدیال و تیۆرەكانی خۆمان تاقی 
بكەینەوە، لەكاتێكدا كە مێژوو وەك كەرەسەیەكی خاو، وەك بیبلۆگرافیا و سەردێك 

بۆ ڕووداوەكان بێبەش نەبووە لە شێواندن و نووسینەوەی بە قازانجی لایەنێك؟

نیازی ئەوەمان نییە خەتیكی ڕاست و چەپ بەسەر مێژووی تائێستا نووسراو 
تۆماركردنی  سەرلەنوێ  پ��رۆژەی  ئەگەر  تەنانەت  كە  بەتایبەتی  ڕابكێشین، 
مێژوویش بكەینە قیبلەنۆمای خۆمان، هێشتاش ناچارین مێژووی پیشتر نووسراوو 
خوێندنەوەی  گەواهیی  بە  بكەین  بەگومانین  لێیان  گوایە  بەڵگەنامانەی  ئەو 
قیژەی  و  لە هەمبەر هەراوهۆریا  كە  ئەوەیە،  ئێمە  نیازی  بۆ مێژوو..  تازەمان 
هستریائاسای مێژووی ساختە و مێژوونووسە ساختەبازەكان، چۆن بتوانێت چرپەی 
مێژوو  زانایانی  و  ڕاستەقینە  مێژووی  زانستی  و  عەقڵ  نەغمەی  و  وی��ژدان 
كەسێتی  تایبەتمەندییەكانی  كە  بنووسینەوە،  مێژوویەك  بكەینەوە؟ چۆن  ڕاست 
و گرووپ و نەتەوەی تێدابێ، لە هەمان كاتیشدا هێلێكی گشتی و مرڤایەتی 
كۆی بكاتەوە.. مێژوویەك كە دوو ئینسانی دوو نەتەوە بتوانن لە ئوتێلی وڵاتێكی 
هەندرەراندا.. هەركەسو هەقایەتی شانازی نەتەوەكەی خۆی بگێڕێتەوە، دواتریش 
پێكەوە لەو ئوتێلەدا هەڵبكەن.. مێژوویەكی شارستانیەتە جیاوازەكان وەك پەلكی 
یەك  هەموومان  تائێستا  چونكە  بكات..  یەكتری  ئاوێزانی  فاتمێ(  و  )ئایشە 
لە  هاوپەیمانەكان  چۆن  ژاپۆن  خەڵكی  )مێژوو(ەوە،  لەبارەی  نییە  تێڕوانینمان 
خاوەن  ئەمریكای  كە  دەزان��ن،  دیموكراتخواز  ب��ەرەی  بە  دووەم��دا  شەڕی گێتی 
تاوانی )هێرۆشیما و ناكازاكی( تێدا بێ؟! ئەی نۆرینی خەڵكی میسر هەمان 
نۆرینی فەڕەنسییەكانە بۆ )ناپلیۆن(؟ ئەڵمانیای تازە یەكگرتوو لە پرۆگرامی 
لە  نازییەكان  گرووپە  ئێستا  كە  داهاتوویدا)بەتایبەتی  ساڵەی  چەند  خوێندنی 
ئەی  بە)هیتلەر(؟  سەبارەت  دەبێ  تریان  گەلانی  تێڕوانینی  هەمان  گەشەدان( 
دەكرێ خەڵكی باشووری كوردستان ڕۆژی 6 ی كانونی دووەم بە جەژنی سوپا 
بزانن. لەكاتێكدا كە ئەو سوپایە دامەزرا هێشتا باشوری كوردستان نەلكێنرابوو 
دوو  بەریتانیا  سوپایەوە  ئەو  دامەزراندنی  بۆنەی  بە  لەكاتێكدا  عیراقەوە؟  بە 
)پارتی شاخاوی( پێشكەش كردوون. وەكو نیشانەیەك بۆ ئەركی هەرە سەرەكی 
ئەو سوپایە، قەڵاچۆكردنی كورد و بەسروشتیكردنی دۆخی كوردستانی لكێنراو 
شەڕی ئەو سوپایە دژی شۆرشەكانی شێخ مەحموود و ڕاپەرینەكانی بارزان بە 
هاوكاری بەریتانیا و پاشان لەم سی ساڵەی دوایەدا بە هاتنە سەركاری بەعسییە 
شۆڤینزمە عەرەبەكان گەیشتە ئەنفال و چەكی كیمیاوی و شەری جینۆساید، 

ئەمانە هەمووی ئەوە دەسەلمێنن كە تا چەند ئەو سوپایە بە نەتەوەی كورد نامۆیە!
ئەی چۆن مێژووی كورد بنووسرێتەوە؟

ئەمرۆ كورد خاوەنی حكومەتی خۆیەتی. خاوەنی ئەو قەوارە دەوڵەتیەیە كە 
دەتوانێت دامودەزگای راپەراندنی خۆی هەبێ، ڕەنگە كاتی ئەوە هاتبێ چاوێك 
كوردستانە  حكومەتی  ئەستۆی  لە  بگێرێ،  پەروەردەشدا  و  فێركردن  بواری  بە 
پرۆگرامێكی هاوچەرخ بۆ پەروەردە و زانست دابین بكات، تەواوی ئەو پرنسیپو 
رێبازانە ڕەت بكاتەوە كە بە بیری شۆڤینیزمی بەعسی عەرەبی فاشی زاخاودراوە. 
ئەم پرۆگرامە تازەیە زیاتر لە هەر بوارێكی تر دەبێ مێژوو بگرێتەوە. چونكە 
مێژوو دەربرینێكی چڕی كەسێتی ئەمرۆ و سبەی مرۆڤی كوردە )ئەگەر وەك 
وتمان  لەوێوە وەك  بكەین(  ناخی مێژوودا ڕۆچوو سەیری مرۆڤ  بە  بوونێكی 
ئەزموون و كەلتوورە مەعنەوییەكان بەدەست دێنین. ئەمرۆ دەستەی ڕاپەراندنی 
نووسینەوەی مێژوو دەكارێت ئەم جارەیان لە ڕوانگەی كوردەوە مێژوو بناسێنێت. 
بكات.  دادگای مێژوودا شەرعی خۆی  لە  تر  تەك میللەتانی  لە  با كوردیش 
لیستی چاكە و خراپەی خۆی نیشان بدات. قەرزاری كێیە قەرزەكەی بداتەوە. 
كێش قەرزاری كوردە با ئەگەر نەشی داتەوە داوای سووكە لێبوردنیك بكات!! ئای 
كە هاوزەمانێكی مەزن بۆ مێژوونووسی ئەمرۆی كورد هەڵكەوتووە. مێژوونووسی 
كورد لە سەرێتی مێژوویەك بنووسێتەوە، لەپاڵ ئەوەی ویستە ناسیۆنالیستەكانی 
تێكڕایی مێژووی  بە  بە شێوەیەكی دیالەكتیكانە  كورد دابین دەكات، بشتوانێ 

مرۆڤایەتییەوە پەیوەستی بكات.
بكاتەوە.  پڕ  جیهان  نووسراوی  مێژووی  لە  گەورە  كەلێنێكی  دەتوانێت  كورد 
)ئیسماعیل بێشكچی( دەڵێ )دەبێ مێژووی ڕۆژهەڵاتی ناوەڕاست لە نۆژەنەوە 
سوریا،  عیراق،  ئێران،  توركیا،  مێژووی  نووسینەوەی  دووبارە  واتا  بنووسرێتەوە، 
كوردەكان  چونكە  بینووسنەوە،  دەتوانن  كوردەكان  تەنها  بە  فەڵەستین،  و  لوبنان 
بەپێی ئەم نووسراوانەی ئێستا هەیە، گەورەترین زەرەرمەندەكانن(، هەروەها دەڵێ 
كورد هیچی ناوێ تەنیا )هەوڵدەدەن ئەوە بگەیەنن كە نەسەلماندنی سی ملیۆن 

كورد لە ڕۆژهەڵاتی ناوەراستدا بەكارێكی زانستی و جیددی ناشێت(.
سەردەمی  لە  و  )د.ز(  و  )پ.ز(  ك��ورد  كۆنی  مێژووی  نووسینەوەی  بۆ 

ڕیگایاندا،  لە  بنەڕەتی  ه��ەرە  تەگەرەی  ك��ورد  مێژووی  پسپۆرانی  ئیسلامدا، 
باسكراوە، بەڵام بۆ  لێوە  بە ماوەی  بەڵگەنامەیە سەبارەت  كەمی دیكۆمێنت و 
نووسینەوەی مێژووی هاوچەرخی كورد، بە تایبەتی مێژووی ئەم سی ساڵەی 

دوایی، مێژوونوسێكی كورد تووشی دوو تەگەرە دەبێ:
ئێستا  كە  بەتایبەتی  ك��ورددا،  مێژووی  لە  ماوەیە  ئەو  حەساسیەتی  یەكەم: 
هەریەكەو  كوردستاندا،  گۆڕەپانی  لە  مێژووە  ئەو  ڕێكخراوەكانی  و  كەسایەتی 
بەپێی جێ و رێی خۆی تێدەكۆشێ بۆ پەڕینەوەی بزاڤی ڕزگاریخوازی كوردستان 

و گەیاندنی بە دوورگەیەكی ئارام.
چەشنێك  بە  دان،  لەبەردەست  بەڵگەنامانەی  ئ��ەو  ب��ۆری  و  زۆری  دووەم: 

ساغكردنەوەی ئەو بەڵگانە و پێكەوە گونجاندنیان كارێكی دژوارە.
مێژووی  بۆ  و  بەڵگەنامەیە  كەمیی  نەفرەتەكە،  كۆن  مێژووی  بۆ  مانا،  بە 
هاوچەرخ زۆرێتی و بۆرێتیەتی! پێویستە لەسەر خاڵی یەكەم و دووەم هەڵوەستەیەك 

بكەین:

1-لە بارەی مێژووی ئەم سی ساڵەی دوایی كوردەوە:
قۆناغەكانی  بۆ  بمانەوێ  كە  مێژوویەك  بۆ  بیبرینەوە،  كورتی  لە  ئەگەر 
فێركردن لە خوێندنگاكانی كوردستان بشێت، دەزگاكانی پەروەردە و زانست دەتوانن 
بەشێوەیەكی گشتی باس لە بەرپابوونی بزووتنەوەی چەكداریی ئەیلول و پاشان 
درووستبوونی ڕاگوزەریانە بۆ دیاردە دزێوەكان بكرێت. هەرچی لەتوانادایە بكرێت 
بۆ زیاتر خستنەڕووی دیاردە چاكەكان و نەبەردییە پیرۆزەكان بۆ پەروەردەكردنی 
و  نیشتمان  خۆشەویستی  و  چاكەخوازی  گیانی  بە  نوێ  ن��ەوەی  و  خوێندكار 
ڕێزلێگرتنی خەباتی نەپساوەی گەلی كورد( و سەرنجی خوێندكار وەكو ئەركی 
ناكۆكیەكانی  بەچاولێكردنی  بگواسترێتەوە،  داگیركەر  دوژمنی  بەرەو  سەرەكی 
هەناوی بزووتنەوەكە وەك ناكۆكییەكی دۆستانە و لاوەكی.. بێگومان تا خوێندكار 
تر  پرسیاری  ئەوجا مافی خۆیەتی  و  دەكرێت  ئامادە  ئەندامێكی كۆمەڵ  وەك 
پرسیارەكان  وەڵامی  دۆزینەوەی  تەرخانی  و خۆی  بكات  دروست  لەلای خۆی 

بكات.

بەڵام بۆ مێژوویەك، كە لە كتێبخانەی ڕۆشنبیریی كورد جێگای خۆی هەبێ، 
بۆ ئەو مێژووە، گەرەكە ئێمە باس لە سێ  خاڵ بكەین:

بەڵگە  هەموو  بەریتاناش،  وەكو  سەقامگیربوونی  وڵاتێكی  لە  تەنانەت   -1
مێژووییەكان ناخرێنە ڕوو.. بگرە هەر سی ساڵ جارێك ئەرشیفەكانی دەوڵەت بە 
ڕووی تۆژەرەوە و مێژوونووسەكاندا دەكرێتەوە.. واتا پاش ئەوەی لە كارتێكردنی 

ئەو بەڵگەنامانە دەبنەوە و كێشە و هەرا بۆ كەس نانێنەوە.
و  نهێنی  و  دیكۆمینت  هەموو  بە  چاو  مێژوونووسە  ڕەه��ای  مافێكی  ب- 
بەڵگەنامەكاندا بگێڕێ، وێجا خوێندنەوەی خۆی بۆ مێژووی بزاڤی ڕزگاریخوازی 
ئەگەر  تەنانەت  هەڵێنجێ،  لێ  ئەزموونی  و  پەند  ڕوو،  بخاتە  ساڵەدا  لەم سی 

بیەوێت ئەڵتەرناتیڤێكیش بە چەشنێكی دیموكراتی تەرح بكات، بەڵام
ج- مافی ئەوەی نییە )هیچ نەبێ لە ڕووی ئەخلاقیەوە( تانە و تەشەر لە هیچ 
كەسایەتی و لایەنێك بدات و خۆی )وەكو ئەندامێكی كۆمەڵ و بزووتنەوەكە( لە 
هەڵە و چەوتییەكان پاك بكاتەوە. مەخابن كەسانێك سەرنجی خۆیان لەمەڕ بزاڤی 
وەك  خۆیان  ئەوانەی  تایبەتی  بە  دەنووسنەوە،  كوردستان  گەلی  ڕزگاریخوازی 
ئەڵتەرناتیڤێك دەخەنە ڕوو. ئەوانە خۆیان لە هەموو خەراپەكان دەبوێرن، گوناهی 
بێتاوانن  )كامەتان  دەڵێ  مەسیح  تر.  كەسانی  ئەستۆی  دەخەنە  شتێك  هەموو 
كۆمەڵی  ئەندامێكی  كورد  مێژوونووسی  تاوانبار(  بۆ  بهاوێ  بەرد  ئەوەتان  با 
كوردستانە، وەك چۆن بە مافی خۆی دەزانی شانازی بە لاپەرە پرشنگدارەكانەوە 
لەو  بسەلمێنێ  خ��ۆی  مێژوویی  بەرپرسیارێتی  سەرێتی  لە  ئ��اوەه��اش  بكات، 
لاپەرانەی)شەڕە پشیلەی هەڵە و چەوتین( بە تایبەتی ئەگەر خۆی بەشداریی 
كردبێ لە بزاڤەكەدا. هەر بۆ )ئیلتیزامی ئەدەبی( جوان نییە، ئەوەی خۆی بە 
هەر  لە  نەسەلمێنێ  خۆی  )بەرپرسیارێتی(  دەزانێت  سوسیالیستی  بیری  خاوەن 
هەڵەیەك كە )سۆشیالیزمی هەبوو( كردوویەتی. وەكو چۆن شانازی بە هەموو 
دەسكەوتێكی مرۆڤانەی سۆشیالیزمەوە دەكات، با ئەو )سوشیالیستە( تەنانەت لە 
ئەزموونی )سوشالیستی هەبوو( بەشداری ڕاستەوخۆی نەبووبێ. مێژوونووسی 
وا هەیە هێند بێبەزەییانە لە بزاڤەكە دەڕوانێ، وەكو بڵێی گەمەیەكی تۆپی پێ 
ئەندامانی  خوێنی  و  لە گۆشت  پێكهاتوو  بزووتنەوەیەكی  نەك  هەڵدەسەنگێنێ، 

كۆمەڵ. كە چاو بە هەندێ هەڵسەنگاندن و خوێندنەوەی مێژووییدا دەگێڕین، 
نووسراوەكانی  لە  هەر  كە  نووسراوە،  ئەكادیمیانە  وا  لووتبەرزییەكی  بە  دەبینین 

)موستەشریق( و ))گەریدە ئەورووپیەكان( دەچێ..!

2-لەبارەی مێژووی )ڕاپەرین(ەوە
نموونەی  دەكاتە  ئوتومبێل(  )پێكدانی  كە  مێژوونووسە،  )توینبی(  پێموایە 
جیاوازی خەڵكی لە گێڕانەوەی )ڕووداوێكی ئاساییدا( ئەمە لە ڕووداوێك وایە 
كە دەشێت هەموو ڕۆژێ دووبارە بێتەوە و خەڵكی بیبینن یان بیبیستن. ئەی بۆ 
بەرژەوەندی  شایەتەكان  لە  هەریەك  هەڵبەتە  مێژوویی(؟  )بابەتێكی  گێرانەوەی 
تایبەتی خۆی هەیە و گێڕانەوەی )ڕووداوەكە( بەو ئاقارە دەبات، كە لە خزمەتی 
ڕاپۆرتی  ئوتومبێلیك(دا  )پێكدادانی  ڕووداوی  لە  ڕەنگە  بەڵێ،  بێت.  خۆیدا 
لە  بێ  جیاواز  ئەم  هی  و  بینەری  گێڕانەوەی  لە  جیاوازبێ  هاتوچۆ  پۆلیسی 
هی )ب( و )ج( ئ��ەی بۆ ڕوداوێ��ك��ی ش��ەراف��ەت��داری وەك��و )ڕاپ��ەری��ن( ؟ بە 
حوكمی ئەوەی لەپاش گەڕانەوە لە )كۆڕەو(، كە دامودەزگای دەوڵەتی )لەوانەش 
ئەم  لەسەر  ئەوەندەی  بۆیە  لایەنەكانەوە،  و  خەڵكی  دەست  كەوتنە  چاپەمەنی( 
)ڕاپەرینە( نووسراوە. لەسەر هیچ كام لە )ڕاپەرین( و )شۆڕشەكانی( كوردستان 

نەنووسراوە. بۆیە بەلێشاو بابەت لەسەر ڕاپەرینەكە بڵاوكرایەوە.
مرۆڤ هەقیەتی لە )ئایدولوژیا(و )جیهانبینی( خۆیەوە سەیری هەر دیاردەیەك 
ڕوانگەی  لە  )ڕاپەرینەكە(  دەتوانن  كوردستان  گرووپەكانی  و  لای��ەن  بكات. 
)چینایەتی- نەتەوایەتی، دیموكراتی.. كوردستانێتی؟. ئێراقێتی( خۆیانەوە شی 

بكەنەوە.
بەڵام  داهاتووی هەڵسەنگێنن،  و  بكەن  دیاری  تێدا  دەتوانن شوێنی خۆیانی 
نەك ڕاستییەكان ئاوەژوو بكرێنەوە، نەك ڕووداوەكان بەو شێوەیە باس بكرێن، كە 
خۆمان )پاڵەوان( و لایەنەكانی تریش )هیچ لەباردانەبوو(بن. پێش ماوەیەك وەكو 
فایلێكی  ژمارەیەكیدا  لە  گۆڤاری)یەكگرتن(  سەركەوتوو  و  پێویست  كارێكی 
لەو  وتارانەی  و  لێكۆلینەوە  ئەو  زۆری  كردین.  پێشكەش  )ڕاپەرینەكە(  لەمەڕ 
فایلەدا هەبوون، بەهۆی بوونمان لە كوردستان پێشتر بەرچاومان كەوتووە، بەڵام 

كە سەرنجی بدەین وەكو )بابەتێكی یەكانگیر( بۆمان دەرئەكەوێ، كە هەر دەستەو 
گرووپێك بە شێوەیەك ڕووداو دەگێرێتەوە، هەر بەتەواوی )ئەوانی( تر لە پرۆسەی 
)ڕاپەرین( نەفی دەكاتەوە! ئەفسوس كەس ناتوانێ بەو شێوەیە سۆزی خوێنەر بۆ 

لای )گرووپە(كەی ڕابكێشێ!
دەسا مێژوونووسانمان، وەك چۆن بەشیك لە مێژووی كۆنمان بەهۆی )كەمی( 
دژبەیەكی  و  )زۆری  لە گێژاوی  لەنێو چوون. مەهێڵن  زێ��دەرەوە  و  بەڵگەنامە 
ڕاپەرینی  نزیكترین ڕوودا و سەربەرزترین ڕووداو، كە  بەڵگەنامەكان( مێژووی 

بەهاری 1991ە، لەنێو بچێ.

پەراوێزەكان:
1 -ئەم دەستەواژەیە لە فلكلۆرەوە وەرگیراوە، دەربڕینێكە بە ژن دەگوترێ: پیر بووی ئەو 

مەكرەی دانێ!
2 -هەرچی كاری )بێ حورمەتیە، ناماقولییە، بێ ویژدانییە، ناپاكییە( بە درێژی ڕۆژگار. كەسی 
لە ئەستوریدا دەپسێ .  سەركەوتوو دەیكاتە كارێكی)سەلمێنراو، ماقوڵ(، بەڵام پەتی زۆرداری 
هەندێك بەم حاڵە دەڵێن یاساكانی )دیالكتیك(، كە دیاردەیەك بەرەو قەیران و تەقینەوە دەبا، 
هەندێكیش پێی دەڵین پەندی زەمانە. كورد چاكی گوتووە )قەرز كۆن ئەبێ، بەڵام ون نابێ( 
یان )تۆڵە بەسەبرە ئەمما بەزەبرە( جار هەیە)تۆڵە( درەنگ دێ، واتا پاش ئەوەی كار لە كار 
ترازاوە. )نیرۆن( نەفرەت لێ كراوە لە مێژوو. واتا سزایەكی مەعنەوی دراوە، بەڵام خۆ )ڕۆما( 

شی سووتاند؟ با ئەمەش لێدوانێكی بووێت!
3-تەنانەت ئەمە لای زۆر لە مێژوونووسە دڵسۆزەكانیش تاودانەوەی هەبووە. بۆ نموونە مامۆستا)د. 
كەمال مەزهەر( باس لە ڕۆڵی كورد لە)شۆرشی بیستی عیراق( دەكات. لە كاتێكدا بەشی باشووری 
كوردستان تەنها لە ساڵی 1925وە بەرەسمی بە عیراقەوە لكێنرا. )د. كەمال( دەیتوانی باس لە 
ڕاپەرینی 1919 ی شێخ مەحمود بكات، وەكو فاكتەرێك لەو فاكتەرانەی كاریان كردە سەر شۆرشی 
بیست لە عیراقدا، نەك وەكو )بەشێك( یان )سەرەتایەك( بۆ )شۆرشێكی عیراقی(. بڕوانە)دور 

الشعب الكردي في ثورة العشرین العراقیة(
بارەیەوە  لەم  تورك، شیكردنەوەی  پێشكەوتنخوازی  و  كورد  دۆستی  بێشكچی  4-ئیسماعیل 
زۆرە. جێژنی كۆماری توركیا، جیژنی كوردنییە،)پەیمانی لۆزان( بۆ )توركیا( سەركەوتنە، بۆ 

كورد نیشانەی كەمایەتییە.. هتد.

*كوردستانی نوێ، رۆژی: ٢/٢١/١993

فیدڕالی و خوێن

مەرج نییە ئەمە قەدەرێكی خودایی بێت، ئەمە كەموكوڕی بەندەكانی خوایە، 
كە دەیخەنە ملی قەدەر و دەیخەنە ئەستۆی بڕیاری ئیلاهی. سەرزەمینی ئەم 
ڕۆژهەڵاتە بۆ دیموكراسی و سەربەخۆیی و ماف و ئازادییەكان دەست دەدات. 
ڕێگای  و  ناكەن  نەرم  باشەكاندا  لەگەڵ چەمكە  دەستوپەنجە  مرۆڤەكانن  ئەوە 
و  خوێن  بەرهەمەكەیان  كەچی  هەڵدەبژێرن،  ئیستبداد  و  دیكتاتۆری  ئاسانی 
فرمێسكی زیاترە. زیاترە لەوەی وەك باج دەیان دا، ئەگەر دیموكراسی و فیدرالی 

و سەربەخۆییان پەسەند بكردایە.
ئەوە  ئەگەر  دەكەن  گلەییش  و  دەسەڵاتە  لە  تەماعیان  سەردەستەكان  نەتەوە 
ئەگەر  دەكەن  و گلەییش  دیموكراسیە  لە  بێت. حەزیان  دیكتاتۆریدا  لە شێوەی 

دیموكراسی مافی كەمینەكان دابین بكات.
ئەگەر  دەكەن  و گلەییش  دەوێت  بۆ خۆیان  ئیمراتۆریان  نەتەوە سەردەستەكان 
ق��ەوارەی  سەربەخۆخوازی  خەباتی  و  دیموكراتی  خەباتی  یان  هێز  پارسەنگی 
فیدڕالیو دەوڵەتی سەربەخۆ بداتە نەتەوە بندەستەكان. بێگومان نموونەی ئەریتریاش 
پێمان دەڵێن، سەربەخۆكانیش ڕێگایەكی دوورودرێژیان لەپێشە تا دەبنە دیموكراتی.
دەبنە  ئەم هەموو ڕەنج و فرمێسك و هیلاكییەی بۆ چییە، مادام هەمووان 
یاخود  باشە،  دیكتاتۆری  ئاسانی  ڕێگای  سەلمێن؟  سەربەخۆیی  و  دیموكراتی 
رێگای قەدبڕی دیموكراتی و مافەكان؟ قەینا لە ڕێگای قەدبڕیش گەرێین، 
ڕێگای ئاسایی و شێنەیی و لەسەرخۆ بۆ دیموكراسی باشتر نییە لە ڕێگای 
كورتی دیكتاتۆری و سەركوت؟ لەمەوەیە كە دەڵێن، ستەمكارەكان سەر بە دونیای 
زۆر  پوتی.  كەللە  و شلكردنی  رەقی  لە ڕامكردنی  بریتییە  كە  نین،  سیاسەت 

جار موجادەلەی ئەوە دەكرێت، ئەمە دونیای سێیەمە و خەسڵەتەكانی جیاوازە، 
دەبێ ئەزموونی شكست و زیان و هەڵە ببینی، ئینجا ڕێی ڕاست بدۆزێتەوە. 
ئەمە دونیای سێیەمە پەلەی لێ مەكەن تا دەخەمڵێ. كێ پەلەیەتی؟ ئەوانەی 
هەڵپەی دیكتاتۆرییانە یان ئەوانەی هەڵپەی سووتاندنی قۆناغەكانیانە؟ ئەوانە 
هەڵە و پەلەن، پەلەیانە و لە هەلی ئامادە دەگەرێن، لە ڕاستیدا ڕێی دیموكراسی 
خۆی شێنەییەو چەندین دەیەی گەرەكە. بەڵام ئایا زەرورییە لەمپەڕ لەبەردەم ئەم 
و  پەكبخەین  شێنەییەكانی  هەنگاوە  تلیماج  یاری  وەكو  دابنێین،  شێنەییە  ڕێیە 
خەڵكی ناچار بكەین ڕێی پەلە و ڕاماڵین بگرنە بەر؟ ئەگەر رێگاكە شێنەییە و 
لەسەرخۆیە، نەرمونیانەو تەختانییە، ئەدی بۆچی لەمپەڕی سەرباری بۆ دروست 

دەكەن؟
چاو  و  دەبوژێننەوە  دڵ  خۆشانەی  چەمكە  ئ��ەم  لەسەر  قسەكردن  بۆنەی 
دەگەشێننەوە، باسوخواسی سوریای ئەسەدە كە عیراقی نوێش وا بە تەنیشتییەوە 
گیری خواردووە. بۆنەی باسكردنی چارەسەری فیدڕالییە، كە لە هەموو لایەكەوە 
بێت. سبەی  با  بلا  دەڵێ  ڕژێم خۆشی  تەنانەت  دەكرێت.  بۆ  ئەشهەدومابیلای 
بكات،  دەس��ەڵات  بەشداری  بدەن  پێ  ڕێی  ئ��ەوەی  تەماعی  لە  ئۆپۆزسیۆنیش 
ئیقراری بۆ ئیمزا دەكات. ڕووسیای فیدڕالی دەڵێ، فیدڕالی وەكو ئەوەی من 
بێت با بەخێر بێت و ئەمەریكاش دەڵێ خۆم سیستمی ویلایەتی ئیتحادیم داهێناوە. 
ئەگەر وایە، كە هەموو پێیان وایە، ئیتر ئەم هەموو كوشت و كوشتارە بۆ؟ ئەم 
هەموو داعش و بەعس و نەسرەی بۆچی بوو؟ مەگەر فیدڕالی عیراقتان نەدیووە، 
كە سەرەڕای ژانە سەرییەكانی سەد جار لە مەركەزیەتی بەعس و مالكی و سەد 

جار لە ئەمیرەكانی قاعیدە و داعش باشترە.
بۆ دەبێ كورد لێی بكوژرێ و كۆبانی - ییەكەی تەخت بكرێت ئینجا چاكی 
عیراق  شیعەی  و  بكرێت  قڕ  سوریا  سوننەی  دەبێ  بۆ  بسەلمێنرێت؟  فیدرالی 
گۆری بە كۆمەڵی بۆ دابنرێت تا چاكی و باشی و )وەك خۆی نییە(ی فیدڕالی 

بسەلمێنرێت؟
مەگەر هەر عەقلەی لە حەشارێكە، یان هەر سەدەیەی لە خەسارێكە؟ ئینجا 
هەتا فیدڕالیش بە ڕاستی جێگیر دەكەن، كارێك دەكەن دڵی نەتەوەی كورد و 

ئاشتی  سەربەخۆیی  مەگەر  جۆرێك  بە  بتۆرێ،  و  برەنجێ  بندەستەكان  نەتەوە 
بكاتەوە؟ قاسم بۆردوومانی كردین، چونكە ئۆتۆنۆمیمان ویست، بەعسی یەكەم 
لێی كوشتین، چونكە لامەركەزییمان پێ كەم بوو، بەعسی دووەم ڕاوی ناین و 
شەتی عەرەبی فرۆشت، چونكە وتمان ئۆتۆنۆمیەكەت ناوی بێ ناوەڕۆكە. ئەنفالو 
كیمیابارانی كردین، چونكە وتمان حوكمی زاتیەكە ڕاستەقینە نییە. كۆرەوی پێ 
كردین، چونكە ستەمی لێ دەكردین. ئێستاش مالكی و عەبادی سەرمان نابڕن، 
بەڵام مەعاشمان دەبڕن، لەكاتێكدا عەرەب خۆی، نەك كورد، دەڵێت: قطع الاعناق 
پێنەدانی  لە  عیراقییە  فەیلییەكی  سوننە  كوردی  سوریا  لە  الارزاق.  قطع  ولا 
ناسنامەدا، ئاوارەیەكی كوردستانی باكوورە لە پێنەدانی مافدا ״جز ء من النسیج 

الوطنی السوری״یە، ئەگەر هەڕەشەی راپەرین بكات.
ئەم هەموو ستەم و جەور و كەتنەی بۆچی بوو، مادام دواجار ئەوە دەسەلمێنن كە 
دەبێ بیسەلمێنن.؟ ئەم باسە هەر یەخەی ڕژێمەكان ناگرێت، بەڵكو میللەتانیش، 
بە تایبەتی میللەتانی سەردەست، باریان لەسەر شانە كە تاوانێكی گرانە. ئەوانیش 
لە  قیروسیا  نەكوژێ،  خۆیان  هەر  دیكتاتۆری  دێت  پێ  كەیفیان  یان  بێدەنگن، 
كورد.سەردەستەكانیش دیموكراتین، كە دژی ڕژێمەكانیان ڕادەبەن. دیكتاتۆریین، 
دابەش  سەركەوتن  كێكی  سەركەوتن.  كێكی  دابەشكردنی  سەر  دێتە  ڕۆژ  كە 
ناكەن، بۆیە زلهێزەكان و داعشەكان دێنە سەر خەت و جوگرافیا وەك كێك دابەش 
ئەوە عیراق و سوریای سایەی دوو بەعس هەرئەوەندەی لێ دەزانن،  دەكەنەوە. 
دەوڵ��ەت��داری دەك��ات، بۆ هەمان هەڵە دووب��ارە  ه��ەزار ساڵە  توركیا، كە  ئ��ەدی 
دەكاتەوە. هەر چاوەرێی هاوسەنگیی هێز و ئیرهابی داعشەییە، كە ڕووی بۆ 
لای ئەو وەرگێراوە، چاوەرێی دۆخی سەپاوە كە فیدڕالی بۆ ئەویش بەرپا بكات؟ 
ئەدی كورد بۆ خاوەخاوێتی، كە دەزانێ ئەمانە سەرەنجام فیدڕالیش پەسەند بكەن، 

لە ناوەڕۆكی دەوڵەمەندی بەتاڵی دەكەنەوە؟

*كوردستانی نوێ، رۆژانی: ١8-١9/٢0١6/3

شاندانە بەر ئەركی سەرشان

هەموو تەنگژەیەك هەندێك وردیلە تەنگەژەی تر لەگەڵ خۆی دێنێت. لەوانەش 
تەنگەژەی ڕاكردن لە بەرپرسیاری و خۆجیاكردنەوەی دواسات، ئەمە لەم تەنگژە 

دارایی و قەیرانە ئابوورییەی ئێستاشدا هەست پێ دەكرێت.
بێگومان هەم خەڵكی و هەمیش  هەر لێكۆڵینەوەیەكی هاوسەنگ و شێنەیی 
دەتوانێت سەبەبكاری ئەم تەنگژەیە و دەیان تەنگژەی تریش دیاری بكەین. قەیرانە 
نییە، چونكە  پێویست  لیژنەكاری كاتی شێنەییان  و  لیژنە  نەتەوەییە گەورەكان 
تەنگژەیەكیش  هەر  دوای  هەلومەرجی  نە  و  دەكات  دەردێك چارەسەر  ئەمە  نە 
دوای  هەلومەرجێك  هەموو  دەدات،  لیژنەكاری  و  لیژنە  لە  بڕیاردان  دەرفەتی 
تێپەڕاندنی هەر تەنگژەیەك شەرایتی عەینی و مەوزوعی خۆی لەگەڵ خۆی 
دێنێت، كە هەڵسەنگاندنێك بابەتی هەق و حسابێكی ڕاست و ڕەوای بەدواوە بێت، 
هەڵسەنگاندنێكی دروست بەشی هەموو لایەك و هەموو كەسێك لە تەنگژە دیاری 

دەكات و لەبەر ڕۆشنایی ئەوەش گەڵاڵەی سزا و پاداشتی ڕاستەقینە دەكات.
ئەوانەی پەلەیانە پەرێزی خۆیان پاك بكەنەوە هەڵە دەكەن، چونكە لە تەنگژەدا 
هیچ ناكرێ و هیچ دەرناكەوێت. هەر ڕاكردنێك لە بەرپرسیاری لەم دۆخەدا هاوارە 
لە قەرەباڵغیەك، كە كەس گوێی لێ نابێت و تێكەل بە هاواری سێ  بەرە دەبێت: 
ئەوانەی هاوار بەسەر سەبەبكارانی ئەم تەنگژەیەدا دەكەن، ئەوانەی داكۆكی لە 
بارپرسیارێتی ڕادەكەن.  لە  تر  ئەوانەی وەكو خەڵكی  خۆیان دەكەن و سێەمیش 
سەرەنجام نە داتا هەیەو نەداتا و نەداتاشۆیەكی عادلانه، كە پاك و پیس لێك 

جیابكاتەوە .
لەم تەنگژەدا گەرەكە هەموو شان بدەنە بەر بەرپرسیاری و چەمكێكی تەنگژەكە 
بگرن بۆ پەڕینەوە لە زەحمەتی، دوای ئەوە ) یوم الحساب( دێت و پاك و پیس 

لێك جیادەبێتەوە.
لە تەنگژەدا وردە تەنگژەی تر نیشانەیەكی خراپە، چارەسەر ئەوەیە شان بدەیتە 
بەر ئەركی سەرشان و میللەتی كوردیش شوكر هوشیارە كا غەزی سپی دەخوێنێتەوە 
و شكور بەڕەحمیشە لە هەڵە و كەموكورتی بچووك دەبورێ. بە تایبەتی ئەگەر 
قەرەبوو  تەنگەژە  ئەركی  شاندانەبەر  دڵسۆزانەی  بەكاری  بچووك  كەموكورتی 
بۆ  قۆڵهەڵمالینە  وەختی  نییە.  وەختی  وت  نەم  و  وتم  )من  خیتابی  بكرێتەوە. 

یارمەتیدانی میللەت.

*كوردستانی نوێ، رۆژانی: 6-5/٢/٢0١6

ڕاپەرین، 
ڕووداوی نەتەوەیی و تەوزیفی سیاسی

و  زیندوو  و  گ��ەورە  بۆنەی  ڕاپ��ەری��ن، چونكە  ی��ادی  وەك��و  بۆنە گەورەكانی 
نەمرن، هەموو ساڵێك نوێ دەبنەوە و بە چاوێكی نوێ مانای نوێ و ڕەهەندی 
تازە وەردەگرن. ئەمەش ڕێگە بۆ تەوزیفی سیاسی و جەماوەریی ئەو ڕووداوانە 
بەخۆوە دەگرێت  نوێ  دەبێت ڕەهەندی  ڕاپەرین هەتا كۆنتر  بیرەوەری  دەكاتەوە. 
بەكار دەبرێت و مانای تازەی بۆ  نەوە بۆ ڕووداوەكانی نوێ  لە دەوای  نەوە  و 
دەدۆزرێتەوە. لە چەند ساڵی ڕابردوودا ئەم تەوزیفەمان بینیووە، كە هەندێك جار 
بەخێر گەڕاوەتەوە بۆ ڕەونقپێدانەوەی سەروەریی گەورەی ڕاپەرین و تێشوی تازەی 
لە  گەراوەتەوە  خراپ  بە  جاریش  هەندێك  داوە.  نەتەوەییان  كاروانی  ڕەوت��ی  بە 
كایەی پێشێلكردنی ڕاستییەكانی ڕاپەرینو داتاشینی پاڵەوانی تر و كارەكتەری 

تازە بۆ ڕاپەرین و ڕۆژانەكانی بەگوێرەی پێویستی لایەنەكان بۆ پاڵەوانێتی.
بێگومان ڕاپەرین چەند مانای گشتگیر و نەتەوەیی بدەینێ بە نەتیجە وەك هەر 
ڕووداوێك كەس و گرووپ هەن ڕۆڵی سەرەكیان تێدا گێڕاوە. ئەو ڕاپەرینە بۆیە 
نەتەوەییە، چونكە ئەوانەی كردوویانە ڕۆڵەی ئەم نەتەوەیەن، بەڵام ئەمە مانای 
بكرێت،  تێكەڵ  ڕاپەرین  كارنەكەری  لەگەڵ  ڕاپەرین  بكەری  ناگەیەنێت  ئەوە 
بەڵكو بكەری ڕاپەرین بە نوێنەرایەتی نەتەوە ڕاپەرینی كردووە، نەتەوەش بە كۆی 
ئەندامەكانی پێشوازی لەم ڕووداوە نەتەوەییە گەورەیە كردووە. یەكێتی نیشتمانیی 
كوردستان لەم سۆنگەیەوە هەقی خۆیەتی شانازی بەوەوە بكات لە ساتەوەختێكی 
مێژووییدا ئەم نوێنەرایەتیەی ئەم نەتەوە سەربەرزەی كردووە. ڕاستیی ڕووداوەكانی 
ڕاپەرینیش ئەم واقیعە یەكێتیانە پتەو دەكەن، بێ ئەوەی لە بەشی كەس و گرووپی 
تر بخۆرێت و بێ ئەوەی گشتگیری ڕاپەرین مانای فەوتاندنی هەقی مەعنەوی 

بكەرەكانی ڕاپەرین بگەیەنێت. میدیای كوردستانیش لەسەرێتی ئەم ڕەهەندانەی 
ڕەچاوی  نەتەوەییدا  تەوزیفی  لە  و  بپارێزێ  مێژوویی  كردارێكی  وەك  ڕاپەرین 
بكات. سەروەریی ڕاپەین وەك هەڵگری مانای گەورە هی ئەو نییە بە گالیسكە 
سەنگەر  و  سیاسییەكان  كارەكتەرە  سەنگەربەندیی  گوێرەی  بە  و  بگوازرێتەوە 
مانا  بە  سیاسی  تەوزیفی  لە  وا  كاری  بكرێت.  پێ  جێگۆركێی  گواستنەوەیان 

گشتیەكەی دەردەچێ و دەچێتە بابی تەزوویری مێژووەوە.

*كوردستانی نوێ، رۆژانی: ٢0١6/3/5-4

״یاداشت״ی سەدەی بیستویەك

سەیرە دۆخەكە خۆم پێشبینیم كردبوو، پێم وابوو لەوە زیاتری لێ دەقەومێت كە 
لەسەر ڕۆژگاری سەفەربەلەكەم  ناكەم.  لەسەر  ئێستا سەبری  قەوماوە. كەچی 
دەهاتە  دوور  و  كۆن   تارماییەكی  وەك  ڕۆژه��ەڵات  تراژیدیاكانی  و  خوێندبۆوە 
بەرچاوم، لێ چونكە هی كۆن بوو، چونكە هی وڵاتی خۆمان نەبوو، نەم دەتوانی 

بەرجەستەی بكەم.
لەم رۆژانەدا بۆ بەسەرهاتێكی مێژوویی گەڕامەوە سەر یاداشتەكانی ڕەفیق 
بوو  سلێمانی  بۆ  و گەڕانەوەی  دەوران��ی شێخ مەحمود  لەسەر  حیلمی. سێرچم 
دوای قەتڵوعامەكەی موسڵ، لاپەڕەكانی گوزەران  و ژیانی لە سلێمانی دەورانی 
جەنگی یەكەم ڕایگرتم، یان ڕاستتر بڵێم ڕایگرتمەوە. جارێكی تر بەچاوی دۆخی 
ئەمڕۆوە خوێندمەوە. دونیا سەد ساڵە لە ئاستی كورددا وەستاوە، یان كورد سەد 
ساڵە لە دونیا دابڕاوە؛ هیچ فەرقی نییە، ئاكامەكە یەك شتە: كۆڵەوارییەكی 

سەد ساڵە.
بە  یاداشتەكانە،  درام��ای  ترۆپكی  جەنگدا  دەوران��ی  لە  سلێمانی  یاداشتی 
وەسفی پیرەمێرد، وێنەی فۆتۆگراف دۆخی شڵەژاوی برسێتی شاری ئەنواند. 
چیم لابوو لەسەر قەڵەمڕەوی عوسمانلی لە دەورانی جەنگدا بوونە تیرئەندازم، 
پەتای خوێندنەوەی ئاسۆیی گرتمییەوە ئەو فەسڵانەم بەسەركردەوە، هی برسێتی و 
قاتوقڕی بوون. لەوانەیە خۆشگوزەرانی  و ئاوەدانی  و هایلایڤی لە مەمالیك  و 
لە عسورەكاندا جیاواز بووبن، بەڵام نەبوونی  و هەژاری  و هەژانی كۆمەڵگە یەك 
دیمەنە لە هەموو زەمین  و زەمانێكدا. دیمەنی قاتوقڕی  و ترس  و بێ ئاسۆیی. 
ئێستام، كە من  و تۆ شایەدی ڕۆژ و شەوەكانین، وەك  هێشتا كوردستانەكەی 
دەورانی سەفەربەلەكی لێ نەهاتووە، ئەمما كێ زامنی دەكات كە ئێمەش بەشوێن 

بەرمان؟، مەگەر  بە كفنی  ناكەینەوە  ناڕۆین  و بێ ئاسۆیی  باپیرانماندا  باو و 
قەتیعدا  لەگەڵ  مادام  نییە  قەتیعە  لە  كە حەزی  نین،  ڕەسەن  كوردی  ئێمەش 

״چوونە شەڕ شاییە!״؟
ئەم بەسەرهاتانە دووبارە دەبنەوە و ڕەفیق حیلمی نەماوە تا یاداشتی ئەمانەش 
بكات، چونكە كە نەما خانی بێگومان ڕەفیق حیلمیش ئەركەكەی بۆ میدیای 
دەردەداری كوردستان جێهێشتووە، تا ئەمڕۆ بۆ سبەی یاداشت بكات، هەی قوڕ 
ئیلیف  ڕۆمانەكەی  ئەسپێ،  كۆشكی  كارەكتەرەكانی  وەك  مەگەر  كورد  بەسەر 
شەفەق، هەر حەسرەت بۆ دووبارەبوونەوەی زەمان  و زەمینی مێژوومان بخۆین. 
ئێ ئاخر هەمان دەق  و هەمان دەستە ئەكتەر و هەمان گۆشەنیگای دووبارەی 
یەك دەرهێنەر، هەمان شانۆگەری دووبارە دەكاتەوە و نمایشی ئەمڕۆی لە هی 
هەفتەی پێشووی دەچێت. دۆزیمەوە و ئیتر دوای ئەم خەیاڵبڕاوییە زانیم سەیر 
نییە كە سەبر لەسەر دۆخی پێشبینیكراو ناگرم. پێشبینی خۆمە و لە نیوەی دام، 
نامەوێت لە ئاكامەكەی ڕابمێنم، چونكە  بۆیە خۆم لە ئاكامەكەی دەدزم��ەوە. 

سەرەتا و ناوەڕاستەكەی وایە، كە ساڵێك پێش ئێستا بەخۆمم گوت: پێموایە.
من سەبر ناگرم، نەك لەبەرئەوەی بێ سەبر و بێ قەرارم، بەڵكو لەبەرئەوەی 
دەزانم چی ئاگرێكم بەم بەد دیتنەی خۆم گڕداوە. لە جێی ئەوەی خۆم با بدەم 
بە كەمەندكێشكردنی سبەینێ بۆ ناو تۆڕی ئێستامان، تا پێمان بێژێ بە چی 
ئاوسە؟ خۆم لادەدەم و دەستەنەزەر دوعا دەكەم، خودایە ئەم جارەش هەڵەبم، وەكو 
چەند جارێك هەڵەبووم  و داستانی كورد لە دەست هۆنینەوەی مەنتیقی ڕووداوەكان 

دەرچووە.
سەبرم لێ بڕاوە، لەبەرئەوەی نا كە وزەم لێ بڕاوە، بەڵكو لەبەرئەوەی كوردی پەند 
وەرنەگرتووە و پەندی وای هەیە قەت خۆی نایخوێنێتەوە، دەڵێی بۆ نەتەوەكانی 

تری وتووە یان نووسیویە: چی بدوری ئەوە دەچێنییەوە.
و  بەسەرهاتە  یەك  ناوچەیەدا  لەم  قاتوقڕی  تۆماری  یاداشت  و  بەسەرهاتی 
جیاوازی  چیرۆكێكی  هەریەكەیان  كە  جیادەبنەوە،  لێك  ئەوكاتە  میللەتانە  ئەم 
ئاوەدانی و گەشەی هەبێت. لە خەمدا وەكو یەكین  و پێشبڕكێی یەكتری ناكەین، 
هەر  پێیوایە  كە  دێت،  بە خۆهەڵكێشانی عیراقی عەبادییش  لەبەرئەوەیە فشەم 

كورد لێقەوماوی ناو یاداشتەكانە، لەكاتێكدا سەیاب لە زەمانی پادشاییدا، یانی 
ڕێك ئەوكاتەی كەباب بە دە فلس بوو و پێرەمێرد هەمیشە بابۆڵەیەكی چەوری 
لە گیرفان بوو، وتویەتی: ״ما مر ع��ام و لیس في العراق جوع״، ساڵێك نەبوو ئەم 

عیراقە برسێتی تێدا نەبێ.
دەستم لەسەر دڵمە، كە ئەم دۆخە وەك ئەوەی لە كتێبەكاندا باسی لێوە كراوە 
دووبارە نەبێتەوە، یان هیچ نەبێ زەمەن هەندێك لاپەڕەی لێ بپێچێتەوە و چەرخی 
پەلە لەم ئاستەشدا كارابێت  و چەرخوفەلەكی خۆی زوو وەرسوڕێنێ. سا بەڵكو 
ئازاری ئەم میللەتە كەمتر بێ  و پەرچووەكە ڕوو بدات،كە سەردارو سەرگەورەكانمان 
 و عامەتی خەڵق  و خوا پەندێك لەم هەموو بەسەرهاتانە وەربگرین، لە جێی ئەوەی 

خۆمان بكەین بە پەند!

*كوردستانی نوێ، رۆژانی: ١9-٢/٢0/٢0١6

لە یادی تاجی ڕاپەریندا،
 با كەركوك یەكلایی بكەینەوە

یادی ڕاپەرین هەر خۆی یادكردنەوەی وەرچەرخانێكی مەزنە، یادی ڕاپەرینی 
كەركوك تاجی ڕاپەرینەكانە، چونكە بەوە كوردایەتی سەلماندی باسكی ئەستوورە 
ناو  دەخاتە  كەركوكیش  دەل��وێ،  بۆی  كە  ڕاپەرینێكدا،  هەر  لە  ڕادەی  ئەو  تا 
جوگرافیای خۆی، لە مێژووی هاوچەرخی كوردستان و عیراق كوردایەتی لە 
ڕاپەرینی  لە  ك��ردووە. جارێكیان  م��اوەی 13 ساڵدا دوو جار كەركوكی ڕزگ��ار 
بۆ  نێودەوڵەتی  هاوپەیمانێتی  چوارچێوەی  لە  جارێكیشیان  1991/3/20و  گەل 
تیرۆریشدا  دژە  دەرفەتی شەڕی  لە  ب��ەع��س)2003/4/10(  ڕووخاندنی ڕژێمی 
بزووتنەوەی ڕزگاریخوازی  بەهێزی  باسكی  دەستی  كەوتە  تەواوی  بە  كەركوك 
سێیەم  مانای  ئەمەش  كوردستانە.  پێشمەرگەی  هێزی  كە  كوردستان،  گەلی 
پرۆسەی ڕزگارییە پرۆسەی یەكەم: بە هێزی ڕاپەریوی گەل. پرۆسەی دووەم: بە 
هێزی سیاسەتی ژیر و هاوپەیمانێتی لەگەڵ بەرەی براوەی دژە تیرۆر. پرۆسەی 

سێیەم: بە هێزی پێشمەرگەی كوردستان.
بخاتە  پرۆسەكان  تاجی  لێبراوی  سیاسەتی  بە  كوردایەتی  ماوەتەوە،  ئەوەی 
سەر خەرمانی سێ  پرۆسەكەی تر. ڕێی نەخشەڕێگای 140 تاقی كرایەوە و 
ڕێی تریش زۆرە كە كوردستان، جا فیدرال بێت یان سەربەخۆ، تەواوەتی خاكی 

كوردستان بخاتە ژێر دەسەڵاتی كوردستانیانەوە.
با یادی ورە بەرزكەرەوەی ڕزگاریی كەركوك لە ڕاپەرینی 1991دا ئیلهامبەخشی 

وەدی هاتنی دواپرۆسە بێت.

*كوردستانی نوێ، رۆژانی: ١8-١9/٢0١6/3

بۆچی لەسەركردنەوەی كۆبانێ عەیبە؟!

دووەم��ی  خولی  ل��ە  ك��ە  ب��وو،  ئەمریكا  پێشووتری  س��ەرۆك��ی  كلنتۆن  بیل 
سەرۆكایەتیدا دەرفەتی ئەوە هاتە پێشەوە تا ڕۆڵ بگێڕێت لە چارەسەری دۆسێی 
نێوان ئازادیخوازانی ئیرلەندا و شانشینی بەریتانیا. جگە لە لیاقەتی سیاسی و 
هەیبەتی ئەمریكا بۆ ناوبژیوانی، چاودێران خەسڵەتێكی دیكەیان لە كەسایەتی 
كلنتۆندا زەق دەكردەوە، كە دەشێ ڕۆڵی وی لە ئاشتەواییدا سەنگینتر بكات: 
بنەچەی ئیرلەندی كلنتۆن. مەبەست ئەوە بوو دەشێ هاوسۆزی كلنتۆن لەگەڵ 
بنەچەی باوباپیرە ئیرلەندییەكانی ئەنگێزەیەكی تر بێت، تا سەرۆك كلنتۆن ئەو 

ئاڵۆزییە دێرینەی نێوان ئیرلەندی و بەریتانییەكان خاو بكاتەوە.
بێت،  شانازی  دەتوانێت  نەتەوەییش  دەم��اری  لەوێ  واب��وو،  ئەمریكا  لە  ئەمە 
كە  عیراق،  لە  ب��ەڵام  نەتەوەیی،  ئەمنی  و  وڵات  بۆ  هەبێت  كەڵكی  دەتوانێت 
ئەمریكییەكان ڕۆڵیان لە ڕزگاركردنیدا شایانە، ئەم بنەچەیە وەك خەوش سەیر 
دەكرێت. ڕۆژنامەوانێكی عیراقی نزیكی نێوەندی حوكمڕانان و چەند ساڵێك ژیاو 
لە ئەمریكا، ڕەخنەی لە سەركۆمار د.فوئاد مەعصوم هەیە، چونكە دوو قسەی 

خێری بۆ كۆبانێ  كردووە و داوای بەهاناچوونی خەڵكی ئەو شارە دەكات.
سالم مەشكور، كە تا كەناڵی حورە خێری دەدای��ەوە حور بوو و ئێستا دنەی 
حوكمڕانانی عیراق دەدات لە كورد و سوننە تەوەللا بن، قسەی خێری سەرۆك 
كۆماری وڵات تەنها وەك ئەنگێزەی كورد بوون دەخوێنێتەوە. وەك بڵێی كوردبوون 
لەگەڵ پۆستی ڕەسمیدا ناكۆك بێت، وەك بڵێی عیراقی فیدڕالی وەك عیراقە 
بزووتنەوەی نەتەوەیی خۆی بێت و سەرۆك  كۆنەكە وایە، نابێ سەرۆك كوڕی 

كۆماری عیراقێكی فرەڕەنگیش بێت.
ئەگەر مەشكور دوو شت لە ئاوارەیی ئەمریكا فێربوایە، دەبوا بزانێت بنەچەی 



77

كوردی د.مەعصوم و ئەندامێتی لە بزووتنەوەی كوردایەتیدا خەسڵەتێكە كەڵكی 
بۆ عیراق هەیە تا ئەوەی ناكۆك بێت لەگەڵ ناسنامەی ئیتیحادیدا.

بە تایبەتی لە دۆسێی كۆبانێ دا، كە پەیوەستی دۆسێی)داعش( و بەڵڵای 
تیرۆرە و ڕەهەندێكی ئیقلیمی و نێودەڵەتیشی هەیە.

ئەوە ئەندێشە و كینەی شۆڤێنییە، كە ڕێی لەوە گرتووە ڕەوتێك لە نێوەندی 
لە  بزانن،  دەبوایە  ئەگەرنا  نەببینن،  بەرپێیان  لە  دوورت��ر  عیراقدا  دەستەبژێری 
تیرۆری  ش��ەڕی  خۆی  هەر  و  كۆبانێ  دۆسێی  نەتەوەیی،  ڕەهەندی  دەرەوەی 
داعشی یەك زنجیرەی پێكەوە گرێدراوی بەرەنگارییە و ئەوی لەسەر كۆبانێ و 
هەولێر و شەنگال بۆتە مەترسی هەر ئەوەیە كە هەڕەشە لە ڕوومادی و بەغدا و 
بێگومان نەجەف و كەربەلاش دەكات. لە مەمالیكە پێشكەوتووەكاندا، بنەچەی 
نەتەوەیی عەیب نییە، بەڵكو ئیمتیازە، لێ ئەوەی عەیبە و كورتبینییە، هەناوی 

شۆڤێنیستییە.

*كوردستانی نوێ، رۆژی: ١3/١0/٢0١4

دیموكراسی و كوردەواری
فەسڵی دووەم

بەڵێ  واقیع هەمیشە هەر سەوزە .. بە مەرجێ 

هەناویدا  لە  ململانێ   مێژوودا  لە  كۆمەڵایەتی  پێكهاتەیەكی  هەر  یەكەم: 
ت��ەوەری  ه��ەردوو  دەب��ات،  پێشەوەی  ب��ەرەو  كە  ململانێیەشە،  ئەو  هەر  دەكوڵێ و 
ململانێكەش كۆن و تازەی ئەو پێكهاتەیە دروست دەكەن، ئەگەر بشێ  كراسی 
ئەو كۆن و  ئەوە  ببڕین،  باڵای ڕووداوی دوێنێی مێژوودا  بە  ئەمڕۆ  چەمكی 
تازەیە، لەو پێكهاتەیە، دەتوانین ناوی ڕاست و چەپی قۆناغی خۆی لێ بنێین.

كۆمەڵی ڕۆژهەڵاتی، بە كوردستانیشەوە، لە ڕەوتی گەشەكردنیدا بە ئاقارێكدا 
تێپەڕیوە جیاوازە لە ڕەوتی كلاسیكی ڕۆژئاوا، فۆڕماسیۆنی كۆمەڵایەتی- ئابووری 
ئاسایی پێكهاتەیەك بووە كە كۆمەڵە ڕۆژهەڵاتییەكان، لە پێش سەرمایەداری، 
بە ئاست و شێوەی جیاجیا لەناویدا، قەوارەیان گرتووە، پێویستی مەركەزییەتی 
بوون،  هێناوەتە  ڕۆژهەڵاتی  ئیستبدادی  ئابوورییەكان،  چالاكییە  بەڕێوەبردنی 
كە  بوون،  چینایەتی  ململانێی  خاوەنی  ڕۆژئ��اوا  فۆڕماسیۆنەكانی  وەكو چۆن 
تەقینەوە  ب��ەرەو  بەرهەمهێنانی  شێوەی  توخمەكانی  چینایەتییە  ململانێ   ئەو 
بردووە و جێگای بۆ فۆڕماسیۆنێكی دیكە چۆڵكردووە )لە كۆیلایەتییەوە، بۆ 
دەرەبەگایەتی، بۆ سەرمایەداری...( وەكو چۆن ئەمە لە ڕۆژئاوا وابووە، ئاوەهاش 
فۆرماسیۆنی ئاسایی لە ڕۆژهەڵاتدا خاوەنی ڕاستو چەپی خۆی بووە، بەڵام 
لە  دیكە،  تایبەتمەندی  چەندین  لەگەڵ  بزواتن،  سستی  خەسڵەتی  هۆی  بە 
پێك  بابەتی  نەیتوانییەوە دۆخی خۆیی و  ئەو ململانێیە  ئاسایدا  فۆڕماسیۆنی 
بەرهەم هێنانی زاڵ خاشەبەرد بكات و ڕۆژهەڵات  پەیوەندی  بهێنێ  و جۆری 
بەرەو فۆرماسیۆنێكی واوەتر ببات، دەڵێین )سستی بزواتن( نەك )چەقبەستنی 
شۆڕشی  چەندین  گەواهی  ئاسیاییدا  فۆڕماسیۆنی  لە  ئێمە  مانا  بە  بزواتن( 
جوتیاری و بزافی دژە چەوسانەوە دەبین، بزافی)قەرامتەكان( و )زنجییەكان(.. 

هتد، كاتێكیش سەرمایەداری جیهانی ڕۆژهەڵاتی داگیركرد و ڕێڕەوی سروشتی 
گەشەكردنە سستەكەی لێ تێكدا، ئیدی بە زەبری دەرەوە و وەكو بەشێكی شێواو، 

وابەستە تێكەڵی گەمەی نێو دەوڵەتی سەرمایەداری بوو.
لە  بێت  بەشێك  كە  ب��ووە،  مێژوویی  پایەی  ئ��ەوە  ه��ەر  كوردستانیش  دی��ارە 
تایبەتمەندێتی ڕۆژهەڵات، سەرباری دواكەوتنی پێش سەرمایەداری و پاشكۆیەتی 
پاش هاتنی سەرمایەداری، سەرباری ئەمانەش بە دەردی داگیر و دابەش كردن 
تلاوەتەوە، ئیدی كە بووین بە بەشێك لە بازاڕی سەرمایەداری ڕاستەوخۆ وەكو 
تێكڕای گەلانی ڕۆژهەڵات كەوتینە دژایەتیكردنی سەرمایەداری، وەكو هۆكاری 
ئابووری-  نابەرامبەری  سیستەمێكی  وەكو  نەك  نیشتمانییەكەمان،  مەینەتیە 
كە  ئێمە،  دۆخ��ەدا  لەو  بوو  سروشتی  بكەینەوە.  ڕەت��ی  ئێمە  كە  كۆمەڵایەتی، 
دژایەتی فراوانخوازی سەرمایەداریان دەكرد، بە دووی سۆراخی هەموو دوژمنانی 
سەرمایەداریدا بگەڕێین، لە هەناوی سەرمایەداری خۆیدا، كێ  هێندەی چەپ 
سیاسەتە  دژایەتی  ڕۆژئ��اوا  ئاوەها چەپی  كە  دەكرد؟  سەرمایەداریی  دژایەتی 
ئیمپڕیالیستەكەشی دەكرد، دیارە كەم تا زۆریش لایەنگری ڕۆژهەڵاتیش بووە. 
و  دا  سۆشیالیستی  فیكری  بڵاوكردنەوەی  بە  پ��ەرەی  )ئۆكتۆبەر(  كاتێكیش 
گەیاندییە ڕۆژهەڵات، لە ڕێگای كەناڵی نەتەوە سەردەستەكانەوە )وەكو مامۆستا 
ئاماژەی بۆ دەكات( ئەم فیكرە گەیشتە كوردستانیش، بەڵام ئەفسوس لەگەڵ 
پەرەسەندنیدا لە كوردستان، بەتایبەت پاش شەڕی جیهانی دووەم، ئیتر سۆڤێت بەرەو 
ئەوە دەچوو وەكو دەوڵەتێكی خاوەن بەرژەوەندی مامەڵە لەگەڵ دەوروبەری خۆیدا 
بكات، نەك وەكو ناوەندێك بۆ فیكرەكە، بەڵێ  هەر ئەو وەختەش بوو كە بە دوای 
پێگەی رووبەرووبوونەوە دەگەڕا لە هەمبەر بلۆكی ڕۆژئاوا، ئیتر لە قازانجیدا 
بوو پشتگیری قەوارە و سنوورە دەستكردەكانی ڕۆژهەڵات بكات، هەر بۆیەش 
تێكەڵی شیكردنەوەی  نەتەوە سەردەستەكان  بەرژەوەندیی سۆڤێت و شۆڤێنییەتی 
سۆشیالیستی بوون، ئەوجا خرانە بەردەم ئەنتلجنسیای تازە پێگەیشتووی كوردەوە، 
تەحریفی  بە  بدایە،  شیكردنەوەیەی  شێوە  ئەو  ڕاستكردنەوەی  هەوڵی  ئەوەشی 
چەپێكی  تراژیدیایە  ئەم  بەرهەمی  دەدرا،  لەقەڵەم  ئیمپڕیالیزم  خزمەتكاری  و 
سەرانسەری نامۆ بە كێشەی نیشتمانی هاتەبوون، بەڵام چونكە سروشتی بزافی 

كوردستان وەكو هەر بزافێكی كۆمەڵایەتی دیكە خوازیاری باڵی چەپ و ڕاست 
سەرەتاتكێی  جەنگەش  ئەو  پاش  و  دووەم��ەوە  جەنگی  سەردەمی  لە  هەر  بوو، 
كوردستانیبوون،  لە  ئەوسا  تێگەیشتنە سەرەتایەی  بەو  كوردستانیبوونی چەپ. 

بەدیار كەوت.
واقیعی  لە  تێگەیشتووی  چەپی  نیشتمانییەوە،  كێشەی  لە  دەستپێكردن 
كوردستانی بەرهەم هێناوە، دەستپێكردن لە تێفكرینی نامۆبوون بە نیشتمان چەپی 

سەرانسەری دوور لە كوردستانی بەرهەم هێناوە.
لوتكەی  ك��وردس��ت��ان،  نوێی  ش��ۆڕش��ی  ڕێبەریكردنی  ل��ە  چ��ەپ  س��ەروەری��ی 
بەهاری  ژان��ی  كاتێكیش  نیشتمانیمان،  بزافی  پانتایی  لە  چەپە  ئامادەبوونی 
)1991( كۆرپەی فیدراڵی كردە دیتمان، چەپی كوردستانی خۆی جێگیرتر كرد و 
دوا چەپكەگوڵی ماڵئاوایی لەسەرگۆڕی سەرانسەریبوونی فیكری چەپ دانا..!
لەسەر  چ��ەپ،  قەیرانی  لەسەر  ئاخاوتن  نموونە  بۆ  دەتوانین  لێرەدا  كەواتە 
ڕەوەندێكی نامۆی چەپ بكەین، نەك نەفیكردنی چەپ و ڕاست، كە سروشتی 

هەموو دیاردەیەكی كۆمەڵایەتییە.
دووەم: ئەوە ڕاستە كە ئێمە پێكهاتووەكەمان دواكەوتووە و سەرمایەداریی جیهانی 
بە خۆوەی لكاندووە، بەڵام ئەوەش هەر ڕاستە كە ئێمە ئیدی لەوێوە بووین بە 
بەشێك لەگەمە نێودەوڵەتییەكە. جا لە كاتێكدا بەدووی چارەسەرێكی تایبەتین بۆ 
پێكهاتەكەی خۆمان، لە هەمان كاتدا دەبێت تێڕوانینمان جیهانگیرو گشتی بێ ، 
نەك بەمانایەكی ئەخلاقی، بەڵكو بە مانای زانستیانە ڕوانین لە جەمسەرەكانی 
هەوڵی  لە  كە  هەیە،  فراوانخوازی  خەسڵەتێكی  سەرمایەداری  خودی  دونیا، 
پاوانكردنی هەموو جیهاندایە، بۆیە چەپ لە پاڵ رەچاوكردنی تایبەتمەندییەكانی 
كوردستاندا، دەبێت لە ململانێی زلهێزەكانی ئەمڕۆ بكات، بەڵام ئەم جارەیان بە 
قازانجی بزافەكەمان بیانخاتە گەڕ، نەك وەكو جاران )كوڕی كورد بكەنە قوربانی 

كچی بێگانەی چاو لە دەر!!(.
ئەمڕۆ  بووە،  فێری  ئەزموونانەی  بەو  هەرگیز چەپ  كوردستاندا  لە  سێەم: 
نیازی ئەو بازدانەی نییە كە مامۆستا باسی لێوە دەكات، بەڵام لە هەمبەر چەپو 

هەر بەو شێوەیەش لە هەمبەر بزافی نیشتمانی سێ  ئەگەر ڕاست دەبنەوە:

وەكو  دی��ارە  سەرمایەداریدا،  خ��ودی  لە  چەپ  بزافی  ب��وژان��ەوەی  ئەگەری  أ- 
چۆن حاڵەتی نێگەتیڤی ئەوێ ، ئێمەی ئیفلیج و دوا كەوتوو هێشتۆتەوە، ئاوەهاش 
گۆڕانكاری پۆزەتیفانە لەوێدا، وڵاتانی پاشكۆی وەكو كوردستان بە دوای خۆیدا 
ڕادەكێشێ  و بازێكمان پێ  دەهاوێ ، ئەگەرچی لە ئەمڕۆدا كە چەپی ئەمریكا لە 
لەم خۆ  دابونەریتی دیموكراسیی سەرمایەداری و  پیرۆزدایە لەگەڵ  هاوپەیمانێتی 
نوێكردنەوەی سەرمایەداریدا، گریمانی زیزبوونی كرێكاری ئەورووپی لە دەستكەوتە 
بەرهەست بووەكانی خۆی لە جوغزیی سەرمایەداریدا گریمانێكی دوورە دەستە، بەڵام 
وەكو تێگەیشتنێك لە نائەزەلیەتی سەرمایەداری، وەكو گریمانێك كە دەبێ  شیكەرەوەی 

سیاسیی حسێبی بۆ بكات، نابێ  نەشیاوترین دەركەوتەكان فەرامۆش بكەین.
وڵاتانی  بۆ  گۆرانكاری  قورسایی  گواستنەوەی  سەرلەنوێ   ئەگەری  ب- 
جەمسەرێكی  چێبوونی  یان  جەمسەری،  تاك  ت��ەرازووی  تێكچوونی  بە  دامێن 
دیكەی دژە سەرمایەداری، كە ئەمەشیان هەر دوورە، بە تایبەتی كە هێشتا ڕووی 

سیستەمی تازە بە تەواوەتی بەدیارنەكەوتووە.
ج- ئەگەری سێیەم كە ئێستا لەبەردەستدایە )گەشەكردنی سەرمایەدارییە(، كە 
چەپ تێیدا هەوڵی ئاڕاستەكردنێكی كۆمەڵایەتی ئەو گەشەكردنە بدات، لێرەوەیە 
ئاڤاكاتەوە،  كوردستان  ژێرخانی  كە  ئابووری،  ڕیفۆڕمیستانەی  بەرنامەیەكی 
و  فیدڕالی  ق��ەوارەی  پەرەپێدانی  بە  دەتوانێت  و   دەسەلمێنێ  خۆی  ڕەوای��ەت��ی 
بە  و  بكات  جێبەجێ   دیموكراسی  ئەركەكانی  كوردستان  دیموكراتیزەكردنی  زێتر 
دۆخێكمان بگەیەنێ،  كە )بنچینەی گەمەی سیاسیی گونجاو لەناو چین و توێژە 
ئەنتڵجنسیای  كاتێک  لێرەوەیە.  بخەمڵێنێ    )360 ك.ن.ژ:  كۆمەڵایەتییەكان: 
نوێنەرایەتی  كوردی وەكو )ڕۆشنبیری ئۆرگانیكی(قاڵبێ  چینێك دەبەزێنێ  و 
خواستە دیموكراتییەكان دەكات، كە بریتییە لە )ئەركی نیشتمانی و نەتەوەیی و 
پێشكەوتنی كۆمەڵایەتی.. ك.ن. ژ: 360( دیارە ئەوەی ڕێگری ئەو خواستە 

دیموكراتییە بێت، شیاوی ئەوەیە پێی بڵێین ڕاستڕەو.

رۆژی:  نوێ،  كوردستانی  لە  ئیبراهیم،  محسن  مامۆستا  بەڕێز  وتارێكی  لەگەڵ  گفتوگۆیەكە  وتارە،  *ئەم 

١993/8/٢٢ بڵاوبۆتەوە.

ئاستی خەبات بۆ كوردەواری

وەك دەگوترێ )هەموو سەردەمێك پیاوی خۆی گەرەكە(. ئەگەر ئەم گوتەیە 
كە  نەكرێت  قەتیس  ئ��ەوەدا  چوارچێوەی  لە  و  بدرێتێ  هاوچەرخی  مانایەكی 
پاڵەوانی سەردەمەكان هەر دەبێت لە ڕەگەزی پیاو بن، ئەوا پێویستە بڵێین )هەموو 
خۆی  ئاماژەی  جێی  و  نموونەیی  ئینسانی  هەڵكەوتووە،  ئینسانی  سەردەمێك 
گەرەكە(. ئەمەش جگە لەوەی پێشخستنی ئیدیۆمی كوردییە بەو شێوەی پشكی 
نموونەی  تا قسە لەسەر  بێت، هەروا دەرفەتێكی چاكیشە  پیاوان  ژنانیش چون 
پێویستمان بە  پێویستی ئەم سەردەمەی ئینسانی كورد بكەین، لە سەردەمێكدا 
نموونەی باش هەیە لە ئیدارەدانی وڵات و لە هەڵسورانی كوردەواریدا. ئێستا هەر 
بە ڕاستی ئێمە پێویستمان بە چ جۆرە نموونەیەك هەیە تا لە ململانێی شارستانی 
ئێمە  سەردەمەی  ئەم  نموونەی  ئینسانی  ببنەینەوە؟  گرەوەكە  باشتردا  نموونەی 
كێیە و نموونەی شایستەی چاولێكردن لە كوردەواری ڕوو لە سەدەیەكی نوێ و 

هەزارەیەكی نوێ داخۆ، دەبێ چۆن بێت؟
مەبەستمان لە ئینسانێكی نموونەی ئەو تێكۆشەر و خەباتگێرەیە، كە بەپێی 
ئامڕازەكانی  كۆمەڵایەتی  گەشەكردنی  بەگوێرەی  و  گۆڕاوەكان  هەلومەرجە 
تێكۆشان پەرە پێ دەدات و شێوازەكانی كاركردن نوێ دەكاتەوە. ئینسانی نمونەیی 
ئەو تێكۆشەرەیە پێ بەپێی قۆناغەكانی كوردەواریی و نزیكبوونەوەی كوردایەتی 
بۆ  ئەڵتەرناتیڤێك  لە  پتر  و  ت��ازە  ڕێی  و  ڕەواك��ان��ی شوێن  و  ب��ەرز  ئامانجە  لە 
خزمەتكردنو پێشخستنی وڵاتەكەی دەدۆزێتەوە. بەم پێیەش هەموو تێكۆشەرانی 
كوردایەتیو هەموو خەباتگێرانی بوارە جیاجیاكانی كوردەواری دەتوانن و لەدەستیان 
ژیانی  دەورانی  بۆ  كە  بن،  نموونەییە  ئینسانە  ئەو  هەڵكەوتووی  نموونەی  دێ 
نموونەیی باشتر پێویست و بەكەڵكن. واتا نموونەی نوێی تێكۆشان بۆ بردنەوەی 

گرەوی )نموونەی باشتر( جێی هەموو تێكۆشەرانی دێرین و تازەشی تێدا دەبێتەوە. 
هەڵبەتە ئەم ڕەوشەی باسكرا دەتوانێت پەیوەندییەكی پتەو و ئۆرگانێكی لەنێوان 
تێكۆشەرانی دێرین و شێوازە دێرینەكانی تێكۆشان، كە كوردایەتیان پێشخست و 
بە ڕۆژی ڕزگاری ئەمرۆیان گەیاند، دروست بكات. كە وایە نیشانیاندا هیچ 
خەباتگێرانێك  ببنە  تا  بگرێت  لێ  ڕێیان  نییە  تەكنیكی  لەمپەرێكی  و  گرفت 
لەسەر تەرزی تازە لەگەڵ خەباتگێرانێكی نوێی بوارە جیاجیاكانی كوردەواریدا لە 
كۆشش بۆ ئایندە یەك بگرنەوە، بەڵام ژیانی نوێی كوردەواری چۆنە و تەرزەكانی 

تازەی تێكۆشان بۆ كوردەواری لەچیدا دەردەكەون؟
كورد حوكمڕانییەكی  كە  نەبێت،  كورتانە  ماوە  ئەو  ك��وردەواری  نوێی  ژیانی 
نیوەچڵی تێدا كردووە، هەرگیز لە دەست كورد خۆیدا نەبووە، ژیانی كوردەواری 
بە هەموو ئەو ناوەند و دامەزراوە بچووك و گەورانەی گوزارشتی لێ دەكەن، كە 
هەرگیز بۆی نەلواوە بەپێی خواستەكانی میللەتی كورد و بەگوێرەی داخوازییە 
سیاسی و كۆمەڵایەتی و رووناكبیری و ئابوورییەكانی گەشە بكاو پەرەبستێنێ، 
كوردەوارییەكەی  بزاوتی  ئاوەهاش  نەبووە،  میللی  دەسەڵاتێكی  ك��ورد  چونكە 
ملكەچی بزاوتی ناوەندی دەرەكی بووە كە زۆربەی كات ئەو ناوەندانە داگیركەر 
بوون و بۆ تێكدانی ڕەوتی گەشەی كوردەواری تەقەلایان داوە، نەك بۆ هێنانە 
لە  كەگوزارشتیان  كوردایەتیش،  و شۆرشی  كوردایەتی  ڕەوەت��ە.  ئەو  ڕێی  سەر 
دامەزراوەكانی  و  كردووە  كورد  نەتەوەییەكانی  داخوازییە  و  سیاسی  بزووتنەوەی 
ب��وون. بە حوكمی ڕەوش��ی ناجێگیر و بە  ئ��ەوان تەنها دام���ەزراوەی دەس��ەڵات 
هۆی خەسڵەتەكانی شۆڕشی چەكدارەوە زۆر كەم دەرفەتیان هەبووە بەو شێوەی 
ك��وردەواری ئاڕاستە  بەرنامە و ئامانجیاندایە  لێیە و بەو جۆرەی لە  ئارەزوویان 
بكەن. واتا دەسەڵاتی كوردی، كە دەسەڵاتی شۆڕبووە جوگرافیای ئەوتۆی خاكی 
ڕزگاركراوی لەبەردەستدا نەبووە تابتوانێت كوردەواری ببا بەرێوە و پێشی بخات. 
پیادەكردنی  دەرفەتەكانی  هۆی  بە  و  ناڕاستەوخۆ  كاریگەریی  هۆی  بە  بەڵێ 
دیارە،  كوردەوارییەوە  بەسەر  كوردایەتی  پەنجەی  شوێن  زۆر  و  كەم  دەسەڵاتەوە 
بەڵام ئەگەر سەرەنجام  لە هەڵسەنگاندێكی گشتیدا لە مەسەلەكە بڕوانین، دەڵێی 
دابڕانێك لەنێوان هەردوولا هەیە و پێویستە لەمەودوا وردتر لەو دابڕانە بكۆڵینەوە.

پێشتریش زۆر قسە دەربارەی ئەوە دەكرا، بۆ بەپێی پێویست نەتوانرا خزمەتی 
كۆمەڵی كوردەواری بكرێت؟ هەندێك جار وەڵام ئەوە بوو، كە نیەتی خزمەتەكە لە 
بەرنامەی كوردایەتیدا هەبوو، ئەوەی ڕێگر بوو، هەلومەرجە سەختەكە بوو، بەڵام 
ئەم جارە هەڤاڵ مام جەلال لە سەردانەكەی وەزارەتی تەندروستیدا لە دیدێكی 
رەخنەگرانەوە گوتی، دەبوایە لە ساڵانی زوو و لە ڕۆژگاری پێش ڕاپەرنیش بە 

باشی كار لەسەر ئەو جۆرانەی خەبات بكرابا.
نێوان كوردایەتی و كوردەواری  ژیانی نوێی ك��وردەواری ئەوەیە، كە دابڕانی 
پاڵ  لە  و  هەیە  دەسەڵاتی  دام��ەزراوی  كوردایەتی  كە  ئەوەیە،  ببێت  چارەسەر 
كەوابێ  دەك��ات.  كۆمەڵ  پێشخستنی  بۆ  تێكۆشان  خۆیدا  سیاسی  ئامانجی 
تێكۆشەرانی كوردایەتی و تێكۆشەرانی كوردەواری جگە لەوەی یەكتری تەكامول 
پێ دەكەن. هەرواش لە دیدی خەباتی هاوچەرخەوە تێكۆشانەكەیان یەك مانا و یەك 
هەڵسەنگاندنی لێ دەكەوێتەوە. بەم شێوەیەش مرۆڤی نموونەیی دەشێ لەنێوكاردا 
فەرمانبەرێكی خزمەتگوزار، یان تێكۆشەرێكی واری ئیدارە و بەڕێوەبردنی كەرتو 

ناوەندەكانی وڵات بێت لە دەمی ململانێی نموونەی باشتردا.

*کوردستانی نوێ



88

كەس ئیشی خۆی ناكات

كەس لە كوردستان نایەوێت ئەو ڕۆڵە بگێڕێ، كە بەپێی ناسنامەكەی دەشێ 
ناوی  ئەوە دەقەومێت، كە شكسپیر  بیبێت. سەرەنجام  لێی چ��اوەڕوان دەكرێت  و 
بەڵام  رادەكێشێ،  خۆی  دوای  لە  هەڵە  هەڵە،  نا.  لێ  هەڵەكانی  كۆمیدیای 
كۆمیدیای هەڵەكان لەنێو واقیعدا تراژیدیا و ناخۆشی دەخوڵقێنن، وەك ئەوەی لە 

كەلار قەوما.
داخوازییەكان  ئەگەر  دەك��ات،  هەڕەشە  خۆپیشاندانەكە  پێش  ڕۆژێك  قایمقام 

جێیەجێ نەبن، ئەوا دەست لەكار دەكێشێتەوە.
برا  ئێ  نەبێت؟  میدیاكان  بۆ موخاتەبەكردنی سەرووی خۆمان  نەما  وەسیلە 
بۆ بە كیتابنا و كیتابوكم داوای وازهێنان ناكەیت؟ سەرۆكی وەحدەی ئیداری لە 
ڕۆژنامەكانەوە ڕەخنەی وا بگرێت، ئەی ڕۆژنامەنووسەكان چ كاسبییەكیان بۆ 

مایەوە؟
داخوازییەكانی  و  خۆپیشاندەران  لەگەڵ  ئێمە  دەڵێن،  ناوچەكەش  بەرپرسانی 
بەڕێزەكان  بكات.  خۆپیشاندان  و  بگرێ  مان  خۆیەتی  مافی  خەڵك  ئەوانداین، 
لە جیاتی ئەوە داواكانیان بۆ جێبەجێ بكەن، نەك بچنە ناویانەوە، ئەگەر تۆش 
لەگەڵ جەماوەردا بووی بە جەماوەر، ئەی ئەوان بۆ داواكانیان ڕوو لە كوێ بكەن؟ 
ڕێبەرانی خۆپیشاندانەكە دەڵێن: ئێمە ویستمان )بە مەدەنی( داوای پێویستەكانمان 

بكەین، بەڵام ئاڕاستەی خۆپشاندانەكە گۆڕا و لەدەست دەرچوو.
باشە ئەی كێ ئاژاوەی لە دژی دامودەزگاكان نایەوە و ئەی لە بەرامبەردا كێ 
ئەمری تەقەی فەرموو؟ ڕۆژنامەنووسان، كە ئەركی گواستنەوەی ڕاستییەكانیان 
لەسەرە، لەنێو خۆیاندا دابەشی سەنگەرەكان بوون و لە جێی چاودێریی ڕووداوەكان، 
كەوتنە چاودێریكردنی یەكتری. باشە ئەگەر ئەوان بوونە بەشێك لە ڕووداوەكە، 

كێ ڕووداوەكەمان بۆ بگوازێتەوە.
هیچ  نییە!  ڕازی  خ��ۆی  بەشی  بە  دەرك��ەوت،ك��ەس  ئەمانەشدا  هەموو  لە 
ئاڕاستەی  تێكچوونی  بە  ناخوازن  ك��ەلار  مەدەنیخوازانی  كە  نییە  تێدا  شكی 
رێپێوانەكە لەنیوەی ڕێدا خەباتی دیموكراتی و مەدەنیان پەكی بكەوێت، لەكەی 

)ئاژاوەگێڕی( بەناوچاوانەوە بلكێنرێت.
هەروەها پۆلیس و ئاسایشیش حەزناكەن ئاكامی رووداوەكە وابێت، كە ئەوان 
هەڵپژانەكەش ژمارەی  پێك  لەناو  و  بكرێن  رۆژنامەكان سەركۆنە  پەڕی  لەسەر 
بریندارەكانیان لە هی خۆپیشاندەران زیاتر بێت! كەوا بێ گرفتەكە لە شوێنێكی 
ترە، گرفتەكە لە ئیدارەی تەنگژەكەدایە، لە ساتەوەختی لێقەوماندا چۆن مامەڵە 

دەكەیت؟
لە ڕێگایەكی بێ قەرەباڵغی تەخت و قیرتاوكراو و بێ لادانی كاتیدا، خراپترین 
شۆفێر دەتوانێت بە دڵنیاییەوە ماشێنەكەی لێبخوڕێ، بەڵام شۆفێری كارامە و 
مەعلان لەكاتی قەرەباڵغی و لە ڕێگای پڕ كەند و كۆسپدا دەردەكەوێت، كە چۆن 

بە سەلامەتی دەربازی دەبێت!
لە خۆپیشاندانی ڕێپێدراوی دروشم پێشوەخت دانراو و ئامانجی بێ گیروگرفت 
دیاریكراودا، بێتواناترین جیهازی ئاسایش و پۆلیس و كەم حەوسەڵەترین جیهازی 
ئیداری دەتوانێ ڕەوشەكە بپارێزێ و ئاڕاستەكەی كۆنترۆڵ بكات، بەڵام گرەوی 
سیاسەت، كە فەنول مومكیناتە، ئەوكاتە براوە دەبێت كە ئیدارەی خۆپیشاندانێك 
)مۆڵەت بۆ وەرنەگیراوی دروشم خۆرسكانە( بكرێت، مەشقی دیموكراسی ئەوكاتە 
ڕاستە، كە خەڵك ڕووی ڕەخنە و داواكانی كردە دەسەڵات، لێیان قبوڵ بكرێت و 

بۆیان جێبەجێ بكرێت.
لە بچووكترین پێكهەڵپژاندا پۆلیس تەقە بكات، ئەوە جگە لەوەی بچووكترین 

مانا بۆ دیموكراسی ناهێڵێتەوە، كەمحەوسەڵەیی و سینگتەنگی نیشان دەدات.
دەنا خۆ لە كۆڕ و سیمنیارەكاندا هەموو دیموكراتین و برای دینی یەكترین! 
بە  ئاسایش،  هەروەها  پۆلیس،  زیانەوە  كەمترین  بە  ئەوەیە،  ڕاست  چارەسەری 
بۆ  یەكەمیان  و  جیابكەنەوە  خۆپیشاندەران  لە  )ئاژاوەگێڕان(  نەبینراو  موكێش 
دادگا و لێكۆڵینەوە و دووەمیشیان بۆ باوەشی پێشوازی و دەست لەسەر سینگی 

جێبەجێكردنی داواكانیان ببەن.
ئاسایش و پۆلیسی ئەم هەرێمەی كوردستان لەناو گێژاوی ئیرهاب لە عیراقدا 
تۆمارێكی زێڕینی هەیە لە پاراستنی ئەمن و ئاسایشی كوردستان، كە هەمووان 
ئەشهەدوبیلای بۆ دەكەن، بەڵام كەڵكی چی دەگرێت دوو كەسی بێ حەوسەڵە لە 
دوو ڕووداوی هاوشێوەدا ژەنگ بخاتە ناو حەرفە زێڕینەكانی ئەم تۆمارەوە و بە 
تەقە ڕووبەڕووی هەر ئەو هاووڵاتیانە ببێتەوە، كە پۆلیس و ئاسایش لە بەرامبەر 

ئیبرهابدا پاراستوونی.
بێت  دواج��ار هەرچۆنێك  و  بەقسە خۆشە  هەر  وا  تەنگژەی  ئیدارەی  دەزانین 
ڕووداوەكە كۆنترۆڵ كرا، بەڵام بە دڵنیاییەوە قوربانی و سەرشكانەكان، هەروەها 
زیانە مادییەكانیش، كەمتر دەبوون لەوەی كە ڕووی داو خۆپیشاندانە دیموكراتییەی 

شێواند.
ئەگەر پێشوەخت چارەسەری ژیرانە دابنرایە، هونەر ئەوەیە لە كاتی شڵەژان 
وەزیفەی خۆی  ئەوەیە هەموولایەك  بگرین. هونەر  ناخۆشییەكان  بە  پێش  چۆن 
باڵاكانیش  لێپرسراوە  و  بكات  حكومەت  نوێنەرایەتی  قایمقام  بكات،  جێبەجێ 
داخوازییەكان جێبەجێ بكەن. خۆپیشاندەران خۆپیشاندانی مەدەنیانە و پۆلیسیش 
نەزمی گشتی و هێمنایەتی دابین بكەن و ڕۆژنامەنووسانیش وەزیفەی گەڕان بە 

دوای ڕاستییەكاندا ڕایی بكەن.
هەر لە ساتەوەختێكی واشدایە دەردەكەوێت، كە كێ وەزیفەی تێكدانی ئاڕاستەی 

دیموكراتی پیادە دەكات و دەیەوێت مەلە لە ئاوی لێڵدا بكات؟

*ئەم بابەتە لە رۆژنامەی تایبەت بە وەزارەتی ناوخۆ بڵاوبۆتەوە، بە بۆنەی خۆپیشاندانەكانی شارۆچكەی 

كەلار لە ساڵی ٢005دا.



91

كەو بەرامبەر كەو دەخوێنێ 

بە ڕاستی كوردستان لە دەروازەی گۆڕانێكی گەورەدایە، دەروازەی گۆڕانكاری 
لە فەرهەنگی سیاسی و ئەدەبی مامەڵەكردن لەگەڵ جیاوازیی و جیاوازییەكاندا. 
دەردی  نییە.  گەندەڵی  گشتییەكانی  دەركەوتە  گیرۆدەی  تەنها  ئێمە  وڵات��ی 
گەندەڵی ئیداری و دارایی بە یاسا و بەرپەرچی دەستووری و ئیداری قەلاچۆ 
دەكرێت، زۆر نابا ئەو ئیرادە چاكسازییە سەردەگرێت، كە دۆسێی گەندەڵی دەخاتە 
دەك��ات دەسكەلای سیاسی و  دەرب��ازی  لەوە  وەزیفی و  ئیداری و  سەر سكەی 

ئاڵودەی ململانێ ئایدۆلۆژییەكان بێت.
لە  گەندەڵییە  پەتای  ترسناكتر،  دارای���ی  و  ئ��ی��داری  گەندەڵیی  پەتای  لە 
جیاوازییەكاندا.  لەگەڵ  مامەڵەكردنە  ئەدەبی  داهێزرانی  و  سیاسی  فەرهەنگی 
كوردستان رێك ئێستا گیرۆدەی ئەم دەردەیە، پەڕینەوە لەم دۆخە ئینتیقالییەی لە 
ناو فەرهەنگی سیاسیی ئێمەدا هەیە، بۆ قۆناغی گۆڕانێكی چۆنایەتی، ئەو 
دەروازەیەیە كە هەر دەبێت پێی بگەین و نەهێڵین چیتر بەربەستەكانی بەردەمی 

گەورە بن و لەمپەر بن.
ئێمە لە دەروازەی ئەو گۆڕانەین لە فەرهەنگی سیاسیماندا، بەڵام وەك هەموو 

گۆڕانێكی جەوهەری، تێكۆشان و لێبڕاوییمان گەرەكە.
دەروازەی هیچ قۆناغێك لە خۆڕا و بێ  زەحمەتی و شاندانەبەر نەكراوەتەوە. بۆ 
ئەوەی فەرهەنگی سیاسی ناشرین و بودەڵە فرێ دەین و ڕوو لە ئەدەبیاتی ڕاشكاوو 
سەنگین و ڕێزگرتوو بنێین، دەبێت پێش هەموو شتێك لە ئیرهابی فیكری، بوختان 
و درۆ و دەلەسەی دیكتاتۆرە بچووك و گەورەكانی ناو فەرهەنگی سیاسی و 
دووفاقی،  نیفاق،  ڕووی  لە  پەردە  و  نەترسین  كوردی  ڕۆشنبیریی  ڕەوتی  ناو 
كاكەبرایی و ئەحباب چاوشلی هەڵماڵین و ئەم دایناسۆرانە بكەینە مۆزەخانەوەو 

مەحكەمدا  نایلۆنی  و  شوشەیی  گۆڕی  لە  منداڵەكانمان  دەوری  و  دەرس  بۆ 
بیانپارێزین.

ناو سیاسەتی  لە ڕەوتی میلیگەرایی  بیروڕایەكی جیاوازیان  ئەوانەی  دەبێت 
كوردیدا هەیە، لە زمانی نزمی ئەم فەرهەنگە سیاسییە باوە نەترسن، لە مێژووی 
ناموسی خێزانی  پەلاماری  و  لێدانی كەسێتی  بوختان هەڵبەستن و سیناریۆی 
ناو  ڕووەی  دوو  رەوت��ە  لەو  نەكەنەوە،  سڵ  نیشتیمانی  و  سیاسی  كەرامەتی  و 
فەرهەنگی سیاسیی كوردستان نەسڵەمێنەوە، كە بۆ هەموو كارەكتەرێك دۆسێیەكی 
ساختەی دروست كردووە بۆ چاوترساندن، هەرجارەی چمكی درۆیەك دەردەخەن، 
چونكە بەری دەیان ساڵ مێژوونووسی ڕەوان، شاد محەمەد ئەمین زەكی بەگ 
چاكی گووتووە: )ئەوی حیسابی پاكە، لە موحاسەبە بێباكە(، با تەڵەكەبازەكانی 
ئاشكراوە  بەڵگە و دۆكۆمێنت و شایەد و دادوەری  بە  ناو كوچە و كۆڵانەكان 
قسە بكەن، چونكە )البینة علی المدعی(. با رۆڵە بە جەرگەكانی كوردستانی 
سەدەی بیست و یەك ئەم فەرهەنگە شەرمهێنەرە لەقاو بدەن و خاوەنەكانیان لە 

ئاوێنەی ڕاستی ڕووداو و تاقیكردنەوەكاندا نیشانی ڕای گشتی بدەن.
مامەڵە  سیاسییەكانیاندا  موخالیفە  لەگەڵ  وا  بەسەرچوو  زەمانە  ئەو  ئیدی 
بكەن، كە زوو كۆڵدەدەن و مەیدانەكەیان بۆ چۆڵ دەكەن، چیتر مەیدانی خەبات و 
كوردایەتی پاوانی كەسمان نییە كە لەنێوان تەسلیمبوونەوە بە دوژمن و تەسلیمبوون 
بە ئیرادەی دیكتاتۆرانەی ئەواندا، موخالیفەكانی خۆیان ناچار بەسەرهەڵگرتن 
بە  خەڵك  و  دان��ان  پاكژ  بە  خۆ  زەم��ان��ی  ئیتر  بكەن،  سیاسی  خۆكوشتنی  و 
نیشاندان بەسەرچووە، بۆ ئەوانەش بە دوای گۆڕانكاریی  پیس و گومانلێكراو 
ڕاستەقینەوەن، گۆڕانی ڕاستەقینە ڕێك ئەوەیە هەمووان لەبەردەم یاسا، زومی 
تێك  هوبەل  و  ع��وزە  و  لات  بتەكانی  و  بن  ی��ەك  وەك  گشتیدا  ڕای  و  كامێرا 

بشكێنرێن.
نێوان  هی  ڕاستەقینە  ململانێی  گەورەدایە،  گۆڕانێكی  لەبەردەم  كوردستان 
لەگەڵ  ڕاستەقینە  ململانێی  نییە،  هەڵبژاردنەكان  و  باڵەكان  نێوان  حزبەكان، 
فیكری  ئیرهابی  میلیشیاكانی  لەگەڵ  بوختانكردنە،  و  ترساندن  فەرهەنگی 
ناس���نامەیان  تاوانەكان  قەرینەی  و  دەكەن  تاوان  كە  داپۆشراوەكانە  دەموچاو  و 

دەردەخات.
بە تێكۆشان  ببرێت، ئەگەر  لەوانەیە زەفەری پێ   گۆڕانەكە خەمڵیوە، بەڵام 
ناكرێتەوە،  پارانەوە  و  سیحر  بە  دەرگایەك  هیچ  نەكرێت،  پەرژین  چاوقایمی  و 
و  ڕاشكاوی  فەرهەنگی  جێدانانی  لە  بۆ  وردی  تەگبیری  پێویستە،  ئیرادەی 
دلێری گەرەكە، حەقیقەت پاوانی كەس نییە، ئەگەر قەرارە پاوانی لایەنێكیش 

بێت، ئەوا بێگومان پاوانی دەمامكدار و ئیرهابییەكانی فیكر و سیاسەت نییە.
لە جێی مامەڵەی ترساندن و تۆقاندن، لە جێی كاتمی نووسینی دەمامكدار و 
خوازراو لە تاریكی شەودا، كاتی فەرهەنگێكی ڕاشكاو و ئەدەبێكی بەحورمەتە، 

سوارچاكی وادەبێت: هەموو لایەك، وەك كەو، بەرامبەر یەك بخوێنن.

*گۆڤاری هەفتانە ژ: )7٢(، ٢١/١5 تشرینی دووەم ٢009

ئاستە جیاجیاكانی نوێنەرایەتی كورد

دیاردەی فرەئاستی لە نوێنەرایەتیدا دیاردەیەكی تازەیە، هەندێكجار قەرەباڵەغی 
پرۆژەی  نەیارانی  قەرەباڵغەییەشەوە  ئەو  ڕێگای  لە  دەك��ات،  دروس��ت  سیاسی 
كوردستانی هەوڵدەدەن دزە بكەن و موزایەدەچییەكانیش هەوڵدەدەن كەلێن بخەنە 

ناو خیتابی ڕۆشنی كوردایەتییەوە.
ڕێوشوێنی  و  فرمانەكان  و  ئەرك  دیاریكردنی  بۆ  عەمەلیاتێك  ژووری  بۆیە 
هەماهەنگی نێوان ئەم فرە نوێنەراتییە پێویستە سیستمی نوێنەرایەتی لە كوردستان 
سیستمێكی فرەئاست و فرەئاڕاستەیە بۆ میللەتێك كە بە درێژایی مێژووی خۆی 
لە نوێنەرایەتی بێبەش كرابێت و هەمیشە دوژمنەكانی لە جیاتی ئەو بڕیاریان 
دابێت و قسەیان كردبێت، ئەم دیاردەیە دیاردەیەكی تازەیە، دڵخۆشكەرە نیشانەی 
گەشەكردنی بزووتنەوەی كوردایەتییە، بەڵام لەهەمان كاتدا وەك هەر دیاردەیەكی 
مورەكەب بێ گیروگرفت نییە، جاران كورد هەر ئەوەندەی دەویست ڕێگای پێ 
ئەو  لەجێی  نوێنەرایەتی بكات و  بزووتنەوەیەكی سیاسی  بدەن كەسێك، حزبێك، 
خەون و خولیاكانی بە نەیارەكان و ئەوانی تر ڕابگەیەنێت و لەجێی ئەو دانوستان 
لەگەڵ )ئەوانی( تردا بكات. لەبەرئەوەی دەوڵەتە داگیركەرەكانی كوردستان، لەناو 
پێكهاتەی دەوڵەتدا، هیچ دەرفەتێكیان بە كورد نەدەدا نوێنەرایەتی هەبێت مەگەر 
ئەو نوێەرایەتییە لەناو دەوڵەتدا بتوێتەوە و هیچی پێ نەمێنێت بۆ گوزارشكردن 
لە خەون و ئاواتەكانی كورد، یان لەگەلێك دەركەوتدا بەپێچەوانەوە دەوڵەت هەوڵی 
دەدا ئەوانە بە نوێنەری كوردە دابنێت، كە هیچ نوێنەرایەتیەكی كورد ناكەن و 
نوێنەرەكانی  بۆیە  ناكەن،  لە خەون وخولیاكانی  بە هیچ شێوەیەكیش گوزارشت 
لە عیراقدا، هەمیشە  نموونە  بۆ  دەوڵەتداریدا،  لە دامودەزگا جیاجیاكانی  كورد 
نوێنەری دەوڵەت بوون كە بە ناوی كوردەوە قسەیان دەكرد، جا ئەمە لەناو دەوڵەتی 

هەروابوو.  كوردستان  لە  دەوڵەتیش  دامودەزگاكانی  لەناو  و  ه��ەروا  مەركەزی 
داگیركەران  سەپێنراوی  دامودەەزگای  كوردستاندا  لە  دەوڵەت  دامودەزگاكانی 
بوون، بۆ ڕێكخستنی كاروباری داگیركاری لە نیشتمانی داگیركراودا، تا ئەوەی 
ئەولەویاتی ڕێكخستنی ژیانی كوردەواری بێت. بۆیە سیستمی نوێنەرایەتیەكی 
خۆی  بۆ  جێی  كوردایەتیدا  بزووتنەوەی  لەناو  هەمیشە  ك��ورد  گەلی  بۆ  ڕەوا 
دابین كردبوو و تەنها بزووتنەوەی کوردایەتی و نوێنەرەكانی ئەم بزووتنەوەیە لە 
و  سەركردە مێژووییەكان و سەركردایەتییە شۆرشگێرەكان و حزبەكانی شۆڕشی 
خەباتیان بۆ كوردایەتی دەكرد دەیان توانی قسەی ڕاست و ڕەوان لەسەر كورد 
بكەن. تەنانەت داگیركەرانیش ئەم شتانەیان دەزانی، بۆیە لە هەر ئینفراجێكی 
كە  دەك��رد،  كوردستان  شۆرش  سەركردایەتی  لەگەڵ  دانوستانیان  هەر  سیاسیدا 
ئەمەش ناڕاستەوخۆ دانپایانان بو بەوەی گەورە پیاوان فەرمانبەرانی پلە باڵای 
كوردیان  سیاسی  نوێنەرایەتی  هەرگیز  عیراقدا  دەوڵەتی  سیستمی  لەناو  كورد 
دەكرد، خۆ ئەگەر وابوایە دەوڵەت لەگەڵ جاشەكانی خۆی دەكەوتە دانوستانەوە. 
گوزارشت  دەك��ات،  كوردایەتی  پەرەسەندنی  لە  كەگوزارشت  دیاردەیەك  ئەمرۆ 
فرە  دی��اردەی  دەك��ات،  ك��ورددا  گەلی  لەناو  نوێنەرایەتی  سیستمی  لەگەشەی 
نوێنەرایەتی و فرەیی ئاستەكانی ئەو نوێنەرایەتییە، ئەمرۆ لە كوردستان چەندین 
دەزگامان هەن كە بە شێوەیەكی ڕەوا و دیموكراتیك و هەڵبژێردراو نوێنەرایەتی 
ئیرادەی گەلی كورد دەكەن و هەریەكەیان لە بابەتێك و بوارێكدا: سەرۆكایەتی 
كە  دەك��ەن،  كوردستان  گەلی  سیاسی  سەروەریی  و  ئیرادە  نوێنەرایەتی  هەرێم 
هەڵبژێردراوی راستەوخۆی گەلی كوردستانە، دامودەزگای پەرلەمانی كوردستان 
كە دەزگایەكی شەرعیو هەڵبژێردراوی میللەتە نوێنەرایەتی لەگەلی كوردستان 
هەر  و  پارێزگاكان  هەڵبژێردراوی  ئەنجومەنی  كوردستاندا  لەناو  هەر  دەك��ات. 
نوێنەرایەتی  جیاجیاكاندا  ئاستە  لە  تر  هەڵبژێدراوێكی  و  دەزگ��ا  و  ئەنجومەن 
ئیرادەی بەشێك لە دانیشتوانی كوردستان دەكەن. ئەمە لە هەرێمەدا، لە بەغداش 
كەكوردستان بەشێكە لە عیراقێكی دیموكرات و فیدراڵ، دەمودەزگای سەرۆكایەتی 
كۆمار نوێنەرایەتی ئیرادە و سەروەیی كورد دەكات لە ئاستی دەوڵەتی ئیتحادیدا. 
تر، ئەوی ئەمرۆ هەن و  فراكسیۆنی هاوپەیمانی كوردستان و فراكسیۆنەكانی 

ئەمانەش  عیراقدا،  پەرمانی  لە  كوردیی  فراكسیۆنی  دەبنە  ئایندەدا  لە  ئەوی 
نوێنەرایەتی ئیرادەی گەلی كورد دەكەن لە ناوچە دابراوەكانی كوردستان، وەك 
لە  ناحیەكان  و  قەزا  ئەنجومەنی  پارێزگاكان  ئەنجومەنی  خانەقین.  كەركوك، 
دانیشتوانی كوردستان  لە  نوێنەرایەتی  ناوچەكەی خۆیاندا  ئاستی جوگرافیای 
دەكەن، هەریەكە و لەناوچەی خۆیدا. لە سەرووی ئەم هەموو دەزگا نوێنەرایەتییە 
هەرێمی و ئیتحادی و ناوچەییەدا سەركردایەتی بزووتنەوەی مێژوویی كوردایەتی 
كاك  هەرێم  سەرۆكی  و  ج��ەلال  مام  كۆمار  س��ەرۆك  وەك  بەشێكیان  كە  هەیە، 
ناونیشانی  بە  ڕاستەوخۆ  بزووتنەوەكە  سەركردایەتی  لە  تر  بەشێكی  و  مەسعود 
ڕەسمی پلەی وەزیفییەوە نوێنەرایەتی لەگەلی كوردستان دەكەن. ئەمە بێجگە لە 
ئیتحادی و حكومەتی  وەكو حكومەتی  تەنفیزییەكانی  لە دەزگا  نوێنەرەكانمان 
هەرێم و حكومەتی لۆكاڵی پارێزگاكان. هەموو ئەم نوێنەرایەتیانە ئەڵقەی پێكەوە 
گرێدراویان ئامانجەكانی كوردایەتی و كوردەوارییە و مەسەلەی كورد زۆر لەوە 
نەبوونی  بگەرێین،  نووسراودا  مەرجەعیەتی  و  نووسراو  دوای  بە  كە  روونترە، 
مەرجەعییەتێكی نووسراو بۆ هەموو ئەو دەزگایانە بكەینە بیانوو وەك هەندێك 
دەیانەوێت لە ڕێیەوە خۆیان لە ئەركە روون و دیاردەكانی كوردایەتی بشارنەوە، 
دەستووری  نموونە  بۆ  وەك  ڕاگ��ەی��ان��دراو،  مەرجەعیەتێكی  بوونی  هەرچەندە 
كوردستان، هەروەها گرێبەستێكی نەتەوەیی پێویستییەكی سەردەمن، بەڵام لەوەش 
گرنگتر بۆ بواری پراكتیكی ئەوەیە، كەگەلی كوردستان بتوانێت ئەم سستمی 
فرەئاستەی نوێنەرایەتی خۆی لە چوارچێوەی ژوورێكی عەمەلیاتدا رێك بخات 
بۆ مامەڵەكردن لەگەڵ تەنگژە و ڕووداوە لەناكاوەكاندا. ئەم دیاردەی فرە ئاستییە 
لە نوێنەرایەتی چونكە تازەیە، هەندێكجار قەرەباڵغی سیاسیش دروست دەكات و 
لە ڕێگای ئەو قەرەباڵغییەوە نەیارانی پرۆژەی كوردستانی هەوڵدەدەن دزە بكەن. 
موزایەدەچییەكانیش هەوڵدەدەن كەلێن بخەنە ناو خیتابی ڕۆشنی كوردایەتییەوە. 
دیاریكردنی  بۆ  فرمانەكان،  و  ئەرك  دیاریكردنی  بۆ  ژووری عەمەلیاتێك  بۆیە 
لەدواخستن  پێویستیەكی  نوێنەرایەتییە  فرە  ئەم  نێوان  هەماهەنگی  ڕێوشوێنی 
نەهاتووە. پێویستە نوێنەرایەتی كورد لە پەرلەمان كوردستان و نوێنەرایەتی كورد 
لە پەرلەمانی عیراق هەروەك نوێنەرایەتی كورد لە حكومەتی هەرێم و حكومەتی 

و  هەرێم  سەرۆكایەتی  كوردستان،  سەركردایەتی  ه��ەردوو  لە  چ��او  ئیتحادیدا 
كوردستان  گەلی  مێژوویی  سەركردەی  ه��ەردوو  لە  چاو  كۆمار،  سەرۆكایەتی 
مام جەلال و كاك مەسعود بكەن، كە نوێنەرایەتییەكەیان هەم ڕەوایی مێژوویی 
و  پرەسەكاندا هەماهەنگن  لە هەموو  پێكەوەش  و  رەسمی  ڕەوای��ی  و هەم  هەیە 
هاوكارن، پێویستە وەك هەردوو سەرۆك ئەركەكانی خۆیان بەباشی لەنێوان بەغداو 
دۆخی  لەگەڵ  و  بەغدا  لە  كوردییە  گەمەیەكی  كە  تەوافوق  لەنێوان  هەولێر، 
فرەیی پێكهاتەكانی عیراقدا دەگونجێت و پێداگریی لەسەر ویستە نەتەوەییەكان، 
كە گوزارشتە لە ویستە نەتەوەییەكان، بسازێنن. گەرەكە ژووری عەمەلیات بۆ 
هەماهەنگی لە هەموو ئەو ئاستانەدا هەبێت تاكورد لەجێی شڵەژانی مامەڵەكردن 
لە  مورەكەبی  دەركەوتی  ناوی  دەشێ  كە  بەنرخەدا،  تازە  دەركەوتە  ئەم  لەگەڵ 
دامودەزگای كوردایەتیدا لێ بنێن، بتوانێت مانۆر و تاكتیكی سیاسیی خۆی 
ببێتە  نوێنەرایەتی  لە  فرەئاستییە  ئەم  بكەین  كارێك  پێویستە  واتا  بخات.  پێش 
فرەیی لە خەیارات و بژاردەی بەردەمی كورد، بۆ خۆدەربازكردن لە تەنگژەكان، 
بۆ كەڵەكەكردنی دەستكەوتی زیاتر لەجێی ئەوەی ببێتە قەرەباڵغی سیاسی و فرە 
كوێخایی و سەرەنجام دژە ئاڕاستەی سیاسی، كە هەر تەنها موزایەدەچییەكان و 

بێگومان نەیارانی كوردیش كەڵكی لێ دەبینن.

*گۆڤاری هەفتانە ژ: )76(، كانوونی یەكەم ٢009

لەبارەی خەباتی پیشەییەوە 

دروستكردنی  و  گفتوگۆ  پێشەنگی  یەكێتی،  دیموكراتییەكانی  ڕێكخراوە  با 
خاوەن  فەرمانبەرانی  و  كارمەندان   و  خوێندكاران  لەگەڵ  بن  پەیوەندیی  پردی 

داخوازیی پیشەیی.
ڕێپێوان  و داخوازیی ڕەوای ئەو توێژانە دەربڕی دیاردەیەكی تەندروستە، كە 
ئەوانە خاوەندارێتی لە ویست  و داخوازییەكانی خۆیان دەكەن، لەبەرئەوە پێویستە 
بێن،  داخوازییەكانیانەوە  تەنگ  بە  و  بكەنەوە  لەسەریان  یەكێتی  ڕێكخراوەكانی 
و  بكەنەوە  داخوازییەكانیان مشتوماڵ  لە  هەندێك  بدەن  و  پێ  پەرە  چاكەكانیان 

خەباتی پیشەییان پلەبەند و قۆناغبەند بكەن.
لەوانەیە هەبێ بڵێت بەشێك لەو داخوازییانە ناجۆرن، یان ڕەنگێكی ئۆپۆزسیۆن و 
بەم  زەحمەتە  بۆیە  لەپشتەوەیە،  سیاسی  تەنگژەی  هەڵایساندنی  پڕۆگرامێكی 
لێ  دڵگەرمانەی  پشتیوانی  یەكێتی  ڕێكخراوەكانی  ئێستایانەوە  خەسڵەتانەی 
بكەن. بۆ نموونە، هەندێك داخوازیی خوێندكاران ناڕەوایە و كاریگەریی لەسەر 
و  تەمبەڵی   یان  دادەنێن،  خوێندن  و  پ��ەروەردە  بەهاكانی  زانستییەكان  و  پێوەرە 
پەیوەست نەبوون بەڕێنماییە پەروەردەییەكان بەرهەم دەهێنن، بۆ ئەمە ئەم سەرنجانە 

دەڵێین:
- هیچ حاڵەتێكی نموونەیی هاوسەنگ  و پێرفێكت نییە بۆ داخوازیی  و دروشم و 
ئامانجەكان، ئەگەر لەگۆڕەپانی خەباتی دیموكراتیدا تاقی نەكرێتەوە، خەباتی 
یەكێتی و  رێكخراوەكانی  رێبازی  لەگەڵ  كە  هەڵناسوورێ،  جۆرە  بەو  پیشەیی 
تەبابێت، ئەگەر رێكخراوەكانمان نەچێتە ڕیزەكانییەوە،  یاسا و رێساكانی وڵاتدا 
پەیامی  توێژانە چۆن  ئەو  نەكات،  پێشڕەوایەتیی  دانەنێ  و  لەسەر  كاریگەریی 
بكەن،  رێكخراوەكانمان  پێشڕەوایەتیی  بۆ  ئەشهەدومابیللا  هەڵبگرن  و  یەكێتی 

ئەگەر بەكردەوە تێیدا نەبین، هەندێك لە دروشمەكانی نەسەلمێنین  و كاریگەری 
لەسەر هەندێكی تری دانەنێن  و بەپەیام  و ستراتیژی خۆمان رەنگڕێژی نەكەین؟
- خەبات ناوەكەی بەخۆوەیەتی، كە لە مەیدانی خەباتدا لەمەنگەنە دەدرێت و 
تر  ململانێیەكی  و  پیشەییدا)خەبات(  خەباتی  هەناوی  لەناو  دەكرێتەوە،  تاقی 
هەڵدەسوورێ، كە ململانێی هێزە سیاسییەكانە بۆ كەمەندكێشكردنی ئەندامانی 
ئاستی  بێت  ئەوە  ڕەونەقیان  ئۆپۆزسیۆن  ئەگەر هێزی  داخوازی،  توێژی خاوەن 
ناڕەزاییەكە بێپەروا بەرزبكەنەوە، ئەوا ڕەونەقی هێزی حزبە حوكمڕانەكان لەوەدایە 
كە داخوازییە ڕەوا و ماقوڵەكان بەدی دێنن، وەك چۆن ئۆپۆزسیۆنبوون )هێزێكی 
مەعنەوییە( بۆ حزبەكانی ئۆپۆزسیۆن، ئاوەها دەستڕۆیشتوویی لە حكومەت  و 
دەزگاكانی دەوڵەتداریدا )هێزێكی ماددی بەرجەستەیە( بۆ حزبەكانی حوكمڕان  و 
ڕێكخراوە دیموكراتییەكانی ئەم حزبە دەتوانن لەم هێزە بەهرەمەندبن، چونكە ئەگەر 

)ئۆپۆزسیۆنەكان( بچنە حوكم سڵ لە خستنەگەڕی ناكەنەوە.
- خەباتی پیشەیی وەك چۆن پیشەییە و تایبەتە و كەمتر سیاسیی گشتگیرە، 
ئاوەهاش زۆر لە سیاسەت  و كاریگەریی پرسە سیاسییەكان دوورنییە. ئالوودەبوونی 
سروشتیی  دەرەنجامێكی  سیاسییەكان  ئەجێندا  بە  پیشەیی  خەباتی  زۆری 
لە  داخوازییانەیە  ئەو  رێكنەخستنی  و  پیشەییەكان   داخوازییە  فەرامۆشكردنی 
چوارچێوەیەكی نۆرماڵدا، موتارەكە و پێ كوتینی ڕێكخراوە سەنگینەكانی وەك 
ڕێكخراوە دیموكراتییەكانی یەكێتی فەرامۆشی بەرهەمدێنێ  و گۆڕەپانی خەباتی 
پیشەیی دەكاتە گۆڕەپانێكی چۆڵ  و تەختانی لەبەردەم هێزە نەیارەكانی یەكێتی و 

پڕۆسە حوكمڕانییەكەی بە جۆرێك )سو و ئیستفادە( بكەن لەو بوارەدا.
خەباتی  مەیدانی  یەكێتی  وەك��و  دیموكراتی  سۆشیال  حزبێكی  دەب��ێ  چۆن 
كرێكاری، بۆ نموونە، بە جۆرێك چۆڵ بكات كە حزبێكی ئیسلامی كۆنزەرڤاتیڤ 
ژنانەی  پێشكەوتنخوازی  ڕێكخراوی  یان  نەقابی؟  كاری  سەرلەشكری  ببێتە 
یەكێتی لەبەر خاوەندارێتی یەكێتی لە حكومەت چالاكی  و بەتەنگەوەهاتنی بۆ 
پرسی توندوتیژی دژی ژنان ململانێی چالاكی ئەو حزبانەی پێ نەكرێت، كە 

هەر لە بنچینەدا و بە ئایدیۆلۆژیا نەیاری ئازادی  و ئازایی ژنانن؟
- ڕێكخراوە پیشەیی  و دیموكراتییەكانی یەكێتی وەك نەتوانن كەڵك لە خەسڵەتی 

حوكمداری حزبەكەیان وەربگرن، بۆچی كەمتەرخەم بن لە جیاكردنەوەی دۆسێی 
و  حكومەت   لە  نوێنەرەكانیان  حكومەتیی  كاری  لە  خۆیان  حزبایەتی  خەباتی 
دەزگای دەوڵەتدا؟ ڕاستە خەڵك بۆ هەڵبژاردنەكان )حكومەت(و دەزگای دەوڵەت، 
حوكمڕان  حزبی  باشیی  دەستكەوت  و  و  دەكا  حیساب  حوكمڕان  حزبی  لەسەر 
بەپێوەری دەستكەوت  و باشیی حكومەتەكەی پێوانە دەكات، بەڵام ئەوە مانای 
لە  پیشەیی  دیموكراسی  و  خەباتی  پەراوێزی  حوكمڕان  حزبی  ئیتر  نییە  ئەوە 
خۆیدا بەرتەسك بكاتەوە  و هیچی لەدەست نەیەت  و گۆڕەپانی بەریەككەوتنی 
دیموكراتی بۆ نەیارە سیاسییەكانی جێبهێڵێت  و خۆی لە قەڵای حكومەت قایم 

بكات، نەكات بی پێكن یان برینداری بكەن؟
لەناو  ئێمە هەر خۆی لە دەزگای دەوڵەتدا جیاكردنەوەی دۆسێكان دەبینین، 
دەزگای دەوڵەتدا پەرلەمان كێبڕكێ  و هاوكارییش دەكات لەگەڵ حكومەت، بەڵام 
هەموو هێلكەكانی خۆی ناكاتە سەبەتەی حكومەتەوە و حكومەتیش هەروا لەبەر 
خاتری فراكسیۆنە پەرلەمانییەكەی دەستبەرداری ململانێی ڕاست  و دیموكراتی 
چاودێریی  دەزگ��ای  حكومەتدا  دەزگ��ای  لەناو  بگرە  نابێت.  پەرلەمان  لەگەڵ 
چاودێر و ڕەقیبە بەسەر دەزگا و دامەزراوەكانی ترەوە و لە بەرخاتری هاووەزیفەیی 

دەستبەرداری ئەركی ڕەقابەیی خۆی نابێت.
لەنێوان پشتگیری  دەبێت ڕێكخراوە دیموكراتییەكانی یەكێتی جیاوازی بكەن 
لە هێڵە گشتییە ستراتیژییەكانی حوكمداریی حزبەكەیان لە حكومەت لەلایەك و 
داوا  توێژەكانیان  و  كەمەندكێشكردنی  بۆ  پێویست  پیشەیی  خەباتی  پەراوێزی 
ڕەواكانیان لەلایەكی ترەوە، چونكە لە بنەڕەتدا حكومەت هی یەكێتی نییە، هی 
یەكێتی  و هاوپەیمانەكانی  و هی هەموو میللەتیشە و حاڵەتی جووتبوون  و تەماهی 
بۆ  كەڵكێكی  هیچ  و  قازانج   لە  زۆرت��رە  زیانی  حكومەتدا  لەگەڵ  یەكجارەكی 
پایەداركردنی سەنگی یەكێتی لە حوكمڕانیدا نییە، بەڵكو زیندووێتی دیموكراسیی 
حكومەتیش  لە  داكۆكی  بۆ  راستەوخۆی  كەڵكێكی  هیچ  دەكوژێت  و  یەكێتی 
نابێت، بگرە لە واقعی هەر پشتگیرییەكی ڕەوای یەكێتی لە حكومەت، لە ئاستی 

ستراتیژیدا، كەم دەكاتەوە.
گێڕانەوەی خەباتی پیشەیی لە كوردستان بۆ ڕاستەڕێی خەباتێكی هێمن  و 

ئاشتیخوازانەی دوور لە توندوتیژی  و دیاردەی دنەدان  و ئیستغلالكردنی سیاسی، 
گوێلێگیراو،  داخ��وازی��ی  و  بەبەرهەم   ماقوڵ  و  و  ڕەوا  خەباتێكی  پێگەی  بۆ 
یەكێتی  وەكو  سەنگیینەكانی  حزبە  دەستپێشخەرییانەی  و  ژیرانە  بەگەڕانەوەی 
لە  بەشێكە  ئەمەش  پیشەیی،  دیموكراتی  و  خەباتی  ناوجەرگەی  بۆ  دەبێت 
ئەم  چونكە  خەڵكدا،  لەگەڵ  یەكێتی  پەیوەندیی  دەمەزەردكردنەوەی  بەرنامەی 
رێكخراوەوە  خەڵكی  لەگەڵ  پەیوەندیی  دەمەزەردكردنەوەی  بە  سەرەتا  بەرنامەیە 

دەست پێ دەكات.
ئەگەر ڕێكخراوەكانی یەكێتی پتر بێنەوە پێشەوەی داخوازی  و داواكانی خەڵك 
لەناو توێژەكان  و لەناو دامودەزگاكانی حوكمڕانیدا گوێلێگیراوتر دەبن و دیاردەكانی 
وەكو بەلاڕێدابردنی خەباتی پیشەیی، ناڕێكی لە سەرهەڵدانی خۆپیشاندان  و بێ 
شڵەژان  لە  تەجرەبەكەشمان  نامێنن  و  پەستێنەدا  لەو  بەرنامەیی  بێ  و  مۆڵەت  
ئەمانەش  دوای  جا  دەبێت،  پارێزراو  دیموكراتی  و  پیشەیی  غەیری  دنەدانی   و 
خودی ڕێكخراوەكانیشمان كاژی ململانێ  و تەكەتول فڕێدەدەن  و توانا و وزەی 

ململانێكردنیان لەگۆڕەپانی ڕاستەقینەی خۆیدا خەرج دەبێت.
و  بەشدار  یەكێتی   دیموكراتییەكانی   ڕێكخراوە  ئەگەر  ئاڕاستەیەشدا،  لەم 
پێشەنگ بن بۆ داكۆكی  لە ماف و ئازادی  و دادپەروەری  و بەشداری  بە قازانجی  
خەڵك  و  شەقام  بۆ  جەماوەری   و  دیموكراسی   ڕەوای��ی   دەتوانن  بێگومان  خەڵك، 

بگێڕنەوە و لەمپەرێكیش بن لە بەرامبەر موزایەدەی  هێزە نەیارەكاندا.

*كوردستانی نوێ، رۆژی: ٢0١٢/٢/١5

ئەی ڕێكخراوەكانی كوردستان!

ئەی  خەریكی چین؟  كوردستان  لە  مەدەنی  كۆمەڵەی  ڕێكخراوەكانی  ئەی 
ئەوان بۆ كەمپینێكی هاوشێوەی ئەوەی عێراقییەكان ناكەن، كە دادگای فیدراڵی 

ئەشهەدوومابیلای بۆ كردن و شكاتەكەیانی بە براوە لەقەڵەم دا؟
بەغدا،  لە  م��ەدەن��ی  كۆمەڵی  ڕێكخراوی  دەستەیەك  ڕاب����ردوودا،  ئابی  لە 
مەعسوم  د.فوئاد  تەمەن،  پێی  بە  پەرلەمان  سەرۆكی  دژی  لە  دەعوایەكیان 
بە  بێنێت و  نوێنەران كۆتایی پێ  ئەنجومەنی  دانیشتنی كراوەی  تا  بەرزكردەوە 
دوای  بە  كە  هەڵبژێردرێت،  سەرۆك  جێگری  دوو  و  سەرۆك  دەستوور  گوێرەی 
ئەویشدا سەرۆك كۆمار هەڵدەبژێردرێت، ئەویش داوا لە گەورەترین فراكسیۆنی 

پەرلەمان دەكات حكومەت پێك بهێنێت و ئەوە دوای چیرۆكەكە خۆتان دەیزانن.
هەڵنەسووڕا،  شێوەیە  ب��ەم  ڕاب���ردوودا  مانگی  چەند  لە  چیرۆكە  ئ��ەم  ب��ەڵام 
هەرسێ   لەسەر  رێكنەكەوتن  ه��ۆی  بە  دەی��خ��وازێ��ت،  درام��اك��ە  هۆنینەوەی  كە 
پەرلەمان  س��ەرۆك  بۆیە  فراكسیۆن،  گەورەترین  ناونیشانی  و  سەرۆكایەتییەكە 
دانیشتنەكەی بە كراوەیی هێشتەوە، وا ئێستا دادگای فیدراڵی ئەمری فەرمووە، 
كە بەڵێ  داوای كۆتاییهێنان بە دانیشتنی كراوە داوایەكی ڕەوایە و شكاتكارەكانی 

كۆمەڵی مەدەنی لەسەر هەقن، بۆیە دانیشتنەكان دەست پێ دەكەنەوە.
دەرسی وەرگیراو لەم داوایە زۆرن:

یەكەم: ئەمە چەندین جارە لە عێراق دادگای فیدراڵی بریاری لەم جۆرە دەدات، 
كە نیشانەی كارایی و بەتەنگەوەهاتنێتی وەختێك هەر لایەنێك پەنای بۆ ببات، 
پێشتر گرووپی عەرەب و توركمانەكانی كەركوك شكاتێكیان دۆراند، كە داوایان 
بزووتنەوەی گۆڕان  نوێنەران لە كەركوك نەكرێت،  كرد هەڵبژاردنی ئەنجومەنی 
داوایەكی لە دادگای فیدراڵی دۆراند، كە دژی درێژكردنەوەی ماوەی تەمەنی 

پەرلەمان بوو لە خولی پێشوودا.
دووەم: ڕێكخراوەكانی كۆمەڵەی مەدەنی ئەگەر كەمپینگ لەسەر ئامانجێكی 
دیاریكراو و یاسایی بكەن و خۆیان لەم مەیدانەدا تاقی بكەنەوە، ئەوا گرەوەكە 
دەبەنەوە و مەیدانی خەباتی ڕێكخراوەییدا تینوتاوی نوێ  پەیدا دەكەن، كە دەبێتە 

سەرمایەی مەعنەوی بۆ داهاتوویان.
خەباتی دیموكراتی و مەدەنیی ڕێكخراوەكان لە كوردستان لەپێشترە تا عێراق، 
بەشێك لە ڕەخنەگرانی حیزبایەتی لە كوردستان هۆكاری نەكارایی ڕێكخراوەكانیان 
بۆ هەژموونی حزب و وابەستەیی ڕێكخراوەكان دەگێرایەوە، بەو حاڵەشەوە لەگەڵ 
ڕووخانی سەددام دەورانێكی دیكەی پەرەپێدانی كاری ڕێكخراوەیی لە كوردستان 
دەوران��ە،  ئەم  خەسڵەتی  ب��وو.  تێكەڵ  عێراق  ئ��ەوەی  لەگەڵ  كە  پێشەوە،  هاتە 
لای  و  حزبەوە  بە  ناوابەستە  دەوت  بەخۆیان  كە  واب��وو،  ڕێكخراوی  دەركەوتنی 

ئێمەش بە )NGO(كان ناسراوە.
چ ئەوانەی عێراق، كە لە كەشێكی بریمەریدا لەدایكبوون و هاوكاریكران، چ 
ئەوانەی كوردستان، دوور نەبوون لە كاریگەریی سیاسەت و جەمسەرگیرییەكانی، 
بەڵام ئەم شكاتەی ڕێكخراوەكانی كۆمەڵەی مەدەنی، كە دادگای فیدراڵی بۆی 

سەلماندن، دەشێ  بە ویستگەیەكی تازەی كاریگەری دابنرێن.
لێرەدا جێی خۆیەتی بپرسین، ئەی ئەوانەی كوردستان لە كوێی ئەم كاراییەن؟ 
ئەی ئەوان بۆچی لە شكاتی هاوشێوەی عێراقییەكاندا خۆیان تاقی ناكەنەوە؟ لە 
دادگای فیدراڵی شكات بكەن لەسەر مادەی 140، لەسەر یاسای نەوت و غاز 
لەسەر جەلەولا و خانەقین و سەرژمێری؟ كە ئەمانە كێشەی نەتەوەیین و ئەوان 

دەتوانن كێشەی دڵخوازی خۆشیانی بخەنەسەر.
 هەركەسێك سەیری ئەوەی بەغدا بكات، دەزانێت دەعواییەكەیان مەدەنی و 
دیموكراتی و دەستوورییە و دژی حیزب و لایەنێك نییە، بە قەدەر ئەوەی دژی 
پێشێڵكاری دەستوورە، با پێشێڵێكی ناچارییش بێت. یان هەندێك ڕێكخراوەكانی 
خۆمان هەر لە كوردستان و بۆ كەمپینی جەمسەرگیریی سیاسی و لایەنداری 

لەسەر خەتن؟
*كوردستانی نوێ



104

دەسا با بێت

دی��ار  ب��ە  ئۆپۆزسیۆن  ك��وردەن��ام��ووس��ە،  دەبێتە  ل��ێ  مەسەلەكەمان  خەریكە 
شاشەكانەوە دانیشتووە، نەكا خوایە لەم ململانێیەدا ڕاپەڕیوانی تونس بیدۆڕێنن، 

یان خۆپیشاندەرانی میسر مەیدانەكە بۆ موبارەك چۆڵ بكەن.
نیشتنەوەی دۆخی  ئەگەری  و  ئەگەر  تیلەی چاو سەیری  بە  ئێمەمانانیش 
حكومەتەكەی تونس دەكەین و دەستیشمان لەبن گوێمانە، داخۆ عومەر سلێمان 
دەتوانێ نەخشە ڕێگای موبارەك بۆ ئیحتیواكردن جێبەجێ بكات و ئەو )پەتایە( 
لەو ئاڕاستەدا بمێنێتەوە، كە لە ڕێی میسرەوە دەپەڕێتەوە و پریشكی بەر كوردستانی 

دراوسێی عەربستانیش بكەوێت.
بۆچی مەسەلەكە وا كەوتەوە؟ ئێمە هەقمان چییە بەسەر میسر و تونسەوە وا 

هەردوو لامان لێ بووە بە ڕیاڵ مەدرید و بەرشەلۆنە؟
دەزانم ئێمە لە گوندە بچووكەكەدا: جیهان، چیتر لێكدابڕاو نین و دەشێ پەتای سیاسەتیش 
وەك هی ئەنفلۆنزای باڵندە مەفتەن مەفتەن بگوازرێتەوە، بەڵام بەم شێوە كاریكاتیرییەی 
لێرە تاقی دەكرێتەوە هیچ ئاكامێكیان دەست ناكەوێت، جگە لە تراژیكۆمیدیایەكی بەتاڵ.
پۆناپەرت(دا  لویس  پرۆمیری  لە )ه��ەژدەی  پەنجا ساڵ ماركس  و  بەری سەد 
وتویەتی، مێژوو دووبارە نابێتەوە، مەگەر بە شێوەیەكی كۆمیدی نەبێ، وەك ئەوەی 
ناپلیۆنی سێیەم وێنەیەكی كۆمیدی ناپلیۆنە ئەسڵییەكەیە. ئەگەر ئێمە مۆدێلەكەمان 
تونس و میسر بێت بۆ چاولێكەری، ئەوا لەسەر نموونەیەكی سۆماڵی دەگیرسێینەوە.
مەنفەلۆتی لە ئەدەبیاتی كلاسیكی عەرەبیدا لە زمانی جوامێرێكەوە دەڵێ: كوڕەكەم 
پێی وتم، باوكە حەز دەكەم چاو لەتۆ بكەم. پێم گوت: كورم چاو لە پیاوی گەورە 
بكە، ئەگەر چاو لەمن بكەی هیچت لێ شین نابێت، ئەگەر چاو لە علی كوری 
ئەبو تاڵیب بكەیت، لەوانەیە نەبیتە عەلی، بەڵام خۆ لە ململانێی هەوڵدانت بۆ بوون 

بە حەزرەتی عەلی لەوانەی وەكو بەندە جوامێرەێكت لێ دەربچێت(.
لە  چاو  با  نەكەین،  سێ   دونیای  لە  چاو  با  چاولێكەرییە  هەر  ئەگەر  برا! 
ئەورووپا بكەین، بەڵكو بگەینە گەورەیی میسر لە مێژوو و گەشەی تونس لە 

خزمەتگوزاری دا!
ڕەنگە هەبێ بێژێ ئێمە چاو لە میسر ناكەین، بەڵكو ڕووداوەكانی كارمان تێ 
دەكات. دەڵێم ئەوی لە كوردستان دەگوزەرێ كارلێك نییە، ئەمە فەنابوونە لەناو 
میسر و تونسدا. تا ئەو ڕادەیەی بە خۆمان نەزانیوە بوینەتە دوو تیپ، یەكمان 
لەگەڵ موبارەك و ئەویتریان لەگەڵ )نا.. موبارەك( كارلێك ئەوەیە دەرس لەوی 
میسر و تونس وەربگرین تا دیموكراسیەكەی خۆمان قایمتر بكەین. گۆڕانگاری و 
چاكسازی وڵاتی خۆمان وا پایەدار بكەین، كە دەسەڵاتەكەمان وەك ئەوەی تونس 
گۆشەگیر نەبێ و بزووتنەوە دیموكراسیەكەشمان وەك ئەوەی ئێستای میسر بێ 

ئۆپۆزیسیۆنێكی كاریگەر نەبێت.
ململانێكارانی  تەرەفگیری  بوینەتە  تامدا  بێ  چاولێكەرییەكی  لە  كردووە  وامان 
میسر. لەكاتێكدا شەپۆلی گۆڕانكاری لەوێ، لەبەر ئەوە دەنگی دایەوە، چونكە بە 
شێوەی خۆماڵی ئەو وڵاتانە دەكرێت. چەند دەیەیەكە ئەم پرسیارە شۆڤێنییە لەبارەی 
پرسیارەش  ئەو  دیموكراتیزەكردنن؟  قابیلی  ع��ەرەب  ئایا  دەگرێت،  عەرەبەوە  دونیای 
پرسیاری ئێمەی كوردی داماو نییە، كە حەز دەكەین هەموو دونیا دیموكراتی بێت. ئەم 
پرسیاری خەواجەكانی ڕۆژئاوایە، كە لووتبەرزانە پێیانوایە دیموكراسی مەسەلەیەكە 
پەیوەندی بە جیناتەوە هەیە! ئێستا عەرەب پێچەوانەی ئەم ڕوانینە شۆڤینیەیان سەلماند.
و  عەرەب  دیموكراسیی  بە  دڵی  دەسەڵاتیەوە،  و  ئۆپۆزسیۆن  بە  كورد،  دەبێت 
عەجەم خۆش بێت، چونكە ئەمە كاریگەری لەسەر مەسەلەی كورد و مەسەلەی 
دیموكراسی كوردستانیش دادەنێت، بەڵام ئەگەر بابەتەكە بۆ چەواشەیی ناوخۆیی 
بەكاربێت، ئەوا نموونەیەكی كاریكاتۆریمان دەست دەكەوێت، چونكە ماقوڵ نییە 
سیستمی سیاسیی وڵاتێك لەسەر سیستمی سیاسی وڵاتێكی تر سزا بدرێت. بۆیە:
ئێمە لە  تا كوردستان، بەڵام كە  لە تونس و میسر و  بابێ..  بابێ، دیموكرتی 

پێشبڕكێیەدا چەند هەنگاوێك لەپێشەوە بین، خێرە بگەڕێینەوە بۆ خاڵی دەسپێك؟!
*گۆڤاری هەفتانە ژ: )١30(، فیبرایری ٢0١١

پلانی ستراتیژی دەوێت

بەڵا بێت لە چەند لایەنێكەوە دێت، لە یەك لایەنەوە نییە، تا مرۆڤ بەری 
پێ بگرێ  و زەفەری پێ  ببات، پێش ئەوەی زەفەری پێ  ببرێت، بۆیە كە بەڵای 
زۆر لە زۆر لاوە دێت، دەبێ  بۆ ڕووبەڕووبونەوەی پیلانی فابیزمەكان بەكاربێنین.
بوو  ن��ۆزدە  س��ەدەی  كۆتایی  بەرتانیای  ڕیفۆرمخوازەكەی  بزووتنەوە  فابیزم 
لە  فابیزم  بوو،  ئەندامی  برنادشۆ  جۆرج  ناسراو  بیرمەندی  كە  )ساڵی 1884( 
ناوی ژەنەراڵ فابیوس كونكتاتوردەوە وەرگیراوە، جەنەڕاڵ فابیوس )203-275 
پێش زایین( بە تەگبیری وردی وای كرد ڕۆمانەكان بەسەر هانیبالی دوژمنە 
بۆ  كار  حەوسەڵەوە  بە  فابیوس  ژەن��ەراڵ  وەك  فابیزم  زاڵبن.  سەرسەختەكەیاندا 
هیلاككردنی دوژمنی زەبەلاح دەكات، تا بەچۆكدا دێ  و گۆرەپانی نەبەردییەكە 
چۆڵ دەكات، كار بۆ ئەوە دەكات بەرەنگاری خۆت لەسەر ئاگرێكی كز بكوڵێنی 

تادەم دەكا و دەگەشێتەوە.
ژیری  دەوێ��ت،  بەرچاوڕوونی  و  لێبڕاوی  و  ژیری  بەڵا  بوونەوەی  بەرەنگار 
بۆئەوەی هەڵنەچی و خۆت، نەك دوژمنەكانت لە كاتی نەبەردییەكە هەڵبژێری. 
لیبراوی بۆ ئەوەی وا بەسەبر و تەحەمول نەڕوانی، كە یەكسانە بە خاووخلیچكی 
و بێ  دەربەستیو لێبراوانە ئامادەی بەرهەڵستی بێت، بەرچاوڕوونیش بۆ ئەوەی 
خاڵی لاواز و بەهێزی نەیارەكانت بناسیتەوە. ژەنەراڵ فابیوس وای كرد، بۆیە دوو 
شكستی ڕۆمانەكانی بە سەركەوتنێكی گەورە گۆرییەوە. فابیەكانیش وایان كرد، 
بۆیە بیروباوەرەكەیان توانی ببێتە هەوێنی دروستبوونی پارتی كرێكارانی بەریتانیا 
كە تا ساڵی پاریش حوكمی دەكرد و ئێستاش خۆیان بۆ گێمێكی تری ململانێ  

ئامادە دەكەن.
نەیارەكانمان  هێزی  دەبێ  دەربازبین،  هەمەچەشنە  بەڵای  لە  ئ��ەوەی  بۆ  جا 

سەرقاڵ بكەین، پەرتیان بكەین و بە جیا دەرەقەتیان بێین، قەڵای زۆرداریان پەیتا 
پەیتا كون بكەین، دەنا بە یەكجار دەرەقەتی سەد بەڵا نایەین.

و  تیرۆر  ب��ەڵای  قوتكردۆتەوە،  ملی  تر  جارێكی  تەعریب  ب��ەڵای  وا  ئێستا 
تێكدانی ئارامی و جێگیریی كوردستان وا زەق بوو كە تەنانەت دەزگا ئەمنیەكانی 
بیری  سەرەتاتكێی  تر  بەڵایەكی  بدەن،  ئاگایی  ئاشكرا  بە  ناچاربوون  وڵاتیش 
ناوەندێتی و شۆڤێنییە لەناوجەرگەی باس و خواسەكانی پێكهێنانی حكومەتی 
نوێی عێراقدا. ئەم تەرزە بیرە ناخوازێ  كورد شەریكەبەش بێ ، چونكە وا ڕاهاتووە 

كە كورسی و دەسەڵاتەكان بەشی خۆیان ناكات، چۆن بەشی كوردی لێ بدەن؟
بەڵای  دروس��ت��ك��راوە،  تر  بەڵاكانی  مەحكەمكردنی  بۆ  كە  ت��ر،  بەڵایەكی 
سەرژمێرییە، سەرژمێری كە نەكرێ  هەروا لە ڕێژەی كورد لە بودجە دڵنیا نابین، 
سەرژمێری كە بكرێ  و خانەی نەتەوەیی تێدا نەبێ ، بۆ ئەوەیە كورد قەبارەی 

خۆی لە تەواوی عێراق و ناوچە دابراوەكان نەناسێ .
نەیارەكانمان دەزانن ئێمە ڕێگای خەباتی دەستووری و یاسایی و دیموكراتیمان 
لەبەردەستە دەهری بوون، حەزیان لێیە هەڵبچین و وەك ڕۆمانەكان بكەین لە دوو 
جەنگی دۆڕاودا، نایانەوێ  وەك ڕۆمانەكان بین، كە بە نەخشە ڕێگای ژیرانەی 

فابیوس سەركەوتن.
ئێمە سەركەوتنی یەكجارەكیمان گەرەكە، نەك بردنەوەی قوونە شەڕ. داواكانی 

ئێمە ستراتیژیین، بۆیە پیلانی ستراتیژیی دادمان دەدات.

تەزویر

پێویستمان بەوەیە فەرهەنگێكی نوێ لە سیاسەتی كوردستانی جێگیر بكەین، 
فەرهەنگی بەعەیبە ناسین و بەعەیبە ناساندنی تەزویر لە هەڵبژاردن   و فرتوفێڵ 
لە سندوقەكانی دەنگداندا، ڕاستە پڕۆسەی سیاسی لە هەموو دونیادا ڕێوشوێنی 
و  دادەنێت  فێڵوفەرەج  ئەگەری  و  هەڵبژاردن  لەسەر  توند  چاودێری  و  یاسایی 
و  مۆراڵی  بەربەستی  ب��ەڵام  ه��ەن،  ڕێوشوێنانە  ئەم  كوردستانیش  و  عیراق  لە 
ئەفەروزكردنی كۆمەڵایەتی  و سیاسی ڕێبازی تەزویركردن فاكتەرێكی كاریگەرە 

لە نەهێشتنی ئەم دیاردە ناشیرینەی ناو پڕۆسەی دیموكراسی.
 تەزویركردن لە هەڵبژاردنەكاندا تەنها ئاودیوكردنی ئیرادەی دەنگدەر نییە، وەك 
نوێنەرانی  دیاریكردنی  لە  ئەندامانی كۆمەڵگە كە مافی خۆیان  وەك  و  فەرد  
دڵخوازی خۆیاندا بەكاردێنن، ئەمە ناهەقییە گشتییەكەیە، بەڵام ناهەقی پەنهانو 
و  سیاسی  گۆڕانكاریی  ب��ژارەی  هەڵبژاردن  تەزویری  كە  ئەوەیە،  جەوهەری 
دەستكاری نەخشەی سیاسی بەرتەسك دەكاتەوە. هەندێك جار هەڵبژاردن هەر بۆ 
خێر و خۆشیی دیموكراسی و ئاڵوگۆڕی دەسەڵات نییە، كە چوار ساڵ جارێك 
مەنگی  و  چەقبەستن  لە  دەدات  دەست  ئ��ەوەش  بۆ  هەڵبژاردن  بەڵكو  دەكرێت، 
سیاسیدا دەرفەت بە دەستكاریی كەم و زۆری نەخشەی سیاسیش دەدات و ڕێگە 

بۆ چارەسەری كێشەكانیش دەكاتەوە.
 بێدەرەتانی لە گۆڕانكاریی سیاسیدا، بە هۆی تەزویری لێرە و لەوێ، دەبێتە 
جەستەی  وەب��ەر  خوێن  بتوانێت  هەڵبژاردن  ئامڕازی  ل��ەوەی  بێئومێدی  مایەی 

پڕۆسەی سیاسیدا بكات.
تەزویر پەیوەندی نێوان هێز و كارەكتەرە سیاسییەكان ئالوودە دەكات بە دوودڵی و 
گرژی  و دڵنیانەبوون لە یەكتری. واش دەكات ئەو بەشەی بە حەڵاڵی و دەنگدانی 

راستەقینەش بەدەست دێت، بچێتە خانەی گومان  و دوودڵییەوە. ئەمەش دۆخێكە 
دۆڕاوی هەڵبژاردن دەتوانێت بەكاری بێنێت بۆ تانەلێدان.

یەكجارەكی  ئالوودەبوونێكی  بەڵام  دۆڕاندن،  لە  كاتییە  پەڕینەوەیەكی  تەزویر 
پڕۆسەی دیموكراسییە، بە جۆرێك هیچ بایەخێك بۆ گەمەی هەڵبژاردن ناهێڵێتەوە، 

تەنانەت ئەو كاتەی قازانجیش لەو گەمەیە دەكەین.
مەدەنی،  كۆمەڵی  ناوەندەكانی  پێش  سیاسییەكان،  هێزە  خۆیەتی  جێی  بۆیە 
پلەیەكی  بۆ  پەڕینەوەمان  پاپۆڕی  كە  بچنەوە،  ناشیرینەدا  دی��اردە  ئەم  بەگژ 

بەرزتری دیموكراسی كونكون دەكات.

*كوردستانی نوێ، رۆژی: ٢3/٢0١3/6

8-ی مارس دەكەمە بیانوو
بێژین  دەتوانین  ژن��ان،  خەباتی  وێستگەكانی  بۆ  بكەین  هەڵسەنگاندنێك  ئەگەر 

بزووتنەوەی ژنان لە دوو باردا تووشی پاشەكشێ هات.
ئاستی  لە  سۆشیالیستی  و  چەپ  بزووتنەوەی  پاشەكشێی  لەگەڵ  یەكەمیان: 
كرد،  پێشكەوتنخوازەكان  كۆمەڵایەتییە  بزووتنەوە  هەموو  لەسەر  كاری  كە  دونیادا، 
بە بزووتنەوەی ژنانیشەوە. كەوتنی ئۆردوگایەكی ئایدیۆلۆژی، كە لەسەر بنچینەی 
سۆشیالیزم بیناكرابێت، با ئایدیۆلۆژی  و با لە جێبەجێكردنیشدا پڕ كەموكوری بێت، 

لەگەڵ خۆیدا پاشەكشێی لە ڕێبازەكەش هێنا.
 ئەگەر لەبیرمان بێت، ئەم ڕێبازە سەرلەبەری سەدەیەكی بەخۆیەوە سەرقاڵ كرد و 
هاوكاتی ئەویش بزووتنەوەی یەكسانی  و خەباتی ژنان لە كایەدا بوو، جا تێدەگەین كە 
بۆچی بزووتنەوەی ژنانیش گرێدراوی بزووتنەوەی سۆشیالیستی كرا و لەگەڵ ئەودا 

پاشەكشێ بەویش كرا.
ئەمە وەك ئەوە وایە لە هەندێك دابی میللەتانی دواكەوتوودا لەگەڵ پیاوی كۆچكردوو 
هاوسەر  و ژنەكەشی دەنێژن. لەكاتێكدا بزووتنەوەی یەكسانی ژنان بزووتنەوەیەكی ژیان 
كرد و مێژووكرد و ئازادیخواز  و یەكسانیخوازە  و مەرج نییە هەر یەك ڕەنگدانەوەی 
هەبێت، كە ڕەنگدانەوەی گرێدانەوەیەتی بە ئایدیۆلۆژیایەك )ئایدیۆلۆژیای ماركسیزم(.
دووەمیان: لەگەڵ سەرهەڵدانی تەوژمە سیاسییەكانی بەهاری عەرەبیدا، دیسانەوە 

بزووتنەوەی ژنان تووشی پاشەكشێ  و بێ ئاسۆییەكی تر كرایەوە.
لیبراڵە  و  ئازادیخواز   تەوژمێكە  عەرەبیدا  بەهاری  لە  زاڵ  سیاسیی  تەوژمی 
كۆنەپەرست  و  كۆمەڵایەتیدا  و  فەرهەنگ   دۆسێی  لە  بەڵام  سیاسیدا،  دۆسێی  لە 
بەشێكی گرنگی  دەردەكەوێت، ژنان  بەهاری عەرەبیدا  لە ماجەرای  وەك  تەنگبینە. 
تەحریردا  گۆڕەپانەكانی  گشتی  دیمەنی  لە  و  دێنن   پێك  گۆڕانكاریخواز  تەوژمی 



111

هەڵسوڕاو و كاریگەرن، بەڵام بەهارەكە لەگۆڕانكاری سیاسیدا ڕادیكاڵ و گۆڕانخوازە، 
نەك گرمۆڵەبوونی ژنانی مەبەستە،  لە ویستی گۆڕانكاریی كۆمەڵایەتییدا  ئەمما 

بەڵكو هەڕەشە لە دەسكەوتەكانی قۆناغەكانی پێشوشیان دەكات.
كوردستانیش بەشێكی تابلۆ گشتییەكەی خۆرهەڵاتی ناوەڕاستە. لە چەند ساڵی 
ڕابردوودا ڕەوتی سیاسیی نوێ پەیدابوون، كە بەرامبەركی لەگەڵ ڕەوتی سیاسیی 
حوكمڕانی كوردستان دەكەن، لە هەڵبژاردنی گشتی  و لە چالاكیی مەدەنی  و ماجەرای 
قەومانە سیاسییەكانی چەند ساڵی ڕابردوودا ئەم ڕەوتە وەك ئۆپۆزسیۆنێكی سیاسیی 
رادیكاڵ بەرامبەر حزبەكانی حوكمڕان دەركەوتووە، بەڵام ئەم ڕەوتە ڕادیكاڵ نییە لە 

دۆسێی بزووتنەوەی كۆمەڵایەتی  و یەكسانیخوازی ژن  و پیاودا. 
نییە  ڕەوتێك  كۆمەڵ  سەرقەباغی  لە  سیاسی  گۆڕانكاریی  بۆ  ڕەوتێكە  ئەمە 
بزووتنەوە  شێوە  بەو  خۆشی  چونكە  فەرهەنگی،  كۆمەڵایەتی  و  گۆڕانكاریی  بۆ 

كۆمەڵایەتییە نایەت، كە ژنان بۆ ژنێتی خۆیان، بۆ ماف و یەكسانی رێكبخات.
زۆر بە ڕاشكاوی بیڵێین، تەنانەت لە نێوەندی ڕەوتە چالاكەكانی ژناندا هەبوون 
كردە  ژنانیان  بزووتنەوەی  بەشێكی  ك��رد  و  ئۆپۆزسیۆنیی  ڕەوت��ی  لەسەر  گ��رەوی��ان 
بونیاتنەر،  ئیمزای چەكێكی سپی بێ هیچ گرەنتی  و هاوپەیمانێتییەكی  بارمتەی 
دەرئەنجامەكەی وەك دەبینین فەزایەكی وا هاتۆتە نێو كۆمەڵی كوردەوارییەوە كەیفی 
بە بزووتنەوەی ژنان  و هیچ بزووتنەوەیەكی دیكەی كۆمەڵایەتی نایەت، كە ئامانجی 

پێشكەوتن  و گۆڕانكاریی كۆمەڵایەتییە.
 لەم هەلومەرجەدایە ئێستا لە كوردستان، جگە لە هەژموونی پاشەكشێی باعیسی 
پاشەكشێ  فەزایەكی  ع��ەرەب��ی،  ب��ەه��اری  دەرهاویشتەكانی  و  چ��ەپ  پاشەكشێی 
دەیەی  دوو  وەدیهاتووەكانی  دەسكەوتە  لەسەر  هەڕەشەیە  نەك  كە  سەرەتاتكێیەتی، 
ڕاپەرینی كوردستان، بەڵكو هەڕەشەشە لەسەر ئەو بەشە لە بزووتنەوەی ژنان، كە دوای 
هەڵڵای بەهاریی نەكەوتن، هەڕەشەیە كە نەكا لە نائومێدیدا دڵیان سارد بكاتەوە  و 
دواجار كۆمەڵی كوردەواری بۆ دەورانێك لە وزەیەكی كارای گۆڕانكاریی سەنگین  و 
بەرنامەرێژكراو بێبەش بكات و بزووتنەوەی كۆمەڵایەتی لە وێستگەیەكی هەستیاردا 

پەك بخات.
*كوردستانی نوێ، رۆژی: ١١/٢0١3/3

سیاسەت هیچ نییە جگە لەمە

هەیە،  بەرتەسك  تونێلێكی  نەتەوەیدا  شاباشی  و  نەتەوەیی  توندڕەویی  لەنێوان 
بەڵام ئەو تونێلە ڕێی ئاوەدانی و سەرفرازی نەتەوەییشە، تێپەڕین بەو تونێلەدا 
زەحمەت و دژوارە و دڵێكی وەك بەردی دەوێت، بەڵام وەك دەڵێن دەهێنێ بە شانان 
كوردیش  لە  و هەر  ك��وردە  م��ادام مەسەلەكە مەسەلەی  هەڵبگرین.  بۆ  ب��ەردی 

قەوماوە.
كورستان  نیوەی  لە  كە كەمتر  تێكۆشاندا،  بەرتەسكبوونەوەی گۆڕەپانی  لەم 
بەرزدەكاتەوە،  ورە  ڕێبازی كوردستانێتی  وەبیرئانینی  كوردستانیانەوەیە،  بەدەست 
چوارچێوەی  لە  تەنها  نیشتمان  خاكی  سنووری  كە  دەك��ات  ئەوانە  بانگەوازی 
دانیشتوانی  لە  تەنها  كوردبوون  و  دەبینن  شارەوانییەكاندا  بنەڕەتی  نەخشەی 
لە  دەربازبوونە  بۆ  كوردستانێتی  ڕێبازی  دەك��ەن��ەوە.  ك��ورت  گەڕەكێكدا  چەند 
و  ئەمرۆ  جۆرێك  بە  خەیاڵ  مەوداكانی  تەسكبوونەوەی  لە  و  كەمحەوسەڵەیی 
ئایندەی هەرێم هەر لەو هێڵە سەپێنەرەدا بناسێت، كە هێندە كەمە تەنانەت ساڵح 
موتڵەگ و ئەسیل نوجێفی و سامی عەسكەری و سەدام حوسێنیش لاریان لێی 

نییە.
و  تیئۆرسێنەكانی فیدڕالیزمی گەڕەك  بۆ  دێوەزمەیە  ڕێبازی كوردستانێتی 
شارەكان. ئەو هێزی ڕاماڵینەیە، كە بیری سیاسیی كوردی لە داوی جادووگەری 
گەورەكەی  دونیا  بە  كوردستان،  دنیایە:  ئەم  و  دەك��ات  دەرب��از  كۆچەرێتی  و 

سەرگۆی زەوییەوە گرێدەدات.
توندڕەویی نەتەوەیی ״ژدەف بەحرێ بەرنادات״ تەكلیفی ئەم خیتابە وا ڕۆشنە، 
بەعسی  و  ك��رد  تەنگەژە  تووشی  عەرەبی  دونیای  ع��ەرەب��دا  نموونەی  لە  كە 

عیراقیشی لەگۆڕنا.

شاباشی نەتەوەییش ئەوەیە، لە جێی پلەبەندكردنی داوا نەتەوەییەكان، لە بازاڕی 
تاك  بە  نەتەوەیەكەیان  ویستە  س��ەرادا  بەردەركی  یان  شێخوڵڵا،  یان  حەسیرەكە، 
هەر  واقیعگەراییەوە  ناوی  بە  هەراجكردنێكە  دەك��ات.  فرۆش  ه��ەرزان  جووت  و 
باسی  و  یەكپارچەیە  خۆی  كوردستان  واقیعدا  لە  كە  چی  واقیعی  مەپرسن. 

ناواقیعی ئەم دوو كەرتكردنەیەتی لەنێوان بەغدا و هەرێمدا؟
ئەوە كەی واقیعگەراییە، كە هەبن خوازیاری ناوچەگەرێتی بن، تەنانەت لەم 
كوردستانە ساغبۆوەدا؟ بۆ واقیعگەرایی یەكسان بێت بە هەرزانفرۆشكردنی تێز و 

ڕوانینە لەمێژینەكانی كوردایەتی؟

ڕاكردن بۆ پێشەوە؟
ئەم دۆخە شێواوە پراكتیزەكردنی تێزی ڕاكردن بۆ پێشەوەیە، بۆ پێشەوەیە، ئا، 
بەڵام ڕاكردن هەر ڕاكردنە، با پاشناوی بەرەوپێشبوون و پێشڕەویشی لێ بن��رێت.

ئەمەش  ״تێپەڕاندنی״،  لەجێی  تەنگەژە  بەسەر  بازدانە  پێشەوە،  بۆ  ڕاك��ردن 
یارییەكی زمانەوانییە بەقەد ئەوەی یارییەكی سیاسییە، بۆ شاردنەوەی ورەبەردان 

و ترس لەبەربەست و لەمپەرەكانی ڕێی كاروانی كوردایەتیان گرتووە.
خۆگێڵكردنە  خۆبچوككردنەوەیە،  و  خۆگرمۆڵەكردن  و  تەنگژە  بەسەر  بازدان 
بەسەر  سەركەوتنە  تەنگژە،  تێپەڕینی  چ��ارەس��ەرك��ردن��ی.  ن��ەك  تەنگژەكە،  لە 
گیروگرفتەكان و كردنەوەی ڕێگایەكی نوێ، ئەمما بۆ هەمان ئامانجی دێرین، 

كە كوردستانێتی نیشتمانی كوردستانییە.
سەردەمێك دەبوایە دەستی هەندێك لەم )فیدڕالە- شار( خوازانە بگرێت، كە 
ڕزگاركردنی كوردستانەكانی تر هەڵبگرێت بۆ قۆناغێكی تر و با كوردایەتی لە 
باشوور بێت، كەچی ئەمانە بە دوای بەشەكەی ״كوردستانی باشوور״ یشەوە بوون. 
ئێستاش بەدەستهێنانی حوكمڕانی پارێزگایەكیان لێ بووە بە )مەتڵەب عەزیم(. 
دونیایان لێ  كەنفتیدا سەری  لە  و  دونیایان گەڕەكە  لە هەرزەكاریی سایسەتدا 

دەبێتەوە بەیەك.
ئەمانە وا لەگەڵ نەتەوە و نیشتمانەكان مامەڵە دەكەن، كە زەویوزاری شارەوانییە، 
جارێك نەخشەی بنەڕەتی بۆ بكەن و جارێك بە تەجاوەز كۆشك و تەلاری تێدا بینا 

بكەن و ڕەنگە لە ئایندەشدا وڵات بە موساتەحە بەكرێ بگرن.

بۆچی ئێوە ئیستعمارن؟
بۆ  ورد  تەكبیری  دانانی  لەجێی  و  تەنگەژە  ڕووب��ەرووب��وون��ەوەی  ترسی  لە 
پایەداركردنی كوردایەتی، لەتاو خۆبچووككردنەوەیان، خۆیان لێ بووە بە گەورە 
نیشتمان  نەخشەی  بەربوونەتە گیانی  پەڕگاڵ  و  بە ڕاستە  ئیستعمار،  پیاوانی 
ناڕۆشنی  نوێنەرایەتییەكی  بە  وڵاتە  ئەم  خەڵكی  لەجێی  دەك��ەن.  كەرتوپەرتی 
بۆ  تەنزیر  ق��ەدەری مێژوو  و  درەوەی سروشتی شتەكان و جوگرافیا  لە  ئ��ەوان، 
ڕاكردن و پاشەكشێ دەكەن. پێتانوایە ئەگەر بفڕن وەگەرنا، ئەگەر پیشكەفن یان 
پاشەكشێ بكەن، ڕای خەڵك و بیروڕا و ئەندێشە و دڵی خەڵك هەر لای ئەوانە 
و هەر كوڕە بەهارییەكەی جارانن. چوون ئەو عاشقەی لە پەندی كوردیدا خۆی 

با دەدات: بەقوربانت بم شۆخی گەڕەكێ

چاو لەسەر هەزار دڵ لەسەر یەكێ؟
ڕێ  كە  بەستەزمانە،  یاری  پێ  خەڵكیان  سیاسییانەی  دۆنجوانە  لەو  های 
دەدات یارەكەی هەزار چاوی هەبێ و باوەڕیش بكات دڵی لای یاری ئەسڵییە؟

یاران ئێوە باوەڕ بە یاری گێل دەكەن و یاری چاو لە دەرتان قبوڵە؟
بۆ  جیاجیا  خەیاراتی  دەڵێن  بەمەش  دەك��رێ��ت،  نیشتمان  و  نەتەوە  شاباشی 
وڵات،  گەشەكردنی  و  خزمەت  چارەسەری  بۆ  و  كورد  مەسەلەی  چارەسەری 
یانی وەك بڵێی مەگەر ئەم كوردستانی باشوورەیش دابەش ببێت، ئینجا خێروبێری 

ئاوەدانی و پرسی هاوڵاتیبوون بەسەر ئەم وڵاتەدا دەڕژێ؟

نەخشەی ڕێگا 
ئایا ئێمە بە بانگەوازی كوردایەتی و لە قاودانی شاباشی نەتەوەیی دەمانەوێت 
فشە بە خزمەت و ئاوەدانی و مافی هاوڵاتیان لە خۆشگوزەرانی بكەین؟ نەخێر! 
بەڵكو بانگەواز بۆ ئەوەیە، كوردستانی بین لە ستراتیژ و ئەندێشەدا و هاوڵاتی 
شار و گەڕەكی خۆشمان بین لە خزمەت و ئاوەدانیدا. بانگەوازی كوردستانێتی 

ئیدارە  ئیداری״،  ״ڕێ��رەوی  لە  ״ڕێ��رەوی سیاسی״  جیاكردنەوەی  بۆ  بانگەوازێكە 
جا  كوردستان.  بۆ  سیاسەتیش  و  وڵات  پێشخستنی  و  ئاوەدانی  و  خزمەت  بۆ 
بەمەش  كوردایەتی.  ستراتیژی  قۆناغبەندكردنی  بە  یان  هیمەت  یەك  بە  ئیتر 
هەم كوردایەتی دەمێنێ و هەم كوردستان بمێنێ، بەمەش كوردەواری بە شار و 
شارۆچكە و گەڕەكییەوە لە چێوەی سیستم و ئیدارەی ناناوەندێتیدا دەگەشێتەوە.
دەسەڵاتی  دەسەڵاتەكانە،  تری  جیاكردنەوەیەكی  بۆ  كوردستانی  بانگەوازی 
سیاسی بۆ نەمام و باخچە و شارەوانیەكانیش با بۆ خزمەت و بۆ هاوڵاتی و بۆ 

گەشانەوەی سلێمانی، كەركوك، هەولێر، دهۆك و گەرمیان بێت.
لە وڵاتان وایە، خێر لای ئێمە شاباشە؟ لە وڵاتان بە دیدێكی ڕۆشنەوە ڕێڕەوی 
ناكاتە  وڵات��ی  مەبەستەوە  بە  كەس  جیایە،  نەتەوەیی  سیاسەتی  هی  و  ئیدارە 

قوربانی هاوڵاتی و هاوڵاتیش ناكاتە قوربانی وڵات.
لە وڵاتان نە دیموكراسی دەكرێ بە قوربانی نیشتمان، نە نیشتمانیش دەكرێتە 

قوربانی دیموكراسی. 
راستییەكەی سیاسەتی بەرپرس هەر ئەوەیە كە هاوسەنگی لەم نێوانەدا دەكات. 

كۆدەنگی بۆ ئاشتیی كۆمەڵایەتی

پرسە  لەسەر  ململانێ  كوردستان،  سیاسیی  ململانێی  ب��ەرەی  دوو  هەر  لە 
نەتەوەییەكان لەگەڵ بەغدا و لەسەر پرسە دیموكراتییەكانی ناوخۆی كوردستان، 

جۆرێك لە هێمنایەتی و شێنەیی باڵی بەسەر دۆخەكەدا كێشاوە.
لەگەڵ  كوردستان  هەرێمی  سەركردایەتیی  دی��داری  ئێستا  پێش  هەفتە  دوو 
وەزیرانی  ئەنجومەنی  كۆبوونەوەی  پەنا  لە  فیدراڵ،  حكومەتی  سەركردایەتی 
و چارەسەری  دیالۆگ  و  ئاشتی  ڕێوشوێنی  بۆ دۆزینەوەی  بەغداوە، ڕێگای 
كێشەكان كردەوە، هەردوولا وتیان دەستوور و دۆستایەتی، ئەگەر ناكۆكیش هەبێت 
دۆستایەتی  و  دەستوور  با  دیسان  ئەوا  دەستەواژەیە،  دوو  ئەم  شرۆڤەی  لەسەر 

كەفالەتی چارەسەركردنیان بكات.
كۆكبوون  و  هەرێم  دەستووری  پرۆژەی  لەسەر  ڕاب��ردووش گفتوگۆ  هەفتەی 
لەسەر ڕێوشوێنی ناكۆكییەكانی لەم بارەیەوە گەیشتە دەرچیەكی ئیجابی، وەختێك 
بەڕێز سەرۆكی هەرێم سەرنج و تێبینییەكانی لایەنە سیاسییەكانی كوردستانی 
و  حزب  لەگەڵ  ڕاسپارد  پەرلەمانی  سەرۆكایەتیی  و  كرد  پەرلەمان  ڕەوان��ەی 
لایەنەكاندا مەشوەرەت بكەن. ئەم وێستگەیەش ڕێگای دروست بۆ كۆدەنگی و 

سازانی نیشتمانیش دەكاتەوە.
ئارامە.  كەمێك  ب���ارودۆخ  ململانێدا  ب��ەرەی گەرمی  ه��ەردوو  لە  ج��ۆرە  ب��ەم 
كوردستان لە سێبەری هێمنایەتی ئیجابیدا دەژی، هیوا بەوەیە ئەم هێمنایەتییە 

درێژەی هەبێ و سەرەنجام سەر بكێشێت بۆ چارەسەری كێشەكان و پێكهاتن.
ناكۆكییەكان  ئەگەر  نییە،  ئامانج  خۆیدا  لە  خۆی  ئارامی  و  هێمنایەتی   
نەدۆزنەوە،  دروستیش  چارەسەری  ڕێی  سەرەنجام  و  شێنەیی  ئیدارەدانی  ڕێی 
بەڵام هێمنایەتی و ئارامی پێویستن بۆ ئەوەی لایەنە پێكناكۆكان بە هێمنی بیر 

بكەنەوە و دیالۆگ بكەن و لە هەلومەرجی ئاساییدا ئەوە بۆ یەكتری بسەلمێنن، 
كە لەگرژی و جەمسەرگیریدا ناچنە ژێر بارییەوە و نایسەلمێنن.

سروشتی سیاسەت وایە، كە باعیسی ناكۆكی و ململانێیە، كەسی وا خۆشباوەڕ 
هەمووشمان  بەڵام لای  بكات،  دەرس��ەد  سەد  پێكهاتنی  و  تەبایی  داوای  نییە 
زانراوە بۆیە ویستی ئاشتی و گفتوگۆ هەیە، چونکە ئەو ڕێیە تاقیكراوەتەوە و 
بەرهەمی داوەتەوە، لەبەر ئەوە هەموو پێك ناكۆكەكان دەبێ بچنەوە سەر ڕاستە 
سەرەكییەكاندا  جومگە  لە  تا  ك��ردن.  یەكتری  بە  مەشوەرەت  و  دیالۆگ  ڕێی 
خاڵی هاوبەشی چارەسەری گەڵاڵە دەبێت. بەشی ئەوەش ناكۆكی دەمێنێ كە 
تەداروكاتی  و  ناكۆكی  ئیدارەی  ئەمەش  بۆ  داهاتوو.  دەبێتە گەرای ململانێی 
پێكگەیشتنمان گەرەكە. با ململانێ هەبێ تا سیاسەت هەبێ، بەڵام پرۆسەی 
سیاسی دروست ئەوەیە ڕەنگی شینی تەبایی و ئاشتی بەسەر پانتایی سوور و 

بەرامبەركی گرژدا زاڵ بێت.
ئاشتیی  تا  بن،  بەهێزتر  ناكۆكی  مانگەكانی  لە  هێمنایەتی  هەفتەكانی  با 

كۆمەڵایەتی واقیعێكی بەرجەستە بێت، نەك خواستێكی دوورە دەست.

*كوردستانی نوێ، رۆژی: ١7/٢0١3/6

پێكەوە هەڵكردن لە ماڵی كورددا 

دیداری هەردوو سەرۆك تاڵەبانی و سەرۆك بارزانی ئاماژەی گرنگی تێدایە 
بۆ قۆناغی داهاتووی سیاسەتی كوردستانی لە هەردوو تەوەرەی دۆخی ناوخۆیی 
كوردستان و دۆخی پڕۆسەی سیاسی لە عیراق، كە هێشتا لەسەر چارەسەرێكی 

دڵنیاكەرەوە نەگیرساوەتەوە.
لە ئاستی كوردستاندا ئیستیحقاقی داهاتوو بە پلەی یەكەم، پێكهێنانی كابینەی 
نوێ  و تەواوكردنی تەداروكاتی پێكهاتەی وەزارەتەكانە، بەڵام ئەركی دیكەش هەن 
لە بابەت دۆزینەوەی میكانیزمێك بۆ ئیدارەدانی پەیوەندی و ململانێ لەگەڵ 
ئۆپۆزسیۆندا. پەیوەندی، چونكە ڕێكخستنەوەی نێوماڵی كورد ئەمە دەخوازێ  و 
ململانێش، چونكە بەشێكی پڕۆسەی دیموكراسییە، بە تایبەتی كە لایەنەكانی 
ئۆپۆزسیۆن بژارەی جیاوازیان هەیە و ناخوازن بەشداریی حكومەت بكەن، ئەمەش 
ڕێكخستنی ئیقاعی ململانێكەی گەرەكە تا هەردوولا كەڵك لە تەجرەبەی دوو 
و  بێت  نەرم  كە  بەڕێوە،  ببەن  ململانێكە  جۆرێك  بە  و  وەربگرن  ڕاب��ردوو  ساڵی 

بەریەككەوتنی ناجۆری تێدا نەبێت.
لە ئاستی عیراقیشدا هەڵوێستی كوردستانی تائێستا باشی هێناوە لە پاراستنی 
سەنگی كورد و یەكخیتابیدا، سەرەڕای گرەوێكی لێرەو لەوێ  كە بۆ دابەشكردنی 
كورد بەسەر دوو تەوەرەكەی ململانێی عیراقدا هەبوو، ئەم یەكێتییەی كورد هەم 
یارمەتیدەری كارایی ڕۆڵەكەی بوو لە تەنگژەكەی عیراقدا بە قازانجی عیراقییە 
پێك ناكۆكەكان، هەمیش بۆ پاراستنی پشكی دەستكەوتەكانی كورد و هاتنەدی 
ئەوانی ماوە لە داخوازییەكانمان )وەكو مادەی 140، پێشمەرگە و پرسی یاسای 
غاز و نەوت(. لەمەشدا هەروەك لە ئاماژەی دیداری هەردوو سەرۆكدا هاتووە 

)بیروڕاكان وەكو یەك بوون(.

ئەو  لەگێژاوەكانی  هاوپەیمان  هێزی  ه��ەردوو  تائێستای  سەركەوتنی  نهێنی 
دیوی حەمرین ئەوەیە، كە دابەشكردنی ئەركەكان لەنێوان هەردوولادا خەسڵەتێكی 
تەواوكاری هەیە، نەك ناكۆكی. لەبەر ئەوەیە كە دەڵێین )هەردوولا باشیان هێناوە(.
ئەوە كە دۆخی عیراق تا ئێستا لەسەر چارەسەرێكی دڵنیاكەرەوە نەنیشتۆتەوە، 
هێشتا  سوننەكان(  و  شیعە  )عیراقییە  عەرەبەكان  عیراقییە  ئەوەیە  هۆكارەكەی 
وەكو هاوپەیمانە كوردەكە نەیان توانیووە ناكۆكییەكانیان بە خەسڵەتی تەواوكاریو 
تەكامول بگۆڕنەوە. حاڵی وا پڕۆسەی سیاسیی عیراقی خستۆتە بەردەم هەڕەشەوە 
و كورد وەكو بەرپرسی ئەو داهێزرانە نییە هەقە بە یەكگرتوویی خۆی نەهێڵێ 
دەبێتە  نێو ماڵی كوردی  وێستگەیەشدا ڕێكخستنەوەی  لەم  بێت.  زیانمەندیشی 

ئاتاجێكی لەدواخستن نەهاتوو.
هەردوو لایەنی ئەم هاوكێشەیە: حزبەكانی حوكمڕان و ئۆپۆزسیۆنیش ئەركی 
دەرەوەی  لە  و  بپێچنەوە  ڕاب��ردوو  ساڵی  خەمناكەكانی  لاپ��ەڕە  لەسەرە  ئەوەیان 
پێداگرییەكانی پێشوو خاڵی هاوبەش بدۆزنەوە بۆ چارەسەری ئەوی دەكرێ  لە 
دۆسێی ناكۆكییەكان، هەندێك لەو دۆسیانەش بە میكانیزمێكی تۆكمە و چاكی 
ئیدارەدان بسپێرن، كە ڕوو لە پێكەوە هەڵكردن بنێت، مادام یەك گۆڕەپان كۆمان 

دەكاتەوە و ئایندە بێ كەسمان مەیسەر نابێت.
بزووتنەوەی كوردایەتیش  بۆ یەكگرتوویی  ناوخۆیی و  بۆ دیموكراسیی  ئەمە 

باشە.

*كوردستانی نوێ، رۆژی: ٢0١٢/٢/٢9



120

لە تەنزیماتی عوسمانیەوە تا تەكنۆكراتی عەبادی
بۆچی گوزارشتە جوانەكان هەمیشە لە دژی كورد دەكەونەوە؟

)1(
بێ  و  بێوەی  و  ج��وان  گوزارشتێكی  تەكنۆكرات״،  ״حكومەتی  گوزارشتی 
غلوغەشە، بەڵام كە لە بەغداوە دێت، شەرعیەتێكی برینداری هەیە، ماستێكی 
بێ موو نییە. حكومەتی تەكنۆكرات، پێش ئەوەش حكومەتی زۆرینە، حكومەتی 
ئەوە  بۆ  جوانن،  هەمووی گوزارشتی  وەتەنی، حكومەتی چاكسازی،  وەحدەی 
حكومەتی  و  هاوسەنگی  حكومەتی  و  تەوافوق  حكومەتی  ،كە  بەكارهاتوون 
زۆرینە،  بەغدای  بچێت.  لەناو  پێ  پێكهاتەكانی  ب��ەرژەوەن��دی  رەچ��اوك��ردن��ی 
حكومەتی تەكنۆكرات وا تەفسیر دەكات، كە كۆمەڵێك ئەفەندی بێ ڕەنگ و ڕوو 
و بێ ئەندێشەی سیاسی وەزارەت وەربگرن و لەناو ئەوانەشدا كۆمەڵێك ئەفەندی 
كوردیش جلی تازە بكڕن و ئوتوی بكەن، گوایە بەم زوانە دەبنە وەزیر. حكومەتی 
تەكنۆكرات، یانی حكومەتێكی ״ئیداری״ داماڵڕاو لە دیدی سیاسی، بۆ ئەوەی 
وەزیرەكان سەرقاڵ بن بە كاروباری كارگێرییەوە و سیاسەت و ستراتیژییش بەدەست 
دەستەبژێری زۆرینەی شیعە و زۆرینەی عەرەبەوە بێت، ئەوانیش ئەو سیاسەتە 

ملكەچی ستراتیژی عیراقێكی یەكڕەنگ و ناوەندی بكەن.
بزاوتی دیموكراسیی  بەم جۆرەش دەستوور و تەوافوق و پرۆسەی سیاسی و 
پێچنەوە و عیراق ملكەچی دیكتاتۆرییەكی تازەبابەت بێت. حكومەتی تەكنۆكرات 
هیچ عەیبی نییە، بەڵام عەیب لەوەدایە كە هەمیشە خاوەنانی مەیلی تاكڕەوی 
پەنا بۆ ئەم موفرەدە جوانانە دەبەن، تاوەكو نیازە خراپەكانی خۆیان دابین بكەن. 
ئەوەیە  لەبیرمان نەچێ، حكومەتی بێ ڕەنگ و ڕووی تەكنۆكرات ڕێك وەك 
حوسنی موبارك دەی كرد. هەموو وەزیرەكانی حكومەتە یەك لە دوای یەكەكانی 

خۆیان  بوارەكانی  پسپۆری  و  دكتۆر  ئەندازیار،  تەكنۆكرات،  وەزی��ری  موبارەك 
بوون، بەڵام سیاسەت هەمیشە لای موبارەك و دەستەبژێری حوكمڕان گلدرابۆوە، 
ئەو  تەكنۆكرات  یانی حكومەتی  وەزارەتەكاندا،  و  وەزیران  لە سەرۆكایەتی  نەك 
وێستگەیەیە كە عیراقی پێ دەبرێتەوە قۆناغی پێش بەهاری عەرەبی لە میسر. 
بە  وەزارەت  وەكیلی  و  ڕاوێژكار  و  بەڕێوەبەرانی گشتی  تەكنۆكرات  حكومەتی 
لە  لە ڕەهەندی سیاسی و  وەزیرێكی داماڵڕاو  وەزیر دادەنێت، بەڵام  ناونیشانی 
نوێنەرایەتی دیموكراتی خەڵك، وەزیرێكی وا كە رەحمەتی هەڤاڵ خەلیل دۆسكی 
دەیگوت )غەڵەت نەكەین ئێمە هەموومان بەڕێوەبەری گشتین و ناومان وەزیرە(.

)2(
حكومەتی تەكنۆكرات بۆ وڵاتێكی كە قۆناغی دیموكراسی و هاوسەنگی نێوان 
پێكهاتەكانی تێپەڕاندبێت و چووبێتە قۆناغی دیموكراسیی دەنگی تاكەكەسەوە، 
دەبێتە ئەزموونێكی سەركەوتوو، نەك وەكو ئێستا كە پێكهاتەكان لەلایەن زۆرینەوە 
فەرامۆش كراون و بە سەد بەربەستی دەستووری و سەدان فلتەری تەوافوقیش 
هەیە،  ئێستا  ئ��ەوی  بكرێت.  ئیحتوا  زۆرینە  نادیموكراتی  ویستی  ناتوانرێت 
تێكۆشان  ساڵە  پانزە  كە  س��ادە،  دیموكراسیی  قۆناغی  بۆ  عیراقە  گەڕانەوەی 
دیموكراسیی   + زۆرینە  )دیموكراسیی  مورەكەب  دیموكراسییەكی  بۆ  دەكرێت 

فلتەری پێكهاتەكان(
و  ئیدارە  ڕێكخستنەوەی  لە  و  چاكسازی  لە  بیركردنەوەیە  ئاكامی  ئەمە 
حوكمڕانی دوور لە ئامڕازە دەستوورییەكان و دوور لە كەڤەری دیموكراتی و مەبنای 
یاسایی. ئەم ״حكومەتی تەكنۆكراتە״ بەرهەمی ئەندێشەی سادە و ساكاری ئەو 
دەستەبژێرەی عیراقە، كە ناتوانێت كەڤەری دیموكراتی بۆ ئیجراتاتە یاساییەكانی 
دابین بكات و ناتوانێت كەڤەرێكی یاسایی بۆ هەڵسوكەوتە دیموكراتیەكانی ڕەچاو 
جەمسەرگیرییە  ئەم  هۆكارێكی  كوردستانیش  لە  وایە،  بەغدا  لە  ئەمە  بكات. 

توندەیە لە سیاسەتی نێوان ناكۆكەكاندا.

)3( 
باشە بۆچی دەبێ دەستەواژە جوانەكان هەمیشە وابن، كە دژی كوردن؟

و  چ��اك��س��ازی  ل��ە  وا  عوسمانلی  دەوڵ��ەت��ی  تەنزیماتدا  زەم��ان��ی  ل��ە  بۆچی 
ئەمارەتە  لەناوبردنی  بە  بێت  یەكسان  هەر  دەبێ  كە  تێدەگات،  مودێرن  حوكمی 
ئۆتۆنۆمییەكانی كورد؟ بۆچی دەبێ ئیسلاحی زراعی لە عیراقی جەمهوریدا 
ئەو  و  ئەم سەردار  لە هەیبەت و حەسییەتی  بە كەمكردنەوە  بێت  یەكسان  هەر 
پیاوماقوڵی كوردەوە؟ بۆچی دەبێ دیموكراسی و حكومەتی زۆرینە و حكومەتی 
چاكسازی و حكومەتی تەكنۆكرات وا دیزاین بكرێت، كە دژی كورد بەكار ببرێت؟ 
بۆچی دەبێ ئەم دەستەواژە جوانانە یەكسان بكرێن بە ملكەچپێكردنی كورد و لە 
وەختێكدا بكرێتە خیتابی ڕەسمیی دەوڵەت، كە وەختی خۆی نەبێت؟ ئایا ئەمە 
سووتاندنی قۆناغەكانە، كە پێش تەواوكردنی قۆناغی دیموكراسی پێكهاتەكان باز 
دەدەنە سەر دیموكراسیی زۆرینەی سادە؟ بۆچی سووتاندنی قۆناغەكان لە كام 

ئەزمووندا سەركەوتوو بووە، تا لە عیراقی ئاڵۆزكاودا سەركەوتوو بێت؟
وەڵام دیارە، چونكە مەیلی دیكتاتۆری هەیە لە بەغدا، چونكە مەیلێك هەیە 
پێكهاتەیەك  بەرژەوەندی  بۆ  یاساكانی  و  توانەكانی  و  عیراق  دەوڵەتی  دەیەوێ 

بەكار بهێنرێت.
ئەمە بە دیوە عیراقیەكەدا، ئەی دیوە كوردییەكەی؟

لە ڕاستیدا بەغدا بۆیە وا پێشێلی دەستوور و یاسا و چەمكە مودێرنەكان دەكات 
لە ئاستی كوردستاندا، چونكە كوردستان خۆشی بریندارە، پرۆسە سیاسییەكەی 
پەرلەمانەكەی قۆڵبەست  داماڵراوە و  لە كاریگەری  پەكخراوە، دیموكراسیەكەی 
لەلایەن  شێوێنەراوەكان،  جوانە  چەمكە  بەرامبەر  لە  كوردستان  چونكە  ك��راوە، 

بەغداوە، خۆی تێزێكی ڕوونی پێشكەش نەكردووە.
ئەمەش دەمان باتەوە سەر پێویستی بەرچاوڕوونی لە ئەدەبیاتی كوردایەتیدا، 
مانای  ئێمە  ملكەچپێكراودا  جوانی  چەمكێكی  هەر  بەرامبەر  لە  جۆرێك  بە 

ڕاستەقینەی ئەو چەمكە نیشانی خۆمان و بەغدا بدەین.

*كوردستانی نوێ، رۆژی: ٢/١/٢0١6/4

زیهنیەتی ڕاپەرین و ڕاپەرین لە زیهنیەتدا

جەوهەری گفتوگۆ لەسەر راپەرین، دوای بیست و پێنج ساڵ لە قەومانی، لەم 
دوو دەستەواژەیەدا كورت دەكرێتەوە: زهنیەتی ڕاپەرین و ڕاپەرین لە زهنیەتدا.

تۆڕەكانی فەیسبوك و ئاماژەی میدیایی بەشێكی نارازییەكانی ناو حزبەكانی 
لەسەر  قسەكردن  بۆ  دەروازە  كردۆتە  ڕاپەرینیان  بۆنەی  ئۆپۆزیسیۆنبوون  جاران 
كوردستانیش  سیاسیی  دەسەڵاتی  شرۆڤەیەی  بەو  تر.  ڕاپەرینێكی  پێویستی 
پێویستی بە ڕاپەرینێكە، كە لە دژی بەرپا بكرێت. ئەوای گوایە ئەم ڕاپەرینەش 
دەكەن هەر ئەوانەن بانگەوازی بۆ دەكەن. ئەمە بەو مانایە دێت، هەر خۆشیان 
گەلی ڕاپەریوو و خاوەن هەقن. ئەگەر گفتوگۆ لەوەدا گرمۆڵە بكەین، داخۆ 
ئەوان لەسەر هەقن و دەسەڵات شایانی ئەوەیە ڕاپەرینی لە دژ بكرێت، چونكە 
خاڵی  بۆ  جەدوایەك  لەسەر  و  گونجاو  ئاكامێكی  ناگەینە  كاتە  ئەو  ناهەقە. 
هاوبەش ناگیرسێینەوە. بەڵام دەكرێ لێرە قسە لەسەر زهنیەتی ڕاپەرین بكەین. 
ئەوانەی وا بیر دەكەنەوە یەك دیمەن لە ڕاپەرین دەبینن و دەناسن كە پەلاماردانە، 
پەلاماردانی ئەمنە سوورەكە و هەیئەی كەركووك و مەنزومەی ئیستخباراتە كە 
دەبێ بسوتێنرێت، شەهید بدرێت و بەعس قڕان هەبێت. ئەوانە خەیاڵدانیان لەسەر 
ڕاپەرین هەر ئەو توندوتیژییە، كە بەشێكی دیمەنی ڕاپەرینی 1991 بوو، نەك 
ئەمەش  هەڵكوتانە،  و  پەلاماردان  هەر  ئەوان  خەیاڵدانی  لە  ڕاپەرین  هەمووی. 
ئەو شتەیە دەكرێ بە زهنیەتی ڕاپەرین ناوی بنێین. ئەم زهنیەتە لە بچووكترین 
بەرەنگاری، وەرگۆرانی شۆڕشگێریدا كورت دەهێنێ و وەك بەهاری عەرەبی ڕوو 
لە خەزان دەكات. لەكاتێكدا ڕاپەرین هەر ئەو دیمەنانە نییە، كە پەرچەكرداری 
خەڵكە لە بەرامبەر زەبروزەنگی بەعس كە هیچ دەرفەتێكی بۆ سیاسەتكردن و 
خۆنواندنی گرووپەكان نەهێشتبۆوە. ڕاپەرین بیناكردنی تەجرەبەیەكی خۆماڵییە 

دەك��ات و سەركەوتنی  لەسەر  پێنج ساڵ كورد كاری  بیست و  ئ��ازادی، كە  لە 
ئێمە  هەیە.  هەنگاویشی  ئەو  و  وێستگە  ئەم  شكستی  و  دەك��ا  مسۆگەر  تێدا 
پێویستمان بە ڕاپەرینە لەو زهنیەتەی وا لە ڕاپەرین گەیشتووە، كە هەر بریتییە 
لە پەلاماردان. ئێمە زهنیەتی ڕاپەرینمان ناوێ. ڕاپەرینمان لە زهنیەتی ئەواندا 
دەوێت، کە كردەی ڕاپەرین و ئیرادەی شۆرشگێڕی تەنها لە گرتەیەكی ڤیدیۆیی 
ئەمنە سوورەكەدا كورت دەكەنەوە. وەك ئەو موسڵمانە توندڕەوەی جیهاد تەنها لە 
توندوتیژیدا كورت دەكاتەوە و جیهادی نەفس و فەرزەكانی دیكەی ئیسلامەتی 

لەبیر دەكات.
كاتی ڕاپەرینە، با ڕاپەرین لە دژی زهنیەتی ڕاپەرین بكەین.

*کوردستانی نوێ، رۆژانی: ١١-١٢/٢0١6/3

كورد لە كابینەی چاككراوی عەبادییدا

كۆتایی هەفتەیە و خراپ نییە هەندێك پرسیار بخرێتە خزمەت سەركردایەتی 
بەشی  و  داهاتووی عەبادی  لەسەر چیەتی حكومەتی  سیاسیی كوردستانەوە، 
كورد لەو حكومەتەدا؟ بەشی كورد نەك بە تەنها لە ژمارەی وەزیر و وەزارەتەكان 
و پۆستی كورد لەو كایەیەدا، بەڵكو بە هەموو ماناكانی بەشی كورد لە بڕیار 
سەروبەندی  لە  عیراق  حكومەتی  ل��ەم��ەودوای  ئاڕاستەكانی  و  سیاسەت  و 

״چاكسازی״ی تازە لە كابینەكەی عەبادیدا.
ئایا سەركردایەتی سیاسیی كورد و سەركردایەتی حزبە بەشدارەكانی حكومەتی 
عیراق، حزبەكانی وەزیریان هەیە و حزوریان هەیە، چۆن بەرخورد دەكەن لەگەڵ 
گفتوگۆی  لە  دەكەن  بەشداری  بەغدا؟  لە  سیاسەت  ڕێرەوەكانی  دانووستاندنی 
بچووكردنەوەی كابینە و پوختەكردنەوەی؟ خۆیان بەشی خۆیان دیاری دەكەن، یان 
ناوەڕاستە، كە هەم ئیستحقاقی هەڵبژاردن و هەمیش  عەبادی یان شتێكە لەو 
پێداویستی حكومەتی تەكنۆكراتی دابین بكات؟ ئایا عەبادی وەكو دوو جاری 
پێشوو دەكات، كە كابینەی دانا و بێ پرسی كورد پۆستەكانی بۆ دیاری كردین، 
كە ژمارەشی كەمكردەوە بێ پرسی ئێمە كردی؟ یاخود بۆ ئاشتكردنەوەی هەرێم 

و گێڕانەوەی بۆ بەغدا نمایشی دانوستاندنمان لەگەڵ دەكات.
لەوەش گرنگتر، سەركردایەتی سیاسیی كوردستان هەر ئیكتفا دەكات لە بەشی 
خۆی لە وەزارەتەكان یان قسەی دەبێت لەسەر سیاسەتی حكومەتەكەی، كە تا 

ئێستا دەنگەدەنگی زۆرە و ڕەنگی چاكسازی دیار نییە؟
ئەم پرسیارانە ئەو كاتە مانای زیاتر پەیدا دەكەن كە لە بیرمان بێت، ئەگەرچی 
بە تەواوی  لە بەغدا، بەڵام كۆی كوردستان هێشتا  هەرێمی كوردستان دابڕاوە 
دەسەڵاتی  ژێر  لە  كوردستان  خاكی  نیوەی  لە  زیاتر  كە  مانایە  بەو  دانەبڕاوە، 

ڕاستەوخۆی بەغدایە و پایتەخت چارەنووس و گوزەران و ژیانیان دیاری دەكات.
لە دەرەوەی هەرێم نیوەی زیاتری خاكی كوردستان هێشتا چارەنووسیان یەكلایی 
نەكراوەتەوە و حكوومەتی عەبادی بە چاك و بە خراپ كاریگەریی لە سەریان 
دادەنێت. بۆیە گرنگە حزوری كورد لەناو سیاسەتی كابینەدا هەبێت، تا سیاسەت 
بەشی نیوەی زیاتری كوردستانی تێدا بێت. ئەگەرچی تەنانەت خودی هەرێمیش 
هێشتا بەشێكە لە عیراق و سەرەڕای دابڕانی بەغدا لێمان و بێبەشكردنمان لە 
شایستەی دارایی و بودجە و مووچە، بەڵام هێشتا بڕیارەكانی كار لە ئێمەش 

دەكەن، كاریگەری ڕاستەوخۆی لەسەر ״كوردستانی دابڕاو״ لە هەرێم زقترە.
لە دوای پڕۆسەی ڕزگاریی عیراق كورد و كوردستان لە سیاسەتی عیراقی 
و گەڵاڵە بوونی ئەندێشەی سیاسەت لە بەغدا ڕۆڵی گەورەیان هەبوو، وا چەند 
ساڵێكە ئەندێشەی سیاسی و گەڵاڵەی بڕیاری سیاسی بێ بەشداری كورد ساز 

دەبێ، كەسیش ناپرسێتەوە ئەی نەتەوەی هاوبەش لە كوێی ئەم دۆخەدایە؟
داخۆ  كە  دەكولێنێتەوە،  برینان  تر  جارێكی  عەبادیدا  كابینەی  لە  ئاڵۆگۆڕ 
حزبەكانی كوردستان بە وانەی لەگەڵ گۆشەگیری و دابڕانن، بەوانیش كە لەگەڵ 
كابینەیەدا  لەو  دەستكاری  پێشهاتی  لەگەڵ  بەرخورد  چۆن  ك��اران،  بەشداریی 

دەكەن؟
بۆ ڕێكەوت و دەركەوتەكانی بەجێدێڵن، یان ئەجێندایان پێیە؟

*کوردستانی نوێ، رۆژانی: ٢6-٢/٢7/٢0١6

لە دامێنی حكومەتی تەكنۆكراتدا

)1(
سیاسەتی لێواری تەنگژە ڕەنگە بۆ عیراقییەكانی بەغدا دەست بدات، بەڵام 
بۆ سیاسەتی كوردستانی شڵەژان  و كەمبوونەوەی دەستكەوتەكانی بەدواوە دەبێت.
حكومەتی  لە  گۆڕانكاری  مشتومڕی  دەمێكە  سوننییەكان  شیعی و  هێزە 
بەرەنگاریی  بۆ  بێت  نیشتمانیی  یەكێتیی  حكومەتی  ئیتر  جا  دەكەن،  عەبادی 
داعش، یان حكومەتی زۆرینەی جێی خواستی مالكی، یان هی تەكنۆكرات، 
وەك ئەوەی ئێستا بۆتە تایتڵی هەموو ڕۆژنامەكانی پایتەختی فیدڕالی، ئەوان 
لێواری  بۆیە گەیاندیانە  بە ڕاوێژ و گفتوگۆ نەگەیشتنە گەڵاڵەی چارەسەر، 
هێزە  بۆ  ئەوە  بەڵام  یەكلاییبوونەوە،  پێش  كاتژمێری  دوا  گەیاندیانە  و  تەنگژە 
بەشی  نە  دواكاتژمێر  كوشندەی  كاتی  كوشندەیە،  هەڵەیەكی  كوردستانییەكان 
ڕاوێژی هێزە ناكۆكەكانی كوردستان لەناو خۆیان دەكات  و نە بەشی ئەوەشی پێ 
دەمێنێت ئیدارەی سیاسەتی پێ بكەین لەگەڵ بەغدا، تا لە دۆسێی بەشمان لە 
حكومەتی تازەدا بەشەكەمان پارێزراو بێت و پاشەكشێ لە دەستكەوتەكان نەبێتە 
وای  فیدڕالییەكانماندا  پەیوەندییە  دیكەی  دۆسێی  لە  وەك  دی��اردە،  و  نەریت  

لێهاتووە.

)2(
ئێمە چیمان لە بەغدا دەوێت؟ ئەمە پرسیارێكی لەپێشترە لە پرسیاری بەغدا 
چی لە ئێمە دەوێت؟ چونكە بەغدا دیارە كە چی دەوێت: زۆرترین پابەندێتی ئێمەو 
كەمترینی خۆی. بەغدا گەرەكێتی زۆرترین ئەركی عیراقێتی بخەینە ئەستۆی 
لەگەڵ  ئێمەش  ململانێی  پانتایی  بسەلمێنێت.  بۆ  مافمان  كەمترین  و  خۆمان  

پایتەختە مۆنەكە هەر لەو بۆشاییەدایە. لەبەرئەوە گەرەكە بزانین ئێمە چیمان لە 
بەغدا دەوێت؟ وەڵامی ئەم پرسیارە هەر ئەوە نییە بڵێین گشت مافەكانمان، بێ 
كەمكردنەوە و لێ دەركردن دەوێت، بەڵكو دەبێ لەسەر دوو تەوەری دیاریكردنی 
ئەولەویەتەكان  و دابەشكردنی داخوازییەكانمان، بەپێی قۆناغبەندییەكی دروست 

وەڵامەكە وەربگرێتەوە.
ئەولەویەتی  ئایا  ڕاستە،  تەكنۆكراتیش  حكومەتی  دۆسێی  بۆ  بنەمایە  ئەم 
ئێمە پۆستەكانمانە؟ دەمانەوێ زیاتری بكەین  و لە ڕووی چۆنایەتی )جۆری 
وەزارەتەكان(  و چەندایەتی ״ژمارە و قەبارەیان״ باشتری بکەین؟ دەمانەوێ ڕێژەی 
پۆستەكان هەڵپچڕین، بۆ ئەوەی پێگەی خۆمان بناسینەوە، دوای پاشەكشێی دوو 
سێ  ساڵی ڕابردوو؟ یان دەمانەوێ بەشی حكومەتمان بكەینە دەسكەلای سیاسی 
تا بیسەلمێنین بەغدا لەمەشدا بۆمانی ناسەلمێنێت؟ سیناریۆی دووەممان چی 

دەبێت، ئەگەر بەغدا پێداگریی كرد؟
ئێمە چیمان لە بەغدا دەوێت؟

*کوردستانی نوێ، رۆژی: ٢0١6/3/30

بەهاری ئازادی و لێبوردەیی
 نەك تەحریم و تەحریز

ئاوەدانی،  و  خێروخۆشی  بەرهەڵدانی  بەهاری  بەڕێوەیە،  بەهار  هات،  بەهار 
بەهاری سەربەستی و راپەڕینی كوردستان.

بەهار لە دیرۆكی كورددا تەنها یادی نەورۆزی ململانێی نێوان هەق و زوڵم، 
ستەم و ئازادی نییە. بەهار لە ئەندێشەی ئینسانی كورددا تەنها یادی نەورۆزی 

ڕاپەڕینی ڕاماڵینی داگیركەران نییە.
بەڵكو، بۆ ئەوانەی لەیادیان نەماوە، بەهار بیرەوەری گەردەن ئازادی و لێبوردەییو 

لێكخۆشبوون و توانەوەی بەستەڵەكی دوودڵی و دووبەرەكی و دووبەرەییە.
عززەتی  و  غیرەت  كە  نییە،   )1991( ئ��اداری  ڕاپەڕینی  یادی  هەر  بەهار 
نەفسی كورد چیتر قبوڵی نەكرد لە ژێر سایەی دیكتاتۆر و داگیركاردا ملكەچو 

گەردەن كەچ بێت.
بەهار بۆ ئەوانەی فێرن لاپەڕە لە مێژووی كورد بدڕن و لاپەڕەی شێواو لە جێی 
مێژووەوە حەقیقییەكە دابنێن، بەهاری لێبوردنی گشتی و ئاشتبوونەوەی گشتی 

و جەژنتان پیرۆز و پێكمانەوە بێی گشتی بوو.
بەهاری كورد، هەر بەهاری ڕاپەڕین و هەڵكوتانە سەر ئەمنەسوورەكە و ئەمنی 
گیانی  بەهاری  بەڵكو  نییە،  محەتە  سجنی  و  خالید  ئ��ۆردووگ��ای  و  كەرامە 
لێبوردەیی كوردیش كە نانی نەبوو بیخوا، نانی دەبردە مزگەوت بۆ سەربازەكانی 

ڕژێمی بەعس، كە دەستبەردانی شەڕی كورد كوشتن بوون.
بەهاری ڕاپەڕین هەر بەهاری ڕاماڵینی شاری ئەسیری ئۆردووگای بەندكراو 
نەبوو، بەڵكو بەهاری ڕاماڵینی ڕق و كینە و گەڕانەوە بۆ سەرەتاكانی كوردبوون 

بوو، پێش ئەوەی داگیركەران جاش و باشمان لێ دروست بكات.

پ��ای��زی دووب��ەرەك��ی و هاوین  و  ف��ی��راق  دەب��ێ زستانی  یانی  ه��ات،  ب��ەه��ار 
بەگژیەكداچوونی كورد و كورد بەسەر بچن.

ڕوومان لە بەهارە، یانی كاتێك لەگەڵ سروشت و لەگەڵ خۆمان و لەگەڵ 
ناخی خۆمانیشدا ئاشت بینەوە، بەهار هات یانی فەسڵی شایی و هەڵپەڕكێ و 
جلی ئاڵوواڵا هات، یانی فەسڵی غەزا و نوێژی تەحریر و تەحریز و كوڕی كورد 

بەكوشتدان و كوری خۆ سەلامەت دەرچوو بەسەرچوو.
پەنجەرەكان بكەنەوە، پێش ئەوەی شار بخنكێ، ڕێگاكان بكەنەوە، پێش ئەوەی 
نەوەكان تووشی پێكدادان بێن، لێگەڕین با بەهار وەكو جاران بەهاری ئازادی و 

گەردەن ئازادیی و گەردەن كێڵی بێت.
لێگەڕین با بەهار وەكو جاران بەهاری ڕاپەڕینی كوردستان و )شاییە زەماوەندە( 

بێت.
نەك )نوێژی تەحریز(ی چەواشە و مزگەوتی زراری تێكبەربوونی كورد بێت.
راپەڕینی  ڕاستكردنەوە،  و  چاكسازی  ڕاپەڕینی  بێت،  ك��ورد  ڕاپەڕینی  با 

راماڵینی كاژی تەمبەڵی و گەندەڵی و تەوەزلی.
و شارۆچكەكان. بۆ گەڕەك  كوردستان  تری  دابەشكردنێكی  ڕاپەڕینی  نەك 
نەك ڕاپەڕینی چەواشەی وابێت، كە نەورۆز تەكفیر و هەڵپەڕكێی بەهار تەحریم 

و گەردەن ئازادی جەژنی لێ تەحریم بكات.

كورد و ئەوانی تر
فەسڵی سێیەم

دۆستی نوێی كورد و 
ناسیۆنالستێكی ڕەسەنی عەرەب

لە كەناڵی ئەلجەزیرەوە، مشعان ئەلجبوری دۆستی نوێی كورد، لە ڕوانگەی 
چێكردنی  و  كورد  لە  داكۆكی  عەرەبەوە،  نەتەوەی  و  عیراق  بەرژەوەندییەكانی 
دەوڵەتی كورد خزمەتی  وابوو، كە  پێی  ئەو  قەوارەی سەربەخۆی كوردان كرد. 
ئەمنی قەومی عەرەب دەكات. ئەمەش دروستی لەو بۆچوونەوەی بزاڤی كوردو 
دۆستەكانی سەلماند، كە بانگەشەیان بۆ ئەوە دەكرد پرۆژەی ناسیونالیستی كورد 
بۆ  نووسینە  ئەم  نین.  ناكۆك  یەكدا  دەگەڵ  عەرەب  ناسیونالیستی  پ��رۆژەی  و 
تەئكیدكردنەوەی قسەكانی ئەلجبوری و بۆچوونەكەی بزاڤی كورد و دۆس��تانیەتی.
هەندێك جار لە نێوەندە سیاسییەكان و لەنێو كۆڕی كۆمەڵیشدا ڕوودەدات، كە 
مەزڵومیەتەی  لەو  بكەن  مەزڵومێك  پشتگیری  ناوەندەكان  و  و گرووپ  كەسان 
واری  بێنە  ڕاستەوخۆ  یاخود  بۆچوونێكدا  لە  قەزاوەتێك،  لە  یان  ك��راوە،  لێی 
كێشەكەوەو كۆشش و تێكۆشانی بۆ بكەن، ئەوە بۆ خۆی لە هەڵسوڕانی سیاسەت 
و كۆمەڵگەدا شیاوە و كەس و گرووپەكان لەسەر بیروباوەڕی مرۆڤدۆستانەیان، 
لەبەر ڕەوشتی بەرز و سۆزی گەرمیان بانگی هەق دەدەن و پشتگیری كێشەی 
هەڵایساوەكانی خەڵكی چەوساوە دەكەن، ڕوودەدا كە تەنانەت هەندێك لەوانە لە 
سنوورێكی دیاریكراو و بۆ زەمەنێكی دیاریكراو تەبەنی پرسی توێژیك، پرسی 
میللەتێكی چەوساوە بكەن. بەڵام دروستترین هەڵوێست و پشتگیری ئەوەیە، كە 

وا بكەوێتەوە قازانجی بۆ خاوەن هەڵوێست و پشتگیریكار هەبێت.
لەسەر ئەو بنچینەیەی مرۆڤ دەبێت لە مامەڵە و هەڵوێستیدا كار بۆ ئەوە بكات 
خەڵكانی تر وەكو خۆی و لەگەڵ خۆیدا ئازاد بن، تا پەیوەندییە ئینسانییەكانی 

ئەو كەسە پێویستی پێیەتی ئازاد و یەكسان و چوونیەك بن.

دەبێ پیاو بۆ ئەوە لە پەیوەندییە ئینسانی و كۆمەڵایەتییەكانی، دەگەڵ ژندا 
سەرچاوەی  بكات.  ژن  ئ��ازادی  پشتگیری  وەربگرێ،  كەڵك  ئەوپەڕی  و  ئازاد 
پشتگیری لەو بابەتە پێش ئەوەی قەناعەت و باوەڕی پیاوەكە بێت، بەرژەوەندی 
پیاوە كە كەڵك لە ئازادیی ژن و سەرلەنوێ تەئهیلكردنەوەی ژن بۆ ژیان و كۆمەڵ 

وەردەگرێ.
ئازادی  پێوەری  ژن  ئازادیی  هاتووە،  ئەدەبیاتیاندا  لە  ماركسیستانەی  ئەو 
كۆمەڵە( لەمێژە لەو پەندە ماركسیستەیان لەبەركردووە، كە ئاماژە دەدا بۆ ئەوەی 
لە ڕاستگۆیی ئینگلیزە چەپەكان دڵنیا بێت لەبارەی كێشەی ئیرلەنداوە، پرسیاریان 

لێ بكە.
واتا بۆ ئەوەی لەوە دڵنیا بێت، كە ئەو ئازادیخوازانەی ئینگلیز تا چەند لە 
بانگەشە و دروشمەكانیاندا ڕاستگۆ و سەرڕاستن، لێیان بپرسە داخۆ پشتگیری 
بدوێنێ شەرعی  )ئینگلیز!(  دەكەن؟  ئەوان  قەوارەی سەربەخۆیی  و  جیابوونەوە 
خۆی دەكا! ئەو پێوەرە، كە هیچ میللەتێك ئازاد نییە و ئازاد نابێت لە كاتێكدا 
میللەتێكی تر بچەوسێنێتەوە، ئازادی چی كە مرۆڤ و میللەتانی تر بترسن و 
بسڵەمێننەوە و )بەناچاری( قۆڵبەستیان بكەن، نەكا ببزوێن و هەڕەشە لە ئازادیی 
وان بكەن؟ ئەوە كێهان ئازادییە میللەتێك لە عەقڵی دەستەجەمعییدا پێی وابێ 
میللەتەكەی تر دەخوازێ پشكی ئەو لە ژیان و مانەوە و سەرفرازییدا بخوا، بۆیە 
لە پێشدا ئازادیی جووڵانەوەی زەوت بكا و پشكی میللەتی ژێردەستە لە ژیان و 

كەرەستەكانی بخوا؟
لە كەناڵی  لەمەڕ خۆمان  ئەلجبوری، جوامێرە شرقاتییەكەی  ئەوەی مشعان 
فەزائی ئەلجەزیرەوە لەسەر پرسی كورد و خەونی كورد لە دەوڵەتێكی سەربەخۆدا 
سیاسییە  پشتگیرییە  و  هەڵوێست  ئەو  خانەی  لە  دروس��ت  ڕایگەیاند،  و  وتی 
دەگونجێ كە بیروباوەڕە ئینسانییەكان لەگەڵ بەرژەوەندییەكاندا جووت دەكەن. وەك 
ئەوە وایە هاووڵاتییە بەشەرەفەكەی توركیا ساین ئیسماعیل بیشكچی لە وەڵامی 
ڕۆژنامەنووسێكی توركدا، كە لێی پرسی بوو بۆچی دەتەوێت بە پشتگیریكردنی 
كورد توركیا لەتوپەت بكەیت؟ گووتبووی: )بەپێچەوانەوە من دەمەوێ توركیا 
ڕزگار بكەم، لە ڕێگای ئازادیی كوردەوە توركیا لەو داوەشینەی ئێستای دەربازی 

دەبێت(
عیراقیش  دابمەزرێ،  كورد  دەوڵەتی  ئەگەر  دەیگوت:  هەروا  ئەلجبوری-ش 
ڕزگاری دەبێت، عیراقێكی بچووك و بەهێز، لە عیراقێكی گەورە و لاواز باشترە.
تێزەكانیدا هەمان قووڵی بیشكچی دەرك  لە  بڵێین، ئەلجبوری  هەڵبەتە زووە 
پێ كردووە، بێشكچی وەك بیرمەندێك پتر لە بیست ساڵە لە دەرگای زانستەوە 
لەواری سۆسیۆلۆژی و سیاسی كوردان دەكۆڵێتەوە. لەكاتێكدا مشعان ئەلجبوری 
پشتگیریكردنی  كۆڕی  هاتە  ئۆپۆزسیۆنەوە  دەرگ��ای  لە  كورد  نوێی  دۆستی 
كورد و كێشەكەیەوە، كە تادێ كۆڕەكە گەرمە و گورتر دەبیت بە دۆستە یەك بە 
دواییەكەكانی، بەڵام سەرچاوەی ڕوانینەكە بۆ هەردووكیان هەمان ڕوانینی ئینسانی 
و ئازادیخوازە. لە عیراقییەكی نێو عیراق، كە وردەكاری و مەرگەساتەكانی بە 
چاوی خۆی بینیووە و بنەماڵەكەی قوربانییان لە شەڕ و ئاشووبەكانیدا داوە، بۆ 
بپێچێتەوە، بۆ سیاسی و  ئۆپۆزسینێك كە ئەركی سەرشانیەتی لە پرسی كورد 
ڕووناكبیرێكی عیراق و عەرەبی كە لە هەوڵی دەوڵەمەندكردنی ڕوانین و تێزەكانی 

خۆیەتی لەسەر كورد و كێشەی كورد.
لەنێوان ئەو موداخەلاتانەی لە بەرنامە و كۆرەكانی دیكەی لەسەر كورد دەكرانو 
تێیدا ئەلجبوری قسەی دەكرد و ئەو بینینە گشتگیرییەی لە بەرنامەكەی خۆی لە 
ڕۆژی 1998/9/22 لە كەناڵی ئەلجەزیرەدا خستییە ڕوو، جیاوازیو پێشكەوتنێكی 
ئەوتۆ هەست پێ دەكرێ، كە گەواهی خۆماندووكردنی مشعان ئەلجبوری بێت 
ئیقاع  لەسەر هەمان  ئایندەشدا  لە  پێدەچێ  پرسی كورد.  لە  تێگەیشتن  لەواری 
ئەلجبوری باشتر لەو پرسە قووڵبێتەوە و سەرسەختتر لەو سەرسەختییەی ئێستای 

داكۆكی لە تێزەكانی بكات كە گرنگترینیان ئەوە بوو:
دەوڵەتی كوردی خزمەتی ئەمنی قەومی عەرەب دەكات. ئەمەش پەرەپێدانی ئەو 
ڕوانینە دروستەیە، كە پێی یوایە مەرج نییە سەد دەرسەد پرۆژەی ناسیونالیستی 
كورد ناكۆك بێت لەگەڵ پرۆژەی ناسیونالیستی عەرەب و بە درێژایی هێڵ ناتەباو 
پێچەوانەی یەك بن، ئەگەر لە هەندێك هەلومەرجدا بە هۆی لێك نەگەیشتن و 
گوێ نەگرتنی عەرەب لە كورد مەسەلەكان وا هاتبنە بەرچاو، كە هەردوو پرۆژە 
پێك ناكۆكن، ئەوا ئیدی وا خەریكە وردەوردە ئەو دەنگانە بڵند دەبن، كە پێیان وایە 

كورد و عەرەب پتر لە خاڵیكی وێكراییان هەیە كە لە خەبات و هاوپەیمانێتیدا 
پشتی پێ ببەستن و بەر فرەهی بكەن.

لە ڕاستیدا لە ڕووی مێژووییەوە، سەرهەنگ قەزافی، دۆستی دێرینی كوردان 
لەهەر كوێیەك بن، یەكەمین سەكردەی عەرەب و یەكەمین كەسێیەتی ناوداری 
عەرەب بوو داوای كرد نەتەوەی كورد وەك نەتەوەیەكی ڕەسەن لە نیشتمانی خۆیدا 
سەربەخۆ بێت و بۆ هاوكاری عەرەب و تورك و فارس، نەتەوە ڕەسەنەكانی دیكەی 
گیانفیداییەوە.  واری  بێتە  دەرەكیەكان  هەڕەشە  بە  دژ  خەباتیاندا  لە  ناوچەكە 
سەرهەنگ لە یەكێتی عەرەب و پرۆژەی ناسیۆنالیتی عەرەب نە تەنها داوای لە 
عەرەب كرد مافی چارەنووسی كوردان بسەلمێنن، بەڵكو پرۆژەیەكی هەمەگیری 
لە شیوەی فیدراسیۆنێكی گەورەی پێكهاتوو لە دەوڵەتەكانی تورك و فارس عەرەبو 
ئازاد و سەربەخۆ بن. ئەمەش  پێكەوە  ئەمانە  ئەوەی  پێشنیار كرد، بۆ  كوردی 
سەردەستەكان  نەتەوە  ئازادیی  كامڵی  بۆ  كە  بیرۆكەیەیە،  ئەو  تەئكیدكردنەوەی 
نزیكە  بێشكچییەوە  لەوەی  قەزافی  بیرۆكەكەی  بن.  ئازاد  دەستەكان  ژێر  دەبێ 
سەبارەت بەوەی هەموو كوردان دەگرێتەوە. هی ئەوەی بێشكچی و قەزافی و 
بەم دواییەش ئەلجبوری لەوەدا یەكدەگرێتەوە، كە ئەوان لە تورك بوون و عەرەبی 
بوونی خۆیاندا ڕاستگۆن. لە ڕاستیدا بێشكچی هاووڵاتییەكی ڕەسەنی توركیایە، 
كەسیش ناتوانێ نكۆڵێ لە كۆششە عەرەبییەكانی قەزافی و ئەو قوربانیانە بكات 

كە ئەو لەو بوارەدا داونی.
ئەلجبوریش خۆی لە بەرنامەكەیدا گوتی، كەس ناتوانێت لە عیراقی بووندا 
موزادەیەمان بەسەردا بكات، ئێمە بۆیە داوای مافەكانی كورد دەكەین، چونكە 
خوێن و كوشتارمان لە عیراقدا بینیوە و كورد و عەرەب بە هەزارانیان بوونەتە 

سووتەمەنی ئەو ململانێیە.
نییە كە پرسی كورد لە  لێرەدا هەڵوێستەكانی ئەو دۆستانە بۆ ئەو  هەڵبەتە 
هەلومەرجەكان و لەسەر زەمینی واقیع دابرێت. بەڵكو بۆ ئەوەیە كە تێگەیشتنی 
لە خودكردنەوەی قۆناغەكانی  ڕادیكالی بۆ كێشەكان ڕۆڵی ئیجابی دەگێڕێت 
كار و داخوازیی سیاسییدا. بەو مانایە دۆستە ڕادیكاڵییەكانمان چاكتر لە خەڵكی 
واقیعە  مومكیناتی  پێی  بە  هەڵسوكەوتی  و  كورد  خەبتینی  قۆناغبەندی  تر 

ئیقلیمی و نێودەوڵەتییەكان تێدەگەن. خۆ لە دواییشدا هەر ئەوانە سەردەكەون، كە 
خەونەكانیان كامڵ و كۆششەكانیشیان واقیعی و پشتگیریكردنەكانیشیان لەلایەن 
دۆستانەوە بنچینەی بیروباوەری ئینسانی لەلایەك و بەرژەوەندییە هەستپێكراوەكانی 

نەتەوەكانی ئەو دۆستانە لەلایەكی ترەوە، دینگەی داكوتابێ.
عەرەبی  یەكێتیی  دەیویست  عەرەبییەی  ڕوانینە  ئەو  خەریكە  وا  هەنوكەش 
ڕوانینە  تادێ  و  دەبێت  ستۆك  بكات،  دروس��ت  دی  نەتەوەكانی  لاشەی  لەمەر 
دیموكراتییەكانی وەك ئەوەی مشعان لێرە ولەوێ لە ئاستی جیاجیادا برەو پەیدا 

دەكەن، بەڵكو خوایە..... 

* ئەم بابەتە لە ڕۆژنامەی كوردستانی نوێ، رۆژی: ١998/9/٢8دا بڵاوبۆتەوە. ئەو كاتە جبوری تازە هاتبووە 

ڕیزەكانی ئۆپۆزسیونەوە و گەرمە تەریقەت بوو. دواتر بوو بەو جبورییەی ناسیمان. پێم باشە لێرە بڵاوی 

بكەمەوە، چونكە ئەمە لەسەر جبوری )١9( ساڵ پێش ئێستا بوو، نەك ئەمەی دوای كەوتنی سەدام ناسیمان، 

هەروەها بڵاوی دەكەمەوە، چونكە لە دەرەوەی ئەوەی كێ پەشیمان بۆتەوە و بۆ پەشیمان بۆتەوە؟ بیرۆكە 

سەرەكییەكانی وتارەکە هەر بۆ ئەمرۆش دەست دەدەن. 

ڕووسیا و سەبەتەی كوردستان 

پەیوەندی ڕووسیا و كورد دێرینە، كوردستانی مێژوویی دراوسێ  و تێكەڵاوی 
پێك  پەیوەندییە  ئەو  بەشێكی  ئیجابی  و  سەلب�ی  یەككەوتنی  بەر  و  ڕووسیایە 
دەهێنێت، كە هەر لە هامشۆو پەیوەندیی سیاسی قەتیس نەبووە، بواری فەرهەنگ، 
ڕۆژهەڵاتناسی و كوردۆ لۆجی لە دوو دەورانی قەیسەری و سۆڤێتی بەشێكی 

دیاری دیمەنی ئەو پەیوەندییە پێك دێنن. 
پەیوەندیبەستن لەگەڵ كوردایەتی لە دەورانی جەنگی دووەمی جیهاندا سەری 
مامەڵە  مهاباد.  لە  كوردستان  كۆماری  و  سۆڤێت  یەكێتیی  تێكەڵی  بۆ  كێشا 
چەندە  كە  تاڵە،  یادەوەرییەكی  كردنیشی  پێوە  مامەڵە  و  كۆمارە  ئەو  لەگەڵ 
دەیەیەك لە هاوفیكریی ئایدیۆلۆژی نەیتوانی زەڵالیان كاتەوە، بەڵام هامشۆی 
مۆسكۆ لەگەڵ بەغدا و نێوان خۆشی لەگەڵ كوردایەتی یارمەتی لەدایكبوونی 

رێككەوتننامەی ئازاری 1970ی دا.
تر  جارێكی  1976دا  حوزەیرانی  لە  كوردستان  شۆڕشی  دەستپێكردنەوەی 
لەسەر  و كۆششی شۆڕش  ڕاگرت  بەپێوە  كاریگەریدا  لەگۆڕەپانی  كوردستانی 
ڕاپەڕینی 1991 و ئینجا جێگیركردنی فیدرالی كوردستان لە دەستووری دوای 
سەدامدا، گیرسایەوە. ئەمانەش ئەو دەرەنجامانەن كە ڕووسیا نایەوێت نادیدەی 

بگرێت.
 سەرۆك مام جەلال تێزێكی هاوسەنگی هەیە لەسەر ڕووسیا، كە لە چەندین 
كە  كاتەیە،  ئ��ەو  ڕووسیا  دروستی  سیاسەتی  ك���ردووە:  بۆ  ئ��ام��اژەی  دەرف��ەت��دا 
لەگەڵ  دێرینیشی  پەیوەندیی  بەڵام  هەبێ،  پایتەختەكان  لەگەڵ  پەیوەندی  با 
بزووتنەوەی كوردایەتی و لەگەڵ كوردستان هەمیشە پارێزراو بێت، بۆیە هەمیشە 
سەبەتەی  نەخاتە  هێلكەكانی  هەموو  ك��ورددا  پرسی  لە  مۆسكۆ  بوو  خوازیار 

بەغدای جارانەوە.
بێگومان بەغدا گۆڕا و ئەوی ئێستا بە هەموو گرفتەكانییەوە بەغدای جاران 
نییە، بەغدایەك حزوری كوردی تێدایە و ڕووسیاش وەك دەوڵەتێكی گەورە ئامادەیی 
كورد لە بەغدا و پایەداری تەجرەبەی كوردستانیش دەبینێت. لەم هەلومەرجەدایە 
سەردانی سەرۆكی هەرێم بۆ ڕووسیا بایەخی خۆی هەیە لە پێشخستنی پەیوەندی 

مۆسكۆ- هەولێر و مۆسكۆ- بەغدا.
نەخاسمە  پەرەپێدەدا،  كوردستان  لەگەڵ  دوودڵی دۆستایەتی  بێ  نها ڕووسیا 
ئەگەر كوردستان و بەغدا پێكەوە بن، بەڵام ئەگەر كێشە هەبێت لەنێوان پایتەختی 
ئیتحادی  پایتەختی  ئیتحادی  ڕووسیای  ئەوا  ئیتحادیدا،  پایتەختی  و  هەرێم 

هەڵدەبژێرێت. 
ئەگەرچی سیاسەتی هەر دەوڵەتێك ڕەنگدەرەوەی بەرژەوەندییەكانی خۆیەتی، 
ناكات پرسەكە وا بێت. كوردستان حەز دەكات لە هەموو  بەڵام كوردستان حەز 
ئەگەر  نییە،  ئەستەم  ئەمەش  بپارێزێت،  هاوسەنگی  مۆسكۆ  حاڵەتەكاندا 
بكات.  هاوسەنگییەدا  ئەو  پێدراوەكانی  دابینكردنی  لە  بەشداری  بتوانێت  كورد 
بەرژەوەندیی ئابووری و سیاسەتی ژیر یارمەتی ڕووسەكانیش دەدات، كە ئەوانیش 

حیسابی ورد لەسەر كوردستانی دوا رۆژ بكەن.

*كوردستانی نوێ، رۆژی: ٢/٢٢/٢0١3

عەرەب ئەفغانێك پێی گوتین وەخر!

ئەو تیرۆریستەی پاڵی بە هاووڵاتییەكی ئاوایی خێڵی حەمەوەنا پێی گوت 
وەخر! كە بە كوردی خۆمان و كوردیی هەورامی مانای وایە: لاچۆ! 

بەم جۆرە لە سایەی سەری تیرۆریستانی )جند الاسلام(ەوە، پاش دە ساڵ لە 
ڕزگاریی كوردستان پیاوێكی عەرەبی كەسنەناس جارێكی تر بە كوردی گوت: 

وەخر!.
خاكی  لەسەر  الاس���لام(ەوە  )جند  تیرۆریستی  دەستەیەك  س��ەری  سایەی  لە 
پێمان  پێوە دەنێت و  پاڵمان  بێگانەیەك هاتووە بە عەرەبی  ڕزگاركراوی خۆمان، 

دەڵێت وەخر!
ئەمەش لوتكەی ئەو تراژیدییایەیە، كە تیرۆریستانی بێگانەپەرست دەیانەوێت 
بەسەر كوردی بهێنن. )وەخر(ی لەم بابەتەیە كە كوشتار و خوێنڕێژیی بەرهەم 
تیرۆریی)كوردی(  ناسنامەی  شێوە  چڕترین  بە  بابەتە  لەم  )وەخ��ر(ی  دێنێ . 
دەست نیشان دەكات. تیرۆرێك كە جگە لە تاوانی كوشتوبڕ، هەڵگری خەسڵەتی 

بەكرێگیراویشە.
بۆ  )القاعیدە(،  و  قازانجی خۆی  بۆ  كە  تیرۆریستێكە  بن لاردن(  )ئوسامە 
قازانجی ڕۆڵگێڕان و ناوپەیداكردن لە ڕێی گۆماوەكانی خوێنەوە، تیرۆر و تۆقاندن 
ڕەچاو دەكات. لێ )جند الاسلام(، عەبدوڵڵا شافعی، ئاسۆ و وریا و نازانم كێی 
تر، تیرۆر وەك بەشێ  لە نرخی پێسپاردنی ئەركی بەكرێگیراوی جێبەجێ دەكەن.

تەماشاكەن تیرۆری )جند الاسلام( هێندە دەگاتە پلەی داوەشین و داهێزران، 
كە بێ  )وەخر(ی عەرەب ئەفغانەكان، بێ  )OK(ی ئوسامە و ئەبوقەتادە و ئەبو 
وائیلو ئەبو دەردا، مەیسەر نابێ  و ناقەومێ . وەك بڵێی كورد تراژیدیای كەمبێت، 

تا ببێتە ئەفغانستانێكی ترو تاڵیبانێكی تری تێدا قیت ببێتەوە.

پتر لە حەفتا ساڵە، ئەوەتەی دەوڵەتە نەتەوەییە نوێیەكانی ناوچەكە دروست 
دەڵێ   دی  یەكێكی  و  ئیمپریالیزمن  قاعیدەی  ئەوانە  دەڵێ   پێمان  یەكێك  بوون، 
ئەوانە ئیسرائیلی دووەمن، تا لە دەساڵی حوكمڕانیدا توانیمان بستێك خاك بكەینە 
سەررزەمینی خەونی نەتەوەییمان و بەر لە هەر شتێك ناوی كوردستانی ڕزگاری 
بنێین، كەچی تازە بە تازە )جند الاسلام( و عەرەب ئەفغانەكانی سەر بە  لێ 
ئوسامە دەیانەوێ  كوردستانمان لێ بكەن بە ئەفغانستانی دووەم و خوێنی كورد 

حەڵاڵ بكەن.
ئیرهابی )جند الاسلام( و ئوسامە بن لاردن، پێش ئەوەی ئیرهابی كوشتن و 
بڕین بێت، ئیرهابە لەپێناو بە عەرەب ئەفغانەكانیكردن )تەعریب( و بە ئیسلامی 
بزووتنەوەی سیاسیی لە كوردستان. دواجار پاش نزیكەی سەد  سیاسی كردنی 
ساڵ لە تێكۆشان و خەبات، كورد و كوردایەتی توانیان بۆ دونیای ڕوونبكەنەوە، 
كە بزووتنەوە سیاسییەكەیان بزووتنەوەیەكە لەپێناو ئامانجگەلێكی نیشتمانیی ڕەوا، 
تێدەكۆشێ ، سەرئەنجام  نەتەوەییەكان  لەپێناو دیموكراسی و دابینكردنی خواستە 
ئەفغانستانی  یان  دووەم،  ئیسرائیلی  نەك  بێت،  كوردستان  كوردستان،  دەی��ەوێ  
لە  كوردستان  سیاسیی  بزووتنەوەی  دەیانەوێ   الاس��لام(  )جند  كەچی  تاڵیبان، 
شاڕێی خۆی لابدەن و لە ڕێی عەرەب ئەفغانەكانەوە، بە عەرەب ئەفغانی بكەن، 
بیكەن بە ڕەوتێكی سیاسیی درێژ بۆ وەی ڕیشی ئوسامە بن لادن، بیكەن بە 
ناوەندی بارگرژی و مەكۆی تیرۆریستانێك، كە ئەمڕۆ هەموو دونیا لە دژیان 
ئەزموونانەی  ئەو هەموو  ئایا  دەگەڕێن.  دوایاندا  بە  كون  بە  كون  و  دەجەنگێ  

ڕابردوو بەس نەبوون تاهی دیكەمان بێننە ڕێ ؟
 ئایا ئەوە بەڵانییە، كە كورد دەیەوێ  هەڵەبجە ڕەمزی تراژیدیایەكی نەتەوەیی 
بێت، كەچی )جند الاسلام( و تیرۆریستان دەیانەوێ  بیكەنە ناوەندی گرژی و 

ڕەمزێك بۆ تیرۆر و تۆقاندن لە دونیادا؟ بۆ كێش؟ 
بۆ كەمكردنەوەی گوشاری سەربازی و سیاسی لەسەر ئوسامە بن لادنێك، كە 
پێش چەند ڕۆژێك بەر لە تاوانەكەی خێڵی حەمە، لە دیدارێكی پێشووی كەناڵی 
كوردی  و  هەڵەبجە  عیراق  دەڵێن  كە  دەك��رد،  وڵاتانە  بەو  گاڵتەی  ئەلجەزیرەدا 
كیمیاباران كردووە. كەچی وا )جند الاسلام( هەڵەبجە و دەوروب��ەری بۆ دەكەن 

بە ناوی تاوەكو گوشار لەسەر بەرەی شەڕی ئەو كەم بكەنەوە و بەرەیەكی تری 
جەنگ لە دژی میللەتێكی لێقەوماو بكەنەوە.

ئەمەیە لوتكەی بە كرێگیراوی و بێگانەپەرستی:
دەوڵەمەندێكی دەركراوی پاڵپێوەنراوی وڵاتەكەی خۆی )ئوسامە بن لادن(، دێت 
گاڵتە بە تراژیدیای هەڵەبجە و كورد دەكات و پشتیوانیی خۆی بۆ جەللادەكانی 
كیمیاوی ناشارێتەوە، كەچی كوردی واش هەیە دەیكاتە مەرجەعێكی موقەدەس 
و بە پارەی حەرامی وی، كە پارەی تلیاكی ئەفغانی و سەمغی عەرەبییە، لە 
سنووری هەڵەبجە و سنووری كورددا كورد دەكوژێ  و عەرەب ئەفغان لە جێگەیان 
جێیان  لە  ئەفغان  عەرەبە  و  ڕادەگ��وێ��زێ   ك��ورد  فەرمانڕەوا.  و  س��ەردار  دەكاتە 

ئیستیتان دەكات.
تیرۆری ئوسامە و جوندە بەكرێگیراوەكانیشی دەبڕێتەوە. ئەم هەرێمە داگیركەری 
جۆراوجۆر و تەعریبی بەعسی و تەعریبی ئەفغانیشی دیوە و هەروا ماوەتەوە 
و لە جێی خۆیەتی، ئەم هەرێمە خوێنی زۆری لەبەر ڕژاوە و وا دەساڵیشە بە 
ناوی جۆراوجۆرەوە پەلامار دەدرێ ، لێ هەروا درێژترین ماوەی حوكمڕانی كوردە. 
هەموو ئەو ڕۆژگارە تاڵانە دەبڕێنەوە، بەڵام ئەوەی دەبێتە سوێ  و برین لە دڵدا 
ئەوەیە، كە تا ئێستاش لە سەردەمی درەوشانەوەی بزووتنەوەی نەتەوەیی لە دونیاو 
ترسنۆكانەی  و  دزێ��و  ك��اری  لە  تەنانەت  واه��ەن  )جند(ی  هێشتا  كوردستاندا، 

تیرۆریشدا خەڵكی تری بێگانە، نەك خۆیان، دەكەنە مەرجەع و پێشەوا.
عەرەبە  كە  حەمەیە،  خێڵی  هاووڵاتییەی  ئ��ەو  بۆ  ه��ەر  كوردستان  دواج���ار 
ئەفغانییەكە پێی گوت )وەخر(، دواجار كوردستان هەر بۆ ئەو ڕاگوێزراوەیە كە 
بەڵام  كرد،  دەریان  و سنجار  خانەقین، مەخمور  كەركوك،  لە  تەعریب چییەكان 
ئەوەی دڵان تەنگ دەكا و پرسیاریش دەوروژێنێ  ئەوەیە، دوای دە ساڵ لە ئازادی 
لەوەتەی  ئوسامە  بۆچی  ناپرسن  كە  واه��ەن،  ك��ورد(ی  زدی  و  ئیسلام  )زدی 
)جیهاد(ی دەست پێ كردووە یەك تەقەی لە دژی حكومەتی وڵاتەكەی خۆی 
نەكردووە، كەچی ئەوان پەلاماری حكومەتی خەونە نەتەوەییەكانی كورد دەدەن و 

فەتوای كوشتنی كورد و كوردستان دەردەكەن.
تیرۆریستەكان )جیهاد!( دەكەن، بەڵام جیهادێكی فیكریی نا، كە بپرسن بۆچی 

)حەماس و جیهاد(ی فەڵەستینی شەڕی دەسەڵاتی فەڵەستینی ناكەن و ڕووی 
تەقەیان لە ئیسرائیلی داگیركەریانە؟ تیرۆریستەكانی كورد دوو ئەجری جیهادیان 
لەناوبردنی  بۆ  كاركردن  ئەجری  و  تیرۆر  ئەجری  ن��ووس��راوە:  بۆ  ئوسامە  لای 
)حكومەتی هەرێم(، كە نە تەلاری بازرگانی وەك ئەوەی نیویۆرك و نە پنتاگۆنو 
خەونی  بەڵام  هەیە،  وڵاتە گەورەكانی  ڕۆڵی  نێودەوڵەتییەكاندا  هاوكێشە  لە  نە 
نەتەوەیی ڕەوا و ئومێدی نیشتمانیی جوانی هەیە، كە ئەمەش بە دڵی عەرەب 

ئەفغان و دوژمنانی ئەزموونی حوكمڕانی كورد نییە.

*كوردستانی نوێ،  رۆژی: ١/٢00١/١0 

سێ  وتاری دۆسێی موجاهیدین

پەیوەندییە  سەیری  خ��ۆی��ەوە  ڕوان��گ��ەی  لە  خ��ەل��ق!(  )مجاهدینی  ی��ەك��ەم: 
سیاسیییەكان دەكات!

سیاسیی  نێوەندی  لە  دەلەسە  و  درۆ  قەرەوڵی  پێش  خەلق(ی  *)موجاهدینی 
سیاسیان،  ك��ردەوەی  و  كار  ساڵەی  پیشەی چەند  وەك  ناوچەكەدا،  ئۆپۆزسیۆنی 
كە چەندین وێستگەی درۆ و بۆختانی تێدایە، وا ئەم جارەش لە بەناو )نەشریەی 
مجاهید( دا، كە ڕۆژنامەی درۆ و بوختانە بە خەڵكی، وا ئەم جارەش لە هەشت 
بە  تایبەتە  جارەیان  ئەم  لێ  نووسیوەتەوە.  دەلەسەی  و  بوختان  لاپ��ەڕەدا كۆمەڵێك 

بوختانكردن بە كورد و درۆكردن لە دژی یەكێتیی نیشتمانی كوردستان.
* سەیرە، بۆچی هێزێكی )ئۆپۆزسیۆن!(، كە بە حیساب ئۆپۆزسیۆنی وڵاتێكی 
گەڕ،  دەخاتە  یەكێتی  و  كورد  دژی  لە  خۆی  نەشریەكەی  ت��ەواوی  ئاوەها  ترە، 
نزیكەوە  و  دوور  لە  یەكێتیش  نە  و  عیراق  كوردستانی  لە  ك��ورد  نە  لەكاتێكدا 
ئامانجی سیاسی ئەوتۆیان نییە، كە ناكۆك یان تەنانەت پەیوەندی بە )مجاهدینی 
خەلق( ەوە هەبیت؟ باشە بۆچی هێزێك بە حیساب هێزێكی ئۆپۆزسیۆنی خاوەن 
بەرنامەیە و پێویستە هەموو خەرجی و هەموو تێچوون و كارێكی بە حیساب و 
بۆ  ناوبەناوە،  كە  خۆی،  ڕۆژنامەكەی  ت��ەواوی  ژمارەیەكی  ئاوەها  بێت،  كیتاب 
دژایەتیكردنی یەكێتی تەرخان دەكات؟ ئەم پرسیارە خۆی لە خۆیدا گومان دەخاتە 
سەر سەرچاوەی بڕیاردان لای)مجاهدینی خەلق(! و بگرە سەرچاوەی دارایی و 
سیاسەتی ڕاگەیاندنیشیان. نەشریەی مجاهد )ماشەلڵا!( هەشت لاپەڕەی بە دڵی 
دوژمنانی كوردی كوردستانی عێراق و لە دژی بزووتنەوە سیاسییەكەی پركردۆتەوە، 
بۆ ئەوەی لە ئاسەوارە جەرگبڕەكانی دانپیانانەكەی كەریم حەقی مۆنی، یەك لە 
ڕێبەرەكانی )موجاهدینی خەلق( كەم بكاتەوە و لە ڕووی ئیعلامییەوە قەرەبوویەك 

وەربگرێت و شتێكی تێدا بهێڵێتەوە بۆ ناوی زڕاوی سیاسیی خۆی، كە بەم دواییە 
بە تەواوەتی وەك هێزێكی بەكرێگیراو، هێزێكی یەدەگی سوپای وڵاتانی ئیقلیمی، 

دەركەوت و تاوانی كوشتن و كوشتاریان خرایە پاڵ.
باسوخواسانە  ئ��ەو  بۆ  موجاهید  نەشریەی  بابەتەكانی  زۆری  بەشێكی   *
تەرخانكراون، كە دەربارەی پەیوەندی و دۆستایەتی نێوان كۆماری ئیسلامی ئێران 
و  ڕۆژنامە  زمانی  لە  )موجاهید(!  دەدوێ��ت.  كوردستان  نیشتمانی  یەكێتیی  و 
ڕادیۆكانی دوژمنانی كورد و یەكێتییەوە باسی ئەوە دەكات، گوایە ئەو پەیوەندییانە 
لە دژی هێزەكانی ئۆپۆزسیۆنی ئێرانی و بە تایبەتی دژی )موجاهدین(!ەكانی 
لە  دەكەن  قسان  ئێران  یەكێتی-  پەیوەندی  لەسەر  بابەتانەی  ئەو  ت��ەواوی  ئەوانە! 
تەواوی  هاوسەنگە،  پەیوەندییە  ئەو  سەر  دەخەنە  و گومان  موجاهیددا  نەشریەی 
ئەوانە لەیەك كاتدا سیاسەتی درۆ و دیماگۆجیەتی )موجاهدینی خەلق( لەلایەك 
و تێنەگەیشتنی چەوتی ئەوان لە پەیوەندی و دۆستایەتی نێوان هێز و دەوڵەتان 

لەلایەكی ترەوە، دەردەخەن.
)موجاهدینی خەلق( لە ڕوانگەی پەیوەندییە چەوت و چەوێڵە سیاسییەكانی 
هێزە  سیاسییەكانی  دروستە  و  ڕاست  و  هاوسەنگ  پەیوەندییە  تەماشای  خۆیەوە 
هەموو  چونكە  ئ��ەوان  دەك��ەن،  كوردستان  نیشتمانی  یەكێتیی  وەكو  ڕەسەنەكانی 
پەیوەندییەكی  دەورەب��ەردا  ئیقلیمییەكانی  دەوڵەتە  و  هێز  لەگەڵ  پەیوەندییەكانیان 
پەیوەندی  پەیوەندییانەیان  ئەو  چونكە  ناپەسەندە،  و  نادروست  و  ناهاوسەنگ 
ئەو  چونكە  ن��اوچ��ەك��ەن،  سیاسییەكانی  لایەنە  و  هێز  بە  دژە  گومانلێكراوی 
پەیوەندییانەیان لەگەڵ پایتەختێكی وەكو بەغداد-دا هەیانە پەیوەندی پاشكۆیەتی 
و كلكایەتییە، نەك پەیوەندی هاوسەنگ و بەرژەوەندیی هاوبەش، بۆیە وای دەبینین 

كە هەموو پەیوەندییەك هەروەكو ئەوە دەبێت، كە خۆیان لەگەڵ بەغدا هەیانە.
* ئەمجارەیان سەیر نییە لە كۆیە، بەڵكو سەیرە لە بارەگای)موجاهدینی خەلق( 
هەبێت.  بەغدا  لەگەڵ  پاشكۆیەتیان  پەیوەندی  خۆشە  پێیان  و  ئاساییە  پێیان  كە 
كوردی  و  بكەن  بۆ  كوردیان  بكەن، شەڕی  بۆ گاردی كۆماری  لەشكری  پێش 
پەیوەندییەكانی  یەكێتی  ناخۆشە  پێیان  بەڵام  بكەن،  سەركوت   1991 ڕاپەریوی 
هاوسەنگ و دۆستانەی لەگەڵ ئێران-دا هەبێت، كە لە مەرگەساتەكانی كوردی 

دەرگ��ای  ك��ۆڕەودا  و  هەڵەبجە  و  ئەنفال  لە  كە  ب��ووە،  هاوكار  هاوخەمو  عیراقدا 
بەچەندین  پێشتر  كە  ئێران،  و  یەكێتی  پەیوەندی  كردۆتەوە.  لێقەوماو  كوردی  بۆ 
هەڵبەز و دابەزدا تیپەڕیوە)كە هەر ئەو هەڵبەز و دابەزینە خۆی بۆن و نیشانەی 
سیاسەتی سەربەخۆیانەی یەكێتی پێوەیە( لە دوای ڕاپەرین و پێكهێنانی حكومەتی 
هەرێمەوە زیاتر گەشەی سەندوو  و پتر بوو، پەیوەندییەكە ئی دراوسێتی و سنووری 
فراوان، ئی بەرژەوەندی هاوبەشی سیاسی نێوان هەردوولا لەسەر حیسابی هێزێكی 
پەراوێزكەوتووی بێ حیسابی وەكو )موجاهدینی خەلق( نییە، بە تایبەتی كە لە 
دوای شەڕی عیراق- ئێران، بەتایبەتیتر لە دوای ڕاپەرینی 1991 -ەوە موجاهدینی 
خەلق ئەو ئیعتیبار و هێزە سیاسییەی جارانی نەمابوو و نەماوە، كە شایستە بێت 
گرەوی لەسەر بكرێت و لە پتەوكردنی پەیوەندی نێوان یەكێتی و ئێراندا بشێ وەكو 
كارتێك، یان قوربانییەك، بەكار ببرێت! لە بەرامبەر ئەوەشدا با بپرسین، لە كوێ و 
كەی )موجاهدینی خەلق( هیچ نەبێت تووشی گرفتێكی بچووك هاتبێ یان هاتووە 
لەگەڵ بەغدا؟ وەڵام ڕوونو ئاشكرایە، لە پەیوەندی پاشكۆیەتی و بەكرێگیراوییدا 
هیچ گرفتێك ڕوونادات، چونكە ئەركی پاشكۆی بەكرێگیراو لە دونیای سیاسەتدا 
تەنها جێبەجێكردنی ڕاسپاردە و فەرمانەكانە، هەروەك )موجاهدینی خەلق( لەپێناو 

بەغدا و لە دژی كورد لە ساڵی 1991 دا تاوانی بە كۆمەڵی ئەنجام دا.
ئەم وتارە لە ڕۆژنامەی كوردستانی نوێ - ساڵی 1999 بڵاوبۆتەوە.

دووەم: مجاهدینی خەلق و تاوانەكانی لە دژی خەڵكی كوردستان
سەرەنجام ڕاستی ئەو قسانە دەركەوتن، كە گومانیان دەخستە سەر سیاسەت و 
پەیوەندییە نابەجێكانی ڕێكخراوی مجاهدینی خەلق- ی ئێرانی لەگەڵ پایتەختە 
جیابۆوەی  لێپرسراوێكی  دواییشدا  ڕۆژان���ەی  ل��ەم  دەوروب����ەردا.  ئیقلیمییەكان  و 
سەركردایەتی )مجاهدین( بەشێكی تری نهێنییەكانی ڕێكخراوەكەی ئاشكرا كرد و 
دەری خست، كە مجاهدینی خەڵق بەو تۆری پەیوەندییە گومانلێكراوانەی دروستی 
سیاسیی  حزبێكی  كەگوایە  داماڵی  خۆی  لە  ئیدعایانەی  ئەو  هەموو  ك��ردووە، 
تەقلیدی بێت، چ جای ئەوەی بزووتنەوەیەكی سیاسیی ڕەسەن كە كار و كۆشش 

بۆ بەدیهێنانی ئامانجێكی سیاسیی دیاریكراو بكات.

بەڵێ  لەم ڕۆژانەی دواییدا  و هەروەك لە هەواڵێكی ژمارەی رۆژی )6(ی ئابی 
ڕۆژنامەی الحیاة -ی لەندەنیدا لە ژێر سەردێڕی )كەریم حەقی مجاهدینی خەلق 
بە تاوانی ئەنجامدانی كوشتار لە دژی كوردەكانی عیراق تاوانبار دەكات( هاتووە، 
میانی  لە  مۆنی،  حەقی  كەریم  بەناوی  ڕێكخراوەكە،  لە  جیابۆوە  لێپرسراوێكی 
گێرمەو كێشەی نێوان خۆی  و ڕێكخراوەكەیدا، كەگەیشتۆتە دادگای ئەرنهاین لە 
هۆڵەندا، دانی بەوەدا ناوە، لە چوارچێوەی ئەو تاوان  و خراپەكارییانەی )مجاهدینی 
خەلق( كردوونی ژمارەیەكی زۆری هاووڵاتیانی بێ دیفاعی كورد لە ساڵی 1991 
لەسەر دەستی هێزە مورتەزەقەكانی ئەوان شەهید كراون و بوونەتە قوربانی سیاسەتی 
چەوت و چەوێڵی مجاهدینی خەلق، كە لەپێناو دەسكەوت و پارەدا هەموو نەریتێكی 

سیاسی و عورفێكی مرۆڤ دۆستانە پێشێل دەكەن. 
وا ئێستا لە زمانی لێپرسراوێكی ڕێكخراوەكە، كە هەڕەشەی كوشتن و پاكتاوكردنی 
لێ كراوە، ڕاستیی ئەو هەواڵ و زانیارییانە دووپات دەبنەوە، كە دەمێكە بۆ خەڵكی 
كوردستان ئاشكران  و وا هەنووكە بۆ دونیا و میدیاكانی جیهانیش ڕوون بۆوە، كە 
مجاهیدینی خەلق پەیوەندی و هامشۆكردنە سیاسییەكانی خۆی لەگەڵ دوژمنانی 
كورد گرێداوە و بە درێژایی ساڵانێكی زۆر بۆ قازانجی ئەوان لە دژی خەڵكی 
داوە.  ئەنجام  نابەجێی  كردەوەی  و  تاوان  كوردستان  هێزە سیاسیەكانی  كوردستان و 
مجاهدین لە ڕەفتار و مامەڵەی سیاسییدا هەموو سنوور و عورفێكی پەیوەندیی 
و  لایەن   بەو  خۆی  سیاسەتی  ت��ەواوەت��ی  بە  و  ب��ەزان��دووە  ڕەسەنی  و  هاوسەنگ 
پایتەختەوە گرێداوە، كە لە ڕاپەرینی 1991-ی خەڵكی كوردستاندا ئەوانیان وەك 
بكەن.  كورد سەركوت  ڕاپەریوانی  دان  هانیان  و  هێنا  بەكار  بەكرێگیراو  هێزێكی 
كوردیان  دوژمنانی  لە  دەبابانەی  تانك  و  بەو  بەكرێگیراوەكانیان  هێزە  بوو  ئەوە 
بێ  پەلاماری هاووڵاتیانی  ئەخلاقی و سیاسی،  پاساوێكی  وەرگرتبوو، بێ هیچ 
دیفاعی ناوچەكانی كفری  و دەوروبەری  كەلاریان دا و بە ناهەق خوێنێكی زۆریان 
ڕشت، لە كاتێكدا نە پێشتر و نە ئێستاش بزووتنەوەی كورد لە كوردستانی عیراق  و 
ئامانج و سیاسەتەكانی ئەو بزووتنەوەیە، نە لە دوورو نە لە نزیك، پەیوەندی  و هەقی 
بەسەر مجاهدین و بەندوباوی مجاهدینەوە نەبووە و نییە. مەگەر هێندە نەبێت كە 
ئەو ڕێكخراوە لە هەموو نەریت و ئامانجێكی سیاسی داشۆراوەو بۆتە گرووپێكی 

چەكداریی حازر بەدەست و كوتەكی دەست دوژمنانی كوردو )كل من یدفع اكثر(.
دیاریشە هەر ڕێكخراو و حزبێك، كە لە هەموو ئەو خەسڵەتانە داماڵرا، چارەنووسی 
كاغەزەكانی  وردە  وردە  و  بكەن  لەسەر  ئیعترافی  لێپرسراوانی  كە  دەبێت  ه��ەروا 

ئاشكرابن. 

سێیەم: دۆسێی تاوانەكانی )مجاهدینی خەلق( ئامادە بكەن!
پێدەچێ  بڵاوبوونەوە،  خەلق(  تاوانەكانی )مجاهدینی  لەسەر  دیكە  هەواڵی  وا 
ببێت  فراوانتر  دێ  تا  كردوونی  )موجاهدین(  خراپەكانی  ك��ارە  و  ت��اوان  بازنەی 
دەكرێن.  لێی  شكاتانەی  لەو  ت��ەرەف  ببنە  دیكەش  لایەنانی  و  دیكە  خەڵكی  و 
بەپێی هەواڵێك، كە لە ژمارەی 13349 ی ڕۆژی 25 ی ئەیلولی 1999 ی 
ڕۆژنامەی الحیاة-دا بڵاوكراوەتەوە، جارێكی تر كەریم حەقی مۆنی، كەسی دووەم 
لە ڕێكخراوی )موجاهدینی خەلق( هاتۆتە قسە و نهێنی زیاتر و بەڵگەی زۆرتری 
لەسەر ڕێكخراوەكەی و تاوانەكانی ئاشكرا كردووە. ئەوەی تازەیە لەم هەواڵانەی 
شەڕی  لە  تەنها  وی  ڕێكخراوەكەی  كە  ئەوەیە،  وەرگ��ی��راون  مۆنیەوە  زاری  لە 
كوردستانو سەركوتكردنی ڕاپەرینی 1991دا بەشداری نە كردووە. بەڵكو دەستیشی 
لە تاڵانكردنی كوێتدا هەبووە، ئەو دەمەی حكومەتی عیراق لە ئابی 1990 كوێتی 
داگیر و تاڵان كرد. هەروەها ئەمجارەیان مۆنی لە ئاشكراكردنی نهێنییەكاندا تاك و 
تەنها نییە، بەڵكو لەگەڵ خۆی و لەناو ڕێكخراوەكە ناوی ئەندامێكی دیكە دێت، 
كە محەمەد ڕەزا ئەسكەندەری پێ دەڵێن، ئەویش وەك كەریم حەقی مۆنی ئێستا 
پەناهەندەیە لە هۆڵەندا. ئەم دوو مەسەلەیەش، دەركەوتنی تاوانی نوێ و شایەدی 
نوێ لەسەر تاوانەكان، پەرەسەندنێكی چۆنایەتی ترە. بەتایبەتی پاش ئەو هەڵمەت 
و بوختانە زۆرەی)مجاهدینی خەلق( لە دژی كورد و یەكێتی كردی بۆ ئەوەی 

پاساو بۆ تاوانەكانی خۆی لە دژی ڕاپەڕیوانی گەرمیانی كوردستان بهێنێتەوە.
جیابۆوەكی  وەك  ئەسكەندەری،  ڕەزا  محەمەد  ن��اوی  دەركەوتنی  ج��ارێ   *
ڕێكخراوەكەی  ڕیسواكردنی  لە  هەیە  زێدەمەزنی  بایەخێكی  تازەی)مجاهدین(، 
مەسعود رەجویدا. چونكە ئەمە مانای وایە خەڵكانێكی تر هەن بەدەست سیاسەتەكانی 
مجاهدینەوە گیریان خواردووە و تووش هاتوون. بەمە دەردەكەوێت گرفتی كەریم 

حەقی لەگەڵ ڕێكخراوەكەدا، گرفتێكی شەخسی نییە، بەڵكو كێشەیەكی سیاسیی 
گەورەیە و وا وردە وردە توخمەكانی ئاشكرا دەبێت. دەركەوتنی شایەدی دیكە و 
گوێگرتن لە قسەكانی لە دادگا و لە ڕۆژنامەكاندا، ڕەنگە لە ئایندەدا )مجاهد(
ی تریش هان بدات واز لە جیهادی رەجەوییانە بێنن و چ لە دەرەوە بچنە دادگا 
و چ لە ناوەوە خۆیان لە عیراق دەرباز بكەن و بگەنە شوێنێكی پەناهەندەیی، كە 
لەم  گەلەكۆمەكەیەكی  ببەخشێ.  پێ  ئەمانیان  و  بپاریزێ  گیانیان  سەلامەتی 
بابەتانە ڕێكخراوی )مجاهدینی خەلق( تووشی داوی ڕەوای خۆی دەكات، چونكە 
لە یەك كاتدا لە ڕووی رێكخستنی سیاسییەوە لەبەریەك هەڵیدەوەشێنێتەوە و شەڕەكە 
دەباتە نێو ماڵیان و لە ڕووی یاساییشەوە بڕست و توانای لە دژیان هەیە زێدەتر 

دەكات.
* بەڵام گرنگترین پەرەسەندن دانپیانانە بە بەشداریكردنی هێزەكانی مجاهدین 
لە تاڵانكردنی كوێتدا، كە ئەمە تاوانێكە پێش تاوانی كوشتنی كورد كەوتووە لە 
ڕووی زەمەنەوە. چونكە بەشداریكردنی مجاهدین لە تاڵانكردنی كوێت لە ئابی 
ئاداری 1991 جێبەجێكراوە. رەجەوی  لە  بە كوردیش  1990 و قەسابخانەی دژ 
خۆی هانی مورتەزەقەكانی داوە بچن بەشداری لە تاڵانكردنەكەدا بكەن. بەمەش 
بە تەواوەتی خەسڵەتی مورتەزەقەیی بەسەر هێزەكانی مجاهدیندا جێبەجێ دەبێت، 
ڕاستییدا  لە  دەك��ات،  شەڕ  تاڵاندا  لەپێناو  و  پ��ارە  بۆ  مورتەقەزە  هێزی  چونكە 
بەشداریكردنی مجاهدین لە شەڕی عیراق لە دژی ئێران، لە شەڕی عیراق دژی 
كورد، لە شەڕی عیراق دژی كوێت مانای وایە ئەم هێزە بە تەواوی گرێدراوی 
یەكەمدا  شەڕی  لە  ناكۆكییەكانیەتی،  هەموو  تەرەفداری  و  بەغدا  هاوكێشەی 
سەرخستنی  بۆ  چونكە  ك��ردووە،  خۆیان  وڵات��ی  لە  خیانەتیان  خەلق  مجاهدینی 
بە  دوژمنێكی  بۆ  پەنایان  وڵاتەكەیاندا  لەگەڵ حكومەتی  لاوەكیان  ناكۆكییەكی 
عەمەلی سەرەكی بردووە و بگرە پێش لەشكریشیان بۆ كردووە، لە شەڕی كورددا 
چەوتییەكی سیاسی و تاوانێكی دژ بە میللەتێكی بێوەی دوور لە ئەوانیان ئەنجام 
داوە. لە شەڕی كوێتیشدا ناوبانگی سیاسیی خۆیان، ئەگەر هەیانبوبێ، خستۆتە 
ژێر پێی بەرژەوەندییەكانی مادی و پارە و پووڵەوە. هێزێكی ئۆپۆزسیۆن ئەگەر 
بە تەمای دەسەڵات بێت، چۆن ئاوا دوژمنایەتییەكی قووڵ دەخاتە نێوان خۆی و 

وڵاتێكی دراوسێوە، كە بەحیساب لە سبەینێی وەرگرتنی دەسەڵاتدا دەبێتە دراوسێ  
و پەیوەندی سیاسی و دیپلۆماسی لەگەڵدا دەبەسترێ؟ ئەم تەرەفدارییەی مجاهدین 
بۆ عیراق پرسیارێك دینێتە ئاراوە، ئەویش ئەوەیە عیراق هەمیشە ناكۆك بووە لەگەڵ 
یان  ئێران شەڕی سوریا  ئایا ئەگەر وەكو كورد و كوێت و  دراوسێكانی تریشی. 
توركیا یان سعودی و ئەردەنیشی بكردایە، تۆ بڵێی تۆماری خوێناوی)مجاهدینی 
خەلق( تاوان و كوشتاری تری لە خۆ نەگرتبا؟ تۆبڵێی مجاهدین لە دژی ئەو 

وڵاتانەش ڕەفتاری نەكردبا؟
* بەهەرحاڵ، گرنگیی ئاشكرابوونی تاوانی مجاهدینی خەلق، بە بەشداریكردنی 
لە تاڵانكردنی كوێتدا، دەتوانرێت ببێتە باعیسی ڕاكێشانی مجاهدین بۆ دادگا، 
چونكە ئەگەر كورد فەقیرە و بێكەسە و كەس لێی ناپێچێتەوە و لەو تاوانانەی لە 
دژی كراون كەس لە سەری هەڵناداتێ، ئەوا كوێت دەوڵەتە و بە هێز و سەنگینی 
دەوڵەت و تۆڕی پەیوەندییە نێودەوڵەتییەكانی دەوڵەت دەتوانێ سەدان ڕێكخراوی 
تاوانكاری وەكو )مجاهدینی خەلق( ڕاپێچی دادگا بكات و بەفەلاكەتیان بدات. 
كوێت لەم بوارەشدا پێشینەی هەیە. ئەوەی ئێستا بۆ 600 دیلە كوێتییەكە دەكرێت، 

بۆ هیچ كۆمەڵە لە قوربانییەكانی ڕژێمی عیراق نەكراوە.
* كوێتییەكان دەستیان خۆش بێت، ئەگەر لەسەر مافەكانی خۆیان هەڵبدەنێ. 
هەقە كوردیش، سەرەرای بێكەسی، بە دیار ڕەوشی بێكەسی خۆیەوە دانەنیشێ، 
بەڵكو ئەویش هیمەتێك بكات و لە پاڵ ئەوانەی هەقیان لای مجاهدینە لە كاتی 
دەربازیان  كوشتارەكەی1991  لە  قوربانیانی  تاوانەكانی،  شایەدعەیانی  پێویستدا 
دادگاكانی  لە  یان  لێرەوە  رەسمی خۆیان  ئەوەی شەهادەی  بۆ  بكاتم  ئامادە  بووە 
بۆ  بكات  ئامادە  خۆی  بەڵگەكانی  كورد  با  بخەنەڕوو.  لاهای،  لە  دادەمەزرێن، 
دادگای نێودەوڵەتی. هەچ تاوانێك لە دژی نەتەوەكەمان كراوە قابیلی لێخۆشبوون 
ئێستا  تا  سەربازی  هێزی  و  دەوڵ��ەت  جەبەروتی  بە  حكومەتەكان  باوەكو  نییە. 
سەركوتیان كردووین، ئۆپۆزسیۆنە چروكەكانی وەكو )مجاهدینی خەلق( یش هێزی 

تاوانكاری لە دژمان و دەربازبوون لێی نەبن.

حەج بۆ دیاری دوور 

نامەوێ  لەسەر ئێران بنووسم. ئەم دراوسێیەم لە باری فەرهەنگییەوە خۆش دەوێت و 
لە باری سیاسیشەوە دەزانم پرە لە مەتەڵی پەنهان ، بەس نازانم مەتەڵی بۆردوومانكردنی 
كوردستانی هەڵبێنم. ئەگەر لەبەر چالاكییەكانی پژاكە، كەوابێ  ئێران كە لە پژاكی 
لقی پەكەكەی دۆستی بەگلەییە خەتای گوندنشینانی سەر سنوور چییە؟ ئینجا با 
ئەو مەتەڵە لەولاوە بوەستێ  و نەیكەمە باعیسی ڕەخنە لە ئێرانی دراوسێ،  كە فەزلی 
لاكردنەوەی لە لێقەوماوانی كوردی باشوور هەروا بەسەرمانەوەیە و بەشی ئەوەی تێدا 

دەهێڵمەوە كە تاران هەڵەبجەی شەهید و زامداری پەخشانی جیهان كرد.
موتەكی  مەنوچەهری  ئاغای  كە  وانییە،  پێم  شرۆڤەكارێك  وەكو  حاڵەشەوە  بەو 

موەفەق بوو لە دەسكی پێشنیازەكانی ئێران بۆ ئاشتی لە جیهاندا.
هەڵكۆلینی  سەربەرد  نەخشەی  وەكو  داوە  ئاوی  سەد  لە  كە  ئێران،  دیپلۆماسی 
كردووە لە ستاندنی دانپێنان بە سیستم و بە بژارەكانی كۆماری ئیسلامیدا، ئەوەی 
لێ چاوەڕوان دەكرا مەحكەم تر لە چارەسەركردنی كێشەكانی تاران و پایتەختەكانی 
ڕۆژئاوا تێزەكانی خۆی داڕشتبا. تێزی لەم جۆرە دانوستانەكان وادرێژ دەكاتەوە كە 
دونیا تەواو دەبێ و ئەو هێشتا تەواو نابێ . قیامەت دێت و هێشتا ئەو قیامە نەقەوماوە 

كە هەردوو دونیا یەك بگرێتەوە.
تێزی  دا  موتەكی  ئاغای  پێشنیارەكانی  دەق��ی  لە  ئەمنی  و  سیاسی  بابەتی 
گشتگیری تێدایە، كە هەریەكەیان بۆ دەستپێكردنی، تەنها بۆ دەستپێكردنی، سوپایەك 

لە نووسینگە و هەڵسوراوی بیرۆكراتی دەوێت:
میللەتان  فەرهەنگی  لە  ڕێزگرتن  و  مرۆڤ  كەرامەتی  و  ماف  لە  داكۆكی   -
گرنگترین خولیاكانی كۆمەڵی مرۆیین، كە پێویست دەكا گفتوگۆیان لەبارەوە بكرێت.
پێشكەشكردنی  و  دادپ��ەروەران��ە  ئاشتییەكی  پتەوكردنی  ل��ەب��ارەی  گفتوگۆ   -

دیموكراسی لە جیهان و ناوچەكە لەسەر بنچینەی: مافی میللەتان و بەرژەوەندییە 
نەتەوەییەكانیان، لەبەر ئەوە كۆماری ئیسلامی ئامادەیە هاوكاری بكات بۆ پتەوكردنی 
ناوچانەی گرفتی  لەو  دیموكراسی  پێشكەوتنی  و  دادپەروەرانە  ئاشتی  و  جێگیری 
ناجۆری ئەمنی و عەسكەرتاری و توندوتیژی و تیرۆریان هەیە، لەوانەش ڕۆژهەڵاتی 
بەرنامە  لەم  خۆتان  ئینجا  ئەمریكا...  باشووری  و  ئەفریقا  و  بەڵكان  و  ناوەڕاست 
گیرۆدەی  كە  كوردستان،  سنووری  ڕەوشی  بە  بدەن  گرێی  و  تێبفكرن  هەمەلایەنە 
تۆپبارانی ئێرانە؟ ئەم واقیعە تاڵە لەكوێ و ئەم بەرنامەیە جیهانگیرییە تۆباوییەی 
ئاغای موتەكی لەكوێ،  جا ئەم گەشتە دیپلۆماسییە دوورەی بۆ چییە، كە تا بەڵكان 

و ئەفریقا و باشووری ئەمریكاش دەڕوات؟
ئاغای موتەكی چی داوە لە باشووری ئەمریكا؟ ئەم پانتاییە بۆچی بۆ )برامان 
هۆگۆ شافێز( جێناهێڵرێت، كە فەنزوێللا نزیكترە بۆ باشووری ئەمریكا تا ئێران ؟ لە 
جێی ئەوە )مەسەلەی كاكاو(ەكەی ئەمریكای لاتین و )مەسەلەی قاوە(ەكەی بەرازیل 
)وەكو ڕەمزێك بۆ گرفتە سیاسییەكانی ئەو دەڤەرە( چارە بكرێ ، بۆچی سەرقاڵی 

)مەسەلەی توتن(ەكە لای خۆمان نەبین؟
هەڵبەت وەڵام بۆ تۆپبارانی سنوور ئەوەیە پژاك لەوێ  چالاكی هەیە، جا ئەگەر 
ئێرانی دراوسێ  نەتوانێت سیاسەتێكی وا بگرێتە بەر لاوەكانی كوردستانی ڕۆژهەڵات 
گیرۆدەی داوی پەكەكە و پژاك نەبن و لە جێی ئەوە لە وڵاتی خۆیاندا بە مافی 
نەتەوەیی شاد بن، ئەگەر ئەم تەگبیرە ژیرە نەگرێتە بەر، ئیتر چی ئومێدێك هەیە 
كە دیپلۆماسیی ئێرانی بتوانێت ئاشتی دادپەروەرانە، ئارامی و دیموكراسی و ڕێزی 

مافی نەتەوەكان لە ئەفریقا دابین بكات؟
دوا پێغەمبەری خودا، درودی خوای لەسەر بێ،  كە پەیامی ئیسلامی جاڕدا، لە 

پێشدا لە خەدیجە و بنەماڵەكەی خۆیەوە دەستی پێ كرد.
وەكو كوردێكی ڕیفۆرمخوازی ڕۆژهەڵاتیش لە سەردەمی ئاغای خاتەمی پێی 
وتم: خاتەمی داوای حیواری شارستانییەكان دەكات و هێشتا حیواری لەگەل شارنشینە 

كوردەكانی وڵاتی خۆی دەست پێ نەكردووە.
خێری پەیامی نزیك زۆرترە تا حەجی دوور كە بۆ )لمن استطاع الیە سبیلا(یە.

*ڕۆژنامەی ئاسۆ، رۆژی: ٢3/٢008/6

دۆستەكانی گەل ئەمانەن؟ 
ئێمە پێویستمان بە ڕوانینێكی شێنەیی تر هەیە لە مامەڵەی دۆسێی ئاڵای 
كوردستاندا، هێمنتر تەنانەت لە مافی دیموكراتیی خۆپیشاندان و هەقی ئیداری 
لە بەرسڤدانەوەی بڕیارێكی مەركەزیدا. عیراق فیدڕالی و لامەركەزییە و ئیدارە 
لۆكاڵیەكانیش بۆیان هەیە تێبینی و پەرچەكرداریان هەبێت، ئەگەر بڕیاری هاتوو 
لە بەغداوە بە دڵی ئەوان و بەپێی پێویستی ڕۆحی و ماددیی خەڵكی ناوچەكە 
نەبێت. دۆخی نۆرماڵ ئەوەیە، لە ناوچە جێناكۆكەكان هەموو بڕیارو سیاسەتێك 
حكومەتی  و  هەرێم  حكومەتی  لە  ناكۆكی  لایەنەكانی  لەنێوان  بێت  هاوبەش 
لە  عیراق  ئ��ەوەی  لەپاڵ  كوردستان  ئاڵای  ئەوەیە  نموونەش  دۆخی  ئیتحادی، 
خانەقین تا شەنگار بشەكێتەوە، مادام كوردستان جیانەبۆتەوە و مادام عیراقیش 
فیدڕالییە. ئەوەش پەیڕەوێكە لە هەرێم هەیە، نابێ هەستیار بین، ئەگەر لە ناوچە 
دابڕاوەكانیش هەبێت. بە دیوەكەی تردا شۆڤێنییەكان لە دیالە بۆ موسڵ تا بەغدا 
حەز بە چارەی ئاڵای كوردستان ناكەن، ئەگەر لە زەڵمیش بشەكێتەوە، نەك هەر لە 
خانەقین. ئەوانە حەز بە ئاڵای ئێستای عیراقیش ناكەن، كە بە شێوەیەكی كاتی 
دانراوە تا هەموو پێكهاتەكانی لەسەر ئاڵایەكی نوێ ڕێك دەكەون و پێشبركێی 

هونەری نێوان هونەرمەندان لە سەر باشترین ئاڵای فیدراڵی دەڕەخسێت.
دوای  دۆخ��ی  ڕەن��گ��دەرەوەی  ناكەن  ئاماژەیەك  هیچ  بە  حەز  شۆڤێنییەكان   
شكاوەی  ئ��اڵای  یان  كوردستان  س��ەرب��ەرزی  ئ��اڵای  جا  بێت،  بەعس  ڕووخانی 
نیشتمانێكی هاوبەش بێت بۆ كورد و عەرەب و نەتەوەكانی تر، هەڵلاشیان لەسەر 
ئاڵای عیراق بۆ داگرتنی ئاڵای كوردستانە، دەنا بۆچی تا بەر لە دوو ساڵ 
ئاڵای كۆنی سەدامیان بە سێ  ئەستێرەوە هەڵكردبوو، كەسیش هەڵلای لەگەڵ 
نەكردن؟ ئێستا باسوخواسی ئاڵای كوردستان دەكەنە بابەتی ژمارە یەكی ناكۆكی 

كوردستان و بەغدا، تا نەپەرژێینە سەر بابەتە سەرەكییەكان. هەر لەبەر ئەمەیە 
كورد دەبێ ژیر و ئاگادار بێت، كەس ئەولەویاتەكانی لێ تێك نەدا. جەوهەری 
مەسەلەكە ئاڵاكەی خانەقین نییە، خانەقین خۆیەتی. ئەگەر ئەو ئەولەویاتانەمان 
لە كەركوك و خانەقین و نەوت و دەسەڵاتی فیدڕالی لێ تێكچوو، سیاسەت لە 

دەست دەدەین و خانەقینێكمان نابێ ئاڵای لەسەر هەڵ بكەین.
كۆمەڵگەی  لە  كەمپین  و  هەرێم  لە  ناڕەزایی  و  خانەقین  لە  خۆپیشاندان   
دیموكراتیدا هەق و مافی پارێزراوە بە دەستوور، بەڵام ناسینەوەی ڕاست و چەپی 
خۆمان، دەستنیشانكردنی ئەولەویاتەكان و دیاریكردنی دۆست و نەیار لەسەر ئەو 
بنچینەیە، قیبلەنومایە بۆ كاری ئایندەی كوردایەتی لە دۆخی ئاڵۆزی عیراقدا.
بەری چەند هەفتە وەفدی كوردی لە بەغدا بوو، بەغدای فیدڕالی ڕایگەیاندووە 
پابەندی گفتوگۆیەكی بنیاتنەرانەیە لەگەڵ كوردستان، كوردستان خۆی دەزانێ  
چی دەوێ  و دانوستانكاری كورد ئەجێنداكەی ئەزبەر كردووە. ئەگەر لەو كەناڵەوە 

پێشكەوتین لە ڕووبەری شەترەنجەكە، لەسەر شوێن بۆ ئاڵا پەكمان ناكەوێت. 
دەك��ەن،  ناس  ڕێككەوتنەكان  و  دەستوور  شاڕێی  ئەوانەن  گەل  دۆستەكانی 
نەیارانیش شۆڤێنیانی بێ  عەهد و بەڵێنن، كە دەخوازن نە عیراق خێر لە خۆی 

ببینێ  و نە كوردستانیش بە ئاڵاوە پایەدار بێت. 
لە  هەیە  تر  شێنەیی  ڕوانینێكی  بە  پێویستمان  ئێمە  سەرەتا،  دەگەرێینەوە 
مامەڵەی دۆسێی ئاڵای كوردستاندا، هەروەها بۆنەیەكیشە بڵێین لە هەر شوێنێك، 
لەسەر هەر بینایەكی هەرێمی كوردستان، كە ئاڵای هەڵكراو بێ نازكەوتووە و 
ڕەشەبا كارێكی پێ كردووە شۆڤێنییەكان پێیان نەكردووین، هەقە سڵاوی بۆ بكەین و 

نازی بكێشین و بە دەوری و تازەیان بكەینەوە.

*کوردستانی نوێ، گۆشەی بەتەنیشت سیاسەتەوە



155

میانڕەوی وا هەبێ 
پیاوانە ترم نەدۆزییەوە بۆ ئەوەی گوزارشت لە خەیاڵدانی  پێوانە ترم و  لەم وشەیە 
سیاسیی عەرەبی پی بكەم، ئەگەرچی وشەكە مەیلێكی كۆنەپەرستانەی بواری زمان 

دەردەخات: كچێنی!
خەیاڵدانی سیاسیی عەرەبی دەخوازێت كچێنی خۆی لەدەست نەدا و هەموو شتێكیشی 
وەكو جاران بێت. وەكو جاران بە كەیف وسەفای خۆی دنیا هەڵسوڕێتو دەستكەوتەكانی 
خۆیان بمێنی و گەشەبكا و فراوان بێ  و لە بەرامبەردا هیچ نەبەخشێت و شتێكیان بۆ 

سەودا و مامەڵە نەبێت.
عروبەدا،  عەرەبی  خەیاڵدانی  لە  زاڵ��ە  ه��ەرە  وێنەی  ئێستا  تا  ئەمە  كەم  بەلایەنی 
وەك  ئەوەنە  كەنداویشەوە.  بەوانەی  تایبەتیش  بە  نوێ .  میانڕەوی  سووننەی  عەرەبی 
كاتە  لە  بەڵكو  دەرناخەن،  خۆیان  نەیارێتی  بۆنە  بێ   و  بۆنە  لە  كلاسیكییەكە  عروبە 
هەستیارەكاندا دێنە دەنگ. یانی خراپتر لەوەی كلاسیكییەكە. ئەمی دوای كەفوكوڵێكە 
دەست پێ دەكات و دادەمركێتەوە، كاتەكەی ئاشكرا، مەوداكەی زانراوە و سەداكەشی 
داریكراوە، لەگەڵی ڕاهاتووین و لەگەڵمان ڕاهاتووە، ئەوەی كەنداو لە بنەوە و لە كاتە 
هەستیارەكاندا، لەو وێستگانەی كورد لە دووڕیانی هەڵوێستێكی گرنگدایە، دوو قسە 
تەپكەی  هۆنینەوەی  بۆنی  كە  مەترسیدار،  قسەی  دوو  ئەما  دەڕۆن،  و  دەدەن  فرێ  
ئیماراتی  خیلیجی  ڕۆژنامەی  دواییەی  ئەو  ئیعلامی  خیتابی  دێت.  لێ  ژێربەژێری 

گوزارشتە لەو خەیاڵدانە و نموونەیەكی زەقێتی.
)خلیجی ئیمارات(ی، كە لە دەریای سیاسەتی ڕەسمیی وڵاتی ئیمارات ئاو دەخواتەوە، 
لە پەنا پەردەی ژیری و میانرەوییەوە، بە زمانی گوڵ، دڕك لە ژێر پێی كورد دادەنێ  و 
بنەپێی داواكانی لە پرۆسەی پێكهێنانی حكومەتی نوێدا بە بنمیچێكی بەرزی داخوازی 
ناڕەوا دەزانێت، جا قەوانەكە هەمان قەوانی سوارە، كە كورد هێندە ڕەخنەەی لێ گرت 

خەریكە قەوانی وەڵامدانەوەی ئێمەش دەسوێت.
جا تەكبیر چییە؟ كە لێیان بێدەنگ بیت، وادەزانن كورد قسەكەیانی سەلماندووە و 
ئەوانیش بە فیعلی بە زمانی گوڵ گوڵیان لە یەخەی میانڕەوی داوە، كە لێشیان دێیە 
دەنگ دەڵێن )ناوێرین لێل كورددا بدوێین یەكسەر بە شۆڤێنیمان لەقەڵەم دەدەن(. یانی 
جاران باشتر بوو، كە سەددام وەك نوێنەری ناسیۆنالیستی توندڕەوی عەرەبی ڕێی پێ 
دەداین بۆ كەركوك بگرین. لێ ئێستا میانڕەوی كەنداوی عەرەبی وەك شیعەی بن دەستی 
سەددام باوكەڕۆ و لە خۆلێدانیشمان پێ  ڕەوا نابینن، شۆڤێنین و پێیان ناخۆشە بە ناوی 

ڕاستەقینەی خۆیانەوە بانگیان بكەین.
سەیركەن! ئەمە شۆڤێنیتی لێ ناچۆڕێت، كە توانج لە وەزیری دەرەوەی كورد بدەیت، 
گوایە لە بۆنەیەكدا ئیعجابی خۆی بە ڕێككەوتنی خەرتوم و باشووری سودان دەربڕیوە؟ 
میانڕەوی كەنداو ئاوەها لەوانەی سودانی دەرس و دەور هەڵدەگۆزێ : وەزیری دەرەوەی 
عیراق كە كوردە و هوشیارە و زێبارییە حەزی لێیە نموونەی سودان لەنێوان كوردی عیراق 

و بە غداشدا بەرقەرار بێت.
واتە بۆ میانرەوی كەنداو ئەوە نییە، كە بۆچی سودان ڕۆژی بەم ڕۆژە گەیشت، 
بۆچی بەغدا وای لێهات كە عروبە تووشی فەلاكەتی كرد، بەڵكو ئەوەیە بۆچی ئەمڕۆ 
كورد داخوازی بەرزی هەیە؟ وانەی ئەوان ئەوە نییە بۆچی عیراق حەفتا ساڵە بە قسەی 
كورد ناكات تا بڕێك خوێن و فرمێسك لە خەساری بگەڕێتەوە، بەڵكو ئەوەیە بۆچی 
كورد )لاوازی(ی عیراق دەقۆزێتەوە و لە نەوت و دەسەڵات و كەركوكدا كێشە دەنێتەوە؟
بكەوین،  لەگەڵیان تێ  ئەوەی  پێش  كەنداو، كە  لە  بۆ میانڕەویی عەرەبی  سوپاس 
ئەوەڵەوە  لە  ك��ورد  ئەگەر  جا  دەرخست،  تیژیان  زمانی  نەرموونیان  ئامۆژگاری  بە 
دەستبەرداری كەركوك و نەوت و داوای ڕەوای قودرەتمەندی نەتەوەیی بوایە، بۆچی 
عۆجە،  ڕەشەكەی  كاكە  عیراق،  لە  نوێنەرایەتییەكەی  و  عەرەبی  توندڕەویی  لەگەڵ 

هەموو شتێكی نەدەبڕییەوە.
ئەگەر عەقڵی عەرەب نەگۆڕاوە و بە هەمان پۆزی جارانەوە ناز و فیز دەنوێنێ ، 
ئیتر بۆچی چاوەڕێی دەستكەوت دەكات و بۆ بە تەفرەدانی میانڕەویی دەروازەی ساتو 

سەودای مامەڵە دەكاتەوە؟!
*كوردستانی نوێ ، رۆژی: ١4/٢0١0/9

گەڕانەوە لە ״جیهاد״
ئێستا كوردستان بەرەنگاری دیاردەیەك دەبێتەوە، كە وڵاتانی عەرەبی لە سەرەتای 
نەوەدەكانەوە تووشی هاتن. عەرەب ئەوەی ناونابوو )عەرەب ئەفغان(، كە بریتی 
بوون لەو ڕەوتە كەسی و ڕێكخراوانەی لە جیهادی ئەفغانیدا بەشداریان كردبوو و 
دوای نەمانی )جیهاد(ەكە و ساغبوونەوەی بیچمی سیاسیی ئەفغانستانی دوای 
كشانەوەی سۆڤێت، بۆ وڵاتانی خۆیان گەڕابوونەوە. ئەوان هەندێكیان سەرلەنوێ 
بە مەشق و ڕاهێنان تێكەڵی كۆمەڵی ئاسایی وڵاتەكانیان بوونەوە، هەندێكیان 
بەو عەقلییەتەی ئەفغانستانەوە بوونە گەرای ڕێكخراوی تیرۆریستی ناوخۆیی و 
هەندێكیشیان بەو ئەزموونە تاڵەوە ڕەوتێكی سیاسیی نەرمتریان پەیڕەوكرد. ئەمە 
رەنگە پسپۆڕانی دیاردەی ئیسلامی سیاسی باشتری لێ بزانن، بۆیە دێمە سەر 
پرسیاركردن ئایا ئەمانەی لە سوریاوە دێنەوە، بە ڕێژەی سەنگی كوردستان، دەبنە 
سەرەتای دیاردەی )كوردی داعش(، یان كورد ئەفغان و سەرئێشەیەكی نوێ بۆ 
ئەو مەنزومە سیاسی و ئەمنییەی ئەزموونی دیموكراتی كوردستان پێكدێنن و 

دەپارێزن؟
وەك لە ڕووداوەك��ان��ی ئ��ەم دواییە دەردەك��ەوێ��ت، ت��ۆڕی گ���ەڕاوەی جەبهەی 
نەسرە، كە )36( كەسیان دەستگیركراون، هەوڵی لەم جۆرەی دەست پێ كردووە، 
دیاردە  لەم  بەرگرتن  بۆ  كوردستان  ڕەنگە  ئەمنی،  چارەسەری  لە  جگە  بۆیە 
ئەزموونی  كە  هەبێت،  تر  چارەسەری  چەردەیەك  بە  پێویستی  هەڕەشەئامێزە 
وڵاتانی ئەفغان بۆ گەڕاوەی لەبەرچاو بێت و بگرە ئەو ئەزموونەش تێپەڕێنێت، 
خەڵكی  تەڤلیكردنی  سەرلەنوێ  بۆ  لیژنەیان  عەرەبییەكان  وڵات��ە  لە  هەندێك 
ئەندامی  ببنە  و  ژی��ان  ئاسایی  ڕێی  سەر  بگەڕێنەوە  تا  پێكهێنا،  خەڵەتێنراو 
ناكرێ، ئیجرائاتی ئەمنی  بەكەڵكی كۆمەڵەكەیان، بۆ هەندێكیش كە چارەیان 

و یاسایی دەبێتە بەرپەرچدانەوەیەكی دەوڵەتی بۆ پاراستنی كۆمەڵگە و ڵات لە 
ئاستی دوورمەودادا.

بەرەنگاری  ئەگەرچی  نین،  ئەمنی  تەنها هەڕەشەیەكی  گەڕاوەكانی داعش 
ك��وردەواری و  بەر هێزە ئەمنییەكان كەوتووە، ئەمانە هەڕەشەن لەسەر  یەكەمین 
بدەین، كە دەبنە  ئازادیش. بۆیە دەبێ ئەو درز و كەلێنانەش سواغ  كوردستانی 

ئەسپی تروادەی دزەكردنە ناو قەڵاكەمانەوە.
جێگیركردنی ئاشتی كۆمەڵایەتی و سیاسی و پەرەپێدانی ئەزموونی دیموكراسی 

و حوكمڕانی كوردستانیش، گرەوی گرنگن لەم پەستێنەدا.

*كوردستانی نوێ، رۆژی: ١٢/٢4/٢0١3

ئەمە مەسۆلییەتێكی قورسە

لە هەموو مەڵبەند و كۆمیتە و دامەزراوەكانی یەكێتیدا ئاهەنگ و شایی و 
خۆشییە. ئەمە بوژانەوەیەكی فێنكە بۆ حزبێك، كە وەك حزبێكی گەورە و بەشدارە 
لە دەسەڵاتدا، بێ  گرفت و كێشە نییە. هەواڵێكی خۆشە بۆ ئەوانەی دەستیان 
لەسەر دڵ بوو، ئەم دامەزراوە نەتەوەییە گەورەیە تەنیا لەسەر سەروەرییەكانی 
بژی و نەتوانێت حزبێك بێت بۆ ئەمرۆ و دوارۆژ. با ئاهەنگ و خۆشییەكان 
یەكێتی  ئەندامێتی  دەزانین  خۆشییەكان  نیشتنەوەی  دوای  بەڵام  بن،  بەردەوام 
مەسئولییەتێكی  قورسە.  مەسۆلییەتێكی  ناسیۆنال  ئینتەر  سۆسیالیست  لە 
قورسە، چونكە بۆ یەكەمین جارە حزبێكی كوردستانی حوكمران دەبێتە ئەندامی 
گردبوونەوەیەكی جیهانی، كە بۆ مەسەلە جیهانییەكان خەبات دەكات. خەبات 
بەرپرسیارێتی  یەكسانی،  كۆمەڵایەتیو  دادی  گەشەپێدان،  دیموكراسی،  بۆ: 
دەرامەتەكانی  و  سامان  لە  مرۆڤەكان  بەشی  و  گ��ەردوون  و  ژینگە  بەرامبەر 

سروشت و كۆمەڵگە دەكات.
ئەندامی  حیزبێكی  هەر  واتا  لۆكاڵیشە،  بەڵام  جیهانییە،  مەسئولیەتە  ئەم 
بكات.  ڕایی  كارانە  ئەم  خۆیەوە  وڵاتی  لە  دەبێ   ئینتەرناسیۆنال  سۆسیالست 

ئینجا لە ئاستی دونیاشدا ئەم بەرپرسیارێتییە جیهانییە لەئەستۆ بگرێت.
لە كوردستاندا  ئینتەرناسیۆنال  پڕەنسیپەكانی سۆسیالست  * جێبەجێكردنی 
تەنها ئەو بەرنامەیە نییە، كە یەكێتی بۆ خۆی دایناوە و لە كۆنگرەی دووەمی 
دەرفەتی  نزیكترین  لە  دەب��ێ   بەڵكو  نەهاتووە،  بەسەردا  گۆرانی  ەوە   2001
كۆنگرە و پێداچوونەوەدا بەرنامەی خۆی بۆ حكومڕانی، دادی كۆمەڵایەتی و 
یەكسانی لە بەرنامەی حزبێكی شۆرشگێری چەپەوە، كە خەباتی چەكداری و 
پێشمەرگانەی دەكرد و پێوەرەكانی فەزای ئەم جۆرە خەباتەی بەسەردا جێبەجێ 

دەبوو، بگۆرێت بۆ بەرنامەی حزبێكی دیموكراتیی پەرلەمانیی مۆدرێن.
 ڕاستە یەكێتی لە میانی حكومڕانی كوردستاندا پابەندی ئەم دەساودەسكردنە 
فراوانی  گۆرەپانی  لە  و  خۆشی  ئەدەبیاتی  لە  دەب��ێ   ب��ەڵام  پەرلەمانییەیە، 
سیاسیشدا پەیرەوی لێ بكات و ئیدی ئەم قۆناغە ڕاگوزەری نێوان حكومی 

شەرعییەتی شۆرشگێری و حكومی یاسا و دامەزراوەكان تێپەرێنێ .
- بەرپرسیارییەتێكی تریش دەكەوێتە ئەستۆی یەكێتی، ئەویش دەستكاریكردنی 
پەیرەوی ناوخۆیەتی، كە پەیوەندی نێوان ئەندامەكانی ڕێك دەخات. لەمەشەوە 
بۆ دەستكاریكردنی سلوكی ئەندامێتی و هەڤاڵبەندی ناو یەكێتی. ئەمەش نە 
ئاستەكان  و هەموو  خوارەوە  ئەندامەكانی  بەڵكو  یەكێتی،  تەنها سەركردایەتی 
دەگرێتەوە، لە سەركردایەتییەوە شۆڕدەبێتەوە بۆ كادیری مامناوەند و هەڤاڵی 
ڕێكخستنی ناو جەماوەرەكەی. ئەندامێتی لەناو ڕێكخراوێكی مۆدێرندا لەگەل 
ئەم جۆرە هەڤاڵبەندییەی ئێستا ناگونجێ ، كە ״تابع و مەتبوع״ و بەقوربان و 

بەساقەیە.
بەرپرسیارێتییەكی دیكەی یەكێتی ئەوەیە، ڕاستە حزبێكی كوردستانییە   -
كە بۆ ئامانجە نەتەوەییەكان تێدەكۆشێت، بەڵام نابێ  چیتر حزبێكی لۆكاڵی بێت 
لە كاركردن و دابەشكردنی ئەرك و فەرمانەكاندا، ناكرێت جێی ناوچەگەرێتی و 

شارچێتی و ״ئەحبابچاوشلی״ تێدا ببێتەوە. 
كوردستانییە،  ه��اووڵات��ی��ی��ەك��ی  پ��ێ��وەران��ە  ب��ەم  یەكێتی  ئەندامێكی  ه��ەر 
هاووڵاتییەكی جیهانیشە، كە بۆ ئەم بەشەی جیهان، واتا كوردستان، بیردەكاتەوەو 
كاردەكات، بەڵام نە كوردستانەكەی بەكەم بگرێت و نەوا داخراو بێت كە پێی 
وابێت كوردستانەكەی، شارەكەی، گەڕەكەكەی ناوەندی جیهانە، یان وەكو ئێرانی 
دەلێن: ״ئەسفەهان نسفی جیهان ئەست״. ئەسفەهان و ئێران و كوردستان بەشێكی 

جیهانن، نەك هەمووی.
وەختێك  بەرپرسیارێتییە.  وا  ڕێكخراوێكی  ئەندامێتی  تێدەگەین،  لەمەوە   -
بەڕێز مام جەلال دەبێتە جێگری سەرۆكی ئەو ڕێكخراوە جیهانییە، دەبێت بزانین 
بە ئەندازەی ئەوەی پرۆسەی سیاسی عێراق و پۆستی سەركۆماریش لە وزە و 
توانای مام جەلال دەبات، ئەم بەرپرسیارێتییە فیكری و سیاسییە تازەشی بەشی 

خۆی لە توانا و كۆڵنەدانی مام جەلال و یەكێتی گەرەكە. ئەمەش یانی هەر 
هەڤاڵو ئەندامێكی یەكێتی ئەركی تاكی و ئەركی دەستەجەمعی لێ  دەخوازێت، 
كە لەناو یەكێتی و لەناو پرۆسەی سیاسیی كوردستاندا بچووك نەبێت، گەورە 

بێت بە قەبارەی گەورەیی ئەركەكانی داهاتووی.

*ڕۆژنامەی ئاسۆ، رۆژی: ٢/٢008/7

دوو وتاری جیاواز لەسەر قەزافی

یەكەم: كۆڵۆنێل كەسی نییە نامەی بۆ بنێرێ!
سەرنجی چاودێرانی سیاسی لەسەر قەزافی هەرچۆنێك بووبێ، بەڵام هەمووان 
كۆڵۆنیل  تێیدا  ساڵەی  ئەو  1969ەوە،  ساڵی  لە  لیبیا  كە  كۆكن،  ئەوە  لەسەر 
تەنها  نەك  دونیایە،  جێگای چاوتێبڕینی  وڵاتێكی  بەرپاكرد،  فاتحی  شۆڕشی 
تێدا هەڵكەوتووە، دەنا  نەوتی  لەبەرئەوەی شوێنی جوگرافی سامانی پڕبەهای 
سەردەمی  لە  نەوت  لیبیاشدا  خودی  لە  و  هەن  دیكەش  نەوتاوی  وڵاتانی  خۆ 
ڕۆژئ��اوا  كڕیارانی  بە  ه��ەر  ئێستاش  و  ئەوسا  و  دەردەه��ێ��ن��رێ  پادشایەتیەوە 
كۆڵۆنێل  لە ماوەی 26 ساڵەی حوكمڕانێتی  لەبەرئەوەی  بەڵكو  دەفرۆشرێتەوە، 
و  تێز  داشكانی  و  هەڵكشان  بۆتە وڵاتی مۆزائیكی  لیبیا  قەزافیدا  موعەمەر 
تەیاراتە سیاسییە جیاجیاكان هەر لە)الكتاب الاخضر( و خەڵاتی فرانس فانۆن 
بزووتنەوە  یارمەتیدانی  ئینجا  و  دونیا  میللییەكانی  و  شۆڕشگێڕی  كۆنگرە  و 
و  تیرۆریست  ڕێكخراوە  تەنانەت  س��ێ و  جیهانی  چەپخوازەكانی  و  نەتەوەیی 
و  ئەمریكا  دژایەتی  سیاسەتی  تاوەكو  ڕۆژئ��اواش،  تۆراوەكانی  باوان(  لە)ماڵە 
حەجی  كاروانی  كۆمیدیای  ئینجا  و  قەزافی  خ��ودی  ماڵی  بۆردومانكردنی 
وێستگە  ئەو  ئەمانە  ڕۆژئاواو..هتد.  گەمارۆی  و  لۆكەری  ڕووداوی  و  لیبیا 
جیاجیایانە بوون كە لیبیایان كردبووە تاقیگەی تێڕوانینە فیكرییەكانی كۆڵۆنیل 
و ئەو وێستگایانەشی كردبووە بابەتی بەپێز و دەوڵەمەند بۆ ڕۆژنامەنووسە سەر 
بزێوەكانی ئەورووپا. لەو ماوە درێژەدا لە ئاستی جیهانی سێدا بزووتنەوە دەنگ 
و ڕەنگ جیاجیاكانی چەپی)سێ ( ئەفسەرە كودەتاچییەكانی ئەسیوبیاو هەندێ 
وڵاتی ئەفریقایی تر، بگرە هەر ڕێكخراوێكی كە لە ئەمریكای لاتین دروست 
بە  ئۆمێدیان  و  لیبیا  نەوتی  شۆڕشگێڕییەكانی  دەرامەتە  لە  تەماعیان  دەب��وو، 

چەپخوازانەی  ئۆپۆزسیۆنی  عەرەبیشدا  ئاستی  لە  هەبووە.  قەزافی  سەخاوەتی 
وڵاتە عەرەبیەكان و ڕێكخراوە فەڵەستینییەكان گلەیی ئەوەیان لە قەزافی دەكرد 
لەمەڕ  تیورەكانی  دەیەوێ  كۆڵۆنێل  و  ناڕۆشنە  كە سیاسەتە شۆڕشگێرانەكەی 
نێوان سۆشیالیزم و سەرمایەداری بە یارمەتییە مادییەكانەوە  ڕێگای سێیەمی 
هاوپێچ بكاو لە ئاستی دەسەڵاتدارانی عەرەبیشدا بەوە سەرزەنشتی كۆڵۆنێلیان 
دەكردە، كە سەرچڵەو زووزوو لە ڕیزبەندیی عەرەبی دەترازێ و پسپۆڕانی بواری 
ئابووری و گەشەپێدانیش حەیفیان بەوە دەهات و ئەوەیان پێ سەیربوو، كە چۆن 
وڵاتێكی پڕ نەوتی وەكو لیبیا ناتوانێ خۆشگوزەرانی بۆ چوار میلۆن هاووڵاتی 

دابین بكات و ئەو دەرامەتە زۆرە لە كاری لابەلادا بەخەرج دەدا.
* كورد-یش یەكێك بوو لەو میللەتانەی وەبەر ڕەحمەتی كۆڵۆنێل كەوتبوو، 
ناكرێ مرۆڤ ئەو هەڵوێستە جوامێرانەی قەزافی لەیاد بكات، كە لە گەرمەی 

خەیاڵی ئاشبەتاڵدا بەڵێنی دابوو كە هاوكاریی درێژەپێدانی شۆڕش بكا.
نیوەچڵی هەندێك  لەسەر وەختێكیشدا، كە كورد جگە لە چیا و پشتگیریی 
ڕێكخراوی لا)چەپ( و دوور لە دەسەڵاتی فەڵەستینی و عەرەبی هیچ دۆستێكی 
دیكەی نەبوو، قەزافی ڕاشكاوتر باسی مافی چارەنووس و یەكگرتنەوەی نەتەوەی 
كوردی دەكرد و لە هەشتاكانیشدا هەندێك كۆشش بۆ ئەوە كرا، كە كاروانێكی 
چەك لە ڕێگای ئێران و جارێكی دیكەش لە ڕێگای توركیاوە بگاتە شۆڕش و 
پێشمەرگە. هەوڵی لەو بابەتە زۆربوون كە وێڕای بە ئاكام نەگەیشتنی، بەڵام 

نیشانەی پەیوەندییەكی بەتینی كورد و لیبیا بوو.
* بەڵام پەرەسەندنی ڕووداوەكان و هاوكێشە سیاسییە تازەكان وایان كرد، كە 
سستیەك بكەوێتە نێوان كورد و لیبیا و هەریەكەی بە دوای قەدەرێكدا بگەڕێ. 
كورد بەخۆگونجاندن لەگەڵ گۆڕانكارییەكانی دونیا و كۆڵۆنێل بە دژایەتیكردنی 
شەپۆلی بێئامانی سیستمی تاك جەمسەری و تەنانەت لەم پێناوەشدا لایەكی لە 
ڕژێمی عیراقیش كردەوە، ئێستا لەم قەیرانەی كۆڵۆنێلدا كە هیچ كام لەوانەی 
ناپرسنەوە،  لێی  و  نانێرن  بۆ  نامەی  وەردەگ���رت  ئەو  بەخشندەیی  لە  كەڵكیان 
جارێكی دیكە و پاش دابڕانێكی كاتی لە لێدوانێكدا قەزافی پشتگیری خۆی 
بۆ یەكگرتنەوەی كورد و )دەوڵەتی كورد( دەربڕییەوە، بێگومان كۆڵۆنێل لوتفی 

هەیە، كە دۆستە كۆنەكانی خۆی بەسەر دەكاتەوە و كوردیش لەو میللەتانە نییە 
كە دۆستی ڕۆژانی تەنگانەی لەیاد بچێ، بەڵام پرسیارەكە ئەوەیە، ئایا قەزافی 
بەو لێدوانەی خۆی جارێكی دیكە لەلایەن شۆڤێنییە عەرەبەكانەوە بەوە سەرزەنشت 
بیانووەشەوە )گەمارۆی  بەو  ئایا  دەرچووە؟  ڕیزبەندیی عەرەبی  لە  كە  ناكرێ، 

سیاسی( لەسەر كۆڵۆنێل توندتر نابێت؟

دووەم: نامەیەك بۆ كۆڵۆنێل قەزافی
بەر لە سێ  ساڵ، لە ژمارەی چوارشەممە 1995/4/26ی كوردستانی نوێ 
بۆ  نامەی  نییە  كەسی  قەزافی  )كۆڵۆنێڵ  نووسیبوم  گۆشەیەشدا  لەم  هەر  و 
بنێرێ( لەوێدا ڕەخنەم لە قەزافی گرتبوو سەبارەت بە شێوەی بەڕێوەبردنی وڵات 
جوامێرانەی  هەڵوێستی  باسی  هەروا  نێودەڵەوتییەكان.  ململانێ  هەڵسورانی  و 
ئەوم لەبارەی كوردەوە بەم جۆرە كردبوو )كوردیش لەو میللەتانە نییە كە دۆستی 
ڕۆژانی تەنگانەی لەیاد بچێ( وەك چۆن هەموو حاڵەتێك وا دەخوازێ باس لە 
هەموو دووراییەكان بكرێ ئاوەها بەو پێیە بەندە ئەو قەرزەی لەسەرە كە هەڵوێستی 
شۆڕشگێرانەی كۆڵۆنیڵ قەزافی دەربارەی پرسی كوردستان بەرز هەڵبسەنگێنێ.
ئێستا وا دوو دەركەوتی نوێ یەكێكیان ئەگەری چارەسەری كێشەی لۆكەرییو 
دەستێوەردانی  لەبارەی  )تەرابلس(  ڕاشكاوانەی  هەڵوێستی  دیكەشیان  ئەوی 
توركیا لەو ڵاتەكەماندا هانیان دام كە دوای سێ  ساڵ و بە كەماڵی ئیسراحەت 

قەرزی سەرشانم بدەمەوە.
پشتگیری  دابوو  بەڵێنی  قەزافی  موعەمەر  ئاشبەتاڵدا  خەیاڵی  لەگەرمەی 
درێژەپێدان و دەستپێكردنەوەی شۆڕش بكا و لەم پێناوەدا ئەو لە كوردە ئاشبەتاڵچیەكان 
زیاتر پێی خۆش بوو شۆڕش بەپێوە بوەستێ و كورد یەك دەنگ و یەك هەڵوێست 
بێت لەئاست دوژمنانیدا. ئەو بە ڕوانێنێكی كوردستانیانەوە هەمیشە بۆچوونی 
وابووە كە دەوڵەتی كوردی دەتوانێ كێشەكانی ڕۆژهەڵاتی ناوەڕاست كەم بكاتەوە. 
هەرچوار نەتەوەی كورد و عەرەب و فارس و تورك دۆست و خاوەن ماڵ بن لە 
ناوچەكەدا، مام جەلال ئەم هەڵوێستە بە هەڵوێستێكی فەلسەفی هەڵدەسەنگێنێ 
لەم  ه��ەروا  ك��ردووە،  قەزافی مسۆگەر  بۆ  ك��وردی  و ستایشی گەلی  ڕێز  كە 

مام  هەیكەل  ناسر(  )عەبدل  خوالێخۆشبوو  چلەی  لە  كە  دەگێڕێتەوە،  بارەیەوە 
جەلال و قەزافی بە یەكتری ناساندووەو بە بەڕێز تاڵەبانی گوتووە: )تۆ داوای 
حوكمی زاتی دەكەیت وەرە بە كەسێكت بناسێنم بیروبۆچوونی لە تۆ كوردانەترە، 
چونكە قەزافی داوای سەربەخۆیی كوردان دەكا( بێگومان كۆڵۆنێڵی لیبیا یەكەم 
سەرۆكی عەرەبییە دان بە دەوڵەتی كوردیدا دەنێ و هەڵوێستەكانی ڕاشكاوترین و 
ئازاترین هەڵوێستی سیاسین چونكە: ئەو هەڵوێستانەی تەنها لە ئاستی ئاخاوتنا 

قەتیس نەكردوە، بەڵكو پشتیگری ڕاستەوخۆی شۆڕشی كوردستانیش كردووە.
هەڵوێستی ئەو هەڵوێستی سەركردەیەكی ئۆپۆزسیۆن نییە كە بشێ لە كاتی 
سەرۆك  هەڵوێستی  بەڵكو  بچێتەوە،  لەبیر  خۆی  قسەكانی  سەركاریدا  هاتنە 
دەوڵەتێكە كە قسەكانی باجی لەسەرە و گرفت بۆ حكومەت و وڵاتەكەی دەنێتەوە.
هەرگیز قەزافی پشتگیریكردنی لیبیای بۆ كورد گوشار و گرتنەبەری ڕێبازو 
سیاسەتێكی دیاریكراو نەبەستۆتەوە و لە هیچ تەنگانە و هەلومەرجێكدا كارتی 

كوردیی نەهێنانەوەتە سەر مێزی سازشكردن.
ئەم  ك��وردەوە  بە كێشەی  پەیوەندار  بەرپرسانی  و  لە حزوری سەرۆك  قەزافی 
عیلمانی  حكومەتی  بە  نەیشاردۆتەوە.  و  ك��ردووە  ئاشكرا  خۆی  هەڵوێستانەی 
ئەنقەرەو دواتر حكومەتی ئەربەكانیشی گوتووە كە دەبێ دەست لە ڕاونان و كورد 
كوشتن هەڵبگرن و ڕێگا بدەن دەوڵەتی كوردستان دابمەزرێ. هەروا لەو كاتانەی 
لەو  بوون  ئاشتبوونەوەدا  لە  عیراقیش  لەگەڵ  و  هەیە  ئێران  لەگەڵ  پەیوەندی 

هەڵوێستانەی پاشگەز نەبووە.
قەزافی خۆی بە سەرۆكێكی ناسیۆنالیستی عەرەب دەزانێ، بەڵام ڕوانینی 
و  بكا  ك��وردی  دەوڵ��ەت��ی  بانگەشەی  ل��ەوەی  ن��ەب��ووە  ڕێگر  ئ��ەو  نەتەوەییانەی 
كوردستانی عیراق بە خاكی كورد بزانێ. كۆلۆنێل دڵسۆزی خۆی بۆ عەرەب 

لەوەدا دەبینێتەوە دۆستێكی سەرفرازی وەكو كوردی هەبێت.
كوردستانی  خاكی  نێو  بۆ  توركیا  دواییەی  ئەم  دەستێوەردانی  لە  تەنانەت 
عیراق حكومەتەكەی سەرۆك قەزافی دژی ئەو دەستێوەردانە بوو، نە تەنها وەك 
هەڵوێستی وڵاتانی عەرەب كە ترسیان لە یەك پارچەیی عیراق و ئەمنی عەرەبی 
هەبوو، بەڵكو لەبەرئەوەی ئەو هێرش و پەلاماردانە بۆ سەر كوردستانی عیراق بوو.

سیاسەتی بوێرانەی كۆلۆنێل بەرامبەر بە كورد هانمان دەدا هیوای تێپەراندنی 
قەیرانی لۆكەریی بخوازین، بە تایبەتی دوای ئەوەی كۆششەكانی جوامێرەكەی 
باشووری ئەفریقا ماندێلا، كە ئەویش هەڵوێستی لە كێشەكەمان جێگەی ڕێز و 
تەقدیرە، خەریكە سەر دەگرێ و ئومێدی وا هەیە لیبیا ئابڵووقەی لەسەر نەمێنێ. 
بەگوڕوتنێكی ئەوتۆوە بێتەوە نێو كۆمەڵی نێودەوڵەتی، كە قازانجی بۆ كورد و 

كێشە ڕەواكەی تێدا بێت.

*كوردستانی نوێ، رۆژی: ٢9/١0/١997

مەسەلەی كورد  و شرۆڤەی فەڵەستینی

سەعید ئەلحاج نووسەرێكی فەڵەستینییە، دیاریشە دۆستی ئاكپارتی  و ڕەوتی 
ئیسلامییە، تا ئێرە ئاساییە كە ئیسلامی بیت  و عەرەب بێت  و خۆت بە دۆستی 
ئاكپارتی بزانیت. تەنانەت پێشنیازیشیان بۆ بكەیت كە توركیا بگەڕێتەوە بۆ سەر 
هێڵی ئاشتی  و چارەسەری سیاسیی مەسەلەی كورد. لەوەشدا پێشنیاری بەجێی 
كردووە كە دەبێ حكومەتی بن عەلی یلدرم كارێك بكات نەهێڵێ هەدەپە بچێتە 
باوەشی كاری سیاسیی قاچاخەوە  و داواش دەكات پەیەدە پەیوەندییەكەشی لەگەڵ 
pkk بمێنێت، بۆ ئەوەی لە دواچارەسەریشدا پەكەكە ببێتە بەشێك لە چارەسەر، 

وەكو ئێستا بۆ توركیا بەشێكە لە كێشە.
ئەمە لایەنی ئیجابی وتارنووسی بابەتی)لایەنی یاسایی  و سیاسیی دەستگیركردنی 
پەرلەمانتارە كوردەكان(، كە لە سایتی نزیك حكومەتی ئاكپارتی، تورك پرێس جارێكی 
تر بڵاو بۆتەوە، بەڵام وتارەكە لایەنی سەلبیشی هەیە. سەیر لەوەدایە لایەنی سەلبی  
وتارەكە زیان لە مەسەلەی كورد نادات، ئەوەندەی خەم  و خەفەت دەبەخشێت لەوەدا 
چۆن نووسەرێكی فەڵەستینی بەو ڕێباز  و ڕەوتە )دەوڵەتدارییە( قسە دەكات؟ بۆ دەبێ 
فەڵەستینیەك، كە هەموو تۆمەتەكانی تیرۆر دەدرێتە پاڵ بزووتنەوە ڕزگاریخوارییەكەی 
ناسیونالیستییەكەیەوە، كەچی خۆشی  ئیسلامی  و  و  ڕەوتە چەپ   بە  گەلەكەی، 
دەبێ  بۆچی  بكاتەوە؟  دووب���ارە  ك��ورد  بزاڤی  بۆ  تۆمەتانە  ئەو  هەمان  وێراویەتی 
نووسەرێكی فەڵەستینی لە نەتەوە  و میللەتێكی لێقەوماو، كە وڵاتەكەی داگیر كراوە و 
میللەتەكەی ڕاگوێزراوە  و سیاسەتی نیشتەنی شوڤێنی  و گۆڕانكاری دیمگۆرانی لە 
دژ پەیڕەو دەكرێت، هەمان ئەو شتانەی بەرامبەر كورد دەكرێت نەبینێت؟ بۆ دەبێ بە 
زمانی )بەرزی( دەستوور  و یاسا بەرامبەر بزووتنەوەی رزگاریخوازی گەلی كوردستان 
لە باكوور قسە بكات، كە ئەوە هەمان زمانە دژی گەلی فەڵەستین بەكار دێت؟ بۆ 

دەبێ وا ڕقی لە ڕەوتی چەپ بێت لەناو بزووتنەوەی كورددا، لەكاتێكدا بزووتنەوەی 
ڕزگاریخوازی فەڵەستینی چەپی تێدا بووە  و ڕاستی هەبووە  و بەو دواییەش ڕەنگێكی 
ئیسلامەتیشی پۆشیووە، بەڵام هەر فەڵەستینیە  و هەر چەوساوەی دەستی دوژمنێتی. 
بۆ دەبێ فەڵەستینیەك كڵاوی دەوڵەت  و دەستوور  و یاسا بچێتە سەرییەوە، كە خۆشی 
وەك فەڵەستینییەك بە ناوی یاسا  و دەستوور  و ئاشتییەوە سەركوت دەكرێ و پەرت دەبێت. 
ئەم نووسەرە، كە بە حیساب پزیشكیشە، لەتاو دۆستایەتی بۆ نەتەوەی سەردەستی تورك 
 و ڕەوتە ئیسلامییەكەی وەك ئیفرەنجییەك لە مەسەلەی كورد دەڕوانێت. بە لوتبەرزی 
بە  ع��ەرەب،  ج��اران  دەبەشێنێتەوە.  پێشنیاز  و  نەخشە   و  مژدە   سەردەستەوە  نەتەوەی 
عەرەبی فەڵەستینیشەوە، دۆستی مەرجداری مەسەلەی كورد بوون لە عیراق، چونكە 
حكومەتی عیراق عەرەبی بوو  و بۆ ئەوان ئیحراج بوو كە لە دۆستایەتی كورددا تا 
لە پرسی كوردی  برۆن. هەڵوێستی فەڵەستینیەكان  دژایەتی حكومەتێكی عەرەب 
توركیا ڕۆشنتر بوو، چونكە توركیا عەلمانی  و ناتۆیی  و غەربزەدەیی بوو. ئێستا 
فەڵەستینییەكان توركیای مەیلە  و ئیسلامیشیان خستۆتە ناو لیستی قەدەغەكانیانەوە و 
قسەی پێ ناڵێن  و ڕەخنەی لێ ناگرن، نەوەك زویر بێت  و لە ئیسلامەتی  و سونییگەرایی 
خۆی پەشیمان بێتەوە، نەوەكو بە گەرمی ببێتەوە بە دۆستی جارانی ئیسرائیل، وەك 

بڵێی نها ئەنقەرە شەڕی كیمیاوی لەگەڵ تەلئەبیب هەیە!!
ئیسلامەتی توركیای ئەردۆگانی كڵاوێكی گەورەی خستۆتە سەر عەرەبی ناوچەكە 
 و ئەمەشیان بە دژایەتی بنەچینەیی خۆیان لەگەڵ مەسەلەی كورد لە عیراق  و سوریا 
خەلیج  عەرەبییەكانی  تەلەفزیۆنە  خێرە  نەبێت  كورد  دژایەتی  ئەگەر  ئاخر  گرێداوە. 
هەموو دراما سیاسییەكانی توركیا بە زمانی عەرەبی پەخش دەكەنەوە، هەر لە دۆڵی 
گورگەكان تا ئەرزی تەیبە، كە هەمووی درامای بێ حورمەتییە بەرامبەر بە كورد  و 
مەسەلەكەی وەك تیرۆر دەناسێنێ. خێرە عەرەبی سەردەستە ئەم سڵاوە لە هەمبەر توركی 
سەردەست دەكات  و ئەم موجامەلە هاوبەشەی یەكتری دەكەن؟ جا حاڵ بە سیناریۆی 

دراماكانەوە نەوەستاوە و وتارنووسی  و شرۆڤەی فەڵەستینییەكانیشی تێكەوت! 
زمانی خەواجە  و ئیفرەنجی  و داگیركاری لە كورد  و فەڵەستین ناوەشێتەوە، بەرێز 

سەعید ئەلحاج
*كوردستانی نوێ، رۆژانی: ١١-١١/١٢/٢0١6

كورد دۆستەكانی خۆی لەبیر ناكات

لەگەڵ هەڵكشانی كێرڤی بایەخدان بە كورد، لە دوای كۆڕەوی 1991-ەوە، تا 
دەهات لەگەڵ پتەوبوونی ڕیزەكانی كوردایەتیدا دۆستەكانی كورد زیاتر دەبوون  و 
هاوسۆزی لەگەڵ كورد، چ لەگەڵ هەقانیەتی كێشەكەی  و چ بۆ ئیدانەكردنی 
ئەو مەرگەساتانەی بەسەری هاتوون، زیاتر دەبوو. لەگەڵ درەوشانەوەی بەختی 
كورد لە دوای ڕاپەرین  و بەپشتگیری و ستایشی دۆستان هەڵبژاردنێكی میللی 
كوردستانی چێ  بوو،  پەرلەمانی  و  حكومەت   و  بەرپاكرا  1992دا  ئایاری  لە 
هەڵبژاردن یەكخستنەوەی ئیرادەی سیاسی كورد بوو لە ئاستی میللی و ڕەسمییدا، 
فەڕەنسای  وەكو  دەرەكییەكان،  دۆستە  لە  بوون  كورد  هاوسۆزی  ئەوانەی  بۆیە 
سەردەمی كۆچكردوو فرانسوا میتران، باشتر لە جاران كەوتنە هامشۆكردن لەگەڵ 
گەلی كورد و خۆشتركردنی نێوانیان لەگەڵ بزووتنەوەكەیدا. چونكە سەرخستنی 
ئەزموونی حوكمڕانی خۆماڵی لەو سەردەمەدا، سەرخستنی دیموكراسی بوو لە 
عیراق  و هەروا دروستی بۆچوونی دۆستانی دەسەلماند كە لەكاتی تەنگانەی 
كۆڕەودا بەهانامانەوە هاتن  و تاقە بڕیارەكەی تایبەت بە كوردیان دەركرد، كە تا 
ئێستاش بڕیاری )688(جێی ئومێدی كوردە و لە ئاستی جیاجیا و لە بۆنەی 
جیاجیادا لەلایەن داڕێژەرانی )ئەمریكا، بەریتانیا و فەڕەنسا(وە تەئكیدی لەسەر 
دەكرێتەوە. ئەو دۆستانە گرەویان لەسەر بەردەوامی یەكبوونی كورد و پێشكەوتنی 
ئەزموونەكەی كرد، بۆ ئەوەی بۆ نەیارانی بسەلمێنن، كە كورد دەكارێت خۆی 

بەڕێوە ببات.
سۆشیالیستییەكەی  حكومەتە  ڕێگای  لە  فەڕەنسا  دۆستانەشدا  ئەو  لەنێو 
بایەخێكی  كۆچكردوو فرانسوا میتران  و كردەوە خێرخوازەكانی مەدام میترانەوە 
تایبەتی بە پرسی كوردستان دەدا. وەختێكیش شەڕی ناوخۆ قەوما، فەڕەنسییەكان 

لە پاڵ پشگیریكارانی دیكەی كورد هاتنە سەر هێڵی پەیوەندیكردن  و داوایان 
بنێن،  بزووتنەوەی كوردایەتی كرد ناكۆكییەكان بەلاوە  لە سەركردایەتی كورد و 
نەبێت  و كوردەكان دووبارە دووچاری شكست  و  نەیاران سوار  ئەوەی داشی  بۆ 
ماڵوێرانی نەیەن. هەڵبەتە دیارترین هەوڵی ئەو سەردەمەی فەڕەنسا، كە لە هەمان 
كاتدا دەوڵەمەندترین پرۆژەی پێشنیازكراوبوو بۆ ئاشتی، ڕێككەوتنی پاریس بوو 
كە دووراییەكی نێودەوڵەتی پتری بە كێشەی كورد دەدا و قەوارەی دیفاكتۆی 
كوردی لەگەمارۆدانی ئیقلیمی دەرباز دەكرد و دەیخستە سەر شاڕێی دانپیانان  و 

پەسەندكردنی لە كۆمەڵگەی نێودەوڵەتی  و پەیوەندییە تێكچڕژاوەكانی.
ئەگەرچی ڕێككەوتنی پاریس، كە هەلومەرجێكی تایبەتی ڕێی جێبەجێكردنی 
لێ گرت، دوایین هەوڵی بە جیددی كار بۆ كراوی فەڕەنسا بوو، ئیتر دوای 
ئەوەش لەگەڵ پتر شێواوی ماڵی كورددا پاریس تا دەهات لە هەمبەر كوردایەتیدا 
دڵساردتر دەبوو، ئیتر دوای ئەوە قۆناغێك لە مامەڵەی ساردی حكومەتەكەی 
شیراك دەستی پێ كرد، بەڵام هەڵوێستی جوامێرانەی سەرۆكی پێشووی فەڕەنسا 
بوو  بەرنامەیدا  لە  كە  مێژوویی،  وا  ڕێككەوتنێكی  لەئامێزگرتنی  و  )میتران(  
تاڵەبانی  و بارزانی لە كۆشكی ئەلیزێدا كۆ بكاتەوە، هەروا لە یادەوەریی گەلی 
لە  ئەگەرچی  چونكە  مایەوە.  زیندووی  بە  كوردایەتیدا  بزووتنەوەی  و  ك��ورد 
دونیای سیاسەتدا حیساب بۆ هەنگاوە جێبەجێكراوەكان  و ئەوەی لەسەر زەمینی 
واقیع چێ  بووە دەكرێت، بەڵام نیەت  و نیازی دۆستێكی وەكو فەڕەنسا، كە لەو 
سەردەمەدا لە ڕێككەوتنی پاریسدا خۆی نواند، هی ێێزلێنان  و ستایشی گەلی 
رێككەوتنەكەدا  تێكچوونی  لە  دەستێكیان  چ  دۆستان  كە  تایبەتی  بە  ك��وردە، 
تێهەڵچوونەوەی  دەرفەتی  لە خولەكانی دیكەی شەڕدا  ئەوەی هاتەپێش  نەبووو 
بۆ پاریسی میتران نەهێشتەوە تا ئەو دەمەی حكومەت  و سەركردایەتی لەوێ 

سەرلەبەری گۆڕان.
هەنووكە دوای لەدەستچوونی سەرلەبەری ئەو ڕێككەوتننانەی شەڕە یەك لە 
دیكەدا  مێژوویی  دیدارێكی  لە  ئەمریكا  كردیاننە سووتەمەنی،  یەكەكان  دوای 
ڕێككەوتنی  و  گرت   لەباوەش  سەركردایەتییدا  ئاستی  بەرزترین  لە  كوردانی 
واشنتۆن هاتە بەرهەم، كە ئیمزا و تەوقەی ڕێبەری هەردوو حزبەكەی لەگەڵدا 

مایەی  بوونە  كە  پێشوو،  پەندەكانی  لە  دەرسیان  ك��وردان  ئەگەریش  هاوپێچە. 
هەوڵبدەن  دەب��ێ  هەڵبەتە  وەرگرتبێ،   پێشوو،  ڕێككەوتنەكانی  لەدەستچوونی 
هەنگاو بە هەنگاو لەگەڵ جێبەجێكردنی بڕگەكانیدا متمانەی دۆستانی كورد، 
دژوارییەكانی  س��ەرەڕای  ئ��ەوەی  واری  لە  بێننەوە  وەدەس��ت  فەڕەنسا،  لەوانەش 
شەڕی ناوخۆ كوردان دەتوانن ئیدارەی خۆیان بدەن  و گرەو لە نەیارانیان ببەنەوە. 
تێیدا حزبی  پێناوەشدا ئەو سەردانەی هەڤاڵ مام جەلال بۆ پاریس كردی و  لەم 
ئەو  دەچێتە خانەی  بەسەركردەوە  سۆشیالیستی فەڕەنسا )حزبەكەی میتران(ی 
بۆ  هەنگاویان  كورد  دیبلۆماسیەتی  لەمەوپاش  پێویستە  تەقەلایانەی  و  هەوڵ 
بنێ، تاوەكو ئەوەی واشنتۆن بە دەردی ئەوانەی پێشوو نەچێ. بە تایبەتی كە 
هەموو  دوژمنی  )پێدەچێ  پاریس  ڕێككەوتنی  دوژمنی سەرسەختی  توركیای 
رێككەوتنێكی نێوخۆیی كوردان( وائێستا عەرابی هەوڵەكانی تێكدانی ئاشتیی 

واشنتۆنە.
پشتگیری  دابین كردنی  بۆ  كۆششە  لەوەی  جگە  مام  جەلال  سەردانەی  ئەم 
ئەو  بۆ  وەفادارییە  تەئكیدكردنەوەی  ه��ەرواش  كورد،  ئاشتبوونەوەی  دەوری  لە 
دۆستانەی لە سەردەمێكی لواودا ئاشتیی كوردیان لەباوەش گرت  و دوای ئەوی لە 
حكومەتیش نەمان رەعایەی دانیشتنەكانی پاریس-ی پاریان كرد. تەئكیدكردنەوەی 
ئەو لاكردنەوە جوانەیە، كە حزبی سۆشیالستی فەڕەنسا لە كێشەی كوردی كردووە 
و لە تەقەلای گەیاندنی بە كۆڕی سۆشیال ئینتەرناسیونالدا پشكێكی چاكی 

بەركەوتووە.

*كوردستانی نوێ

چەپكێ لە نووسینە بەراییەكان
فەسڵی چوارەم

با هەموو تواناكانمان بۆ بوژاندنەوەی 
بەرەی كوردستانی بخەینەگەڕ

 چاوپێداخشانەوەیەك بە بارودۆخی گەلی كورد و بزووتنەوە ڕزگاریخوازییەكەی 
لەو هەلومەرجەی بەرەی كوردستانی دروست بوو دەمان گەیەنێتە ئەو قەناعەتەی، 
كە پێكهێنانی ئەو بەرەیە هاوكات لەگەڵ ئەوەی خەونێكی لەمێژیینەی جەماوەری 
گەلەكەمانی هێنایە دی و كۆتایی بە قۆناغێكی پڕ لە كارەسات و ناخۆشی 
شەڕی براكوژی هێنا، هەر خودی ئەو بەرەی زەرورەتێكی چارەنووسسازبوو بۆ 
ڕووبەڕووبوونەوەی نەخشە و پیلانی دوژمنانی گەلەكەمان، كە لەو سەردەمەدا 
چووبووە قۆناغێكی چۆنایەتییەوە لە ڕووی جێبەجێكردنی سیاسەتی جیۆناسیدو 
كوردقڕان و دەسپێكی ئەو قۆناغە چۆنایەتیش لە كیمیابارانی دۆڵی بالیسان و 
ئایندەی قۆناغە بەراییەكانی پرۆسەی بەدناوی )ئەنفال(دا خۆی دەنوێنێ. بۆ 
بزووتنەوەی ڕزگاریخوازی كورد گرنگ بوو لەو سەردەمەدا سەنگەرەكان یەكبخاو 
ژیارییەكانی  پێویستییە  قوربانی  بكاتە  لابەلاكان  و  لاوەك��ی  ناكۆكییە  هەموو 
مەترسیی  بە  پێش  دژوارەدا  قۆناغە  لەو  نەبێ  هیچ  تاوەكو  تەبایی،  برایەتیو 
ڕژێمی  دڕن��دای��ەت��ی  ل��ەب��ەر  ئەگەرچی  ب��گ��رێ.  ك��ورد  گەلی  قەڵاچۆكردنی 
داگیركەری بەغداو ئەو هەلومەرجە ناوچەیی و نێودەوڵەتییەی هەرگیز بە قازانجی 
گەلی كورد نەبوو و ئەگەرچی لەو وەختەدا كە پیلان و دەستێوەردانی دوژمنە 
شێوە و ڕەنگ جیاجیاكانی كورد لە هەوڵە دڵسۆزەكانی یەكخستن و یەكگرتنی 
كوردستانی  بەرەی  نەدا  ئەوەیان  بواری  بوون،  بەهێزتر  كوردایەتی  بزووتنەوەی 
ڕۆڵێكی بەرچاوتر ببینێ لە ڕەتكردنەوە و بەرەنگاربوونەوەی پرۆسەكانی )ئەنفال( 
شەڕی  لەپاش  ڕووداوەكانی  پەرەسەندنی  بەڵام  قەلاچۆكردندا،  و  كیمیاباران  و 
)باهۆزی بیابان( و پێشبینییەكانی ئەگەری گۆڕانكاری لە ناوچەكەوە، ئینجا 



176

ئەو ڕۆڵەی كە بەر لە خۆئامادەكردن و ئاڕاستەكردنی ڕاپەریندا گێڕای، زیاتر 
لە هەر وەختێكی تر گرنگی بەرەی كوردستانی وەك یەكەیەكی بەرفراوانی حزبی 
و جەماوەری سەلماند و دەربڕی ئەو ڕاستییە چەسپاوەش بوون، كە ئەگەر حزب 
یەك  یەكگرتنو  هونەری  كوردستان  ڕزگاریخوازی  بزووتنەوەی  گرووپەكانی  و 
هەڵوێستی بدۆزنەوە، ئەوا دەتوانن سەركەوتنی گەورەتر و دەسكەوتی مەزنتر بۆ 
گەلی كوردستان بەدەست بێنن. پێویستی یەكلایكردننەوەی شێوەی ئاڕاستەكردنی 
و  ڕاپەرین  پاش  كوردستانی  لە  ژیان  ئاساییكردنەوەی  و  دیموكراسی  پرۆسەی 
ڕزگارییدا، هاوكات لەگەڵ ئەوەش ئەو بۆشاییە یاساییەی ڕژێمی بەعس دەیوست 
بیخولقێنێ  كوردستاندا  لە  خۆی  كارگێڕییەكانی  مەدەنیو  دەزگا  بەكێشانەوەی 
بە  كرد  یاسایی  بە شەرعیەتێكی  كاری گۆڕینەوەی شەرعیەتی شۆڕشگێڕی 
وەكو  كوردستانی  بەرەی  كە  ڕۆڵێك  دەبوایە  نەهاتوو،  لەدواخستن  مەسەلەیەكی 
چارەسەری  ئەوتۆوە  یاسایی  قاوغێكی  بخرێتە  دەپێكرا  شۆڕشگێڕ  دەزگایەكی 
جۆری  حوكمی  بە  كوردستانی  ب��ەرەی  كە  بكات،  كێشانە  لەو  زۆر  بەشێكی 
ئەزموونێكی  لە  ج��ۆرە  بەم  نەدەكرا،  جێبەجێ  پێی  س��ەردەم��ەدا  لەو  پێكهاتەی 
تێڕامانی  و  كورد  گەلی  دۆستانی  ستایشی  لەناو  دیموكراتیەدا،  وێنەی  كەم 
پرۆسەی  تێكەڵ  كوردستانی  بەرەی  حزبەكانی  تێكڕای  دوژمنانیدا  بەئاگای 
و  پەرلەمان  دوان��ەی  لەدایكبوونی  پرۆسەیەش  ئەو  ئاكامی  و  بوون  هەڵبژاردن 
حكومەتی  و  پەرلەمان  كە  بەڵگەنەویستە  بوو.  كوردستان  هەرێمی  حكومەتی 
هەرێم وەكو پێكهاتەیەك بۆ شەرعیەتدان و یەكخستنی بڕیاری سیاسیی كوردی 
و چەسپاندنی فیدراڵیزم وەكو شێوەی پەیوەندی لەگەڵ عیراقی ئایندەدا بەری 
ڕەنجی چەند ساڵەی خەباتێكی نەپساوی گەلەكەمان بوو، كە تێیدا هەموو حزب 
ڕۆڵی  توانای خۆی  و  بەپێی سەنگ  و  هەریەكە  كوردستان  ڕێكخراوەكانی  و 
تێدا بینیووە بەكارترین و تۆكمەترین ڕۆڵێك كە ئەو حزبانە گێرابێتیان لە قەوارەی 
بەرەی كوردستانیدا گێرابوویان، بەڵام ئاكامەكانی هەڵبژاردن كە هەر دوو پارتە 
خستە  كوردستانی(یان  )ب��ەرەی  ڕۆڵی  هەمووی  ئەمانە  بردیانەوە  سەرەكییەكە 
پەراوێزوەوە خولێكی خامۆشی لە ڕۆڵی پڕ گروتینی بەرەی كوردستانی هێنایە 
بوون و وێرای هەوڵی دڵسۆزانەی لایەنەكانی ناو بەرەی كوردستانی بۆ سەرلەنوێ 

تێڕوانینێك  هەیە.  درێ��ژەی  هەر  هێشتا  خامۆشە  ماوە  ئەو  بەڵام  بوژاندنەوەی، 
هەرێم  حكومەتی  و  پەرلەمان  تووشی  تائێستا  گیروگرفتەكانی  و  كێشە  لەو 
دابەشكردنی  دەرهاویشتەی چوونییەكی  لەو گیروگرفتانە  هاتوون، كە هەندێك 
نیشان  ئەوە  حزبایەتییە،  تەسكی  ڕەوانینی  دەرەنجامی  هەندێكیشیان  دەسەڵاتو 
نەتەوەییەكانمانو  دەسكەوتە  پاراستنی  بۆ  نیشتمانی  هاوپەیمانێتییەكی  دەدەن 
و  نیشتمانی  ئەركێكی  كوردستاندا  ل��ە  دیموكراسی  ئ��ەزم��وون��ی  برەوپێدانی 
بەرپرسیارێتی مێژوویی گەورەیە، كە دەبێ لەبەرچاو بگیرێ. چاكترین قەوارەی 
هاوپەیمانێتیەكی لەو بابەتە كە ئێستا لەبەردەستدابێ و بوشایی نەبوونی خۆی 
لە تێكڕای كێشە و گرفتەكانی ئەم دواییەدا سەلماندبێ )بەرەی كوردستانی(یە. 
بەڵێ بۆ پاراستنی ئەو دەسكەوتانەو پەرەپێدانی، لەوەش گرنگتر بۆ دوورخستنەوەی 
هەرەشەی لەبەریەك ترازانی ڕیزی بزووتنەوەی كوردایەتی و ئەگەری شەڕێكی 
ناوخۆی ئاكام نادیار. پێویستە )بەرەی كوردستانی( ببووژێنرێتەوە و لە جاران 
بواری  ئەركی هەردوو حزبە سەرەكییەكەی كوردستانە  بگرە  بخرێتەگەر،  باشتر 
بەشدارییەكی فراوانی بەرەی كوردستانی لە ئاڕاستەكردنی چارەنووسی سیاسی 
دیموكراسی  شەرعیەتێكی  و  بدەن  ناكۆكییەكان  كێشەو  بنبڕكردنی  و  كوردستان 
ئەوتۆشیان بدرێتێ، كە ببنە گرووپی گوشار و دەنگێكی ئۆپۆزسیۆنی بنیاتنەر، 
تاوەكو ئەم كەشتییەی كەناوی كوردستانە بەرەو كەنارێكی هێمن و ئارام ببەین 
و پێكەوە هەموومان لە یادی دامەزراندنی بەرەی كوردستانیدا بە یەك دەنگ 

نەفرەت لە دووبەرەكی و شەڕی براكوژی بكەین.

*كوردستانی نوێ، رۆژی: ١994/5/8

هەڵوێستی دڵسۆزانەی دۆستان 

ناوەندەكانی  و  وڵات��ان  پەیتا  بپەیتا  ك���ۆڕەو،  پ��اش  پشتگیرییەی  ل��ەو  جگە 
بڕیاربەدەست لە جیهاندا لە كێشەی كوردیان كردووە، كە ئەوەش بۆخۆی لەلایەك 
دیكەشەوە  لەلایەكی  و  كێشەكەیە  سیاسیانەی  بەرەوپێشچوونی  ڕەنگدانەوەی 
جووتجەمسەری  سەردەمی  دوای  نێودەوڵەتییەكانی  گۆرانكارییە  ڕەنگدانەوەی 
دیموكراسیە  و  مرۆڤ  مافی  دروشمەكانی  سەرەوەربوونی  دونیای  سەرەتای  و 
بە هۆی  و چ  نێودەوڵەتەییەكە  هاوكێشە  بە هۆی  ئەو گۆڕانكارییانەش چ  و 
تەبایە.  ك��ورددا  ڕزگاریخوازی  بزووتنەوەی  لەگەڵ  س��ەرەوەی  دروشمانەی  ئەو 
هاتووە  تا  ڕاب��ردوودا  م��اوەی سێ  ساڵی  لە  كە  پشتگیرییە  لەو  هەروەها جگە 
ڕوونتر و ئاشكراتر بووە و لە بواری بەخشینی دڵنیایی بە سەركەوتنی ئەزموونە 
ئەو  دەرەوە  لە  ك��ورد  دۆستەكانی  ڕۆژی��ش  دوای  بە  ڕۆژ  دیموكراتییەكەمان 
پشتگیرییان بە ڕەنگ و دەنگی جیاجیا دووپات كردۆتەوە. هەرواش بە هۆی 
ئەو دڵنیابوونەیان لە سەركەوتنی ئێمە و بە هەوڵ و كۆششەكانی دیبلۆماسیەتی 
كوردی لە دروستكردنی ڕایەڵی پەیوەندیی دروستو بەكەڵك لەگەڵ دەرەوەدا تا 
هاتووە ئەو پشتگیرییە گۆڕانی چۆنایەتی بەخۆوە بینیوە، واپێدەچێ كە كێشەی 
كورد لە ئاستی مامەڵەكردنێكی ئینسانی بچێتە دەرەوە و مانایەكی سیاسیانەی 
پێ  ببەخشرێ، بەتایبەت كە پێش ئەم شەڕە ناوخۆییەی كوردستان قسەوباس لەسەر 
قەوارەیەكی كوردی بۆ كوردستانی عیراق دەكرا. جگە لەو پشتیگرییانەی سەرەوە 
كە كورد بە درێژایی ئەو ماوەیە هەستی پێ دەكرد و هەر بەوپێیەش لە هەوڵی 
داڕشتنێكی ئیجابیانەی ئایندەی سیاسی خۆی بوو لە ژێر باڵی ئەو پشتگیرییە 
نێودەوڵەتییەدا، جگە لەوەش ڕەنگە ئەو پەرۆشیەی كە دۆستەكانمان بۆ دۆخی 
نائارامی كوردستانی سەردەمی شەڕی ناوخۆ نواندنیان بۆخۆی وێڕای هەموو 

ناخۆشی و مەرگەساتەكانی ئەو شەڕە گەورەترین گەواهیو نیشانە بێت، كە ئیدی 
تازە كێشەی كورد لەو قاوغە تەسكەی جارانی دەرچووە، كە كێشەیەكی ناوخۆی 
بكەن،  سەركوت  ئاوەهای  بیانەوێ  هەرچۆنێكی  داگیركەران  و  بێت  لەبیركراو 
بەڵكو ئێستا سەرخستنی ئەزموونی دیموكراتیمان وەكو گوزارشتێكی ئیجابیانە 
لە پێشكەوتنی كێشەی كورد سەرباری ئەوەی بە ئەركی كورد خۆی دەزانرێ، 
هەرواش بەنیسبەت ئەو ناوەندە و وڵاتانەی پشتگیری لێ دەكەن گرنگە گەشە 
بكا و دەسكەوتی باشتر وەدەست بێنێ، چونكە ئەوان گرەوەیان لەسەر پڕ توانایی 
ئێمە لەخۆ بەڕێوەبردن و چێكردنی كۆمەڵگەیەكی دیموكراتیك كردووە. پێویست 
بەوەبیرهێنانەوە ناكات، كە كورد بە درێژایی خەباتی چەندین ساڵەی بە قوربانی 
دۆخە بابەتییەكە كراوەوە، هەمیشەش فاكتەری دەرەكی بە دژ لە بەرژەوەندییەكانی 
ئێمە  لە  دۆستەكانمان  پێدەچێ  كە  ئێستا  بەپێچەوانەوەی  و  ك��ردوە  ئیشی  ئەو 
هەنووكەیی  ئاستی  لە  و  بێت  دوورنماتر  دۆخەكە  بۆ  خوێندنەوەیان  پەرۆشتربن، 
ئەمرۆش واوەتر بچێت. بۆیە وێڕای ئەم شەڕە خوێناوییەی هێشتا ئومێدیان بە 
كورد ماوە، هەروەكو هەڤاڵ )مام جەلال(یش لە سەرەتای گەرانەوەی بۆ كوردستان 
لە دیدارێكدا لەگەڵ دەزگای ناوەندی ڕاگەیاندنی ی.ن.ك-دا ئاماژەی بۆكرد، كە 
دۆستەكانمان لە دەرەوە نیگەرانن، بەڵام هێشتاش بواری چاكردنی ئەزموونەكەمان 
شەڕی  م��اوەی  لە  ك��ورد  دۆستانی  نامانەی  لەو  ڕاستیشدا  لە  بەدەستەوەیە. 
ناوخۆدا ئاڕاستەی سەركردە و كاربەدەستانی كوردستانیان كردووە و بەپرۆشییەوە 
تاوەكو  كراوەتەوە،  كێشەكان  ئاشتیانەی  پێویستی چارەسەركردنی  لەسەر  تەئكید 
ئەو پشتگیرییەی ئێستا لە كورد دەكرێ هەر بەردەوام بێ، بەهەمان شێوەش لە 
سەردانی وەفدو كەسایەتییە دۆستەكانی كوردیش ئەو ڕاسپاردە و پێشنیارانەی كە 
خاتوو میتران و ئینجاش گەڵاڵەی رێكەوتنی پاریس و سەردانی ئەم دواییەی 
وەفدی پەرلەمانی بەریتانیا تێكڕای ئەو ڕاسپاردە و پێشنیارانە تەئكیدیان لەسەر 
ئەوە دەكردەوە، زاڵبوونی كورد بەسەر تەنگوچەڵەمە ناوخۆییەكانی و پەنابردنە بەر 
ئەو دۆستانە  دڵی  دیموكراسییە  ئەزموونە  ئەم  پاراستنی  بۆ  دانوستان  و  حیوار 
خۆشتر دەكات، چونكە هەروەكو لە ناوەرۆكی ئەو نامەیەی بە ناوی ئەنجومەنی 
لۆرداتی بەریتانیەوە لەلایەن بەڕێزان ئەندامانی ئەو وەفدە بەریتانییە ماوەیەك بەر 

لە ئێستا هاتبووە كوردستان بۆ سەركردایەتی كورد نێردراوە، ئاماژەی بۆ كراوە 
گەشەكردنی  بەسەر  دەبێ  خراپی  كاریگەریی  ئەزموونە  ئەو  )ژێركەوتنی  كە 
دیموكراسی و دادپەروەری لە تێكرای ناوچەكە و سەركەوتنیشی هەروەكو بەڕێز 
تەئكیدی  كوردستاندا  پەرلەمانی  لەبەردەم  وەف��دە  ئەو  ئەندامی  كوكس  بارونە 
لەسەر كردەوە، نەك هەر بۆ كوردو عیراق، بەڵكو بۆ سەر ئایندەی دیموكراسی لە 
ناوچەكەدا گرنگیی خۆی هەیە. لەم دواییشدا لەمیانی كۆبوونەوە نائاساییەكانی 
پەرلەمان بۆ ئاسایكردنەوەی دۆخی كوردستان بەڕێزان مام جەلال و كاك مەسعود 
باسی ئەو نامەیان كرد كە لە وەزارەتی دەرەوەی ئەمریكا بۆ سەركردایەتی هەردوو 
حزب نێردراوە و تێدا بەتەنگەوەهاتنی حكومەتی ئەمریكا لەمەڕ دۆخی شەڕی 
كورد  سەرەكی  رووبەرووبوونەوەی  وەبیرهێنانەوەی  وەكو  دراوەو  نیشان  ناوخۆی 
لەگەڵ ڕژێمی بەغدادا ئاماژەیان بەوە كردووە دەبوایە ئەو تێچوون و ماندووبوونە لە 
بوارێكی دیكەدا بخرابایە گەڕ. ئەو پرۆژەیەش بۆ خۆی سەرلەنوێ كورد دەخاتە 
بەردەم بەرپرسیاریتیەك هەرگیز پاساودانی بۆ نییە، ئەویش ئەوەیە دەبێ هەرچی 
زووترە سەركردایەتی كورد و هەردوو حزبی دەسەڵاتدار لەئاست وەڵامدانەوەی ئەو 
دۆخە مەوزعییە بن، كە بە چەندین هێما و ئاماژەكردنی جیاواز گوزارشت لە 
دووڕیانی چارەنووسازی كورد دەكەن، یان لەدەستدانی دەسكەوتە بەدیهاتووەكان، 
كە ئەمەش هەرگیز مێژوو پاكانەی بۆ ناكات و یان قۆستنەوەی ئەو هەلومەرجە 
كۆبوونەوە  پێدەچێت  واش  كوردستاندا.  لە  دیموكراسییە  گەشەپێدانی  بابەتییەو 
نائاساییەكانی ئەم دواییە بەئامادەبوونی هەردوو سەركردەی بەڕێز ئینجا پێكەوە 
دۆخەكەو  كۆنترۆڵكردنی  لەسەر  پێداگرتنیان  و  پەرلەمان  حكومەتو  كاركردنی 
ناوخۆ  بنەبڕكردنی شەڕی  بەیەكجارەكی  و  تەبیعی سەرتاسەری  بۆ  هەوڵدانیان 
بەتەنگەوەهاتنێكی گونجاوبێ بۆ ئەو هەلومەرجە  وەڵامدانەوەیەكی شێلگێڕانەو 
بابەتییەی لە ئاستی نێودەوڵەتیدا كوردی كردووە بە خاوەنی ئەو هەموو دۆستە و 

هەرواش ڕێخۆشكەر بۆ بەتەواوی مۆركردنی گەڵاڵەكەی پاریس.

*كوردستانی نوێ، رۆژی: ٢9/١994/8

با یەكخستنی ریزەكانمان 
جوغزە تەقلیدییەكان بترازنێت

لە ئەزموونی دوا )10( ساڵی خەباتی گەلی كورد ئەوە ڕوون دەبێتەوە، كە باڵە 
جیاجیاكانی بزووتنەوەی ڕزگاریخوازی كوردستان زیاتر لە هەر سەردەمێكی تر 
لە كاتی تەنگژە و بوونی مەترسییە دەرەكییەكاندا ڕیزەكانی خۆیان یەكخستووەو 
و  پێچەوانەوە  بەرژەوەندییە لاوەكییەكانیان  و  هەر چۆنێك بێ لاپەرەی ململانێ 
تواناكانیان بۆ  بە ڕۆحیەتی رووبەڕووبووەنەوەی ئەو مەترسییە دەرەكییە هەموو 
تێیەڕاندنی باری قەیراناوی خەباتی گەلی كورد لە ساتەوەختێكی دیاریكراوادا 
تەرخان كردووە. ڕەنگە لەم بوارەدا كۆبوونەوەی حزب و هێزە كوردستانییەكان لە 
یەك بەرەی ڕاگەیاندراودا باشترین گەواهی ئەم قسەیەمان بێ. زەمین و زەمانی 
ڕێكخراوەكانی  و  كە حزب  بوو،  سەروەختێكدا  لە  كوردستانی  بەرەی  پێكهاتنی 
ش��ەڕەش  ئ��ەو  كە  دەه��ات��ن��ەدەر،  تاقەتپروكێن  شەرێكی  لە  ت��ازە  ش��اخ  گۆرەپانی 
كاتدا  لە هەمان  كردبوو،  پ��ەرەوازە  لایانەنەی  ئەو  توانستی  و  هێز  لەوەی  جگە 
ڕزگاریخوازی  بزووتنەوەی  ئایندەی  لە  كوردستانیش  خەڵكی  بەرینی  بەشێكی 
ڕەشبین و بێئومێد كردبوو، هاوكات لەگەڵ ئەمانە هەمووی ڕژێمی داگیركەر 
لە  ئینجا  و  ه��ەب��ووە  پەرتەوازییە  ل��ەو  خۆیان  بەشی  ئیقلیمییەكانیش  هێزە  و 
لە  بەر  ماوەیەك  بەعس  ڕژێمی  خودی  بوون،  بەهرەمەند  خراپەكانیشی  ئاكامە 
ئاشتبوونەوەی گشتی لە شاخ و هاتنەكایەی بەرەی كوردستانی نەك هەر كێرڤی 
هەڵمەتە شۆڤێنییەكانی خۆی بەرزتركردبووەوە، بەڵكو ئەو هەڵمەتەشی گەیاندبووە 
قۆناغێكی چۆنایەتی كە ئەو وەختە وردە وردە نیازە گڵاوەكانی جینۆسایدی كورد 
سەرەتاتكێیان دەكرد و دواتریش ئەو قۆناغە چۆنایەتییە لە ئەنفالە بەدناوەكان و 
كیمیابارانی كوردستاندا بەرجەستەكرا. لەو دۆخەدا بوو كە بەرەی كوردستانی وەكو 

وەڵامدانەوەیەكی ژیاری بۆ هەرەشەكانی بەعسی داگیركەر پێكهات و دەكرێ بە 
یەكەمین هەوڵی یەك دەنگ و یەك ڕەنگ كردنی بزووتنەوەی ڕزگاریخوازی 
هێزەكانی  یەكخستنەی  ئەو  ئەگەرچی  بدرێت.  لەقەڵەم  سەردەمەدا  لەم  كورد 
كوردایەتی وەكو میكانیزمێكی تازەی خەبات لە ڕووی سەربازییەوە نەیتوانی بەر 
بە شاڵاوی دڕندانەی بەعس بگرێ و شكستی دوای ئەنفال بەسەردا هات، بەڵام 
كاریگەری و هەڵسوراوی ئەو یەكخستنە لە سەردەمی ڕاپەرینی ئازاری 1991 بە 
ڕوونی هەستی پێ كرا و دواتریش ڕەوتی ڕووداوەكانی دوای ڕاپەرینیش زیاتر لە 
جاران دروستی یەكێتیی ریزەكانی گەلو هێزە نیشتمانپەروەرەكانی سەلماندووە و ئەو 
یەكگرتنەش گەیشتە قۆناغی پێشكەوتووتری هاتنەكایەی شەرعیەتی قانوونی 
پەرلەمان و حكومەت و خەڵكی كوردستانیش ئاوات و خواستی گەورەیان بەو دوو 
دابینكردنی ژیانی خۆشگوزەرانی  زەرورەتی  وێرای  دەزگا هەڵبژێردراوە سپارد. 
تا ئەو ئاستەی لەتوانادایە. هەرواش بەئومێدبوون ئەو دوو دەزگایەی گوزارشتی 
لە شەرعیەتی دەستووری و نەمانی زەمەنی میلیشیات و پاشاگەردانی دەكرد 
بتوانێ خیتابی سیاسی كورد لە یەك ئۆرگانی مۆدێرندا یەكبخا و ئەو یەكخستنە 
ڕەتكردنەوەی  سایكۆلۆژیەتی  تاوەكو  بكرێتەوە،  شۆڕ  خوارەوەش  ئاستەكانی  بۆ 
پەرتەوازەیی بە تەنیا لە نیاز و دەروونی حزب و خەڵیكدا قەتیس نەبێ و لە دەزگا 
شەرعییەكانی حكومەت و پەرلەماندا بەرجەستە ببن و كۆمەڵی كوردستانی لە 
بەرەنگاربوونەوەی مەترسیی دوژمنان،  لەپێناوی  یەكگرتنی ڕیزەكانی  قۆناغی 
لەپێناوی  یەكگرتن  قۆناغی  بۆ  بگوازێتەوە  سەلبییە  كاردانەوەیەكی  ئەوە  كە 
ئەوەش  هەر  و  ئیجابییە  فیعلێكی  ئەوە  كە  كورد  خەباتی گەلی  پێشڤەچوونی 
شایستەی بزووتنەوەیەكی پڕ قوربانیدانی وەكو بزووتنەوەی ڕزگاریخوازی كوردە. 
ڕێرەوی ڕووداوەكانی ئەم چەند ڕۆژەی دوایی كە لە كوردستان و ناوچەكە و 
جیهانیش سەرنجی كۆششەكانی پووچەڵكردنەوەی قەیرانە ساختەكارەكەی ڕژێم 
دەدەن. ڕێرەوی ئەو ڕووداوانە، كە هەڵبەتە كاردانەوەی لەسەر كوردستانیش دەبێ، 
جارێكی تریش ئەو نەریتە كوردییەی زیندووكردەوە، كە ئێمە دیسانەوە خواستی 
رووبەڕووبوونەوەی مەترسییە دەرەكییەكان یەكمانی خستەوە. ئەوەتا پاش شەڕێكی 
ناوخۆی چەند مانگە لە كوردستاندا، كە بە هەوڵ و كۆششی دۆستانی گەلەكەمان 

فیعلی  ناوەوەیەكی  بەهاتنە  و  ئاشتیخوازی  ئیرادەی  بەسەركەوتنی  و  دەرەوە  لە 
هەردوو سەركردە لە پرۆسەی ئاسایی كردنەوەدا، هەر چۆنێك بوو توانرا ڕابگیرێ. 
ئەوەتا پاش ئەو شەڕەی ئێمەی لە دوژمنی سەرەكی و پیلانە ئیقلمییەكان غافڵ 
كردبوو، وا جارێكی تریش هەڕەشە و ئەگەری سەرچڵییەكی دیكەی ڕژێم ئێمەی 
بەئاگا هێنایەوە كێ دوژمنمانە و هەقە لوولەی تفەنگەكانمانی ئاڕاستە بكەین، 
لەم ماوەیەدا پەرۆشی خەڵكی كوردستان بۆ هەواڵی سەرلەنوێ سەرزەنشتكردنی 
هەر  بەرەگاربوونەوەی  لەكەرەستەكانی  پرسیاركردن  هاوپەیمانانەوە  لەلایەن  ڕژێم 
پەلاماردانێكی دیكەی رژێم بۆ سەر كوردستان و تەنانەت مانشێت و نووسینەكانی 
بێداربوونەوەی��ەكی  حاڵەتی  ل��ە  گوزارشتیان  هەم��وویان  ه��ەر  ڕۆژنام��ەكانیش 

ئیجابیانە دەكرد.
دەخوازێ  وا  دیموكراتیمان  ئەزموونی  ئایندەی  كوردستان  هەنووكەیی  دۆخی 
هەر  ئەگەری  لە  پێشگرتن  بۆ  كە   ،1994/10/9 رۆژی  فراوانی  كۆبوونەوەی 
كرابوو،  تەرخان  ئازادكراو  كوردستانی  ڕژێم دژی  دوژمنكارانەی  هەڵوێستێكی 
بكرێتە سەرمەشقی هەر كۆبوونەوەیەكی دیكەی پەرلەمان و حكومەت، لەوەش 
زیاتر تەئیكد لەسەر ئەوە بكرێتەوە، كە هێشتا دوژمنی سەرەكیمان گیانی بە بەرەوە 
ماوە و سوپا شەڕانگێرەكەشی مەودایەكی كەم لە ئێمە دوورە، بۆیە پێویستە ئیدی 
پەلەتر  بە  كوردستانییەكان  هێزە  نێوان  ئاساییكردنەوەی  پرۆسەی  هەنگاوەكانی 
بچێتە پێش و توانای ئەو هێزانەش وا بخرێنەگەڕ، كە نەك هەر هەڵوێستێكی 
لەگەڵ  پێناوەشدا  لەم  بەڵكو  وەربگرن.  ڕژێم  هەرەشەكانی  ب��ەردەم  لە  دیفاعی 
ئۆپۆزسیۆنی عیراق ئامادەباشی بۆ قۆستنەوەی هەر گورز وەشاندێكی دیكەی 

هاوپەیمانان لە ڕژێم بنوێنن.

*كوردستانی نوێ، رۆژی: ١٢/١0/١994

بەئیتلافكردنی 
كابینەی سێیەم و چەند سەرنجێك

دەسكەوتی  دەستهێنانی  و  دەس��ەڵات  لەسەر  ململانێ  و  سیاسی  لەگەمەی 
سیاسی لە هەر وڵاتێك و لە هەر زەمەنێكدا هەریەك لە پێگە و شوێنەكانی پانتایی 
بەرەوپێشەوەبردن و  لە  گەمە و ململانێ  سیاسییەكە خاسیەت و كەڵكی خۆی 
كە  وەختێك  جێگیردا،  و  ئ��ارام  وڵاتێكی  لە  هەیە.  ململانێكەدا  ئاڕاستەكردنی 
بۆ هەڵسورای گەمەی  بەشێنەیی  پرۆسەی دیموكراسی میكانزمێكی هێمن و 
حزب و لایەنەكان دەسازێنێ، لەو وڵاتەدا پێگەی دەسەڵات و پێگەی ئۆپۆزسیۆن 
ناوەندەكانی  یان  لە حكومەت،  پشتگیری  ناوەندەكانی  و  دەسەڵات  بەرامبەر  لە 
گوشاری ئیجابیانە لەسەر حكومەت، ئەمانە هەموویان پێكەوە بەو شۆێنەی كە 
لێی بەهەرەمەندن زنجیرەیەكی لەسەر یەك پێكدێنن و خولێكی ماوە دیاریكراوی 
سیاسی بە جموجۆڵ و بزواتنەكانی خۆیان دەنەخشێنن. ئەو هەلومەرج و دۆخە 
سیاسیانەی وا لە هێزێك یان حزبێكی سیاسی دەكا كە لە پێگەی دەسەڵات، یان 
لە پێگەی ئۆپۆزسیۆن بن، لە پەراوێزی گەمەی سیاسیدا هەڵسوكەوت بكات. 
ئەو هەلومەرجە هەرچۆنێك بێ و ئاكامی هەر دەركەوتنێكی سیاسی بێ هیچ 
لەو پەند و عیبرەتە ناگۆڕێ كە نموونەییترین وڵات لە بواری ئەزموونی سیاسیدا 
دیموكراتی  میكانزیمێكی  بە  سیاسی  ململانێی  هەناویدا  لە  كە  وڵاتەیە  ئەو 
ئەوتۆ خراوەتە گەڕ، كە هەموو پێگە و شوێنەكانی گەمە سیاسییەكە بە كەناڵی 
خزمەتكردنی  باشتر  وێستگەی  لە  چارەنووسسیاندا  دوا  لە  خۆیانەوە  جیاجیای 
یان  بگرنەوە،  یەك  مافەكاندا  و  ئەرك  لەنێوان  ڕاگرتن  هاوسەنگی  و  میللەت 
ئیجابیاتەكانی  لە  سیاسی  گەمەی  شوێنانە  و  پێگە  ئ��ەو  تر  واتایەكی  بە 
پێگەی  دەرەوەی  لە  بوون  یان  ئۆپۆزسیۆن  پێگەی  ئیجابیاتەكانی  حكومرانێتیو 

حكومرانێتی بەهرەمەند بكەن و هەموو توخمەكانی ململانێكە لە خزمەت ئەودا 
بن. ئیجابیاتەكانی پێگەی دەسەڵات لەوەدایە، كە ئەو حزب و لایەنە سیاسییەی 
دەسەڵاتی بەدەستەوەیە دەرفەتێكی باشی بۆ دەرەخسێ،  تاوەكو بەرنامە و ئاواتەكانی 
خۆی جێبەجێ بكا، هەرواش دروستی و نادروستی بۆچوونەكانی خۆی لەمەحەك 
بدا،  پ��ەرەی��ان پێ  ئ��ەو بۆچوونانە چ��اك و دروس��ت بن  ئ��ەوەی ئەگەر  ب��دا، بۆ 
ئەگەریش پێچەوانەیە ئەوا بەخۆداچوونەوە و سەرلەنوێ هەڵسەنگاندنەوەی خود 
دەبێتە ئەركێكی هەنووكەیی لە دەسپێكی تێهەڵچوونەوەیەكی نوێدا، بە ئەندازەی 
پێگەی  لە  سیاسییەكان  لایەنە  و  حزب  كە  سەرتاسەری  ڕەخنەیەكی  ئ��ەوەش 
ئۆپۆزسیۆنەوە بەرامبەر بە حزب و لایەنی دەسەڵات مومارەسەی دەكەن باشترین 
خاڵە ئیجابییەكانی ئۆپۆزسیۆنە. خۆ ئەگەر لە وڵاتێكی جێگیر و ئارامی وەكو 
ئەوەی لەسەرەوە ئاماژەمان بۆكرد پێگەی دەسەڵات و پێگەی ئۆپۆزسیۆن پێكەوە 
بە  تریشیان  ئەوی  و  خزمەتكردنی  و  بەرنامەكانی  جێبەجێكردنی  بە  یەكەمیان 
لەگەڵ  هاوكاتیش  و  بگەیەنن  سیاسی  بەگەمەی  سوود  بنیاتنەرانە  ڕەخنەی 
ئەوەدا بە هەڵبژاردن و ئاڵوێرپێكردنی دەسەڵات جێگۆڕكێ لە پێگەكانی خۆیاندا 
ئەوا دۆخێكی  بدات،  لەمەحەك  تازەوە خۆی  لە مەوقیعێكی  هەریەكە  و  بكەن 
سیاسی  تەنگژەی  و  قەیران  وڵات��ەدا  لەو  كە  دەكەوێتەوە  لێ  ئەوتۆی  سیاسی 
ببێتە دیاردەیەكی نەشازو لە حاڵی هەڵایساندا هەمووان پێكەوە وەكو ئەركێكی 
نیشتمانی و نەتەوەیی و لە هاوپەیمانیتیەكی نیشتمانیدا خەم لە چارەسەركردنی 

بخۆن.
ئەزموونی  لە  سەرەوە  بۆچوونانەی  ئەو  هەموو  ئەدگاری  و  سیما  دەتوانرێ 
دیموكراتی كوردستانیشدا دەستنیشان بكرێت. ئەو دۆخە خودی و بابەتیەی لە 
هەڵبژاردنەكانی مایسی 1992 یەكێتی و پارتی چوونییەك كرد لە دەسەڵاتدا، 
پاراستنی  و  هەڵوێست  یەكخستنی  لە  ڕۆڵی  باش  تاماوەیەكی  ئ��ەوەی  وێ��رای 
حاڵەتە  كەڵەكەبوونی  و  بەردەوامبوون  بە  دواتر  بەڵام  گێڕابوو،  دەسكەوتەكاندا 
سەلبیەكان ئەوەی بەدواوە بوو، كە كوردستان تووشی ئیفلیجبوونێكی ئیداری و 
تەنگژەیەكی سیاسیش  تووشی  پروكێندا  تاقەت  ناوخۆی  لە شەڕێكی  ئینجاش 
بێو درەنگ یان زوو هەر دەبوایە هەڵوێستەیەك لەئاست ئەم تەنگژەیاندا بكرێ و 

گۆرانێك لەناوەوەڕا بەدی بهێنرێ.
ئومێدێك كە لە ڕێكەوتنی هاوپەیمانێتی ڕۆژی 11/21 بەدی بكرێ ئەوەیە، 
بۆ  بانگەشە  و  ك��راوە  پەنجا  بە  پەنجا  لاوازی  خاڵی  ئاڕاستەی  ڕاستەوخۆ  كە 
سیاسییەكە  هاوكێشە  كوردستاندا  هەرێمی  لە  دەك��ات.  ئیئتلافی  حكومەتێكی 
یەكێتی و پارتی لە پێگەی دەسەڵاتدا دانابوو و حزب و لایەنەكانی تریش چونكە 
لە دەرەوەی دەسەڵات بوون و لەهەمان كاتیشدا لەناو پێكهاتەی بەرەی كوردستانیدا 
ڕۆڵی خۆیان لە خەباتی سیاسی و بەدیهێنانی ئەو دەسكەوتانەی حكومەت و 
نەتەوەییەوە  نیشتمانیو  دەستپێكی  لە  هەرواش  هەبووە،  كەوتەوە  لێ  پەرلەمانی 
پێكهاتەی حكومەت و پەرلەمانیان بە دوو دەزگای شایستە بە پارێزگاری لێ 
كردن دانا بوو، ئەوانە لە دەرەوەی پێگەی دەسەڵات واتا لە پێگەی ئۆپۆزسێنیكی 
ئەوەندەی  دووەم،  و  یەكەم  كابینەی  ماوەی  ڕاب��ردوودا،  ماوەی  لە  دیموكراتیەوە 
لەتوانادا بێ هەوڵیان دابوو كە ئەركی شارستانی خۆیان لە ڕەخنەی بیناتنەرانەو 
ئەركەدا  لەم  كێماییەكیش  ئەگەر  بگێڕن،  پەرلەمان  و  حكومەت  ئاڕاستەكردنی 
بەدی بكرێ، ئەوا دەگەڕێتەوە بۆ كەم ئەزموونی لە بواری دیموكراتیداو ئەم كەم 
ناوەندی  ناوخۆ  ئینجا ڕووداوەكانی شەڕی  دەگرێتەوە.  ئەزموونیەش هەموومان 
ناساندین،  پێ  ئاشتیخوازەكانەوە  كۆمیتە  ڕێگەی  لە  جەماوەریشی  گوشاری 
ئەگەرچی ئەو ناوەندە و كۆمیتە ئاشتیخوازانە نەیان توانی ئاگری شەڕەكە لە 
ئانوساتی خۆیدا بكوژێننەوە، بەڵام دەركەوتنیان لەو تەنگژە سیاسییەی وەختی 
و  بێ   هەرچۆنێك  ئیدی  كە  دەبەخشێ،  پێ  ئەوەمان  ئومێدی  ناوخۆ  ش��ەڕی 
وێڕای سەلبیاتەكان لە ئەزموونی دیموكراتی كوردستانیشدا توخمەكانی گەمەی 
دیموكراسی )دەسەڵاتێكی دیموكراسی و ئۆپۆزسیۆنێكی ئیجابانە و ناوەندێكی 
بەهەر  و  حزبایەتی  ململانێی  دەرەوەی  لە  دەی��ەوێ  كە  ج��ەم��اوەری،  گوشاری 
چەشنێك بێ پەرلەمان و حكومەت وەكو دوو دەزگای نەتەوەیی بپارێزێ(، لە 
دەركەوتندان. ئێستا لە دوا شیكردنەوەدا بەرفراوانكردنی پێگەی حكومەت و بە 
ئیئتلافكردنی كابینەی سێیەم ئەزموونێكی چڕوپڕی دیكەمان بۆ دابین دەكات 

و دەشێ ئەو ئەزموونە لە دوو خاڵدا دیاری بكەین:
بەرنامەكانو  ئەو لایەن و حزبانەی پێشتر لە دەرەوەی دەسەڵات بوون دەتوانن 

گرفتەكانی  كە  ببینن  تاقیكردنەوە  بە  ب��دەن،  لەمەحەك  خۆیان  بۆچوونەكانی 
باشیان چارەسەر  پارتی  و  یەكێتی  تائێستا  بۆچی  بەڕێوەبردن چین؟  دەسەڵات 
نەكردووە؟ ئەمە دەسكەوتێكی چاك و پڕ سوودە، نەك هەر بۆ ئەوان، بەڵكو بۆ 
تێكڕای ئەزمونوەكەشمان. ئەركی هەموولایەكە كە لە تەنگژە سیاسییەكاندا بە 
كە  وادەخ��وازێ  دۆخەكە  قۆناغەدا  لەم  كۆببنەوە.  نیشتمانیدا  هاوپەیمانێتیەكی 
ئەركی قورسی چارەسەركردنی بارە شڵەژاوەكە بە هەموان ئەنجامبدرێ، چونكە 
ئەگەر قۆناغەكە دژواربێ، ئەوا خۆسازدانێكی گەورەی دەوێ و هەموولایەكیش 
شەرەفی ئەو ئەركە نیشتمانیەیان پێ بسپێردرێ. ئەمە جگە لەوەی بوونی ئەو 
حزب و لایەنانە لە حكومەتی ئیئتلافیدا بوارەكانی )ئیحتكاك( لەنێوان یەكێتی و 
پارتی كەم دەكاتەوە، ئەوەش پێویستییەكی گرنگە بۆ خاوتركردنەوەی گرژییەكان.
مایەوە ئەوەش بڵێین، كە لە هەڵبژاردنی داهاتووی كوردستاندا و بە بەشدارییەكی 
دیموكراسی  ململانێی  و  سیاسی  گەمەی  دەكرێ  لایەنەكان  هەبوو  چالاكتری 
بەئاڵوێرپێكردنی دەسەڵاتیش دەوڵەمەندتر بكرێ، بەڵام وەدیهاتنی ئەم دەربڕینانەی 
ببینن،  خۆیان  ڕۆڵی  هاوكێشەكە  لایەنەكانی  لە  هەریەك  بەوەی  بەندن  س��ەرەوە 
ئەمەش داهاتووی جۆری مامەڵەكردنی هەردوو حزبی گەورە و لایەنەكانی ناو 

كابینەی سێیەم لەگەڵ یەكتری و لەگەڵ دۆخە نالەبارەكەدا دیاری دەكات.

*كوردستانی نوێ، رۆژی: 30/١١/١994

دوای )9( ساڵ لە كۆڕەو

* مانگی ئاداری 1991، كە لە مێژووی كورددا مانگی یاد  و بیرەوەرییە خۆش  
و ناخۆشەكانی كورد ە، هەروەك مانگی ڕووداوە گەرموگوڕەكانی ڕاپەڕینیش بوو، لە 

كۆتایی ڕۆژ  و سەرەتای نیساندا بەكۆڕەوە ملیۆنییەكەی كورد قفڵ درا.
كۆڕەو داد  و بێدادی میللەتێكی تەنیا بوو، كە راپەڕینە گەورەكەی لە بەرامبەر هێزی 
نابەرامبەری دوژمن  و خۆكێشانەوەی كۆمەڵی نێودەوڵەتی لە ئەرك  و بەرپرسیارێتی، 
تووشی شكستێكی كاتی هات. بۆیە بە ناچاری ڕەوی بەكۆمەڵ و ئاوارەیی هەڵبژارد.
لە ساتەوەختێكی مێژوودا گەلی كورد لەنێوان چارەنووسی دیاری گەڕانەوە بۆ ژێر 
باڵی دیكتاتۆری لەلایەك  و سەرهەڵگرتن بەرەو چارەنووسێكی نادیار لەلایەكی ترەوە، 
ئی دووەمی هەڵبژارد كە ئەرگەچی نادیار  و پەنهان بوو، بەڵام لەگەڵ چارەنووسی 

تاقیكراوەی سەركوتكردندا هەر بەراورد نەدەكرا.
كۆڕە و بەرپەرچدانەوەیەكی میللی خۆڕسكانە بوو بەرامبەر بە داگیركەرێك، كە لە 
یادەوەریی ئێمەدا تۆمارێكی دوورودرێژی هەیە لە قڕكردن  و جینۆساید. تازە ڕاپەڕین 
قەوما بوو، خەڵك ڕژابوونە سەرجادە  و هەموو شتێك دەیگوت: )بڕۆخێ  سەركوتكردن و 
بژی ئازادی(. تازە قوربانی  و جەلاد لێك ئاشكرابوون  و چیتر پێكەوە هەڵیان نەدەكرد.
قوربانی هەناسەیەكی ئازادی هەڵمژی  و تامی سەرفرازی كردبوو، بۆیە ئامادەنەبوو 
جارێكی تر بچێتەوە قەفەسی زیندان. جەللادیش تازە بە تازە بۆی دەردەكەوت، كە 
قوربانییەكەی سەرەڕای كوشتوبڕ، هێشتا كەڵكەڵەی ئازادی  و سەرفرازی لە مێشكە. 

هێشتا ئارەزووی ژیان  و داهاتوویەكی گەشترە. بۆیە هەر دەبوایە یەكێكیان بڕۆن.
ئەوە كورد بوو، كە ڕۆیی  و ڕۆیشتنەكەشی )نا(یەكی ناڕاستەوخۆ  و ڕاپرسییەكی 
)نا( ڕاپەڕینەكەمان  هەروەك چۆن  دیكتاتۆری،  لە دژی  بوو  خۆڕسكانەی گەورە 

یەكی ڕاستەوخۆ بوو لە بەرامبەر سەركوتكردن  و دەمكوتكردن.

چاكتر و  گەڕانەوەیەكی  لەپێناو  بوو  داگیركراو  نیشتمانێكی  بەجێهێشتنی  كۆڕە و 
ناوەندێكی  و  سەركوتكراو  میللەتێكی  نێوان  پەیوەندیی  داڕشتنەوەی  سەرلەنوێ  
دەسەڵاتدار، كە تا ئەمڕۆش هیچ بە كورد ڕەوانابینێ . كۆڕە و هەروا بڕینی سنوورە 
پێش  تا  كاتە و  ئەو  تا  دەوڵەتەوە  سیادەی  پیرۆزیی  ناوی  بە  كە  بوو،  دەستكردەكان 
دەرچوونی بڕیاری )688( شەرعییەتی دەدا بە سەركوتكردن  و لەناوبردنی گەلانی 

زوڵملێكرا و  و ژێردەستە.
تا كۆڕەوە تراژیدییەكەی كورد، كۆمەڵی نێودەوڵەتی سڵی لەوە دەكردەوە سنوورە 
رەسمییەكان ببڕێ  و پێڕەوی لە خواستی دەستێوەردانی مرۆییانە بكات لە كاروباری 
ناوخۆیی ئەو دەوڵەتانەی حكومەتەكانیان نابەرپرسانە ڕەفتار لەگەڵ هاووڵاتیان دەكەن.
كۆمەڵی نێودەوڵەتی سنوورەكانی نەبڕی  و نەهات بە هانای كوردەوە لە هەڵەبجەو 
ئەنفالدا، بۆیە كورد خۆی سنوورەكانی بڕی  و بە هەموو دونیای گووت ئەمە ئەو 
ئازارانەیە كە ئێوە فەرامۆشتان كردووە، ئەو هاوارانەیە كە ئێوە گوێتان لێی نییە و بە 

بیانووی پیرۆزیی سنوورەوە بەهانایەوە نایەن!.
ك��ۆڕەودا  لە  ب��ەڵام  ه��ەس،  نیشتمان  بێ  میللەتی  كە  گوتراوە،  زۆر  مێژوودا  لە 
دەن��گ  و  هاتنە  دونیا  میللەت  و  تا  مایەوە.  تەنیا  بە  میللەت  بێ  نیشتمانێكی 

هەلومەرجەكان  و درێژەی ڕاپەڕینەكان هەرێمێكی ئازادیان كردە دیاری بۆ كورد.
دەرسی كۆڕەو یەكگرتنی كورد بوو، هەروا ئەوەش بوو كە كورد لە مەینەتی و ڕەودا 

یەك حیسابیان بۆ دەكرێ  و قەدەریان هەر ئەوەیە كە كورد بن.
سەرەڕای تێپەڕبوونی )9( ساڵ بەسەر كۆڕەودا، كەچی هێشتا ئەو هۆكارانە بنەبڕ 
نەبوون، كە كۆچیان بە كورد كرد. ئەگەرچی كورد خواستی ئازادیی خۆی و داخوازی 
ڕاگەیاندووە،  فیدڕالیدا  فۆرمی  لە  بەغدا  لەگەڵ  پەیوەندییەكانی  ڕێكخستنەوەی 

بەڵام هێشتا بەغدا بەغداكەی جارانە كە دیكتاتۆری حوكمی دەكات.
سەرەنجام كۆڕە و فەسڵێكی تایبەت بوو لە ململانێی نێوان ئازادی و دیكتاتۆری، 
شێوازێكی نوێ  بوو لە خەباتی ڕەتكردنەوەی سەركوتكردن  و ئیستبداد  و.. خەبات بە 

شێوازەكانی تر هەروا درێژەی هەیە.

*كوردستانی نوێ ، رۆژی: ١/٢000/4

ئیرادەی مامەڕیشە هەر ماوە

كوردە،  گەلی  خەباتی  ڕۆمانسییەكانی  ڕۆژگ��ارە  یادی  مامەڕیشە،  یادی 
یادی دەستپێڕاگەیشتنی هێزی پێشمەرگەی كوردستانە بە هەموو كوردستان، هی 
ئەو ڕۆژانەی نەهێڵی )36( و نە ماددەی )140( و نەشارچێتی و گەڕەكچێتی 

هەبوو.
پێشتمەرگە ناوی بەخۆیەوە بوو، پێش مەرگ دەكەوت و لە دەرگای نەبەردی 
و بەرەنگاریی دەدا، پێشمەرگایەتیش بۆ كوردستان بوو، بۆ هەموو كودستان نەك 
بۆ سنووری شارەوانییەك، یان بۆ بەهەرێمكرنی كەركوك و شتی سەیر و سەمەرەی 

تر.
لە هەر كوێیەك زوڵم لە كوردێك دەكرا، مامەڕیشە ڕێك لەوێ بوو، لەكوێ 
بەعس كوردی گیرۆدە كردبا، گورزی مامەڕیشە هاوكێشەكانی ڕاست دەكردەوە.
یادی مامەڕیشە یادێكە بۆ جۆشدانەوە و سەرفرازی، جۆشدانەوە بۆ حزبێك 
ڕەمزی  دەیان  دروستكردنی  بۆ  بوو  خوێندنگەیەك  خۆیدا  خەباتی  ڕێ��ڕەوی  لە 
شۆڕشگێڕی و شەهادەت و ئەم رێڕەوەش هەروا ئاوەدانە، سەرفرازیش بۆ هێزی 
پێشمەرگەی كوردستان كە پێشمەرگەو فەرماندەی دلێر و ئازادی وەك مامەڕیشە 
یەكێتی بوو، بۆ )نیشتمان(و بۆ كوردستان بوو، بەڵام هەر پشكی شێری ڕووناكی 
مامەڕیشە بەر ئەوان و بەر سەروەرییەكانی پێشمەرگە دەكەوێت، خۆشبەختە ئەو 

هێزە پۆڵاینەی مامەڕیشە و دەیان فەرماندە و گیانفیدای دلێری لەخۆگرتبوو.
یادی مامەڕیشە یادێكی ڕۆمانسییە كە بۆ زەمەنی سەرفرازی و سەركەوتنی 
حوكمداری  زەمەنی  كە  ئیلهامبەخشە  زمەنەش  ئەم  بۆ  دەدات،  دەست  كوردیش 
كوردو ئەزموونی دیموكراسییە، چونكە ئەوە چەك و گورزی مامەڕیشە نییە كە 
ئیرادەی دەستەجەمعیی  ئیرادەی مامەڕیشە و  ئەوە  مامەڕیشەی دروست كرد، 

تۆماركردووە،  بەعس  ڕژێمی  دژی  نەبەردی  دەیان  كە  مامەڕیشەیە  حزبەكەی 
نەبەردی  شێوەی  لە  ڕۆژێك  و  ئیلهامبەخشە  زەمەنەكان  هەموو  بۆ  ئیرادەیەكە 
پارتیزانی و ڕۆژێكی تر لە نەبەردی بنیاتنانەوەی وڵات و ئاوەدانكردنەوەیدا و 
جارێكی دیكەش لە نەبەردی دیموكراسی و گیانی ئازادیخوازیدا خۆی بەرجەستە 

دەكاتەوە.
كەوابێت دەشێت و ڕەوایە لە یادی مامەڕیشەدا بڵێین، هەموو زەمەنەكان بە 
زەمەنی واقیعی ئەمڕۆشمانەوە، زەمەنی مامەڕیشەكانە، زەمەنێكە بۆ بوژاندنەوەی 

ئیرادە و عەزمی بەتین.
جا مامەڕیشە ئاسوودە بە كە ئەمڕۆ ئاواتەكانت بەشێكی بەرچاوی هاتوونەتە 
سەركەوتوو  تاكو  بەردەوام��ە،  تریش  ئەوانی  هاتن��ەدی  ب��ۆ  ن��ەبەردی  و  دی 

)نیشتمان(یش وەك هەمیشە سەربەرز و سەرفراز بێت.

*كوردستانی نوێ

)ئەی لیژنەی بەرپاكردنی ڕیفراندۆم(
تۆ ئەمەت لەچی؟

لەئێستا حزبی كۆمۆنیستی كرێكاریی عیراق دەنگۆی ئەوەی  بەر  ماوەیەك 
بڵاوكردەوە، كە دەخوازن بۆ دیاریكردنی چارەنووسی هەرێمی كوردستانی عیراق 
ڕیفراندۆمێك لەنێو خەڵك  و توێژە جیاجیاكانی كۆمەڵی كوردستاندا ساز بكەن. 
نێوەندە ڕووناكبیر و سیاسییەكان ئەم هەواڵانەیان بە ئاسایی وەرگرت  و مەسەلەكەش 
هەر لە چوارچێوەی بیروڕای ئازاد و ئازادیی هەڵسوڕان  و سەربەخۆیی كاری 
سیاسییدا مایەوە. ئەو پرەنسیپانەش لەمێژە لە ناوچەكانی ژێر دەسەڵاتی یەكێتی 
و حكومەتی هەرێمی كوردستاندا جێگیر و دابین كراوە، بەڵام كاتێک تەماشای 
فۆڕمی ڕیفراندۆمەكە دەكرێت، كە لەلایەن گرووپێكی حزبەكەوە بە ناوی )لیژنەی 
بەرپاكردنی ڕیفراندۆم لە كوردستان(وە بڵاوكراوەتەوە، هەندێك تێبینیی پێویست  و 

سەرنجی سیاسی دێتەبوون  و مایەی هەڵوەستە لەسەركردنە.
یەكەم: ڕیفراندۆم لەنێوان سەربەخۆیی و )گەڕانەوە بۆلای ڕژێمی مەركەزی(
)سەربەخۆیی( و  لەنێوان  بۆچی  نووسییویەتی.  فۆڕمەكە  هەروەكو  ناكرێت  دا 
لەو  نەبێت، مادام حزبی كۆمۆنیستی دەیەوێ  شتێكی هەورازتر  )فیدڕالیزم(دا 
داخوازییانە بێنێتەكایەوە، كە پەرلەمانی یەكگرتووی كوردستان بەگشتی دەنگی 
ئەندامانی خۆی بڕیاری لەسەر دا، ئەوەش پیادەكردنی مافی چارەی خۆنووسین 
بوو لە شێوەی سیستمێكی فیدڕالیدا، كە یەكێتییەكی ئارەزوومەندانە و دیوكراتیانە 
لەنێوان كوردو عەرەب  و تەواوی كەمینە و گرووپە ئەتنیكییەكانی عیراقدا بەدی 

بێنێت؟
مەركەزی(  لە)ڕژێمی  مەبەست  ناكاتەوە،  ڕوون  ئەوە  ڕیفراندۆمەكە  دووەم: 
ڕژێمی ئێستای حوكمڕانە لە عیراق، یان ڕژێمی دوای ئەو؟ ئەوەش ڕوون نییە 

بەچ شێوەیەك خەڵكی كوردستان بگەڕێنەوە بۆ لای )ڕژێمی مەركەزی(؟
پێشنیازی چ  كۆمۆنیست  حزبی  یاخود  ڕژێمە؟  ئەو  بانگكردنەوەی  بە  ئایا 
فۆرمەڵەیەك دەكات بۆ ئەو گەڕانەوەیە؟ بەچ شێوەیەك كورد ساغ  و سەلامەت 
دەبێ،  ئەگەر هەروا بێ  ڕێككەوتنی سیاسی یان بێ  بەدەستهێنانی سەقفێكی 

دیاریكراوی مافە نەتەوەییەكانی بگەڕێتەوە بۆ لای )ڕژێمی مەركەزی(؟
بۆلای  )بەگەڕانەوە  نییە  ڕوون  ئەوەش  ڕیفراندۆمەكەدا  لە  دیسانەوە  سێیەم: 
ئایا  بەسەردێت؟  چی  كوردستان  دیموكراسی  ئەزموونی  مەركەزی(  ڕژێمی 
ئازادیی كوردستان  لە هەلومەرجی  لە كوردستانن  و كەڵك  ئێستا  ئەم حزبانەی 
وەردەگرن بۆ كوێ  دەچن  و چیان لێ بەسەردێت، بە حزبی كۆمۆنیستی كرێكاری 
عیراقیشەوە؟ ئایا ئەو حزبە خۆی دەیەوێ  لە چوارچێوەی یاسایەكی فرەحزبی، كە 
ئەو ڕژێمە بڕیاری لەسەر دەدات لەسەر كاری سیاسی خۆی بەردەوام بێت، یاخود 
دەبێ  هەموو حزبەكان بە حزبی كۆمۆنیستیشەوە دەست بە خەباتی نهێنی  و شاراوە 
دیموكراتیانەی  دەسكەوتە  لەو  دەگەیەنێت  پاشەكشە  مانای  ئەمەش  بكەنەوە؟ 

گەلەكەمان لە ئەنجامی خەباتی چەندین ساڵەی خۆی بەدەستی هێناوە؟
چوارەم: لە سەرەتای ڕیفراندۆمەكەدا باسی )سەرگەردانیی سیاسی(و )ستەمی 
نەتەوایەتی لەسەر خەڵكی كوردستان( دەكرێت، دواتریش بۆ چارەسەركردن تەنها 
هەردوو خەیاری )گەڕانەوە بۆ لای ڕژێمی مەركەزی(و )سەربەخۆیی( دەست 

نیشان كراوە.
ئەگەر واشمان دانا ئەزموونی دیموكراسی كوردستان )سەرگەردانیی سیاسی(
یە، هەروەكو حزبی كۆمۆنیست نووسیویەتی، ئایا )سەرگەردانیی سیاسی( باشتر 
نییە لە سەركوتی سیاسی و ئینسانی و كۆمەڵایەتی و ئابووری، كە خەڵكی 
كوردستان لە ژێر سایەی دەسەڵاتی ڕژێمی مەركەزیدا تووشی هاتوون  و تووشی 

دێن؟ ئایا چارەسەری دەردی خراپ بە دەردێكی خراپتر دەكرێت؟!
و  دەسكەوت   كەڵەكەكردنی  سیاسیدا  كۆششی  و  كار  لە  هەمیشە  پێنجەم: 
سەركەوتنی هەنگاو بە هەنگاو ڕەچاوكراوە، ئەمەش بە ڕێڕەوێكی دوورودرێژی 
خەباتدا گوزەر دەكات  و هەمیشەش حزبی جەماوەری و ڕەسەن، حزبی شۆڕشگێڕو 
خەباتكار بەوە دەناسرێتەوە كە پشووی شۆڕشگێڕی هەیە و لە مەیدانی خەباتدا 

و  درێژ  نەفەسی  درێژخایەندا  لە كۆڕی سیاسەتكردن  و خەباتی  ن��ادات،  كۆڵ 
ماندوونەناسە. ئەوە نییە كە لەنێوان هیچ  و هەموو شتێكدا چارەسەر و دەرەتانی 
نەگوتراوە  الممكنات( و  فن  )السیاسە  دەڵێن  هەروەكو  چونكە  نەبینێتەوە.  دیكە 
)السیاسە فن العودة الی أحضان الدكتاتوریة(. باشترین مومكناتێك كە پەرلەمانی 
یەكگرتووی كوردستان بۆ ئەمڕۆ بڕیاری لەسەر داوە، مومكنی )فیدڕالیزم(ە. 
ئەگەر ڕیفراندۆمەكە سەربەخۆیی دەوێ،  با بە توولە ڕێگای )گەڕانەوە بۆ لای 

ڕژێمی مەركەزی(دا نەمان بات!
ئەوەیە بەگومانەوە تەماشای  شەشەم: ئەم ڕیفراندۆمە سەیر و عەجیبە هی 
بكرێت  و پێشمان خۆشبوو هەر لەسەر فۆڕمەكە خۆی ئەم تێبینیانە بنووسین، 
بەڵام گرفت لەوەدایە فۆڕمی حزبی كۆمۆنیست خانەی هەموو شتێكی تێدایە، 
ڕەچاو  دیموكراتیدا  فۆڕمێكی  هەموو  لە  كە  نەبێت،  )تێبینی(  خانەی  تەنها 

دەكرێت!

*كوردستانی نوێ، رۆژی: 7/١٢/١999

درود بۆ ئەو زەمانە

ڕاپەڕینی  دەروازەی  كوردستانیش  بوو،  كوردستان  ڕاپەڕینی  دەروازەی   ڕانیە 
ب��وو، كە ك��ورد لە ساڵی 1991 ڕاپ��ەڕی و  ن��اوەڕاس��ت   گەورەی ڕۆژه��ەڵات��ی 
بەعسی لە  كوردستان ڕاماڵی. نیوەی دونیا تازە لە دەست ستەمی ئۆردووگای 
ڕۆژهەڵات ڕزگاری  دەبوو، نەتەوە بندەستەكانی ئاسیای ناوەڕاست و ئەورووپای 

شەرقی لە دەست  ناوەندێتی و دیكتاتۆریی حوكمڕانەكان ڕزگاریان دەبوو. 
كە ڕانیە ڕاپەڕی دونیاش تازە لە ستەمی جووت جەمسەری و شەڕی سارد 
 ڕادەپەڕی. كە شەهید عەلی نەبی و هاوڕێكانی خوێنیان كردە خەڵاتی ڕاپەڕینو 
 ئازادی، تۆڕی سەتەلایت تازە بە تازە لە ناوجەرگەی ئەورووپا سەرەتاتكێی بوو. 
مزگەوتی  هەر  ڕانیە  ڕاپەڕینی  نەبوو،  تویتەر  و  فەیسبووك  و  مۆبایل   ئەوسا 
گەورەی  رانیەی هەبوو بیكاتە بڵندگۆی هاندان و هەر دەنگی گەلی كوردستانی 
)ناتۆ(ی  ڕاپەڕین  دەروازەی  جەماوەری  بنێرێت.  پێ  جفرەی  و  هەبوو  بروسكە 
نەبوو پشتی  پێ ببەستێ و )جەزیرە(ی نەبوو پڕوپاگەندەی بۆ بكات. هەر هێزی 
پێشمەرگە و  شانەكانی ڕێكخستن و ئیرادەی دژە ڕاگوێزان و دژە ئەنفال و دژە 

تەعریبی هەبوو. 
یادەوەریی  شەهید عەلی نەبی، وەك ڕەمزی ڕاپەڕینی دەروازە، هەر وەفا و 
خەڵكی  بەوەفای ڕانیەی هەبوو شایەدی قارەمانیی بۆ بدەن. پەخشی ڕاستەوخۆی 
شاباشی  تا  نەبوو  جیهانی  دەزگایەكی  هیچ  نۆبڵی  خەڵاتی  و  هیچ  كەناڵێك 
وەك  كوردستان  تەواوی  و  ڕانیە  ڕاپەڕینیشدا  دەمی  لە  بۆ  بكەن.  سەركەوتنی 
سەرەتای شۆڕش وا  بوون، میدیای جیهانیان نەبوو تا سبەینێ بە بەعس بڵێن 
ارحل و ئێوارەكەی  وێنەی خۆیان لە شاشەكانەوە ببینن. )ارحل(ی ئەو كاتە نرخی 

خۆی هەبوو، نرخی  گران بوو.  



196

نەبوو،  هیچی  كوردستانیان  ئیرادەی  لە  جگە  كوردستان  بەهاری  راپەڕینی 
جگە لە   )شاییە زەماوەندە( و )وا هاتن پێشمەرگە( و )گەلە و گەلە( و هەندێك 

پەخشانی بە  مەرەكەبی دڵ نووسراو، هیچ كۆمەك و یارمەتییەكی نەبوو. 
ڕاپەڕینی كوردستان دەروازەی ڕاپەڕینی ڕۆژهەڵاتی ناوەڕاست و بەهارەكەشی 
هەموو  و  تەحریر  گۆڕەپانی  كوردستان  هەموو  ب��وو،  ڕاستەقینە   بەهارێكی 

 تەحریرێكیش ناتوانێ شان لە شانی پیرۆزیی تەحریری كوردستان بدات. 

*كوردستانی نوێ، ئازاری ساڵی ٢0١١

وێستگە لە مێژووی كوردستانەوە
فەسڵی پێنجەم

پاشەكشە لە شەشی ئەیلول

شەشی ئەیلول، ڕۆژی ڕاپەڕینە مەزنەكەی بەردەركی سەرای سلێمانی، جگە 
لەوەی وێستگەیەی گرنگی تێكۆشانی كوردایەتییە لە نیوەی یەكەمی سەدەی 
بیستدا، هەروا لەلایەن مێژوونووس و تێكۆشەرانی واری ڕووناكبیری و سیاسەتەوە 

بە ڕۆژی دوو وەرچەرخانی چۆنایەتی و پێكەوە گرێدراو دەژمێردرێ.
وەك  زیندووی  شارێكی  لە  ب��ەوەی  ڕاپەرینەكە  ئەوەبوو  یەكەم  وەرچەرخانی 
سلێمانی، كە پایتەختی مەملەكەتە خۆرلێئاوابووەكەی شێخی نەمر بوو، بڵێسەی 
دا، جوگرافیای كوردایەتی لە قۆناغی گوند و پێچاوپێچی شاخەوە گواستەوە 

نێو جەرگەی شارەكان.
و  خوێندەوار  لەلایەن  بوو  ڕاپەڕینەكە  ڕێبەرایەتیكردنی  دووەم  وەرچەرخانی 
ڕێبەرایەتی  پیگەی  مەزنی  ئاڵۆگۆڕێكی  ئەمەش  شارەوە.  وجەهای  كاسبكار 
و  دوای شێواز  بە  ئیتر خەباتەكەی  تازە  كە  میللیدا،  بزووتنەوەیەكی  لەنێو  بوو 
تاكنیكی نوێی بزاوات و فرماندا دەگەڕا، ئەو گواستنەوەیە موژدەی ئەوە بوو، 
كە ئیتر بزووتنەوەی نەتەوەیی تێكەڵ بە بزاوتی كۆمەڵایەتی ناو شارە ڕوو لە 

گەشەكردنەكان دەبێت.
نەبەردی  تێهەڵچووەوە،  شێخ  دیسانەوە  ڕاپەڕینەش  ئەو  دوای  ڕاستە  بەڵێ 
ئاوبارێك ڕووی دا، ئەمما هاتنە مەیدانی دواجاری شێخ غیرەتێكی شەرەفمەندانەی 
بوو بۆ هاواری  ئەو  بەتەنگەوەهاتنێكی تۆڵەئەستێنی  مەلیكێكی شۆڕشگێڕ و 
دژی  لە  نەبوو  ڕاپەڕین  هەر  ڕاپەڕینەكە  وەكتری  ئەگینا  ش��ار،  قوربانیدانی 
ئامڕازی دیكەی  لە ڕێگای دیتنەوەی  بوو  بەڵكو ڕاپەرین  زەوتكەر،  دوژمنی 

هەڵسانەوە و بەرخۆداندا.
جێگەی داخە گۆڕانی نەخشەی ڕێبەرایەتی و جوگرافیای تیكۆشان جارێكی 

تر لە زەمان و زەمینێكی تردا كەوتەوە ژێر چەپۆكی سەرۆك عەشیرەتان و ژێردەواری 
گرنگترینیان  كە  دروستبوون،  ڕێكخراوەكانی  و  كۆمەڵ  شاخەوە.  عەقڵیەتی 
دایەوە  ئاڵاكەیان  سەرەنجام  جیهاندا  دووەمی  جەنگی  لەگەرمەی  بوو،  )هیوا( 
دەست ڕەوتی هۆزگەرێتییەوە، تەنانەت پارتیش كە دروست بوو، دوای مودەتێك 
تێكۆشانی شاریانەی دیار، كە هەموو شارەكانی كوردستان و بەغدای پایتەختیشی 
گرتەوە، لە یەكەم ڕووبەڕووبوونەوەی عەبدولكریم قاسمدا، دروست چەند ڕۆژێك 
لە  سەرا  بەردەركی  ڕاپەڕینەكەی  بیرەوەری  لە  شارستانیانەی  مانگرتنە  دوای 
جڵەوی  گرتنەدەستی  دڵسۆزانەی  هەوڵی  لە  دا،  ڕووی   1961 ئەیلولی  6ی 
ئاڕاستەكەیدا،  گۆڕینی  بەنیەتی  هەڵدابوو،  سەری  چەكدارییەكەی  بزووتنەوە 
عەشیرەتی.  ڕێبەرایەتی  ڕەوتی  زاڵبوونەوەی  هەڕەشەی  بەر  كەوتەوە  دیسانەوە 
بەڵێ شۆڕشی ئەیلول بووە شۆڕشێكی نەتەوەیی پێشكەوتنخواز، كە سەركردایەتی 
خوێندەواری پارتی ڕێبەرایەتی دەكرد، بەڵام سەرەنجام دووفاقی دەسەڵات لەنێوان 
پارتی و و بارەگای بارزانییدا ململانێیەكی توند و دووبەرەكییەكی خوێناوی لێ 
كەوتەوە. دووبەرەكییەك كە نە تێكەڵبوونەوەكەی ساڵی حەفتا و نە هەرەسەكەی 

ڕێبەرایەتی عەشیرەتی لە 1974دا نەیان توانی دوایی پێ بێنن.
تەنانەت كە شۆڕشی نوێ، بە ڕێبەرایەتییەكی نوێی شاری و خوێندەوار لە 
شاخ هەڵگیرسایەوە و سەرەڕای هەڵایسانی ڕاپەڕینەكانی ساڵانی هەشتاكان و 
ڕاپەڕینە گەورەكەی ئاداری1991، لێ دیسانەووە ڕەوتی ڕێبەرایەتی عەشیرەتی، 
بە دەرمانی وزەبەخشی دەرەكی، لە ڕێی گەشانەوەی ژیلەمۆیەكی دێرینی ڕۆحی 
هۆزگەرایەتییەوە، لە سەرەتاتكێوە بۆ زیندوونەوەیەكی جاڕسكەر هاتەوە گۆڕەپانە 
سیاسییەكە، دواتر ململانێكە دەمەزەرد بووە و تا ئەمڕۆش بەردەوامە و هەڕەشە لە 
چنینەوەی دەسكەوتەكانی ڕاپەڕینەكەی بەردەركی سەرا و ڕاپەڕینەكانی ساڵانی 

هەشتا و ئەوەی سەرتاسەرییەكەی ئاداری 1991یش دەكات.
عیبرەتێك، كە ئیمە لە ڕاپەڕینەكەی بەدەركی سەرا بەدەستمان هێنا ئەوە بوو، 
سەركردایەتییەكی نوێ جڵەوی بزووتنەوەیەكی شێوە تازە لە جوگرافیای تازەدا 
لەئەستۆ بگرێ. وەختێك دەگوترێ خەباتی شار نەك گوند و شاخ، ئەوە بە مانای 
ئەفرۆزكردنی چیاكان نایەت، كە لە تەنگانەدا تاقە دۆستی كوردن، هەروەك بە 



201

ماسییەكانی شۆڕش،  بۆ  دەریایە  وەكو  كە  نایەت،  گوند  ئەفرۆزكردنی  مانای 
بەڵكو بە مانای ئەوە بوو، كە شار ڕێبەرایەتی گوند و شاخ بكات و دوابڕیار 
لەسەر ساتی تەقینەوەی ڕاپەڕین بەدەست شارەوە بێت. جێی داخە لە دیرۆكی 
دەردێك  قەوما.  سەرا  بەردەركی  وەرچەرخانەكەی  لە  پاشەكشەیەك  كوردایەتیدا 
كە تا ئێستاش خودی كوردایەتی و هەروا گەشەكردنی كوردەواریش بەدەستییەوە 

گیری خواردووە.
ناوی ئەو پاشەكشەیە بنرێ چی، كە وایكردووە ڕەوتی هۆزگەری  نازانرێ 
)كە سەركردایەتی پارتی نوێنەرایەتی دەكات( هەروا بە ئەندازەی نێواونیو حزوری 
هەبێ لەنێو سیاسەتی كوردی و لەنێو ڕەوتی ڕووناكبیریی كوردیشدا؟ بەڵام ڕەنگە 
دووبەرەكییەی  ئەو  لەسەر  بچووك  گۆشەنیگایەكی  پاشەكشەیە  لەو  سەرنجدان 

هەنووكە كوردستانی كردوەتە دوو هەرێم بكاتەوە.
چی وادەكات بەردەوام ڕەوتێكی هۆزگەری وەك نەفرەتی فیرعەونییەكان بە 
دووی ڕەوتی شاری و ڕێبەرایەتی نوێوە بێت؟ ئایا ناكامڵیی پرۆژەی ڕۆشنبیریی 
كوردی، یان ناكامڵی پرۆژەی نوێبوونەوە لە سیاسەتی كوردی، یاخود هەردووكیان 
پێكەوە؟ یان ئەمانە هیچیان و ئەوە فاكتۆرێكی دەرەكییە ژیلەمۆی هۆزگەراین 

دەگەشێنێتەوە.
هەقە لە ئەستانەی سەدەی نوێ و لە سەروبەندی گەڕان بە دوای ئامڕازی 
ڕاپەڕینی  كرد  وای��ان  كە  بپێچرێنەوە  هۆكارانە  لەو  تێیدا،  تێكۆشان  گونجاوی 
ڕەوتی  كە:  بكۆڵرێتەوە  پاشەكشەیەش  هۆكاری  لەو  بقەومێن.  سەرا  بەردەركی 
عەشیرەتیان لە بزووتنەوەی كوردایەتییدا زیندوو كردەوە. مانگرتنەكەی 1961/9/6 
یان پەكخست. هەوڵی ئاڕاستكردنی شۆڕشی ئەیلولیان بەرەو شۆڕشێكی نەتەوەیی 
ڕێبەرایەتی  لەبەردەم  خۆبەدەستەوەدەریان  ڕێبەرایەتی  پەكخست.  پێشكەوتنخواز 
شارەكانیان  ڕاپەڕینی  و  نیشتمانی  ڕاپەڕینی  ك��ردەوە.  ق��ووت  نوێدا  شۆڕشی 
و  ئاب  لەبەردەم هەڕەشەی 31ی  ئەمرۆ  كە  كرد،  لێ  وا  ئ��اداری 1991دا  لە 

ئیستنزافی ئابووری و ئیبتزازی جوگرافیدا بێت.

*كوردستانی نوێ، ساڵی ٢000

ئافەرین سەركۆماری شەهید ئافەرین پێناوانی كۆمار
چارەنووسی سەركردەكانی كورد یەكسانە بە چارەنووسی میللەتەكەیان، لەوان 
و بۆ ئەوان لەدایك بوون و پێگەیین، بۆ ئەوانیش سەریان نایەوە. ئەمە لە چەندین 
مەقتەعی مێژوویی كوردایەتی لە هەر چوار بەشی كوردستاندا ڕەنگی داوەتەوە، 
هەر  لە  بزووتنەوەیەك  هەر  جیاوازیی  وەك  سەركردە  هەر  هی  ئەوەشدا  لەگەڵ 
بەشێكی وڵات و لە هەر مەقتەعێكی زەمەنیدا لەویتریان ناچێت، چارەنووسی 

قازی محەمەد، وەك دەركەوتنەكەی، هەر زۆر تایبەتە.
بەشی  لە  كوردایەتییە  تایبەتی  هەلومەرجی  ك��وڕی  پێشەوا  دەرك��ەوت��ن��ی 
زەمەنی  بەگوێرەی  كە  م��ەدەن��ی  كوردایەتییەكی  ڕۆژه��ەڵات��دا،  كوردستانی 
خۆی، نیوەی یەكەمی سەدەی بیست، گەلێك ئاماژەی نوێبوون و شارستانیمان 
حەریفەكان  سەركردە  دەبینین  دەكەین،  كوردایەتی  مێژووی  سەیری  دەدات��ێ. 
بڵێسەی شۆڕشەكە و بزووتنەوەكەیان لە وێستگەیەكدا داگیرساندووە. بزووتنەوەی 
ڕۆژهەڵات لە دەورانی كۆماری كوردستاندا، كە سەریهەڵدا، پێشەوای خۆی بۆ 
خۆی دروست كرد. كۆماری كوردستان یەكەم بەشداری ڕاستەوخۆی سیاسیی 
قازی محەمەدە لە كوردایەتییەكی ئاشكرادا، لەگەڵ ئەوەشدا لەو چەند ساڵەی 
نێوان هاتنە كۆڕی خەباتی قازییەوە تا ڕاگەیاندنی كۆمار، لەوێشەوە یانزە مانگ 
لە حوكمڕانیكردنی كۆمارەكە و چەند مانگێكیش لە زیندانی و دەستگیركردنی 
پێشەوا، ئەوەندە لێوەشاوەیی و سەركردایەتیبوونی لە خۆی نیشاندا، كە تا دونیا 
تایبەتمەندە  خەسڵەتێكی  ئەمە  كورد.  نەتەوەی  بۆ  شانازین  سەرمایەی  دونیایە 
لە سەركردایەتیكردن كە سەركردە وەڵامدەرەوەی پێداویستی قۆناغەكە بێتو نەك 
هەر بەشی قۆناغەكە بكات، بەڵكو لێوەشاوەیی وای لێبڕژێت، كە بەشی چەند 
دەورانی تر بكات و زەخیرەیەكی ڕۆحی و مەعنەوی بێت بۆ ئێستاش، كە سەرەتای 

سەدەی بیستویەكە. دوور لەگیانی حەماسەت و مانا جوانەكانی شەهادەتی قازی 
محەمەد سەیری نوتقەكانی لە بۆنەكان، سەیری جواب و حوجە و گفتوگۆكانی 
جوابە  قازی،  قسەكانی  بزانم  تاراندا  دەمەی  ئەو  ڕۆژنامەكانی  لەگەڵ  بكەن 
تەكتیكی و سیاسییەكانی لە هەندێك جێگە و قسە ستراتیژییە یەكلاكەرەوەكانی 

لە هەندێك جێگەی تردا چەند ڕەوان و پێشكەوتوون و ئاسۆی ئایندە دیدەن؟ 
تەجرەبەی  بۆ  دەوڵەمەندن  زۆر  ئەدەبیاتێكی  ئاستەدا  لەم  قازی  گفتەكانی 
كوردایەتیو لەگەلێك ڕەهەندەوە بۆ ئێستاشمان دەست دەدەن، ئێستا كاتێتی ئافەرین 
كە سەركۆماری  نەكەین،  قەتیس  لەگیانبازییەكەیدا  تەنها  قازی  بۆ  و ستایش 
شەهید و پێشەوای مەزنی كوردە، بەڵكو ئەندێشە فراوانی و خاوەندارێتی فیكری 
بەسەركردنەوەی  بزووتنەوەی كوردایەتی ڕەهەندێكە لالێكردنەوە و  لە  و سیاسی 
و  قازی محەمەد  بەشداری  دەتوانین سنووری  واشەوە  ڕێگەیەكی  لە  گەرەكە، 
وێستگەی كۆمار لە ژیانی نەتەوەی كورددا فراوان بكەین و تەنها لە دیوێكی 

كوردستاندا گیری نەكەین.
جگە لەم تایبەتمەندییە سەرتاسەرییە نەتەوەییەی پێشەوا گۆشەیەكی دیكەش 
هەیە بۆ رەهەندی نەتەوەیی تەجرەبەی كۆمار، ئەویش بەشداری كوردی بەشەكانی 

ترە لەم خەونە نەتەوەییەدا.
كۆمار تەنها جوگرافیای خۆڕاپسكانی كوردانی رۆژهەڵات نەبوو لە زوڵمو 
نەدەدا  كوردایەتی  مافی  ل��ەوەی  جگە  كە  پەهلەوی،  یەكەمی  شای  ستەمی 
كارێكی كردبوو بە ناوی تەممەدون و شێوە حوكمڕانییەكی ئەتاتوركی غەربزەدەیی 
كوردەوارییەكەشمان زەوت بكات و بە ناوی لە قاودانی دواكەوتوویی فەرهەنگی و 
ناسیۆنالیستی پان ئێرانییەوە بەرگ و زەمان و ئەندێشەی كوردبوونی خۆرسكیش 
زیندە بەچاڵ بكات، بەڵكو كۆمار خاكی مزگێنی )ئەرزی میعادی(ی كوردان 
ئیسماعیل  گوللەی  سیوسێ   كتێب�ی  سەیری  كوردستاندا،  سەرتاسەری  لە  بوو 
ترسی  لە  كەوڵیان  كەوتبووە  كێچ  چۆن  ئەتاتۆركییەكان  بزانن  بكەن  بێشكچی 
ئەوەی نەبادا سرودی ئەی رەقیب بكاتە گوێی كوردانی سەرگەردانی باكوور. 
كۆبوونەوەی  و  )خۆیبوون(  هیواخوازیی  سەر  لە  دەماودەمی  قسەی  و  چیرۆك 
سێ  سنووری سەرسنوور )دالان��پ��ەڕ(، بژی هیوا و س��ەرۆك و كۆمەڵەی ژێ 

ئەو حزبە  لقی  دامەزراندنی  و  دیموكراتی كوردستان  دامەزراندنی حزبی  كاف، 
كوردایەتی  ناونیشانی  هەمووی  ئەمانە  )سلێمانی(،  باشوور  كوردستانی  لە 
سەرتاسەرین، بێ ئەوەی هەقی شانازی لە كوردانی ڕۆژهەڵات بستێنێتەوە بۆ 
ئەو كۆمارە و ئەو سەركۆمارە و ئەو یانزە مانگە نایابە، بەشی كوردی بەشەكانی 

دیكەشی دابین كردووە.
ئەم بەشە بریتییە لە چوونی بارزانییەكان بە سەرۆكایەتی شێخ ئەحمەدی بارزان 
نەبەردییەكانیان  لە كۆمار و  لە داكۆكی  بارزانی و ڕۆڵیان  و مەلا مستەفای 
ئەستێرە  ئەستێرەدارە  لەوانەش چوار   ، كورد  ئەفسەرانی  بەشداری  پێناوەدا،  لەو 
عەزیز،  عەبدول  عیزەت  خۆشناو،  كوردایەتی)مستەفا  ئاسمانی  درەوشاوەكەی 
خەیروڵا، مەحمود قودسی( و رەئیس بەكر ئاغای حەوێزی و تێكرای ئەفسەرانی 
لیژنەی ئازادی، ڕووناكبیر و كەسایەتییە نیشتمانییەكانی وەكو وەهاب ئاغای 
جوندیان، محەمەد تۆفیق وردی، زرار دەرگەڵەیی، سلێمان بەگی دەرگەڵەیی، 
كە خەونی ناسیۆنالیستی خۆیان و گەنجێتی عومریان بەو كۆمارە بەخشی، یان 
بزووتنەوەی  لە  بەشدارییان  چۆنایەتی  شانازی  وێستگەیەكی  بووە  كۆمارە  ئەو 

میللەتەكەیاندا، بە جۆرێك دەماودەم و نەوە لە دوای نەوە بگێردرێتەوە.
ئەم بەشدارییە، هەم بەشدارییەكی بەئاگاهی و هەم قەدەرێكی سنوور بەزێنە، 
ناو  سیاسەتی  سەپێنراوەكانی  پێدراوە  نە  ئیقلیمییەكە،  بەربەستە  تۆری  نە  كە 
دەوڵەتان و نەیش پەستاندنی كوردایەتی هەر بەشێك لە بەشەكەی خۆیدا ناتوانن 
بەری پێ بگرن و ملی پێ نەوی بكەن، ئەم ڕەهەندەش لە مێژووی كۆمار هی 
ئەوەیە لێكۆڵینەوەی تایبەتی لەسەر بنووسرێت و بۆ ئەمڕۆكە دوو دیاردە دەبینین 

شایانی تەوزیفكردنێكی ئیجابین:
- دیاردەی یەكەم مەیلێك بۆ بەشبەشێنی لە كوردایەتی و خۆگۆشەگیركردن 
لە چێوەی شارچێتی و هەرێمچێتی و بەهێند وەرنەگرتنی قووڵایی ستراتیژی 

نەتەوەیی.
- دیاردەی دووەم دونیا وەك دەورانی كۆمار)جەنگی جیهانی دووەم( و دەورانی 
پێش ویش، كە دەورانی حكومەتەكەی شێخ مەحمود بوو )جەنگی جیهانی یەكەم( 
ئیلهام  بۆ  كورد  دێرینەكانی  تەجرەبە  وەبیرهێنانەوەی  و  هەژاندایە  و  جولان  لە 

وەرگرتن و ئیلهام بەخشین ئەركێكی سیاسیی، ڕۆشنبیری و ڕۆژنامەوانییشە.
لەبەر ئەم ئەركە نەتەوەییە ڕۆژنامەوانییە و پێش ئەوانەش لە بەر تەعزیم سەلامێك 
بۆ پێشەوای سەركۆمار )كوردستانی نوێ ( ئەم ئافەرین و دەستخۆشییەی لە 
شێوەی پاشكۆیەكی وادا كردە دیاریی یادی شەهیدكردنی سەركۆمار و سەردارانی 
هاوشەهادەتی. بە ئیعتباری ئەوە نا حوزن و غەمباری قەدەری زاڵ بێت لە یادی 
سێدارە و تەنافدا، بەڵكو بەو ئیعتبارەی شەهادەت و ژیانئاوایی بۆ نەتەوە خۆی 

لە خۆیدا ژیاندنەوە و لەدایكبوونە، 
كەوابێ بەرزبێت یادی شەهادەتیان، پیرۆز بێت یادی لە دایكبوونەوەیان.

*كوردستانی  نوێ ، رۆژی: 4/3/٢0١٢

سەد بەهار قوربانی زستانی وابێت

یادی ڕاگەیاندنی كۆماری كوردستان لە مهاباد هەموو ساڵێك دەبێتە دەرفەت 
گەلەكەمان  و  خەباتی  مێژووی  لە  سەربەرز  ئەزموونێكی  ڕاگرتنی  بەرز  بۆ 

تاقیكردنەوەی حوكمڕانیدا.
بەهاری یانزە مانگەی كۆمار، كە لە زستانی 1946 دەستی پێ كرد و لە 
زستانی 1947دا گوڵی ئومێدەكانی ژاكێنرا، مەشقێكی چۆنایەتی بوو بۆ توانای 
كوردستانیانی ڕۆژهەڵات لە خۆبەڕێوەبەری  و گەشەپێدانی فۆرمێكی ئازاد و 
كۆمەڵایەتیدا.  فەرهەنگی  و  و  مەدەنی  خەباتی  لە  كوردایەتی،  لە  سەربەخۆ 
بێت،  بەقوربان  بەهاری  سەد  دەگ��وت:  پێی  موكریانی  ه��ەژاری  زستانەی  ئەو 
زەمەن  و  لەگەڵ  بوو  پێشبڕكێیەك  كوردایەتی  و  بوژانەوەی  گەشی  بەهارێكی 
جەنگی  قەومانەكانی  هۆی  بە  كە  كوردستان،  بە  نەیار  دەوروبەرێكی  لەگەڵ 
بەرەنگاری  نەبوو  ئەوەیان  دەرفەتی  و  ب��وون   دەستەوەستان  دووەم��ەوە  جیهانیی 
ویستی ئازادیخوازانەی گەلی كورد ببنەوە. گەلی كوردیش لەو ماوە كەمەی 
ناوجەرگەی موكریانی لەبندەستدا بوو، چەند ساڵێك دوور لە چاوی رەقیب چالاكی 
سیاسی و خەباتی كوردایەتی تێدا دەكرد، گەشەی خەباتی خۆی تا خەمڵینی 
هەلومەرجی پێكهێنانی كۆمار پێشخست، هەر لە وێستگەی دروستبوونی ژێكاف 

تا دروستبوونی حزبی دیموكرات  و راگەیاندنی كۆماریش.
هەمووشیانەوە  س���ەرووی  ل��ە  و  ك��وردس��ت��ان   ك��ۆم��اری  حكومەتی  پ��ەرۆش��ی 
زاتییەكانی گەل،  توانا  بۆ خستنەگەڕی  قازی محەمەد  شەهید  سەركۆماری 
لە ڕێی پرۆژەیەكی ناوازەی حوكمڕانیدا، یەكێك لە نیشانە دیارەكانی تەجرەبەی 
كۆمارە. گرانایی خستنەسەر بەرنامەی كۆمەڵایەتی  و فەرهەنگی لە ئیدارەی 
كۆمار  سەركردایەتی  محەمەد  و  قازی  ستراتیژی  دیدی  ئ��ازاددا  كوردستانی 

حوكمڕانییەكی  گ��رەوی  ب��ردن��ەوەی  لە  سەرەكی  ش��ەڕی  بەوپێیەی  دەردەخ���ات، 
باشدایە، كە پێش هەموو شتێك كوردەواری  و ناسنامەی نەتەوەیی ژێر هەڕەشەی 
حكومەتی شای باوك لە فەوتان  و تواندنەوەی هاوشێوەی سیاسەتی ئەتاتورك 
فەرهەنگ  و  شادا  زەمانی  لە  بەتایبەت  بكات.  دەرب��از  كودستان  باكووری  لە 
هەڕەشەی سیاسەتی  ژێر  كەوتبوونە  كوردی  كەلتووری  ك��وردەواری  و  مۆراڵی 
كورد  بوو  گەرەكی  غەرەبزەدەییەوە  بەو  كە  شا،  ڕەزا  درۆزنانەی  غەرەبزەدەیی 
بسڕێتەوە.  كوردبوون  جیاكەرەوەی  خەسڵەتی  جوانەكانی  ئەدگارە  بتوێنێتەوە  و 
قەبارەی سیاسەتی پەروەردەیی  و ژمارەی بڵاوكراوە كوردییەكان لەو سەردەمەی 

كۆماردا بەڵگەی دروستی ئەولەوییەتی حوكمڕانی كومار بوون
و كۆمەڵایەتی  و سیاسەتی  ئابووری   بەرنامەی  بمابایە،  ئەگەر كۆمار  خۆ 
گەشەپێدانی سیاسی  و نەتەوەیی دەبووە تۆمارێكی زێڕینتر لە تۆماری تەمەن 

كورتی یانزە مانگ.
كۆماری كوردستان لەبەر بەهاری كورتی تینویەتی گەلی كوردی نەشكاند، 
بۆ  تێكۆشان  ڕەوتی  لە  گەورە  وێستگەیەكی  بووە  سمبولییەوە  ڕووی  لە  بەڵام 
ڕزگاری  و سەربەخۆیی، بە جۆرێك هەموو ساڵێكی یادكردنەوەی تەڕ و تازەی 

دەكاتەوە و ڕۆحی نەتەوەیی بەرەو كەشكەڵانی فەلەك بەرز دەكاتەوە.
یادی كۆماری كوردستان هەر زیندووە لە دڵ  و دەروونی كۆمەڵانی خەڵكی 
كوردستاندا، سەركۆمارە شەهید و هەڤاڵە شەهیدەكانیشی سەرمەشقی خۆبەختكردن و 

فیداكاریین لە ڕەوتێكی دوورودرێژی شەهادەت  و قوربانیداندا.
یادی كۆمار لە هەموو كۆماریخوازانی كوردستان پیرۆز بێت.

*كوردستانی نوێ

لە سێبەری مێژووەوە بۆ بەر خۆرەتاو 

تۆمارێكی  مێژوودا(  سێبەری  لە  )كوردستان  میلیسلس  س��ۆزان  كتێبێكی 
بە چاو و دڵ  كتێبە  ئەو  دەردەخ��ات. هەر كەسێك  وێنەیی مێژووی كوردستان 
ببینێ  تراژیدیای نەتەوەیەك لەوەتەی لە جەنگی جیهانی یەكەمەوە داگیركراوە 

دڵی خوێنین و چاوی پڕ فرمێسك دەكات.
كتێب بە كوردەواری كۆتایی سەدەی نۆزدە دەست پێ دەكات، كە چۆن ستەم و 
بندەستی و هەژاری دایڕزاندووە. ئینجا دێتە سەرەتاكانی سەدەی بیستەم و زوڵمە 

گەورەكەی سایكس بیكۆ، كە هەموو كوردستانی لەتوپەت كرد.
وێنە لە سەر وێستگەی شەڕی ئینگلیز لە دژی مەملەكەتەكەی شێخ مەحمودی 
حەفید دەگیرسێتەوە. بەلاغی فەرماندەی سوپای بەریتانیایە بە كوردی هەڕەشە 
لە كۆمەڵانی خەڵكی پایتەختەكەی شێخ: شاری سلێمانی، دەكات. فرۆكە وەك 
دابێژا شێخ  لە زمانی مێژووەوە دەیگێرێتەوە، هێندە كوردستانی  كەمال مەزهەر 

مەحمود وەك ڕاهێنەری هێزی ئاسمانی ئینگلیز دەناسرێت.
دەگاتە  كتێبدا  كۆتایی  لە  تا  مێژوو  تری  دەوران��ی  سەر  دەچێتە  وێستگە   
بۆردوومانی هەڵەبجە و ئەنفال و كیمیابارانی كوردستان، دەگاتە كۆڕەو و دەگاتە 
ئەوەی دونیا لەسەر كورد كوشتن و كورد لەناوبردن بێتە جواب، بە خودی حكومەتی 
ئەم  پاراستنی  تەگبیری  دەكەونە  ئەمریكا  و  فەڕەنسا  لەگەڵ  كە  بەریتانیاوە، 

كوردەی قەفەسی ژەنگاوی عیراقی دیكتاتۆری خەریك بوو بیخنكێنێ. 
لە دوا وێستگەكانی كتێبدا ،كە دوا دەیەی سەدەی بیست دەگرێتە خۆی، فرۆكە 
هاوپەیمانەكانی  ئەمجارەیان  خوارەوە.  دەخاتە  كوردستاندا  بەسەر  تر  بەیاننامەی 
ڕۆژئاوا لە جێی هەڕەشەی بۆردومان نووسراوی هاوكاری و مژدەی پاراستنی 

ناوچەی ئارام )پرۆڤاید كۆمفۆرد( بە كوردستان دەدەن. 

كە  دەك��ات،  دونیا  لەگەڵ  گرەو  دەیە  دوو  بۆ  و  دەدا  هەناسەیەك  كوردستان 
دەتوانێ بە ئازادی و خۆبەخۆ بژیت. باقی چیرۆكەكە بەم ڕۆژە گەیشتووە، كە 
نها ڕۆژئاوا خۆی لەسەر كورد بە جواب دێت. باقی چیرۆكەكە وایە كە خەباتی 
ئاستی  لە  زلهێزەكان  دونیای  تێگەیشتنی  و  ك��ردووە  گەشەی  وا  ك��ورد  لوبی 
مەزلومیەتی كورددا وا چۆتە سەر، كە پایتەختە رۆژئاواییەكان ئەشهەدومابیللا 
ڕۆژێك  چەند  بەری  هەمووشیانەوە  سەرووی  لە  دەكەن،  كوردستان  هاواری  بۆ 
پەرلەمانی بەریتانیا، دایكی پەرلەمانەكانی دونیا، هەڵوێستێكی گەورەی نواند و 

ئەنفال و هەڵەبجەی وەك جینۆساید تاریف كرد.
ئینجا ئەم داستانە بەردەوامە، تا ئەوەی خەبات سەر بكەوێت و كوردستان لە 
ئەلبوومی داهاتوومان  تا ئەوەی  ئایندە،  بەر خۆرەتاوی  بێتە  سێبەری مێژووەوە 
ئەلبوومی بندەستی و بۆردومان و خنكان نەبێت. ئەلبوومی ئازادی و سەرفرازی 

و تاودانی ״سویسراكەی״ شەرق بێت.

*كوردستانی نوێ، رۆژی: ٢0١3/3/4

دۆزی كوردستان لە دیدی كۆمۆنیستی ئێراقەوە
-سەرنج-

ئەم بابەتە بەشێكە لە پرۆژەیەكی درێژ بە نێوی)ئەسپەكەی تروادە لە بزاڤی 
ڕزگاریخوازی نیشتمانی كوردستاندا( لەمەڕ كۆمۆنیستە دراوسێكانی كورد و 
هەڵوێستیان لە كێشەی كوردستان )پارتی كۆمۆنیستی ئێراق، حزبی تودەی ئێران، 
ئێران، پارتی كۆمۆنیستی توركیا،  ڕێكخراوی ئەكسریەت، حزبی كۆمۆنیستی 
پارتی كۆمۆنیستی سوریا( بە حوكمی زیاتر پەیدابوونی سەرچاوە، بە حوكمی 
بە  هەروەها  هەیە،  كوردستان  بزاڤی  لەگەڵ  درێژی  مێژوویەكی  ئەوەی)حشع( 
زیاتر  پرۆژەیەدا  لەم  بۆیە  نموونەی خروارێكە(.  لەوەی كە )مشتێك  تێگەیشتن 
كورد،  كێشەی  لەمەڕ  دەكەین  پراكتیكی)حشع(  و  تیۆری  هەڵوێستی  لە  باس 
وێرای لەبەرچاوگرتنی تایبەتمەندییەكان ئەوەی لەسەر )حشع( ی تۆمار دەكەین، 
لەسەر حزبە كۆمۆنیستەكانی ئێران و توركیا و سوریاش جێبەجێ دەبێت. وەكو 
كوششێكی سەرەتایی بە پێداچوونەوەیەكی مێژوویی دەست بەكاردەبین، پاشان هەر 
لە سەر جەستەی ئەو تێكستە مێژووییە گوتاری رەخنەیی خۆمان دەخوێنینەوە، 
كە  بوون  بێنینە  توڕهەڵدەین، چەمكێك  بەسەرچووەكان  ئیتر چەمكە  خوازیارین 
دەگەڵ كەسایەتی نیشتمانی كوردستان بگونجێ، یەك ڕەخنەی سەرتاسەری بێ 
لە فیكری)پان ئێراقیزم، پان ئێرانیزم، پان توركیزم.. پان نازانم چی(! بە هەمووی 
لەسەر یەك دەمانەوێ ئەمجارەیان لە ڕوانگەی كوردستانیبوونەوە تەماشای مێژوو 
بكەین.. پێكەوەبوونی ڕوانگەی ئەتنیكی )نەتەوەیی( و چینایەتی لە ڕووداوەكان 
تێ دەگەین و پروگرامی ئایندەی خۆشمان دادەرێژین. بونیادی پرۆژەكەمان، ئەم 

قسەیەی زانای سوسیولۆجی وەك )د.ئیسماعیل بیشكچی( سەرچاوەكەیەتی:
)تێڕوانین لە مێژوو، لە گۆشەنیگای چینایەتییەوە بە تەنها و پشتگوێخستنی 

ناكرێ،  كێشەكانی پێ چارەسەر  ئەتنیكەكان، هەموو جارێ  ئیرادەی  و  ویست 
پێویستە لە دیدی گرووپە ئەتنیكییەكان، لە ویست و ئیرادەكانیشیانەوە، تەماشای 

مێژوو بكەین(
لە ماوەی سەركردایەتی شەهید-فەهد-دا

- ئێرە سەرچاوەی هەلەكانە!!
ماركسیستەكان،  بەرنامەی  لە  بەشێكە  كە  چارەنووس،  دیاریكردنی  مافی 
لە ڕووی مێژوویی و ئابوورییەوە، تەنها یەك مانای هەیە، ئەویش دیاریكردنی 
دەوڵەتێكی  پێكەوەنانی  و  دەوڵەتی  سەربەخۆیی  وات��ە  سیاسییە،  چارەنووسی 

نەتەوایەتی سەربەخۆ. لینین

پەیماننامەی نیشتمانی.. و بانگەواز بۆ حزبی جەماوەری
لە 31 ئازاری 1935 پارتی كۆمۆنیستی ئێراق)حشع( لەلایەن شەهید فهد و 
ئەدەبیاتی  بدەینە  خۆ  بەری  ئێمە  ئەگەر  دامەزراندن.  هاتییە  تر  كەسێكی  چەند 
ڕێبەرایەتی  م��اوەی  دەبینین  بخوێنینەوە،  وی  بڵاوكراوەیەت  و  كتێب  و  )حشع( 
كاركرنا)حشع(  و هەمی  بۆچوونەكانی وی  و  نووسراو  و هەمی  شەهید )فەهد( 
دەمەیدانی پراكتیكی لەو سەردەمەدا ، كراوە بە پێوەری ڕەسەنایەتی و ئەزموونێكی 
چاولێكراوی ڕاست و دروست بۆ كاری پارتایەتی و شۆرشگێڕی، خودی )فەهد( 
یش كراوە بە نموونەی)ڕێبەری كارامە و لێهاتوو( و پیرۆزییەكەی زیادەرۆی پێ 
لەو  حزبە  ئەو  بۆ  )فەهد(  سەركردایەتیكردنی  و  خەباتی)حزب(  وێجا  بەخشراوە، 
ماوەیەدا، وەكو كەلتوورێكی گیانی ڕۆچوو بە ناخی مێژووی حیزبدا كەڵكی لێ 
وەردەگیرێ، قەڵغانێكە شێخی هەر تەریقەتێك بە ملی خۆیدا شۆری دەكاتەوە، ئیتر 
ئەو مێژوە ڕابردووە دەبێتە مۆدێلێك و ئاماژەی بۆ دەكرێ.)ئا ئەوەیە ڕێبەرایەتی، ئا 
ئەوەیە حیزب( چ لەلایەن سەركردە داهاتوەكانی )حشع( وەكو چەكێك بۆ شەرعیەت 
وەرگرتن لەهەمبەر ئۆپۆزسیۆنەكانی خۆیان )لەو كۆمۆنیستانەی فراكسیۆنیان چێ 
لەلایەن  دەهێنا(، چ  پێك  تریان  وگرووپی  دەستە  و  دەبوونەوە  جودا  یاخود  دەك��رد، 
ئەوانە  نەیارەكەیان،  )سەركردە(  بە  دژ  دا  شەریان  لە  كۆمۆنیستەكان  ئۆپۆزسیۆنە 
مەزن  حیزبەكەی-فەهدی  و  ڕیڤیزنیستن  و  ئۆپۆرتۆنیست  ئەمانەوە  ڕوانگەی  لە 

بەرەو هەلدێر دەبەن، تەنانەت لە ئەورۆی پیرۆسترۆیكاو دەمی بووژانەوەی كێشەی 
نەتەوایەتیدا، هەن هێشتا بە فتوای چلەكان شەرعی ئەوە دەدەن، كە هەر تێفكرینێك 
بۆ دامەزراندنی )حیزبی كرێكاران و رەنجدەرانی كوردستان( كۆمۆنیستی كورد بەرەو 
)گۆشەگیری نەتەوەیی( دەبا و تەلاقی كۆمۆنیستی دەكەوێ، خەڵكی وازیان لە 
ستالینیزم هێناوە و دەگەرێنەوە بۆ ژێدەر-بۆ ماركس و ئەنگز- تەنانەت بە گومانەوە 
لەگەڵ تێزەكانی لینین مامەڵە دەكەن، كەچی هاورێیانی )حشع( دەمانگێرنەوە بۆ 
شەهید )فەهد(، كە ئەگەر خۆشی نەیویستبێ، بە حوكمی هەڵكەوتی مێژوویی 
لە ستالینیزم و تێڕوانینی شورەوییانە بۆ كێشمەكێشەكانی كۆمۆنیزم! جگە لەوەی 
كە ماوەی ڕێبەری-فەهد- بێ کێشەش نەبووە لە دابڕان و جودابوونەوە )یەكێتی 
تێكۆشین-القاعدة()1( هەر لەلایەن خودی ئەو كەسانەی پاشان ناوی فەهد-یان كرد بە 
دروشم و ئاڵای شەرعیەت دان بە ڕێبازی خۆیان. وێرای ئەوەش ئێمە دەچینەوە سەر 
ئەو ماوەیە تاكو بیسەلمێنین، كە ئەگەر حشع لە هیچ بوارێكدا پەیرەوی ڕێبازی-
فەهدی نەكردبێ، ئەوە لە بواری كێشەی كورددا میراتگرێكی ڕاستەقینەی ئەو 
بووە. ئەرێ وابوو!! )دڵەراوكێ( و )دوو فاقیزم( و )هەڵوێستی نەچەسپیو( لە مافە 
نەتەوەییەكانی گەلی كورد، ئەو كەلتوورەیە كە فەهد- بۆ)حشع( ی بەجێهێشتووە. 
نەسلی دوای خۆی دەمەزەردی دەكات، ئێمە دەخوازین ئەو ماوە)ڕەسەن( و )پیرۆزە( 

بخەینە بەرچاو.
 1935 ساڵی  ك��ورد-  لە  لاكردنەوە  جۆری  و  فەهد  نیشتمانی(  )پەیماننامەی 
لە  الشعب(  )كفاح  ڕۆژن��ام��ەی  ئێراق،  كۆمۆنیستی  پارتی  ناوەندی  ئۆرگانی 
گەلی  چارەنووسی  بڕیاردانی  مافی  و  سەربەخۆیی  دروشمی  ژمارەیدا  یەكەمین 

كوردی بەرزكردۆتەوە)2(
بە  كە  میساقەدا  لەو  نووسی،  نیشتمانی(  )میساقی  1944-فەهد-  ساڵی  لە 
میساقی فەهد دەناسرێ، لەمەڕ گەلی كورد هیچ شتێكی ئەوتۆ نەهاتووە جێگای 
خۆشحاڵی بێ، لە بەندی 10 بە سێ  دێڕی عەرەبی شەرەفی باسكردن بە كورد 
دراوە. هەر بڕگەی دوایی وی )بەندی 11(، كە تەرخانە بۆ )سەرباز(ی ئێراقی،! 
و  ئێراقی  سەربازی  لە  باس  ك��ردووە،  داگیر  )میساقە(كە  لە  دێری   7 بەندە  ئەم 
گرنگی دان بە جلوبەرگ و تەندروستی دەكات، لەوێدا هاتوە: )دەخەبتین لە پێناو 

سەربەخۆیی  لە  بەرگری  و  بكات  گەل  بەرژەوەندییەكانی  خزمەتی  كە  سوپایەك 
نیشتمانی بكات()3(

و  )ڕام��ی��اری(  هاریكاری  داوای  كە  ناچێ،  بیری  لە   15 14و  13و  بەندی 
)كۆمەڵایەتی( و )ئابووری(یانە بكات لە وڵاتانی عەرەب.

تەماشای  میساقەكە  لە  بەخشراوە  پێ  جێگای  و  پانتایی  پێوەری  بە  ئەگەر 
بكەین!! نازانم بۆ تەنانەت لە بەڵگەنامەكانیدا، كە باس لە مافێكی بچووكی كورد 
ئای  وەتەنی  نیشتمانیی  سەربەخۆیی  و  سوپا  بە  دەتەنن  دەوری  یەكسەر  دەكرێ، 
هەڵكەوت و رێكەوتی گەلی كوردی بێ چ چارەنووسێكە چ رێكەوتنێكە كە دوای 
بەندی 15ی بەندی 11بێ، كە تەرخانە بۆ )سەربازی( و )سوپا( و )نیشتمانی 

ئێراق(؟
بزانین نیوەڕۆكی ئەو سێ  دێڕەی بەندی 15 چییە؟ خەبات دەكەین لەپێناوی 
نەتەوەی كوردی،  بۆ كەمینەی  لە مافەكاندا  یەكسانیەكی ڕاستەقینە  هێنانەدی 
لەگەڵ لەبەرچاوگرتنی مافەكانی گرووپە نەتەوەیی و ڕەگەزەكانی وەك توركمان و 

ئەرمەن و ئێزدییەكان؟
هاورێ)فەهد( لێرە كورد وەك كەمینەیەكی نەتەوەیی )دەشێ خاوەن نیشتمانیش 
ڕاستەقینە(  )یەكسانیی  باسی  ئەرمەن،  و  توركمان  لەپاڵ  دەناسێنێ،  نەبن()4( 
دەكات بۆ ئەو)كەمینە(نەتەوەییەكان، نەك مافی بڕیاردانی، هەروەها ئێزدییەكان كە 
تایفەیەكی ئایینین، وەك كەمینەیەكی نەتەوەیی جیاواز لە نەتەوەی كورد تەماشا 

دەكات. ئەفسوس كە پارتێكی ڕامیاری بارودۆخی وڵاتەكەی خۆی نەناسێ )5(
مامۆستای پێشكەوتنخوازی تورك و دۆستی گەلی كورد )ئیسماعیل بێشكچی( 
لەمەر كێشەی كورد دەڵێ: )كێشەی كورد كێشەی كەمە نەتەوەیەك نییە، كێشەی 
كوردستانە  خاكی  و  كورد  نەتەوەی  لەتلەتكردنی  و  دابەشكردن  بناغەدا  لە  كورد 
لەلایەن ئیمپریالیست و هاوكارەكانی لە ڕۆژهەڵاتی نێوەڕاستا، هەروەها ژێرپێخستنی 

مافی نەتەوەی كورد لە دامەزراندنی دەوڵەتی سەربەخۆیی خۆی)6(.
لە ساڵی 1944 )حشع( ڕۆژنامەیەكی بەناوی )ئازادی( بڵاوكردەوە، مانشێتەكەی 
لێی نووسرابوو )ئازادی بۆ كوردستان( ، هەر لەسەر وتاری یەكەمین ژمارەی خۆی 

)ئازادی( داوای خۆسازدانی و ڕێكخستنی گەلی كورد كردوە:

ئێمە بانگەشەی گەلی كوردمان ناكەین بۆ بزووتنەوەیەكی جوداخواز لە گەلی 
عەرەب و پاڵپشتی ئەم جیابوونەوەیە ناكەین، چونكە زیان بە بەرژەوەندیی عەرەب و 
كورد دەگەیەنێ، نەخاسمە ئەمرۆ لەم قۆناغەی كە جیهان و ئێراق پێیدا دەرۆن، بەڵام 
ئێمە گەلەكەمان بە هەستە و داوای لێ دەكەین، داوا لە هۆشمەندانی نەتەوەكەمان 
با  دەوێ،  خۆش  نیشتمانەكەی  و  گەل  كە  دڵسوز  كوردێكی  هەموو  لە  دەكەین، 
میللەتەكەی بێ ڕێكخستن و بێ ئامادەگی لێ نەگەرێ بابخەبتێ لەپێناوی پارت 
و كۆمەڵە گەلێكی دیموكراسی بۆ ڕێكخستنی گەلی كوردو سازدانی، بە توانا 
پێهێنانی تا مافی خۆی لە سازدانی چارەنووسیدا بەكار بێنێ، تاوەكو یەكگرتنی لە 
گەڵ عەرەب لە ئێراقدا، یەكگرتنێكی خۆویست بێ و یەكسانی لە هەموو مافەكاندا 

بنیات نرابێ)7(.
هەروەها شەهید -فەهد- لە وتارێكی خۆیدا ئەركەكانی ڕۆژنامەی )ئازادی( 
دیاری كردووە، لە وتاری بەنێو با دۆستایەتی عەرەبی و كوردی سومبلی یەكێتیی 
و  ئازاد  نیشتمانێكی  لەپێناوی  بێ  دروشمەكانمان  پێشەوەی  لە  و  بێ  نیشتمانی 
گەلێكی بەختیاردا، كە لە شوباتی 1944 لە )القاعدە( بڵاوی كردۆتەوە، لەوێ-
ئازادی كوردانو  پێناوی  )لە  بكات  ئازادی كردووە، كە خەبات  لە  داوای  فەهد- 
دیموكراتییەكانیان،  ئازادییە  بەدیهێنانی  لە  و  ئێراقدا  لە  نیشتمانیان  س��ەرداری 
لەپێناوی نان و ژیان لەپێناوی دۆستایەتی و برایەتی خۆویستانەی نێوان كورد و 
عەرەب و لەپێناوی ئێراقێكی ئازاد و دیموكرات گەلێكی ئازاد بوو لە هەژاری و 

كوێرەوەری و نەخۆشی)8(
ك��ردووە، بەڵام تەماشای ئەم  بریاردانی چارەنووس  )ئ��ازادی( باسی لە مافی 
ڕستە ئەدەبیانە بكەن، كە هیچ مانایەكی سیاسییان نییە و گەمارۆی )بڕیاردانی 
چارەنووسیان لەپیناوی ئازادیی كوردان و سەرداری نیشتمانیان...( چۆن؟ )لەپێناو 
ه��ەژاری و كوێرەوەری و  لە  بوو  ئازاد  ئازاد و دیموكراسی و گەلێكی  ئێراقێكی 
نەخۆشی(..)یەكێتیی نیشتمانی( و هەروەها ئەو داخوازییەی)زیان بە بەرژەوەندی 

عەرەب و كورد دەگەیەنێ(.
شەهید -فەهد- داوای ڕێكخراوێكی دیموكراتیخواز و جەماوەری كردووە لە گەلی 
كورد. ئەوەتا لە تشرینی دووەمی 1946 لە ڕۆرژنامەی )القاعدە( دەنووسێ : )ئەی 

هاوڵاتیانی هۆشمەند لە هەموو چینەكانی گەلی كورد، گەلەكەمان ئەمانەتێكە 
لە ئەستۆی ئێوەدا، ئەركەكان بەجێ بهێنن بەرامبەر ئەو گەلەی ئێوەی لێ بووە؟، 
بەرەو ئەو رێیانە بیبەن، كە ڕزگاری بكەن لەوبارە ناخۆشەی تیایەتی، رێكخراوی 
كورددا  گەلی  بارودۆخی  لەگەڵ  كە  بكەن،  دروست  شێوەیەك  بە  كوردی  گەلی 
بگونجێ. ڕێكخراوێ لە خزمەتی بەرژەوەندییەكانی ئەو گەلەدا بێ، ئێوە كاربكەن 

و لە حزبمانەوە هەموو پشتگیری و كۆمەكێ بەدەست دێنن.)9(
بكات  كورد  خەباتی  سەرقافلێتی  دەبێ  دیموكراتخوازە  جەماوەرییە  حیزبە  ئەم 
هاورێ  دوەمی 1945  تشرینی  لە  هەر  بڕیاردانی چارەنووس، چونكە  بۆ مافی 
-فەهد-وتوویە )مافی بڕیاردانی چارەنووسی هەر نەتەوەیەك یەكێكە لە ئامانج و 
مەبدەئە سەرەكییەكانی حزبە شیوعییەكانی گشت جیهان، لەوانەش حزبی شیوعی 
گشت  حزبی  جوتیارە،  و  كرێكار  )حزبی  عیراق  شیوعی  حزبی  حزبمان  عیراق، 
جەماوەری گەلەكەمانە، لەپێناوی بەرژەوەندی گشت جەماوەری گەلدا بۆ ئازادی 
گشت خەبات دەكات، بەمەش ڕێكخراوی دیموكراسیانەی پێویست بۆ گەلی كورد و 
جەماوەری ڕەنجدەرانی دابین دەكا: تابتوانن ڕای خۆیان لەمانەوە یان جیابوونەوەی 
ئارەزوومەندانە ڕابگەیەنن كاتێك، كە عیراق لە چنگی ئیستعمار ڕزگاری دەبێ، 
بەڵگەناكەی  لە  -ف��ەه��د-  ج��ۆرە  ب��ەم  گەلێ(  بۆ  گونجاو  بارودۆخێكی  لە  ی��ان 
دەكات،  نەتەوەییەكان(  كەمینە  یەكسانی  لە  باس  نیشتمانی(  ڕەسمی)میساقی 
وێجا بۆ سەرنجڕاكێشانی كۆمۆنیستە كوردەكان و بە شێوەیەكی)دوور بینانە)10( لە 
وتارێكدا باس لە مافەكانی بڕیاردانی چارنووس و تەنانەت )جیابوونەوە( ش دەكات. 
ئیتر سەرباری هەڵوێستی دوولایەنەی-فەهد- لە )میساق( و لە )وتارە( كە، ئەم 
)بڕیاردانی چارەنووسە(ی –فەهد- دەبێتە )كراسەكەی عوسمان( لێمان و هەمیشە 

پەنجەنومای دەخرێتە سەر!
ئێمە دوایی دەگەرێینەوە سەر سەرنجەكانی تری-فەهد-. ئێستا با لەوە گەڕێینو 
كام  كارەیە؟  ك��ردووە؟ چ  داوای  كە –فەهد-  ڕێكخراوە چییە  جۆرە  ئەو  بپرسین 
-فەهد- پێناسەی  ئەم  كوردستان  ڕامیاریی  مەیدانی  هەبووەكانی  ڕێكخراوە  لە 
ئەو  لەگەڵ  مامەڵەی  )حشع( چۆن  پراكتیكدا  مەیانی  لە  دەب��رێ؟  بەباڵادا  یان 

ڕێكخراوەدا كردووە؟

)هەڵوێست لە هیوا(
)گەلی كورد پێویستی بە حیزبی )كار( هەیە نەك حزبی)هیوا()12(

پێكەوەنانی  بۆ  كردبوو  بەرپای  حشع  سازدانەی  لەو  یەكێكە  دەستەواژەیە،  ئەم 
تاوەكو ڕێبەرایەتی  نیشتمانی...هتد(  )حیزبێكی كوردی دیموكراتی، جەماوەری، 
خەباتی گەلی كورد بكا لەو سەردەمەدا )سەردەمی چلەكان(، ئەو كاری سازدانە 
كردنی  كەون  و  شەن  و  لەسەر  ڕادەربرین  یەكەمیان  دەچ��وو.  بەڕێوە  شێوە  دوو  بە 
خەسڵەتە فیكری و چینایەتی و نیشتمانییەكانی ڕێكخراوە هەبووەكانی گۆڕەپانی 
خەبات لە كوردستاندا. دووهەمیشیان تەرحی)حشع( بۆ ئەو پارت و ڕێكخراوانە، 
شێوەدا)لە  هەرتەك  لە  ڕاپ��ەری��ون،  ئەركە  بەم  چلەكاندا  لە  نووسینەكانی)فەهد( 
هەڵسەنگاندن و لە تەرحی ئەڵتەرناتیفدا(. مرۆ ناتوانێ )تەماوێتی( و )ئاڵۆزی( 
ساڵی  پەنجا  لە  زێتر  لە  )میرات(  ئیتر  بكات.  فەرامۆش  بۆچوونەكانی)فەهد( 
داهاتوودا)حشع( هەڵسەنگاندنی بۆ ئاقاری بزاڤی كوردستان و ئەڵتەرناتیفی وی 
بزاڤەكە، لە بۆچوونی)شڵەژاو و ترسئامێز( و )نە شیش بسووتێ نە  بۆ قەیرانی 
تێنەگەیشتووم )فەهد( چی  ئێستا  تا  ئەز  ناخاتەڕوو،  تر  بەولاوە هیچی  كەباب( 
ویستووە؟ چی ڕێكخراوێكی بۆ كورد بەڕەوا بینیوە، یەكێ لە ڕێكخراوە هەبووەكانی 
گۆرەپانی كوردستان )حزبی هیوا(یە .. خودی ئەو دەستەواژەی سەرەوە )گەلی 
كورد پێویستی بە حزبی كارە، نەك حیزبی هیوا( ڕاستەوخۆ توانجێكە لە حیزبی 
)هیوا( گیراوە. لە شوێنێكی تر لە كاتی تریشدا حشع حیزبی )هیوا(ی بە نموونەی 
حیزبی بودەڵە و هیچ لەبارا نەبوو هێناوەتەوە، گەلی كوردی )تەمبێ( كردووە، كە 
هیوا ئەو حیزبە نییە لە سانسۆری )حشع( دەربازی بێ و ناسنامەی نیشتمانی پێ 

ببەخشرێ، دە سەیركەن:
پارتایەتی  ڕێكخراوێكی  هیچ  ئێراقدا  كوردستانی  هەموو  لە  وەختێكدا  )..لە 
ڕامیاری دیموكراتی نەبوو، بگرە زۆربەی گەنجە كوردەكان بە پارتی ناسیونالیستی 
كۆڵۆنیالیزمەوە  بە  لێكراویان  پەیوەندی گومان  كە  هەڵخەڵەتێنرابوون،  كۆنەپەرست 

هەبوو، وەكو حیزبی هیوا)13(.
یان )فەهد( لە وتاری بەنێو: )ئەوانەی ئەمرۆ بەنێوی گەلی كوردەوە ڕێبەرایەتی 
ناشتوانن هێزی  ناگەن و  لە میللەت  نابەستن، چونكە  بە میللەت  دەكەن.. پشت 

ڕاستەقینەی هەست پێ بكەن، هەر بە زۆری ئەوان ڕێبەرایەتیكیان ناوێ لە ڕێگای 
میللەتەوە بۆیان بێ، چونكە بەپێی مەزندەیان، مەترسی دەخاتە سەر بەرژەوەندییە 
بەرژەوەندییەكانی  بە  بەرژەوەندییان  كە  گەیشتنیان،  لێك  پەتی  و  چینایەتییەكان 
كۆڵۆنیالیزمەوە دەبەستێ، دەپسێنێ. ئەم ڕێبەرایەتیانە نوێنەرایەتی بزاڤی كوردی 
ناكەن، بونیشی هۆی وەپاشكەوتنی  ناكەن، نوێنەرایەتی بەرژەوەندی گەلی كورد 

بزاڤی كوردی و ڕێگری ڕەگەزی هشیاری بوو لەم بزاڤەدا)14(.
زۆری ئەو سەرچاوانەی كە لە هیوا دواون، خراپیان هەڵسەنگاندووە، بیرەوەرییەكانی 
مامۆستا )صالح حەیدەری(، لە پاڵ ئەوەی بۆچوونی ئەو دەردەبرن، لە هەمان كاتدا 
كۆكراوی ئەو هەڵسەنگاندنەشی تێدایە، كە دامەزرێنەرانی هیواو سیاسەتمەداران و 
مێژوونووسان لەسەر هیوا یاداشتیان كردووە، ئەو سەرچاوانە سروشتی)هیوا(مان بۆ 

دیاری دەكەن كە:
1- سەرۆكی حیزب )ڕەفیق حلمی(.. بە ڕێبەری باڵا دانرابوو.)خاوەن بیرێكی 
بە مەبەستی  ئینگلیز  دەگەڵ  بووە  هاریكاری  لە لایەنگرانی  بووە،  پارێزگارخواز 
دەستگیركردنی هەندێ دەسكەوتی نەتەوەیی، بەڵام لەپاشاندا دەستی بە گۆران كرد 

بەرەو ئاقاری پێشكەوتنخوازی( ئەمە ئاخاوتنی مامۆستا -صالح حەیدەری-یە.
2- گۆڤاری گەلاوێژ زەمینەخۆشكەری دامەزراندنی هیوا بووە. ئەو گۆڤارەش 
چەندین وتاری دژ بە فاشیزم بڵاكردۆتەوە، هەروەكو ڕۆژنامەی خەبات لە ژمارەی 
كە )گەلاوێژ( )خزمەتێكی  ك��ردووە،  ئەوە  بۆ  ئاماژەی  308 ڕۆژی 8\9\1960 
زۆر گەورەی كردووە لە بواری پووچەڵكردنەوەی پڕوپاگەندە فاشیە-هیتلەرییەكان 
لە كوردستان و كارتێكردنیان لە میللەتی كورد بە چەشنێك هەر بە ڕاستی بووبووە 
هێزە  و  ڕێبەران  و  سەركردە  هەموو  بۆ  ڕاستەقینە  پێشكەوتنخوازی  زمانحاڵی 
پێشكەوتنخوازەكان لە بزاڤی نەتەوایەتی ڕزگاریخوازی میللەتی كورد لە ئێراقدا)16(.
3- حیزبی هیوا حزبێكی نەتەوەیی بووە، ئامانجی جێكردنی دەوڵەتێكی كوردی 
بووە لە داهاتووی دووردا..)لە ئەنجامی تێكۆشانی فراوانی )حزبی هیوا( ناوبانگ 
و دەنگی لە هەموو كوردستانی عێراق وە زۆر بە زوویی نیشتمانپەروەر و خوێندەوار و 
ئەفسەر و پیاوە ناسراو و سیاسییەكانی دڵسۆزی كورد لە دەوری ئاڵای كۆبوونەوە. 
و  هەزار  گەیشتە  ئەندامانی  ژم��ارەی  دامەزراندنی  لە  كەم  زۆر  ماوەیەكی  پاش 

پێنج سەد ئەندام، كە بەشی هەرە زۆریان ئەفسەر و نائب و سەرباز و خوێندەوار و 
رەوشنبیران بوون لە محامی و دكتۆر و مامۆستا و قوتابی، وە ژمارەیەكی یەكجار 
زۆری  هەرە  بەشی  بڵێین  ئەتوانین  بگرە  هەبوو،  لایەنگیر  و  لە دۆست  زۆریشیان 
میللەتی كورد لە عێراقدا باوەریان بە تێكۆشان و هەنگاوەكانی ئەهێنا و ئامادەبوون 
لەپێناو گەیشتنی بە ئامانجەكانی بێ  سێ  و دوو فیداكاری و خۆبەخت كردنێكی 
تەواو بنوێنن. نەك هەر لە كوردستانی عێراقدا، بەڵكو لە كوردستانی ئێران و توركیاو 
بزوتنەوەی  ئاراستەكردنی  و  پێناو رێكخستن  لە  نا،  پیرۆزی  سوریەشدا هەنگاوی 

كوردایەتی یاندا()17(
ناڕۆشن  چینایەتی  ناسنامەی  كە  دیموكراتی،  تری  حزبێكی  هەر  وەك��و   -4
ڕاست(  و  هاتبوو، )چەپ  پێك  دووباڵ  لە  )هیوا(  ماركسیزمانە(  )بەتێزی  بێ، 
هەمیشە ئەم دووباڵە لە ململانێ دابوون، باڵی )چەپ( نیازی بووە )هیوا( بە لای 
بلۆكی سۆشیالیستی دابشكێنێ و پەیوەندییەكی بەتینیان هەبووە لەگەڵ )یەكێتی 
تێكۆشین()18( باڵی ڕاستیش بە لای ڕۆژئاوا و ئینگلیزدا شكاوەتەوە )پێكهاتووی 
دوژمنایەتی  دەرەكیو  كارتێكردنە  و  ناوخۆییەكانی  ناكۆكیە  و  حیزبەكە  چینایەتی 
خوازەكان و دۆخە ناوخۆیی و جیهانیەكان... ئەوانە پەلەیان لە تەقینەەوە خەملاندن و 

ئاشكراكردنی ئەو ناكۆكیانە كرد)19( ناكۆكی لەناو هیوا لەسەر ئەوە بوو:
- بەچی ڕێبازێك خەباتی كوردایەتی ئاڕاستە بكرێت و كام جەمسەر پاڵپشتی 

كورد بێ؟
- ئایا پشتگیری ڕاپەرینی بارزان -1943- بكرێت یان نا؟ ئەو پشتگیرییە نهێنی 

بێت یان ئاشكرا؟
لە  سیاسی  ڕۆژم��ێ��ری  لە  )ه��ی��وا(  لاپ���ەرەی  هەموی  ئ��ەوان��ە  دەرەنجامی   -5

كوردستاندا پێچرایەوە..
)هیوا( وەكو حزبێكی ناسیونال. لەنێو ڕێكخستنەكانی خۆیدا ژمارەیەكی زۆری 
لە )ئەفسەر و رۆشنبیران و خوێندەواری پێشكەوتووی كورد()20(ی كۆ كردبۆوەوە. 
بۆ ئەو كاتەی )كوردستان( تاڕادەیەك ڕێكخراوێكی مودرین بوو. حزبێك كاسبكارانو 
سەرۆك عەشیرەتە كوردەكانی لە خۆی كۆكردبوەوە، حزبێك كە ئیتر هەوڵی بورژواو 
هوردەبورژوای كوردی دەخاتەڕوو بۆ ڕابەرایەتیكردنی بزاڤی داواكارییەكانی كورد لە 

حكومەتی مەركەزی. دەكرێ ڕاپەرینی ساڵی 1930ی بەردەركی سەرا لە سلێمانی، 
بن  باشووری كوردستان )كوردستانی  لە  بۆ سەربەخۆیی  بزانین  ڕاپەرینی  دوا  بە 
كرد،  لە كەمی  داواكارییەكانی ڕووی  و  كورد  بزاڤی  لەوێوە  ئیتر  ئێراق(  دەستی 
نەتەوایەتیەك -ڕاپەرینی  تەسكی مافە سەرەتاییەكانی هەر كەمینە  قاڵبی  چووە 
1930 كە دوایین ڕاپەرینی سەربەخۆییە، لە هەمان كاتدا سەرەتای گواستنەوەی 
خەبات بوو لە گوندەوە بۆ شار.. ئیتر )حیزبی هیوا( بەرهەمی ئەو گواستنەوەیە.. 
كۆكراوەی ئەو تەقەلایانە كە خەباتی بورژوای كوردی بۆ ڕابەرێتیكردنی )بزاڤی 
كورد( پیشان دەدا، بزاڤی داواكاری ڕیفۆرمیستانە، نەك ڕادیكالیانە و هێنانەئارای 
)خوانەخواستە(  نەبووە  مەبەستی  )حشع(  كوردستان.  سەربەخۆیی  پڕۆگرامی 
خۆی  واب��ووە  پێی  چونكە  بوون،  بێتە  كوردستانی  لینیزمی  ماركسیزم-  حزبێكی 
دەتوانێ لە ئاستی )ئێراق( و )كوردستان( بەو ئەركە ڕابگا. هەرچەندی دەكەین 
بۆ  ترمان  زێتر هیچی  لە حزبێكی )بورژوا-دیموكراتی(  دا  پێناسەی )فەهد(  لە 
ساغ نابێتەوە. كەواتە )هیوا( یان )ڕزگاری( یان )پارتی( سێكچی ئەو )حیزبە(یە، 
كە فەهد داوای كردوە. حزبێكی دیموكراتی كوردی كە ڕابەرایەتی بزاڤەكە بكات، 
ئیدی كە حزب ماركسی نەبوو، هەر بەتێزی ماركسیزمانە دیارە بورژوازییە، ئیدی 
بەرنامە  كە  لەكاتێكدا  نەبێ؟  ڕیفۆرمیست  كە  نەبوو، چۆنە  ب��ورژوازی  كە حزب 
سەربەخۆیی  و  مەركەزی  حكوومەتی  لە  بێ  داواكارییەك  چەند  هەنوكەیەكەی 
كوردستان وەكو )هیوا(یەك بێ لەلای، نەك ئەرك و )كار(ی ئەمرۆ.. ئیتر چۆن 
نیشتمانێكی  و  )ئێراق(  ئیمپریالیزم  بە  وابەستەش  لە وڵاتێكی  حزبی )كار( بێ؟ 

پاشكۆی وابەستەی ئیمپریالیزم )كوردستانی بن دەستی ئێراق(... 
لە وڵاتێكی ئاوەهادا حیزبی بورژوازی چۆن نیشتمانی دەبێ و سەركردایەتی بزاڤی 
دیموكراتی میللەتێكی پێ دەكرێ؟ چۆن ئەو حیزبە )پشی پشی( و مامەحەمەیی 
بۆ بورژوازی عەرەبی دەسەڵاتدار لە عێراق ناكا؟ كە بۆرژوای دەسەڵاتداری عەرەبی 
لە ئێراق دەسكەلای)ئینگلیز( بێ، چۆنە كە حیزبی )هیوا( لە ڕێگای سەركردەی 
حیزبەوە پەیوەندی بە ئینگلیزەوە ناكا، هەر بە حوكمی بونیادی چینایەتی خۆی و 

حیزبەكەی)21(.
تێدەگەین كە  كاتە  ئەو  دەكرد؟  ئێراقی  وەختە كێ حوكمی  ئەو  بپرسین  ئەگەر 

حكومەتی  لە  داوا  ئ��ەوەی  جێگای  لە  گرتوە،  ك��ات  و  س��ات  لە  ڕێ��زی  )هیوا( 
مەركەزی بكات، داوای لە ئاغاكانی حكومەتی مەركەزی كردووە. ئێمە داكۆكی 
لە )هیوا( ناكەین، چونكە )هیوا( هەرگیز لە میژوودا داوای لێ نەكردووین كە 
پێی بڵێین حزبێكی )ماركسی عەیار تەواو(! بەڵكو ئەو نیازی بووە وەكو )حیزبی 
دەڵێین  بەڵام  ناكەین،  )هیوا(  لە  داكۆكی  ئێمە  بدات،  پیشان  خۆی  كوردایەتی( 
بگرە  بوون!  تر؟  )چینایەتی(  لەو  هاتوون  ئەو  دوای  ڕێكخراوانەی  و  حیزب  ئەو 
هەمان دەستەی )حزبی هیوا( بوون، كە خۆیان لەناو ڕێكخراوەكانی پاش )هیوا( 
بینیوەتەوە )شۆرش، ڕزگاری، پارتی( ئێمە هیچ لەوانە ناكەین، بەڵكو دەڵێین ئەو 
حیزبەی )فەهد( بە باشی دەزانی هەر هەمان بونیادی چینایەتی حیزبی )هیوا( 
دەبێت. لە )هیوا( چەپی و ڕاستی هەبووە، دۆستی ئینگلیزی و دۆستی سوفیەت 
هەبووە، ئاغا و كاسبكار و بازرگان و جوتیار.. ئەم دیاردەی چیشتی )مجیۆرە( 
لە حیزبەكانی تریش تاودانەوەی هەبووە. ململانێی چەپ و ڕاست بەردەوام بووە. 
لەوەو پاشی خەباتی سیاسی لە كوردستان )لە هیوا واوەتر( گەواهی ململانێی كۆن 

و تازەن!!
رەنگە هەر خورسكانە)فەهد( و )حشع( میزاجیان دەگەڵ هیوا وێك نەهاتبێتەوە، 
دەنا هەر بە پێوەدانگی پێناسەكەی خۆیان هیچ پاكانەیەك بۆ ڕەتكردنەوەی )هیوا( 
نییە، وێجا بابزانین چی بە )شۆرش( و )رزگاری( و پاشان پارتی دەڵێن؟ چۆنیان 

مامەڵە دەگەڵ دەكەن؟

دۆرزی كوردستان لە دیدی كۆمۆنیستی ئێراقەوە

لە پایزی 1944دا كۆمۆنیستە عەرەبەكانی -وحدة النضال- چەند دانیشتنێك 
لەگەڵ گرووپی شەهید -فەهد- )القاعدة( ساز دەكەن، پاشان بێ مەرج دەگەرێنەوە 
ناو )القاعدة(، هەرچی كۆمۆنیستە كوردەكانی- یەكێتی تێكۆشینە- ئەوانە پێیان 
باش بوو كە ڕێكخراوەكانی خۆیان بپارێزن، تاوەكو تایبەتمەندییەكانی كوردستان 
لەبەرچاو بگرێ، بەڵام فەهد قایل نەبوو، پێیوتن )ئێوە بەشێكن لە گشت واتا 
)ڕێكخراوی تێكۆشین( مادەمەكی گشت خۆی هەڵوەشاندەوە بێ مەرج وكوسپ، 
حیزبن،  بە  سەر  ئێوە  ئەوەیە  كێشەكە  كەوابێ  گشتە،  پاشكۆی  لق  مادەمەكی 
بێ مەرج و كوسپ وەكو تاكەكەس)1( بۆیە وەفدی یەكێتی تێكۆشین: )صالح 
حەیدەری-نافع یونس- عەلی عبدلله( حزبی شیوعی لە كوردستانی ئێراق پێك 
بانگەشەی  و  حیزبەكە  ئۆرگانی  نێوی  ناسرا.  شۆرش  بە  پاشان  )كە  دەهێنێ 
كوردستان  خەڵكی  گوێی  بە  ڕزگاریخواز  ج��ەم��اوەری  حزبێكی  دامەزراندنی 
دەدات، لەمەڕ خۆ دامەزراندنی حیزبی شۆرش بەهەشتی نوری شاوێس دەبێژێ: 
)لە ڕاستیدا هۆی دامەزراندنی حیزبی شۆرش، پەیماننامەی نیشتمانی حزبی 

شیوعی ئێراق بووە، كە كوردی ئێراقی بە كەمینە دادەنێ(.)2(
لێ مامۆستا )صالح حەیدەری( دەڵێ:

ئێمە  چونكە  ئێراق،  كوردستانی  لە  شیوعی  حزبی  نێونا  )ڕێكخراوەكەمان 
باوەرمان بە پێویستی بوونی دوو حزبی شیوعی كوردی و عەرەبی نەبوو لەیەك 
وڵاتدا، بەڵكو بنەڕەتی ناوەكە جیاكردنەوەی ڕێكخراوی كۆمۆنیستمانە لە حزبی 
شیوعی ئێراق، بە هۆی كێشمەكیشمان لەسەر پێویستی بەخشینی سەربەخۆیی بۆ 
ڕێكخستنەكانی كۆمۆنێستی لە كوردستانی ئێراقدا، تاوەكو قەوارەیەكی تایبەتی 
خۆی هەبێ لەنێو قەوارەی گشتی دا، ئەم كارەمان بە كاتی زانی كە كۆتایی 

پێ دێت، وەختێ كۆمیتەی ناوەندی بریار لەسەر بۆچونەكەمان دەدات، یەكێتی 
دەگەرێتەوە بۆ حزب لەسەر بنەمایەكی یەكگرتنی ئارەزوومەندانە()3(.

كەوابێ )شۆرش( خۆی وەكو ڕێكخراوێكی ماركسیستی- لینینستی كوردستانی 
ئەزموونێكی  وەكو  كوردستانییەكان  چەپە  لە  زۆر  هەرچەندە  نەكردبۆوەوە،  ساغ 
بەخۆ  مێژووییەكەی  هەڵە  سەر  دەكەنە  جەغت  و  دەكەن  بۆ  ئاماژەی  مێژووی 

تواندنەوەی لەنێو )حشع( و )پارتی(، كە لە دۆخی دروستبووندا بوو)4(.
بەرەیەكی  ڕابەرایەتی  كە  كۆمۆنیستی،  حزبێكی  دامەزراندنی  مەسەلەی 
و  بوون  بێنێتە  جوتیاران  و  كرێكاران  هاوپەیمانێتی  بتوانێت  و  بكات  نیشتمانی 
بەرەیە مۆدێلێكە لە  بورژوای بچووك و بورژوای نیشتمانپەروەر لە دەوری ئەو 
شۆرشی چینەوە داهاتو پاشان پەڕیەوە بۆ )كوریا( )فیتنام( ..هتد. و سەركەوتنی 
لەوێ بەدەستهێنا. ئیتر وەكو لەمەولا دەبینین، تێكڕای گەلانی جیهانی سێیەم بۆ 
خەباتی ڕزگاری نیشتمانی خۆیان دژ بە كولۆنیالیزم و ئیمپریالیزم ئەو مۆدێلە 
ئەو  نەگونجاندنی  و  لەسەر گونجاندن  ئێمە هەڵبەت  دەكەن،  پەیڕەو  ئامادەكراوە 
مۆدێلە بە تێكڕای گەلان بە كەلی كوردیشەوە دەئاخفین چی لە سەردەمی خۆی، 
و  ئەمریكا  )هەژموونی  جەمسەری  یەك  جیهانی  ئەمرۆی  سەردەمی  لە  چی 
ڕژێمی نوێی جیهانی( ئەوەی ئێستا پەیوەستە بە باسی )شۆرش(وە ئەوەیە، كە 
ئەو حیزبە لە ناوچەكەدا لە ڕووی مێژووییەوە یەكێ بووە لەو حیزبە پێشرەوانەی بە 
زووی ڕەنگدانەوەی)شۆڕشی چین(و تێزەكانی ئەو شۆرشەی تێدا دەركەوتووە )لە 
نیوەی یەكەمی چلەكان، كە هێشتا ململانێی نێوان سوڤیت-چین لەئارادا نەبوو.(
مامۆستا )صالح حەیدەری( ئاماژە بۆ ئەوە دەكات، كە ئەوان ویستویانە كەڵك 
لە ئەزموونی شۆرشی چین وەرگرن، واتا هەمان ڕۆڵ كە كۆمۆنیستەكانی چین 
لە كۆمنتانغ گێڕایان)5( ئێ خۆ كومونیستەكانی چین كاتێ زانیان ئیتر ناتوانن 
لەناو )كومنتانغ( ڕێكخستنی تایبەتی خۆیان بپارێزن، لەو كاتەدا بێ گوێدان بە 
ئەو  یەكێتیی شورەوی )سەنتەری كۆمۆنیزمی جیهانی  ئارەزووی )ستالین( و 
وەختە( بە پێویستی مانەوەیان و خۆ تواندنەوەیان لەنێو كومنتانغ، بەڵێ بێ ئەوە، 
هەرچی  چین،  شۆرشی  ئاڕاستەكردنی  كەوتنە  بوێرانە  چین  كۆمۆنیستەكانی 
حزبی شۆرشە ئەوە پاش پێكهێنانی )رزگاری( وەكو )بەرەیەكی نیشتمانی( و 

و  دەنگ  شۆرش  ئەوەی  پاش  شۆرشەوە،  لەلایەن  بەرەیە  ئەو  ڕێبەرایەتیكردنی 
دووانەی  لە  دەبوایە  ئیتر  پەیداكرد، كەوتە دۆخێك كە  لە كوردستان  سەدایەكی 
حزبی بورژوای كوردی و حزبی ماركسیستی ئێراقی یەكیكیان هەڵبژێرێ! بۆیە 
هەندێكیان دەچنە ڕیزی پارتی تازە دامەزراو، بە مەرجەكانی نوێنەری)بارزانی 

نەمر( و هەندێكیان دەچنە ڕیزی )حشع(وە، 
جەماوەری  حزبی  لەمەڕ  خ��ۆی  بانگەوازی  -فەهد-  شەهید  ئ��ەوەی  پێش 
دیموكراتی كوردی بڵاوبكاتەوە، پێش ئەو بانگەوازە، شۆرش كەوتە كاركردن بۆ 
دەست  بە  سەركردایەتییەكەی  كە  دیموكراتی،  جەماوەری  حزبێكی  دامەراندنی 
ماركسیستەكانی حزبی شۆرشەوە بێ، چونكە بینیمان كە هەموو دۆخە خودی و 
بابەتیەكان لەبارە بۆمان تا دایمەزرێنین و هزرەكە بێنینە پانتایی بوونەوە، ئاوەها 
دوماهیا سالا  لە  كورد  پارتی ڕزگ��اری  دامەزراندنی  بۆ  كرا  هەوڵ و كۆشش 

1944 و بەرایی یا سالا 1945()6(.
ئەم بانگەوای شەهید -فەهد- لە نیسانی 1945 لە پای چی؟ ئەوەتا شۆرش 
لە  حزبە  ئەو  هەر  پاشان  دام��ەزرا،  كوردستان  لە  ماركسیستی  پارتێكی  وەك��و 
شەهید- )پێش  ك��ردووە  ك��وردی  جەماوەری  حزبێكی  داوای  1945دا  سەرەتای 
فەهد( ئەو حیزبە ڕزگاری بووە، وەكو )بەرەی بەرخودان لە فەڕەنسا و بەرەی 
ئەیام لە یونان و بەرەی ڕزگاریخوازی وڵات لە یۆگۆسلافیا(.. ڕزگاری لەلایەن 
حزبی شۆرشی ماركسیستەوە ئاڕاستە كراوە، وەكو )هیوا( كۆنەپەرست نەبووە!! 

ئیتر بانگەشەی نیسانی 1945 چی دەگەیەنێ؟.!
1- خۆ ناشێ شەهید -فەهد- ئاگاداری دامەزراندنی ڕزگاری نەبوو بێ؟.. 

بە گەواهی ئەوەی پاش دامەزراندنی )حشع( هەڵوێستی خۆی هەبووە.
2- ئەگەر حزبی شۆڕش وەكو حزبێكی ماركسیستی - لینینستی كورستانی 
لە ڕوانگەی ماركسیزمەوە ئاخافتن لە سەر ڕەوایی و ناڕەوایی هەڵبگرێ، )كە 
ڕەواشە( بەو بۆچوونە، كە نابێ دوو حزبی كۆمۆنیست لە سنوری جوگرافی یەك 
وڵات هەبێ- ئەگەر ئەو باسە سەبارەت بە )شۆرش( جێگەی گفتوگۆ و مشتومڕ 
حزبێكی  -فەهد-بۆ  شەهید  پێناسەكەی  ب��ووە  حزبێك  ڕزگ��اری  خۆ  ئ��ەوە  بێ، 
جەماوەری كوردی دەیگرێتەوە.. ئەی ئیتر بۆ شەهید -فەهد- بوونی فەراموش 

دەكات و لە نیسانی 1945 بانگەشەی حزبێكی تر بڵاو دەكاتەوە؟
3- نە، دیارە شەهید -فەهد- حزبێكی ویستوە، كە پابەندی ڕامیاریی )حشع( 
دامەزراندنی  كوردستاندا...  لە  )حشع(  بۆ  بێ  دیموكراتی  بیچمێكی  كە  بێ، 
و  كۆلۆنیالیزم  پیلانەكانی  ژێرپێخستنی  لەپێناو  بخەپتن  كورد  ڕزگاری  پارتی 
نیشان  مان  )ڕزگ��اری(  دامەزرندنی  مەبەستی  بەیاننامەیە  لەو  كۆنەپەرستی( 
دەدات )نەتەوەی كوردی دابەشكراو بە پێی پلان و تەماع كاریەكانی كۆلۆنیالیزم 
كوردستانی  ئازادكردنی  و  چارەنووس  بریاردانی  لەپێناو  بخەبتێ  كە  لەسەرێتی 
و  ئینگلیزی  كۆلۆنیالیزمی  كلكی  بڕینی  و  ڕامالین  ب��ە  ئ��ەوی��ش  گ���ەورە، 
خزمەتكارانی، بە بەركارهێنانی هێزێكی )ڕێكخراو( و )تەدبیركەر( لەنێو كۆی 
ناوچە كوردییەكان، یەكگرتووبێ تەواوی یەكگرتن لەنێو خۆیاندا، لەم ڕۆژانەش 
كوردیە  كۆمیتە  لە كۆی  كورد  ڕزگ��اری  بەنێوی  بوون.  هاتە  هەمووان  پارتی 
ئێراقیە گچكەكان، بەهی كۆششەكانی پارتی كۆمۆنیستی لە كوردستانی ئێراقدا 

دەگەل نیشتمان پەروەرانی تر.
هاریكارییەكی  كۆمۆنیست)9(  پارتی  خۆی  ق��ەوارەی  پاراستنی  لەگەڵ  هەر 

تەواویان دەكات بۆ گەیشتن بە نیازە هەنوكەییەكان)10(.
سیمای نیشتمانی و بەرەیی و بەرفراوانی بەرنامەی حزبی ڕزگاری لە خودی 
ئەو بەیاننامەیە دەردەكەوێ، كە جارلێدانی هاتنە مەیدانی )ڕزگاری(یە.. ئەمە 
دەقی بەیاننامەكەیە )بەیاننامەی نیشتمانی پارتی ڕزگاری كورد كە لە دەستەی 

دامەزرێنەری پارتەوە دەرچووە(.
یەكەم: ئارمانجی باڵامان، ڕزگاری و یەكگرتنەوەی كوردستانی مەزنە، وە 
بەپێی ئەوەی مەڵبەندی پارت لە كوردستانی ئێراقە، بۆیە ئێمە كۆشش دەكەین 
لەپێناو ڕزگاركردنی ئێراق لە پێگەی كۆلۆنیالیزم و حكومەتە كۆنە پارێزەكان، 
كە تا ئێستا مەزنترین تەگەرەن،كە ڕێگا لە پێشنەچوونی كوردەكانی ئێراق دەگرن 

بۆ گەیشتن بە مەبەستی هەرە گەورە، ئازادی و مافی بریاردانی چارەنووس.
دووەم: كۆششكردن بۆ دەسگیركردنی سەربەخۆبونی بەرێوەبردن بۆ كوردستانی 

ئێراق، كە ئەویش وەك هەنگاوێكی گەورەیە بۆ بڕیاردانی چارەنووسی كوردان.
سێیەم: كۆششكردن بۆ داماڵینی هەمە جۆرەكانی چەوساندنەوە و جیاوازی 

نەتەوەیی، كە كوردان و كەمینەكانی تر دەگرێتەوە.
و  پارتی  لەگەڵ  پەیوەندی  بەهێزكردنی  و  دیتنەوە  بۆ  كۆششكردن  چ��وارەم: 
تا  كۆششەكان  هەموو  یەكخستنی  بۆ  ئێراق  دەرەوەی  لە  كوردییەكان  مەڵبەندە 

گەیشتن بە ئامانجی باڵا)مافی بریاردانی چارەنووس و ڕزگاری(.
و  ڕام��ی��اری  كێشە  ه��ەم��وو  گشتی  ڕیفۆرمێكی  ب��ۆ  پێنجەم:كۆششكردن 
كۆمەڵایەتی و ئابووری و ڕۆشنبیرییەكان بە دەستەبەركردنی مافە دیموكراتیەكانو 
و  زان��ی��اری  پەخشكردنی  و  پیشەسازی  و  كشتوكاڵی  ئاستی  ب��ەرزك��ردن��ەوەی 

بوژاندنەوەی مێژووی ویژەی كوردی.
لە هەموو خوێندنگا و  بەكارهێنانی زمانی كوردی  بەگشتیكردنی  شەشەم: 

ئۆفیسەكانی ناوچە كوردییەكان.
نەتەوەكان.بە  هەموو  بۆ  كورد  كێشەی  بۆ ڕۆشنكردنەوەی  كاركردن  حەوتەم: 

تایبەتی نەتەوەكانی ڕۆژهەڵاتی ناوەڕاست.
هەشتەم: كاركردن بۆ پەیوەندی بەستن و هاوكۆمەكی لەگەڵ حزب و ڕێكخراوە 

دیموكراسییەكان.
نۆیەم: كاركردن بۆ پیكەوەنانی پەیوەندی ڕامیاری دەگەل وڵاتە دیموكراتییەكان 
بۆ بەرهەڵستیكردنی پیلانەكانی كۆلۆنیالیزم و كۆنەپارێزان و)بەكرێگیراوانیان(، 
بەرهەڵستیكردنی  و  ئابادن(  بەیاننامەی)سەعد  زیندووكردنەوەی  هەوڵی  لە  كە 
ئازادییە  بەربەستی  كە  پارێزییەكان،  كۆنە  و  كۆلۆنیالیزمی  فراكسیۆنە  هەموو 

گشتییەكانن و ئازادی كوردان بە شێوەیەكی تایبەتی)11(.
)ڕێكخراوی  بوونی  مەسەلەی  لەسەر  )ش��ۆرش(  گوتمان  وەك��و  ئەگەرچی 
ماركسیستی( هێشتا خۆی ساغ نەكردبوەوە، بەڵام بە تێڕوانین لە ئارمانجی شۆرشو 
بەیاننامەی ڕزگاری دەتوانین تێبگەین، كە شۆرش وەكو پێشڕەو ئاڕاستەكردنی 
لەسەر  دەدەن��ێ  سەرەتایمان  وێنەیەكی  ئ��ەوەوە،  لەلایەن  بەرەیەك  وەكو  ڕزگ��اری 
هەرەمی ڕیزبەستنی چینایەتی لە بزاڤی ڕزگاریی كوردستاندا..)سەرەتاتكێی( 
هەوڵدانێكە، كە خەباتی چینایەتی و نیشتمانی پێكەوە گرێ بدات .. مەبەستمانە 
لەمەودوا باسەكەمان بەرەو ئاقارێ ببەین، كە لەو هەوڵدانە بپێچێتەوە لە ڕەوتی 
كرێكاران،  پارتی  زەحمەتكیشان،  كۆمەڵەی  ڕەنجەران،  )كۆمەڵەی  بزاڤەدا  ئەو 



227

حزبی زەحمەتكێشان، تێكۆشانی ڕەنجدەران، مەسەلەی كوردستانییەكانی حشع..( 
و ئەزموونی گەلانی تر لەو بارەیەوە.

لە هێڵە گشتییەكاندا )شۆرش( بەرنامەی هێندەی بەرنامەی )حشع( ڕادیكالی 
بووە )شۆرش بۆ كوردستان و حشع لە ئاستی ئێراق( ئەو بە دووی هاوخەباتی 
لە  كۆلۆنیالیزم  ڕامالینی  هاوبەش،  ئامانجێكی  بۆ  گ��ەڕاوە  دا  عەرەب  كوردو 
ئێراق كە باشووری كوردستان بە ڕەسمی بەشێك بووە لێی، بەڵام شۆرش و بەرە 
فراوانەكەی ڕزگاری بە ڕزگاریی ئێراقەوە نەوەستاون، بەڵكو وەكو ئامانجێك لە 
و  ستراتیژییە )شۆرش(  ئامانجە  ئەم  گ��ەورەدا،  كوردستانی  ڕزگاریی  ڕێگای 
)ڕزگاری(ی لە )حشع( جیادەكردەوە. بەم مانایە هەڵوێستی ئینترناسیونالیستی 
ش��ۆڕش و ڕزگ��اری دی��ارب��ووە، هاوخەباتی ك��ورد و ع��ەرەب، لەنێو بزووتنەوەی 
پارتێكی  و  )ڕێكخراو(  هەر  لە  زێتر  دا، شۆرش  ئێراقی  نیشتمانی  دیموكراتی 
ئاڕاستەی  خەرەوەیەك  بیر  ڕزگاری  گرتووە.  لەبەرچاو  هاوخەباتی)حشع(ی  تر 
كولونیالیزمی  دژی  میسر  گەلی  خەباتی  تێیدا  دەكات،  )میسر(  لێپرسراوانی 
ئینگلیزی پیرۆز دەكات و ئاماژە بۆ خۆپیشاندانەكانی بەغدا دەكات، كە رۆڵەكانی 

گەلی كورد كاریگەرانە بەشداریان كردووە)12(. 
ئەمە هەڵوێستی شۆرش و ڕزگاری بووە، بەڵام چی بە شۆڕش و ڕزگاری 
كرا، لەلایەك دەرەبەگی كوردی وەكو ئەڵتەرناتیڤێك لێی دەترسا و پڕوپاگەندەی 
)كۆمۆنیزم( و )كافری( دەخستە پاڵ شۆرش، لەلایەكی تر )حشع( وەكو )هەوێ(
ڕەت  ڕزگاری  بوونی  )شۆرش(ی-دەكرد،  سەیری  كوردستاندا  لە  خۆی  یەكی 
دەكردەوە، بەوەی پاش دروست بوونی )واتە دروست بوونی ڕزگاری( لە نیسانی 

1945 داخوازی حزبێكی جەماوەری كوردی بەرز دەكاتەوە. 
بڵاودەكاتەوە  بەیاننامەیەك  -حشع-  بارزانەوە 1945  بۆنەی شۆرشی  بە  هەر 
)نیازمانە قسە لەسەر ئەو بەیاننامەیەش بكەین( لەو بەیاننامەیەدا، لەپاڵ ئەوەی 
سەركوتی بیری ڕەت دەكاتەوە .. لەپاڵ ئەوەش، هەر لە مەیانی ئەو بۆنەیەدا 

چەند قسەیەكی)خۆش( بە شۆرش و ڕزگاری دەڵێ)13(
لە شوێنێكدا )حشع( لەسەر شۆرش ئەم دەربرینانە تۆمار دەكات:

)دەستەیەك كەسی ئاژاوەچی، بەیاننامەیەكیان بەناوی حزبی شیوعی كوردەوە 

حزبی  بەناوی  ئەیانەوێ  ئەوانەی  ئاشكرایە،  و  ڕوون  شتێكی  بڵاوكردۆتەوە، 
لە سێ   شۆرشگێرانە  بزوتنەوەی  پارچەی  سەركردایەتی سێ  ك��وردەوە  شیوعی 
مەملەكەتدا كۆبكەنەوە، پاش ئەوەی هەوڵ ئەدەن هەریەك لەو پارچانە لە بزوتنەوە 
نیشتمانییە شۆرشگێرییەكەی ووڵاتی خۆی جودا بكەنەوە. لە ڕاستی دا ئەمانە 
چەند مناڵێكی بەدوای كڵاوی بابردوو كەوتون، هەوای ئەو زەعامەتە لە كەللەی 
داون كە لە دەروبەریەوە دەرەبەگ و چینایەتییە تایبەتییەكانەوە هەڵقوڵاوە. ئەمانە 
نازانن كە بانگەوازی لەم بابەتە چ ئاژاوەیەك لە ڕیزی لاوانی دەروبەریاندا. لەناو 

ئەو خەڵكەدا ئەنێتەوە، كە لە نزیكەوە ئاگاداری ڕووداوەكان نین.)14(
بە درێژایی ئەم پرۆژەیە، كە لە هەڵوێستی پارتیە كۆمۆنیستەكانی دراوسێیان 
بدۆزینەوە: ئەرێ كۆمۆنێستی  ئەم پرسیارە  ناتوانین وەڵامی  تۆژینەوە دەكەین، 

)ئێراقی و توركی و سوری و ئێرانی( چیان لە كورد ویستوە؟
بزووتنەوەیەكی ڕەوا هەیە )بە قولی خۆیان( پێی دەڵێن بزووتنەوەی هەقخوازانەی 
گەلی كورد، وەك لە مێژووی بزاڤی ڕزگاریخوازی نیشتمانی كوردستاندا و لە 
مێژووی بزاڤی ڕزگاری گەلان بینیومانە ئەم بزووتنەوەیە بوونێكی مادی هەیە لە 
واقیعی كۆمەڵایەتیدا، ئەگینا هەروەها بەردەوام نەدەبوو. چاكە كە بزووتنەوەی لە 
واقیعی كۆمەڵایەتی بوونی هەبێ، خۆ ناشێت هێزێكی میتافیزیكی ئاڕاستەی 
بكات)ئاشی نەزان خوا بیگێرێ(! هەڵبەتە ئەو هێزەی بزووتنەوە كۆمەڵایەتییەكە 
بەرەیەك  و  پارت  و  لە ڕێكخراو  دەكات خۆی  ئاڕاستە  نیشتمانی(  )بزوتنەوەی 

دەبینێتەوە، وێجا كورد بۆ ڕابەرایەتیكردنی بزاڤی ڕزگاری:
1- ئەگەر سەرۆك عەشیرەتێك یان شێخێكی ئایینی ڕێبەرایەتی بكات، ئەوە 
وەكو  بچەسپێنێ،  دەرەبەگایەتی  دەسەڵاتی  دەی��ەوێ  و  كۆنەپەرستیە  بزاڤە  ئەو 
لێكۆڵینەوەكەمان دەبینین )شۆرشی شێخ سەعیدی پیران، شۆرشی  لەمەودوای 

بارزان، شۆرشی دەرسیم(
2- ئەگەر حزبێكی بورژوا ناسیونالیستی ڕێبەرایەتی بكات، ئەوە گومانلێكراوەو 

سەركردەكانی گیانی ڕێبەریخوازیان هەیە، وەكو )بەهیوا( دەگوترا!
فەرامۆش  بوونی  ئەوە  بكات،  ڕێبەرایەتی  جەماوەری  حزبیكی  ئەگەر   -2
دەكەنو داوای حزبێكی تر دەكەن، وەكو )ڕزگاری(، یان ململانێی دەگەڵ دەكەن: 

)تودە(  مامەڵەكردنی  وەكو  دەكەن  لێ  پاشكۆیەتی  داوای  یان  )پارتی(،  وەكو 
لەگەڵ حزبی دیموكراتی كوردستانی ئێران.

4- ئەگەر حزبیكی ماركسیستی- لینیستی كوردستانی ڕێبەرایەتی بكات، 
ئەوە یان پێی دەڵێن )تەحریفی( یان )دوو حزبی كۆمۆنیست لە وڵاتێكدا نەشیاوە( 

یان..!
5- ئەگەر خەباتی چەكداری بەرپا بكات، یان دەڵێن وەختی نییە.. یان دەڵێن 

تیرۆریستە!
6- ئەگەر خەباتی دیبلوماسی و سیاسی بكات، ڕەنگە بڵین ڕیفۆرمیستە!!

ئەرێ خەڵكینە كورد بزاڤێكی هەیە.. چی لێ دەكات؟ چۆنی ئاڕاستە بكات؟ 
چۆن دڵی كۆمۆنیستە دراوسێكان لە خۆی ڕازی بكات؟

بەرگوڵێك لە هەڵوێستی كۆمۆنیستەكانی توركیا 
لەمەڕ كێشەی كوردستان

)ئێمە حوكم لەسەر خەڵكی دەدەین نەك لەسەر بنچینەی ئەو نازناوە زلەی كە بە بەرخۆیانیان 
كردووە، بەڵكو لەسەر بنچینەی ڕەفتارەكانیان  و لەسەر بنەمای ئەوەی لە واقیعدا بانگەشەی 

بۆ دەكەن(
                                                                     لینین

بەشێك لە پرۆژەی )ئەسپەكەی تروادە لە بزاڤی ڕزگاری نیشتمانی كوردستاندا( 
لەسەر هەڵوێستی كۆمۆنیستەكانی دراوسێ  بەرامبەر كێشەی كوردستان(

-بەرایی-
بە سەركەوتنی شۆرشی ئۆكتوبەر  و بەهاتنە بوونی تێزەكانی )لینین( لەمەر 
ڕۆژه��ەڵات،  گەلانی  ڕزگاریخوازییەكانی  بزووتنەوە  سەرمایەداری  و  ئەڵقەی 
پاشان بەستنی كۆنگرەی باكو )ئەیلولی 1920(  و ڕێنوینیەكانی ئەو كۆنگرەیە و 
پەیوەندییە یەك لە دوای یەكەكانی لینین دەگەڵ سەرانی بزووتنەوەی میللەتانی 
لە  ئوكتوبەر  شۆرشی  لینین  و  ئەمانە  هەموو  دەرئەنجامی  كۆلۆنیالیكراو 
لێرە، لە ڕۆژهەڵات  قاڵبی)ڕابەری كرێكاری( و )شۆرشی كرێكاری( دەرچوون 
)لینین( بووە ئەو پیاوە نورانەی كە ڕزگاریبەخشی گەلانی چەوساوەیە  و ئوكتوبەر 
 و دەوڵەتی شورەویش بوونە ئەو بارەگایەی میللەتانی بندەست  و كۆلۆنیالی كراو 
دادو بێدادی خۆیانی تێدا دەخەنە ڕوو، گەلی كوردیش وەكو نەریتی هەمیشەیی 
زوویی  بە  هەر  بەرژەوەندییەدا(  دونیای  لەم  دۆس��ت  دوای  بە  )گ��ەڕان  خۆی 
سكاڵای خۆی گەیاندە )لینین(  و دەوڵەتی ئوكتوبەر )نامەكانی شێخ مەحمود، 
هەوڵەكانی سمكۆ و خالد بەگی جەبرانلی()1(، بەڵام لەبەرئەوەی )عەرز وحاڵی( 

بوونی  سەرنجبدەن  دە  كرا،  فەرامۆش  بۆیە  نەبوو!  پێوە  دەوڵەتی(  )پولی  كورد 
قەوارەی نیشتمانی چەند پێویستە ماركس لە )18 پیرۆمیری لویس بونابرت( 
بە  ب��وار  فەڕەنسا  لە  چینایەتی  خەباتی  چ��ۆن  كە  دەك���ات،  ئ��ەوە  بۆ  ئ��ام��اژە 
بگێرێ،  پاڵەوانێك  ڕۆڵی  كە  دەدات،  سێیەم  ناپلێونی  وەكو  )قۆشمەچییەكی( 
ئاوەها هەڵكەوتی مێژوویی شۆرشگێرێكی وەكو )شێخ سەعیدی پیران( دەكات 
وەكو  ئینگلیز  و ساختەبازێكی  بە فیتی  ئاژاوەگێر  كابرایەكی كۆنەپەرستی  بە 
بزاڤێكی  بە  ئاخرزەمان  و كەمالیزمیش  پێشكەوتنخوازی  بە  دەكات  )ئەتاتۆرك( 
ڕابەرێكی  تەنانەت  )ئەتاتورك(  ئاخر  دەناسێنێ ،  خەڵكی  بە  ئیمپیریالیزم  دژی 
نیشتمانیش نەبووە، ڕابەرێك لە بابەت )غاندی، عومەر ئەلمختار، عەبدولناسر(..

هتد.
خەستی  چڕبوونێكی  )ماركسیزم(  خۆی،  ڕەسەنەكەی  مەڵبەندە  لە  لەوێ، 
بیرە پێشكەوتنخوازەكانی فەلسەفەی بۆرژوازی  و ئەفراندنە مەزنەكانی ماركس 
بوو. لە ڕۆژئاوا ماركسیزم فەلسەفەی چینی كرێكار بوو، تاودەرەوەی بزووتنەوە 
بەرهەست بووەكەی ئەو چینە بوو، كە لە هەناوی سەرمایەداری لەدایك بوو  و 

پاشان بوو بە منداڵێكی سەربزێو  و لە ماڵی دایكی خۆی هەڵگەڕایەوە.
كەچی لێرە، لە ڕۆژهەڵات، خەباتە نیشتمانییەكان )لە ئەنجامی ئەو دەركەوتنە 
تازانە كە ئاماژەمان بۆ كردن، ئوكتوبەر  و دیاردەكانی( ئاوێتەی تیزە چینایەتییەكان 
بوون و قەوارەیەكی كۆمۆنیستانەیان لەخۆگرت، بەكارتێكردنی شۆرشی ئوكتوبەر و 
ڕۆژهەڵات  كۆمۆنیستەكانی  پارتییە  دەچوو  لەوە  بەلشەفیزم،  سەركەوتنەكانی 
هەر بۆ ئەوە هاتبوون، كە ڕابەرایەتی شۆرشە نیشتمانییەكان بكەن، كە ئەڵقەی 
دەرەبەگایەتییەكان ڕاماڵن،  پاشماوەكانی ڕژێمە  بپسێن و  لاوازی سەرمایەداری 
خەباتی ئەوان دژی سەرمایەداری بێگانە بووە، كە ئیمپریالیزمی هێنابووە بوون، 
نەك دژی سەرمایەداری نیشتمانی، بەڵكو ئاڕاستەكردنی سەرمایەداری دەوڵەتی 
بگرێتەوە،  گەل  توێژەكانی  و  چین  زۆرترین  كە  كۆمەڵایەتی،  مەبەستێكی  بە 
ئەسڵەن ئەوان كۆمەڵە پارتییەك بوون ڕۆڵە پێشكەوتنخوازەكەی بورژوایان بینیوە 
لە ڕۆژهەڵاتدا، كە ئەو ڕۆڵە بەجێ دەگەیەنن بە دەسەڵات گرتنە دەستیان، ئیتر 
وەكو هەر بورژوازییەكی تر بەرەو خەرەندی كۆنەپەرستی غلۆر دەبنەوە، كاتێكیش 

هێشتا هەر لە بەرەی ئۆپۆزسیونن  و بێدەسەڵاتن، ئەوە خۆ هەرچۆنێكی هەوڵدەن 
ناتوانن گیانی شۆفێنیستی خۆیان لە هەمبەر نەتەوە بندەستەكان بشارنەوە، كە 
ئەوان ئاوەها سیمایەكی بوژوازیانەیان هەبێ  و لە نەتەوەی سەردەست بن هەڵبەتە 
)وەكو  خۆیان  بندەستەكانی  نەتەوە  لەهەمبەر  بن  شۆفینیست  كە  ئاسایییە  زۆر 
مامەڵەی  وەكو  چین،  وڵاتی  نەتەوەیییەكانی  كەمینە  دەگەڵ  چین  مامەڵەی 

كۆمۆنیستە هاوسێكانی كورد دەگەڵ گەلی كوردستان(.
ئەگەر ئەم باری سەرنجە ڕاست بێ سەبارەت بە زۆر لە پارتییە كۆمۆمنیستەكانی 
ڕۆژهەڵات، ئەوە خۆ سەبارەت بە )پارتی كۆمۆنیستی توركیا( مەسەلەكە واوەترە، 

چۆن؟! 

دوزا چێ بوونا پارتیا كۆمۆنیستین تورك
پاش  دەب��ێ��ت،  توركی  كۆمۆنیستی  ڕابەرێكی  كە  س��وب��ح��ی()2(،  )مستەفا 
گەڕانەوەی لە سۆڤێت بۆ توركیا خۆی  و )15( لە هاورێكانی دەكوژرێن لەلایەن 
ژەندرمەی توركییەوە، حكومەتی توركیا خۆی لێ بێ خەبەر دەك��ات)3(. ئەمە 
توركیا  لەگەڵ  كە  بوو  وەختە  ئەو  چونكە  دەب��ێ،  سۆڤێت  هەڵوێستی  هەمان 
ناوەكەی  پەیماننامەی دۆستایەتی پێشكەوتنخوازی هەبوو. ئەو )ئەتاتوركەی( 
ئەو  هەر  ڕادەگەیەنرا)4(  توركیا  كۆمۆنیستەكانی  گوێی  بە  گەل(  وەكو)باوكی 
كە  كاتێك  سووربووبوو،  ئەوانیتر  سوبحی(  و  )مستەفا  خوێنی  بە  دەستی  بوو 
ئیتر كۆمۆنیستە ڕەسەنەكانی قەڵاچۆ كرد.. هات حزبی دامەزراند. جا ئەگەر 
ئەوە حاڵی حزبی كۆمۆنیستی ڕۆژهەڵات بێ بەگشتی  و ئەوەش حاڵی حزبی 
كۆمۆنیستی توركی بێ بە تایبەتی، )حزبێكی( ساختەی دروستكراو بە دەستی 
ئیتر دەبێت هەڵوێستی لەمەڕ كێشەی كوردستان چی بێ؟ چۆن  )ئەتاتورك(، 

قسەی خێر دەكەن بۆ )شۆرشی شێخ سەعید  و ئارارات  و دەرسیم(؟
حزبی كۆمۆنیستی توركیا ئەگەرچی لە ئۆپۆزسیۆن بووە، بەڵام بەشێك بووە 
لە دامودەزگای دەوڵەتی توركی، لە باشترین حاڵدا چەپێكی كەمالیستی بووە، 
هێندە لە چەمكە باوەكانی دەوڵەتی توركی دوور نەبووە، لەناو جوغزی كۆمەڵی 
تر،  و هیچی  بكات   پیادە  ڕیفۆرم  ویستویەتی هەندێك  توركیادا  بەرقەراربوونی 

بەرزی  ئامانجی  بۆ  پراكتیكەكانی  هەرگیز  دروشمەكانی  و  پرۆگرام   لە  بەدەر 
نەزۆك  و  دەست  دەسەڵاتگرتنە  بۆ  كۆششەكانیشی  تەنانەت  نەبووە،  سۆسیالیزم 
پیادە  خۆی  لاوازەك��ەی  ڕیفۆرمیستە  بەرنامە  نەبێ  هیچ  تا  ب��ووە.  مایەپووچ 
بكات، یەكێك لە ڕابەرە كۆمۆنیستەكانی ئەو وەختەی توركیا دەئاخفێ: )پارتی 
كۆمۆنیست بە تەنها ئامڕازێكە بۆ خزمەتی خۆشگوزەرانی میللەتی توركیا  و 
بەهێزبوونی نەتەوەی توركە()7( خۆ تورك هیچی لە نەتەوەكانی تر كەمتر نییە 
بۆ پارتێكی كۆمۆنیستی نەبێ؟ ئەوەتا )ئەتاتورك( بە مەبەستی ڕێگەگرتن لە 
پەرەسەندنی پارتێكی ڕەسەنی كۆمۆنیست، داوای دامەرزاندنی دانەیەكی عەیار 
تەزویر دەكات. ئەوەتا لە وەڵامێكی كاغەزێكی خۆی )واتا ئەتاتورك( بۆ سكرتێری 
پارتی كۆمۆنیست )حەقی بە هیچ( مەسەلەكە ئاوەها ڕۆشن دەكاتەوە، لەسەر 
لە سایەی سانسۆری  پێك ێت  توركیا  پارتی كۆمۆنیستی  ئەوە گیرسایەوە كە 
حكومەتدا لە هەندێك برادەران  و باوەرپێكراوان، وەكو تەگبیرێكی ئاسایی  و ماقول. 
بەم پێیە دەتوانرێ هەموو ڕەوەندە پەیوەستەكان بەم بۆچوونانەوە بگێرێنەوە بۆ یەك 
سەرچاوە، وام پێ باشە كە بە پەنهانی هەندێك لە هاورێ بڕواپێكراوەكانمان وەكو 
فوزی پاشا  و عەلی فوئاد پاشا  و كازم پاشا و رفعەت  و ئەنوەر بەگ بێنێتە 
كە  ناوەندی  دەستەی  بۆ  هەروەها  حیزبن،  دامەزرێنەری  كە  كۆمەڵەكەی،  نێو 
بریتین لە 30 ئەندام. ئاوەها ئەو هاوەڵانەمان، كە پاڵەوانانی ئامانجە نەتەوەیی 
یەكانمانن و پاڵپشتی نەتەوە بوون لەنێو رێكخراودا  و كاغەزی یەكەمین كە وەزیری 
حیزب،  گشتی  سكرتێری  بە  هەڵبژێردرا  كە  بەهیچ(  پێشوو)حەقی  ناوخۆی 
بەشێوەی  هەروەها  كرد ،  ب��رادەران  پێشكەشی  نووسراو  بەشێوەیەكی  كاغەزەم  ئەو 
بۆ  هەڵسەنگاندنی  نەتەوە  كاردانەوەی  كات،  تێپەربوونی  بە  سەرزارەكی  جفرەی 
ڕێبازی پارتی كۆمۆنیستی توركیا بەدیار دەكەوێت مەودای شیمانی جێبەجێ 
كردن  و ڕازیبوون بە ئایدیال  و پرەنسیبە سۆسیالیستی و كۆمۆنیستییەكان ڕۆشن 
لە هەر كاتێكی كە ڕابورد  زیاتر  ئێمە  بین، كە  ئەوە  ئاگاداری  دەبێت و دەبێ 
ژێر  لە  هەیە.  دیسپلین،  ت��ەواوی  دیسپلینبوو  سوپایەكی  بوونی  بە  پێویستیمان 
فەرمانی سەركردەكان.. لەبەر ئەوە ئایدیالی كۆمۆنیستی بە تەنها لە سەركردە 

باڵاكانی سوپا قەتیس بكرێت  و لەگەڵ پێشكەشكردنی ڕێز لێ گرتنمان(.)8(

حزبێك، كە سكرتێرەكەی پێشووتر لە دەزگای دەوڵەتی توركیادا وەزیری ناوخۆ 
بێت ... ئیتر ئەوە چۆن حزبێكی بەرهەڵستكارە؟ چۆن ئەو حزبە كە پڕبێ لە 
نازانم كێی  پاشا  و  پاشا  و فوئاد  ئەتاتورك، عەلی  دۆستە)ناسیونالیستەكانی( 
كوردە  لەلایەن  دەكرێت  دژایەتی  )پێشكەوتوخوازە(  حیزبە  ئەو  چۆن  پاشا!  تر 

كۆنەپەرستە ئیمپریالیستەكانی شێخ سەعیدی پیرانەوە؟

تیۆری پیلانگێڕان لە خوێندنەوەیەكی كۆندا
1

لە ژمارە )27-28( بڵاوكراوەی )پەیام(دا، بەشی شەشەمی لێكۆڵینەوەیەكی 
بەڕێز )ئەمجەد شاكەلی(م خوێندەوە. لە هەندێك لایەن و پەرەگرافی نووسینەكەیدا 
كە ناوی )سەرەتایەك بۆ خوێندنەوەی نوێی مێژووی چەپی كوردی عێراق (
ی لێناوە، ناڕاستییەكی ناویژدانانەم تێبینی كرد، بە جۆرێك كە پێموایە ڕێزدار 
ڕەوتە  و  كەسایەتی  و  هێز  ئەو  دابێت  ئ��ەوەی  بڕیاری  سەرەتاوە  لە  شاكەلی 
ئیعتبارێكی  هەموو  لە  گرێتەوە  دەیان  لێكۆڵینەوەكەی  ماوەی  فیكرییانەی 
ك��ردووە،  پەیدایان  كە  ناوبانگێك  و  س��ەروەری  هەموو  لە  فیكری،  و  سیاسی 
ڕووت بكاتەوە و بە زۆری زۆرداری لە خانەی خائین و جاسووس و دوژمن بە 
بزووتنەوەی كوردایەتی دایان بنێت. ئەم جۆرە ڕەوتە لە نووسین بە عەرەبی پێی 
بە كوردیش  والترصد(،  الآخرین مع سبق الاصرار  )التحامل علی  دەگوترێت 
دەیەكانی  لە  كوردایەتی  بزووتنەوەی  ڕێ��ڕەوی  نابووتكردنی  مانای  لە  جگە 
ڕێ��ڕەوەدا  لەو  ئەوانەی ڕۆڵی چالاكیان  ناوی  نابووتكردنی  لە ڕێی  ڕاب��ردوو 

گێڕاوە، هیچی تر ناگەیەنێت.
ئەمن لێرەدا ناخوازم بچمە ناو وردەكاریی سەرلەبەری ئەو ڕووداو و دەركەوتانەی 
شاكەلی لەم بەشەی نووسینەكەیدا بۆ خوێندنەوەیەكی نوێی چەپی كوردی لە 
عێراقدا هێناویەتیەوە، چونكە ئەوە بەمانای ئەوە دێت كە بەدوای بەشەكانی 
پێشوو و ئەوانەی دوای بەشی شەشەمدا بچم - شتێك كە لە دەسەڵاتی مندا 
مانای  بە  هەروەك  نییە-  لەبەردەستدا  پەیامم  ئەو ژمارانەی  تەواوی  و  نییە 
من  سەرەنجەكانی  بەڵێ   بنووسم.  توێژینەوەیەك  دژە  بەندەش  كە  دێت  ئەوەش 
لێرەدا سەرنجی خوێنەرێكە ئومێدی وابوو نووسەرەكەی كە بە باتێكەوە هیلاك 

سەرەنجام  كە  بداتێ   ئەوتۆی  سیاسیی  پەیامێكی  فیكری،  پەیامێكی  بووە، 
ئەشهەدوبیلا بۆ كەڵك و سوودی نووسین و توێژینەوە لای كورد بكات.

بەداخەوە  نوێیەدا نەدی،  لەم خوێندنەوە  بەداخەوە من ئەو سوود و كەڵكەم 
كەڵكی  لە  گومانكردن  پەیامی  لە  جگە  نەكرد،  بەدی  سیاسیم  پەیامێكی 
ئاماژەیەكی  هیچ  بوارە،  ئەو  هەڵسوڕاوانی  كۆششی  كوردایەتیو  تێكۆشانی 
كوردستان  شۆڕشی  كە  ئ��ەوەی  ئ��ام��اژەی  لە  جگە  ن��ەدۆزی��ی��ەوە،  فییكریم 
گەمەیەكی ساواكی بووە و ئەو دەیان و سەدان شەهیدەی ئێمە دامان قوربانیانی 

شانۆگەرییەكی بێهودە بوون و هیچی تر.

2
دەمەوێت، لە سەرەتاوە بپرسم ، كێ  لە نابووتكردنی مێژووییەكی لە بنچینەدا 
ئاڕاستەكردنی  ئایا  دەبێت؟  سوودمەند  و  كەڵك  كورد  مێژووی  وەك  هەژاری 
پەرەگرافێك  وەرگرتنی چەند  یان  مێژوو،  لە  ڕووداوێ��ك  ئینتیقائیانەی چەند 
بە  ئەوە  ئاكامی  فرۆشتنەوەی  و  خاوەنەكانیانن  ئیجتهادی  سەرچاوانەی  لەو 
توێژینەوەی  بۆ  قازانجێكی  چ  نوێیە  خوێندنەوەیەكی  گوایە  كە  خوێنەران 

مێژوویی هەیەو دەبێت؟
ب��ا ل��ە س��ەرەت��اوە ل��ەن��اوی ب��اس��ەك��ەوە دەس���ت پ��ێ  بكەین، س��ەرەت��ای��ەك بۆ 
خوێندنەوەیەكی نوێی مێژووی چەپی كوردی )عێراق(. خوێندنەوە بە مانای 
ڕیزكردنی ڕووداوەكان و چنینی چەند پەرەگرافێك لە كتێبەكانەوە نایەت. بەڵكو 
بە مانای هەڵهێنجانی پەندو ئەزموونی نوێ ، بەمانای پێشكەشكردنی ڕوانین 
و سەرنجی بابەتی دێت لەسەر ڕەوتو دیاردەگەلێك، كە پێشتر بە جۆرێكی تر 
تەماشاكراون و ئێستا خاوەنی خوێندنەوەی نوێ  شتی تازەی لێ  دەردەهێنێت و 
مانای دیكەی پێ  دەبەخشێت. بەم جۆرە دەبێت بپرسین: چەپی كوردیی جاران 
ئێستا لای خاوەنی خوێندنەوەی نوێ  چ مانایەك  چ مانایەكی دەگەیاند و 

دەگەیەنێت؟
لەسەر  لێكۆڵینەوەی  شاكەلی  بابەتەكەی  زەمەنییەی  ماوە  ئەو  بەگوێرەی 
هاوشانی  سیاسی،  ك��اری  لە  ڕەوت  دوو  ك��ورددا  بزووتنەوەی  لەناو  دەك��ات، 

ڕەوتێكی دیكەی عێراقی، ڕۆڵ و هەڵسوڕانیان هەبوو: ڕەوتی یەكەم سەر بە 
كۆچكردوو بارزانی بوو، هی دووەم ڕەوتی سەر بە مەكتەبی سیاسی بوو. ئەو 
ڕەوتەی عێراقی بوو لە هەمان كاتیشدا كەم و زۆر كاریگەری لەسەر ڕەوتی 
ڕووداوەكانی ناو بزووتنەوەی كورد هەبوو، دەكرێت ناوی ڕەوتی كۆمۆنیستیی 
سەرتاسەری لێ  بنێین، كە خۆی لە حزبی شیوعی عێراق و درێژبوونەوەی ئەم 
حیزبە لە كوردستاندا دەبینێتەوە. شاكەلی دەیەوێت پێمان بڵێت كە مەبەستی لە 
چەپی كوردی ڕەوتی سەر بە مەكتەبی سیاسیی پارتییە، بە واتای ئەوانەی 
بەپێی  هەر  و  پێیە  بەم  هەبوو.  سیاسەتەكانیدا  و  بارزانی  لەگەڵ  ناكۆكیان 
كە  گوتمان  ب��ووە.  ڕاستڕەو  ڕەوتێكی  بارزانی  ڕەوت��ی  خۆی  خوێندنەوەكەی 
ڕەوتەكەی لە دەرەوەی بزووتنەوەكەی كورد كاریگەری لەسەر بزووتنەوەی كورد 
هەبووە، ڕەوتی كۆمۆنیستی حشع بووە، سەرەنجام دەكرێت ڕەوتەكان وا پۆلین 

بكەین:
- چەپی كوردی

- راستڕەوی كوردی
- چەپی عێراقی

ئەوجا با لێرەدا بپرسین، چەپ لای شاكەلی چ مانایەك دەگەیەنێت؟
- مانای ڕەوتێك كە خوازیاری گۆڕانە لەناو بزووتنەوەیەكی سیاسیدا؟

- مانای ڕەوتێك كە وابەستەی فیكری بە ڕەوتی دەرەكی و هاوشێوەی خۆی 
هەیە؟ كام لەمانەیە؟ ئەی ڕاستڕەوی چ دەگەیەنێت؟

- مانای ڕەوتێك كە خوازیاری وەك خۆی هێشتنەوەی ڕەوشی ناو بزووتنەوەی 
سیاسییە، ڕەوتێك كە حەز بەگۆڕان و گەشەكردن ناكات؟

- مانای ڕەوتێك كە ڕەسەنە و وابەستەی هیچ فیكر و سیاسەتێكی هاوردە 
لە دەرەوە نییە؟

شاكەلی ڕوونی ناكاتەوە، كە داخۆ بۆچی لایەنگرانی )چەپی كوردی( وەك 
كوردیبوونەكەی ڕەوتی سەر بە بارزانی كورد نەبوون؟ هەروەك پێشمان ناڵێت 
بۆچی )چەپی كوردی( وەك چەپی بوونەكەی ڕەوتی سەر بە چەپی عێراق 

چەپ نەبوون؟

ناوی  خۆی  ڕەوت��ەی  ئەو  بۆچی  كە  ناكاتەوە،  ڕوون  بۆ  ئەوەمان  نهێنی 
)چەپی كوردی( لێ  ناوە، ئارەزوویان لێ  بووە لەیەك كاتدا چەپ و كوردیش 
لە  بارزانی  ئەندازەی  بە  ئەم كوردە چەپانە  ناڵێت بۆچی  پێمان  بن؟ هەروەك 
ئەندازەی  بە  ئەم چەپە كوردانە  نەبوون و بۆچی  نزیك  ڕەوتی چەپی عێراق 

چەپی عێراق نەیان توانی نزیكی بارزانی بن؟
لە ڕاستیدا خوێندنەوەی نوێ  )دەبێت وابێت(، كە ئەگەر چەپ، بەفراوانترین 
مانای، بە واتای گۆڕان و مەیلی پێشكەوتن بێت، ئەی بۆچی مافی كورد 
و بزووتنەوە سیاسییەكەی نەبێت كە چەپ بێت و ڕەوتی چەپی تێدا دروست 
بێت؟ بۆیە دەڵێم )دەبێت وابێت!( چونكە كاك ئەمجەد پێمان ناڵێت خوێندنەوە 
نوێیەكەی بۆ چەپی كوردی چییە؟ بۆچی كورد هەر دەبێت كە حەزی لە 
كوردایەتی كرد، حەزی لە گۆڕان نەبێت، كە حەزیشی لەگۆڕان كرد، دەبێت 
كوردایەتی نەكات؟ بۆچی كۆمەڵی كوردەواری وەك هەركۆمەڵێكی تر خاوەنی 

هەموو خەسڵەتی چەپ و ڕاست نەبێت؟
چونكە  خراپە،  بۆیە  ك��وردی(  )چەپی  كە  دەبینێت،  وای  ئەو  ئەگەر  جا 
هەڵگری بیروباوەڕێكی لەدەرەوە هاتووە، ئەوا ڕوونی ناكاتەوە كە ڕەوتی بارزانی 
هەڵهێنجاوە.  خۆی  بیروباوەڕەكەی  خۆماڵییەوە  و  ڕەس��ەن  كولتووری  كام  لە 
لای من چەپی كوردی بە مانای مەیلی گۆڕانكاری و پێشكەوتن دێت لە 
شێوازەكانی كاری سیاسی، لە چۆنیەتی پێشخستنی كۆمەڵی كوردەواری و 
گەشەپێدانی دا. قایلیشم بەوەی كاك شاكەلی تێم بگەیەنێت، كە ڕاستڕەوی 
كوردی بە مانای ڕەسەنێتی و بە مانای هەوڵدان بۆ پاراستنی كولتوورێكی 
كۆمەڵی  پێگەیشتنی  ئاستی  ل��ە  سیاسی  ك��اری  ش��ێ��وازی  ل��ە  دەوڵ��ەم��ەن��د 
كوردەواریدا دێت؟ قایلم بەو تەفسیرە و وەكو ئیجتیهادێكی جیاواز لەهی خۆم 
ڕێزی لێ  دەگرم، بەڵام شاكەلی خەمی ئەوەی نییە )خوێندنەوەیەكی نوێمان 
دەرەوەی  لە  و  موجەرەدی  بە  ئەو  بكات.  پێشكەش  ك��وردی(  ڕاستڕەوی  بۆ 
هاوكێشەكە و پێكهاتەكانی دەیەوێت پێمان بڵێت، كە چەپی كوردی قەدەری وایە 
بزووتنەوەی شۆڕشگێڕیدا  لەناو  و  بێت  نابووت  بزووتنەوەی كوردایەتیدا  لەناو 
جێبەجێكەری نەخشەی ساواك و لەناو بزووتنەوەی دیبلۆماسیشدا تەنیا چانسی 

ئەوەی هەبێت ڕۆڵی جاسووسی بگێڕێت!

3
نووسینەكەی شاكەلی بە مانایەكی تر، نووسینەوەیەكی ئینتیقائیانەی مێژووی 
ماوەیەكی هەستیاری ڕێڕەوی بزووتنەوەی كوردایەتییە، نەك خوێندنەوەیەكی نوێ . 
چونكە ئەو بەڕیزكردنی چەند ڕووداوێكی وەرگیراو لەو سەرچاوانەی بەشێكن 
لە ململانێی سیاسیی ئەو ماوە هەستیارە، هەندێك بڕیاری تەقلیدی لایەنێكی 
ململانێكە لەسەر هەڵوێست و كردەوەكانی لایەنەكەی تر دووپات دەكاتەوە. ئەو 
دێ  بەپشتبەستن بە ڕیوایەتەكانی كۆچكردوو هەژاری موكریانی، كە ئەندامێكی 
ڕەوتی سەر بە بارزانیە، ساواكبوونی كۆچكردوو عەبدولرەحمان زەبیحی )مامۆستا 
عولەما( و هاوڕێكانی وی لە ڕەوتی مەكتەبی سیاسیی پارتی دەسەلمێنێ�ت! 
تەقلیدی ململانێیەكی هەستیارە، هیچی  لەوەی خوێندنەوەیەكی  ئەمەش جگە 

تر نییە.
پەراوێزێكی  لە  تەنانەت  كە  زەبیحی،  لەسەر  متحامل-ە  هێندە  شاكەلی 
نووسنەكەیدا تانە و تەشەر لە ئەندامێتی وی لە )ژ.ك( دەدات و بە زۆری زۆردار 
تۆمەتی ناڕەوای دەداتە پاڵ )ڕەنگە زەبیحی لە باڵی چەپی ساواكدا بووبێت، 
نەك باڵی چەپی كوردایەتی(. ئاخر كەسێ : حوكمی وا بدات، ئیتر چاوەڕوانی 
چ خوێندنەوەیەكی نوێی لێ  دەكرێت؟ ئەمە هەمان )جنێوە!(كانی تەخوینكردن و 
بەكرێگیراوكردنی خیتابی سیاسی جارانی كوردە. هەمان نووسینەوەی تەقلیدی 
ڕەوتی ڕووداوەكانی مێژووە، كە شاكەلی پێشوەخت بڕیاری داوە لەسەری بڕوا و 
پێشوەخت كەمینی مەحكەمی بۆ داناوە، بەڵام ئەو دیسانەوە چەند مەسەلەیەكی 

بە لێڵی و ناڕۆشنی بەجێهێشتووە.
- ئەگەر زەبیحی ساواكە بۆچی لە سەرەتاوە چووە ناو ڕێكخراوێكی نەتەوەیی 
زەبیحی  ئامۆژگاریی  ئایا ساواك  وەكو )ژ.ك(ەوە؟  پڕ سەرئێشەی  كوردستانی 
كرد، كە تەجزیئە تەلەب بێت و داوای كوردستانی گەورە بكات، هەروەك )ژ.ك( 

داوای دەكرد.
- زەبیحی، كە لەسەر كوردایەتی ئاوارەی عێراق و ماوەیەكیش سوریا دەبێت، 

ئەگەر ساواكە بۆچی خزمەتەكانی خۆی نەگواستەوە ناو )حدكا(ی ئێران، كە ئەو 
وەختە پڕ بەرهەمتر دەبوو بۆ ژیانی خۆی و بۆ بەرژەوەندیی ساواك؟

- ئایا ڕێی تێدەچێت هەر هەڵسوڕاوێكی سیاسیی كورد سەردانی سەفارەتێكی 
كرد، یان نوێنەری وڵاتێكی بینی، ئیتر ئەوە بە جاسوسیكردن و بەكرێگیراوی 
لەقەڵەم بدرێت؟ ئەگەر وایە داخۆ نوێنەرەكانی شێخ عوبەیدوڵڵا شەمزینی بۆ لای 
قونسوڵی وڵاتان و دیدارەكانی نوێنەرانی شێخ مەحمود و سمكۆ و شێخ سەعیدی 
پیران لەگەڵ نوێنەرانی لایەن و دەوڵەتەكاندا، چی بوون؟ ئەوانیش جاسووس و 

بەكرێگیراوبوون؟
لەم بابەتەی جاسووس و ساواك بوونە، سێ  خاڵ تۆمار دەكەم :

1. لە ئەدەبیاتی سیاسیی كورددا گلەیی لەسەر پەیوەندیی كورد بە دەوڵەتانەوە 
قازانجی  لە  سەرەنجام  پەیوەندییانە  ئەو  ئەوەیە  لەسەر  گلەییەكە  بەڵكو  نییە، 
كورد تەواو نەبن و غەیرە كورد كەڵكیان لێ  وەربگرێت، بەڵام دەبێت لێرەدا ئەو 
هەلومەرجەش لەبیر نەكەین، كە بەپێی هاوكێشەی هێز، دەوڵەتان لە ئێمە تۆكمەترن، 

كەواتا ئەوان چاكتر لە ئێمە كەڵك لە بەروبوومی ئەو پەیوەندییانە وەردەگرن.
كە  ئەوەیە  ئەویش  لەبیربكەین،  تر  هەلومەرجی  نابێت  ئەوەشدا  لەگەڵ   .2
ژێرەكی  پەیوەندیی  پلەی  لە  بەوانەوە  كورد  پەیوەندی  نەگەڕاون  لێ   دەوڵەتان 
بەرزبێتەوە بۆ پەیوەندیی دیپلۆماسی ئاشكرا، مەگەر لە دوای ڕاپەڕینی 1991 

ەوە نەبێت.
ئایا شاكەلی بەهۆی گرێی دەروونی  تێبینییەوە پرسیار دەكەم،  لەو دوو   .3
لە  ناتوانێت  كورد  سیاسیی  نوێنەری  كە  پەیداكردووە  ب��اوەڕەی  ئەو  نەتەوەییەوە 
بەرژەوەندیی  كەمی  لایەنی  دەوڵەتەكانەوە  و  هێز  نوێنەری  بە  پەیوەندیكردن 
كۆنكرێتی  دۆكیمێنتی  و  نهێنی  یان  چاوبگرێت،  لەبەر  گەلەكەی  نەتەوەیی 
)لەسەر جاسووسەكانمان( لەلا دەست دەكەوێت و بەمەش دڵی لێ  كرمێ  كردوون؟
4. پرسیارێكی تر لە باسكردنی پەیوەندیی )چەپی كوردی( بە ئێرانەوە،گرفتەكەی 
شاكەلی لەچیدایە؟ لەوەدایە كە چەپ پەیوەندییان دامەزراند، بەڵام ڕاستڕەوی 
بدات چەپ  نیشانی  ئەوەیە  یان مەبەستی  بوو؟!  ئێران  لە شای  كوردی ڕقی 
لەپێش ڕاستی كوردی پەیوەندی لەگەڵ ئێران دامەزراند؟ واتا مەبەستێتی ئەوە 

ساغ بكاتەوە كێ  دەسپێشخەر بوو لە پەیوەندیكردندا؟ ئایا شاكەلی ئەو مێژووەی 
لانییە كە ڕاستڕەوی كوردی بە ڕاست و بە چەپدا پەیوەندی لەگەڵ دەوڵەتاندا 

دامەزراندووە، لەوانەش ئێران.
))عیسا پەژمان(( پاڵەوانێكی ترە، كە شاكەلی دەیكاتە شایەدی )نووسینەوە 
تەقلیدییەكەی( و ناوی خوێندنەوەی نوێی لێ  ناوە. مرۆڤ كە لێی بقەومێت 
سەر بە ماڵی دوژمنەكەشیدا دەكات. نووسەر كە بیەوێت مێژووی میللەتەكەی 
بشوێنێت، تێكۆشەرێكی كوردستانی ڕۆژهەڵات بكاتە ساواك، ناچار سەر دەخاتە 
سەر بیرەوەرییەكانی ساواكییەكی دێرین، كە كوردێكی تری ڕۆژهەڵاتییە و ناوی 
)عیسا پەژمان(ە. بۆ ئەوانەی ناویان بیستووە ساواكییەكە كە هامشۆیی لەگەڵ 
ئەوا  دەبن،  ئاشنای  شاكەلییەوە  ڕێی  لە  ئەوانەی  بۆ  بەڵام  هەبووە،  بارزانیشدا 
پەژمان پاڵەوانی ڕاستەقینەی شۆڕشی ئەیلولە و نە ڕەوتی مەكتەبی سیاسی و 
نە ڕەوتەكەی بارزانیش بۆیان نییە شەڕ لەسەر خاوەندارێتی شۆڕشی ئەیلول بكەن. 
چونكە بەگوێرەی لێكدانەوەی شاكەلی، ئەیلول نەخشەیەكی پەژمان و ئێران بوو 
باشەكان(  و  گەلی  )گۆڕانە  خاوەنی  كە  قاسم  حكومەتەكەی  ڕووخاندنی  بۆ 
بوو - ئەمە خوێندنەوەی نوێ  نییە، ئەمە خوێندنەوەی چەپی تەقلیدیی عێراقە! 
لێكدانەوەی ئەوتۆ هەیە كە كورد نەدەبوایە پەلەبكات لە هەڵگیرسانی شۆرش، 
یاخیبوونە چەكدارییە  ئەو  فریای  بوو  نەخێر چاك  كە  هەیە  تریش  لێكدانەوەی 
كەوتین و كردمانە شۆڕش، بەڵام وائێستا لێكدانەوەی )شاكەلی –پژمان(یشی 
هاتە سەر، لێكدانەوەیەك كە بەپێی تیۆری پیلانگێڕان شۆڕشەكانی كورد دەكاتە 
نەخشەیەكی موخابەراتی و ئاو بێنەو دەستت بشۆ. ئاخر داگیركەرانی كوردستان 
بە چەند ملیۆن دۆلار قسەی وادەكڕن، كەچی شاكەلی بە خۆڕایی دەیفرۆشێت 

و لە بڵاوكراوەیەكی كوردییدا هەرزانفرۆشی دەكات؟
پەژمان وای گوت و پەژمان وای كرد! عەزیزم پەژمان لە ڕووخانی شاوە پەنجەی 
پەشیمانی و ئارەقەی شەرمەزاری دەسڕێتەوە سەبارەت بەوەی جاسووسێكی ساواك 
بوو. داخۆ دەتەوێت كە بیرەوەری خۆی دەنووسێ�تەوە دوو درۆی تێدا نەكات؟ دوو 
دیدار و كۆششی تایبەت بە پرسی كورد نەداتە پاڵ خۆی تا نیشانی بدات، كە 
لە ساواكیبوونی خۆشیدا خزمەتی كوردی كردووە؟ ئایا پەژمان كە پتر لە شكات 

و دەعوایەكی لەسەرە درۆی بە زمانی بارزانییەوە نەكردووە، وەك چۆن بە زمانی 
ڕەوتی مەكتەبی سیاسییەوە درۆی كردووە.

بڵێین  تا  پاڵ خۆی،  دەداتە  پاڵەوانێتی شۆڕش  ئاخری عومریدا  لە  پەژمان 
شتی بۆ كورد كردووە، ئەی نازانم شاكەلی لەپای چی ئەو پاڵەوانێتییەی بۆ 
دەسەلمێنێت؟ خۆ شۆڕشی ئەیلول لای ڕەوتی میراتگری بارزانی لە سەردەمی 
ئێستادا هێندە پیرۆزە و نەتەوەییە كە خەریكە بەشەكەی ڕەوتی مەكتەبی سیاسی 
لەو شۆڕشە دەخۆن، كەچی شاكەلی ئەو شەرەفەی هەڵگیرسانی شۆڕشێك كە 
پارتییەكەی بەڕێز مەسعود بارزانیش شانازی پێوە دەكات، وەك )تاوانێك( دەخاتە 
لە  كە  دەخوێنێتەوە،  وا  مێژوو  شاكەلی  سیاسییەوە!  مەكتەبی  ڕەوتی  ئەستۆی 
كە  كوردی  بچێت. چەپی  موكریانی  هەژاری  مامۆستا  مجێورەكەی  چێشتی 
مامۆستا  وەك  سیاسەمەداری  و  ئەدیب  و  ڕۆژنامەنووس  دادوەر،  خوێندەروارو 
دەبێت  و  ئەوانە ساواكن  تێدایە،  زەبیحی  وەكو  فەرهەنگدانەری  و  ئەحمەد  برایم 
)ڕاستڕەوی  ئایا  ناڵێت  پێمان  بەرانبەریشدا  لە  بكات،  ئیدانەیان  توێژینەوەكە 
كوردی( لەسەر هەق بوون، چونكە )چەپ( نەبوون؟ ئەو دەڵێت )چەپی كوردی( 
تاوانبارن، چونكە پەیوەندییان لەگەڵ ئێران دامەزراند، كەچی ناڵێت كام پەیوەندی 

بوو سلێمانی موعین و هاوڕێكانی كردە قوربانی؟
شاكەلی ڕقی لە چەپی كوردییە لەبەر چاوی كاڵی ڕاستڕەوی كوردی، بەڵام 
مەتەڵی خەسڵەتەكانی ڕاستڕەوی كوردیشمان بۆ هەڵناهێنێت، خوا هەموولایەكمان 
هیدایەت بدات و ئیمانمان نوێ  بكەینەوە، ئەو تەنیا خراپییەكانی چەپی كوردی 

دەگێڕێتەوە و )اللبیب تكفیە الاشارە(؟.
حەیفێ  خوێندەوارێك ئەوەندە قینی لە خوێندەوارەكانی ناو میللەتەكەی بێت!

*بڵاوکراوەی پەیام، لەندەن. ساڵی ١999

لە پەراوێزی خاوبوونەوەی گفتوگۆ لەسەر سایكس پیكۆ
لە 1916/5/17  كە  تێپەڕی،  پیكۆ  ڕێكەوتنی سایكس  ساڵەی  یادی سەد 
دوای  لە  و  كرا   ئیمزا  ڕەزامەندی ڕووسیا  بە  و  فەڕەنسا   و  بریتانیا   لەنێوان  دا 
هۆی  بووە  یادەكە  دزییەوە.  لێ  خۆی  ڕووسیا  ئۆكتۆبەری 1917ش  شۆڕشی 
ئەوەی سەرهەڵدانەوەی گفتوگۆ  و مشتومڕ لە بارەی سیاسەتەكانی ئیمپریالیزمی 
خۆرئاوا و كاریگەرییەكانی لەسەر چارەنووسی گەلان، لەوانەش گەلی كورد، كە 
ئێستا لە مشتومڕێكی تونددایە سەبارەت بە داهاتووی خۆی، لەگەڵ كۆمەڵێك 
ئەوەش  تەواوەتی،  سەربەخۆیی  وادەی  دەستنیشانكردنی  لەمەڕ  جیاجیا  بەڵینی 
خۆی  ناوچەكەدا،  لە  دانپێدانراوە  هەرێمی  تاكە  كە  كوردستان  كاتێكدایە  لە 
مەسەلەی  بە  پەیوەستن  كە  دەناڵێنێت،  دیموكراسییەوە  خەمی  و  ژان   بەدەست 
كاتێكدایە  لە  هەروەها  ئاستیدا.  بەرزترین  لە  دەس��ەڵات  ئاشتیانەی  ئاڵوگۆڕی 
زۆرینەی  سەرۆكایەتییەوە  و  قەیرانی  لەبارەی  هەڵكشاندان  لە  ناكۆكییەكان  كە 
هێزە سیاسییەكان خوازیاری گۆڕینی سیستمی سەرۆكایەتین لە كوردستان بۆ 
سیستمی پەرلەمانیی، چونكە ئەوەیان بەباشتر دەزانن بۆ حوكمڕانی، جگە لەوەش 
كێشەكانی پەككەوتنی پەرلەمان  و دووبارە كێشانەوەی نەخشە  و سنووری هەژموون 
 و دەسەڵاتی حزبە كوردستانییەكان، بۆنی دابەشبوونیان لێ دێ لە ناوچەیەكدا، 
كە خۆی لە بنەڕەتدا دابەش بووە، وەك ئەوەی دابەشكردنی پێشووی نیشتمانی 
كورد.  خەونەكانی گەلی  لێدانی  بۆ  نەبێت  بەس  دەوڵەتانەوە  لەلایەن  كوردستان 
هەموو ئەمانە هاوكاتن لەگەڵ هەرایەكی ڕاگەیاندن دژی ڕێكەوتنی سایكس 

پیكۆ  و دووبارە كردنەوەی باسوخواسی پیلانی دەرەكی.
لەنێوان  ڕێكەوتنەكەوە  پیرە  دەرەنجامەكانی  لەبارەی  كورتەدا  گفتوگۆ  لەم 
لایەنەكانی كیشوەری پیر )وەك دۆناڵد رامسفێڵدی پیرە پیاو ناوی دەبات( باس 

لەو مشتومڕە دوورودرێژە دەكەین، كە سەبارەت بە چارەنووسی گەلان، بە دۆخی 
كوردستانیشەوە، كراو بەم دواییانە هێور بۆوە. 

عید میلادە؟
یادی سەد ساڵەی هەر ڕووداوێك ئەو هێزەی نییە ڕەوتی ڕووداوەكە بگۆڕێت، 
یان هەڵیوەشێنێتەوە. ڕەنگە دەرفەتێك بڕەخسێنێت بۆ بۆ پێداچوونەوەی سیاسەتی 
دامەزراوەكانی  ڕۆژنامەوانییەكان  و  دام���ەزراوە  بۆ  بابەتێك  ببێتە  یان  وڵات��ان، 
توێژینەوەی ئەكادیمی  و زانستی، بەڵام قورسە ئەگەر وا بیر بكەینەوە ڕووداوێكی 
گەورەی وەك سایكس پیكۆ، كە چارەنووسی گەلان  و بەرژەوەندی وڵاتانی لەسەر 

بنیات نراوە، یادی سەد ساڵەكەی خۆی ببێتە هۆی هەڵوەشانەوەی.
ڕەوتی سایكس پیكۆ، كە ڕێكەوتنێكە لەسەر بنەمای دابەشكردنی پارچەكانی 
خۆرهەڵاتی دەوڵەتی عوسمانی، هاوشان بووە لەگەڵ چەندان ڕوودا و و قۆناغی 
لە ڕووسیاوە دەست پێ  بادانەوە  و دەستكاریكردن. ئەو ڕووداوان��ە  خۆدزینەوە  و 
ئیمپریالیزمی  ڕووی  و  سۆڤێتی   بۆ  گۆڕا  تزارییەوە  سیستمی  لە  كە  دەك��ەن، 
بەریتانی  و فەڕەنسایی  و ڕێكەوتنەكەیانی هەڵماڵی. بەریتانیا بەپێی ئەو نامانەی 
دابوو  عەرەب  بە  بەڵێنی  هەبوو،  )ماكماهۆن(دا  ئەلحسێن(  و  )شەریف  لەنێوان 
دەوڵەتێك بۆ عەرەب دابمەزرێنێ لە پارچە پارچەی پاشماوەی پیاوە نەخۆشەكە. 
هاوكات نامەكانی نێوان )سایكس(  و )پیكۆ( ئەوە دەردەخەن، كە دابەشكردنەكە 
خاكی عەرەب  و كورد  و توركیش دەگرێتەوە، كە سەر بە دەوڵەتی عوسمانی بوون، 
بەڵام بەپێی پێداویستی وڵاتە ئیمپریالییەكان، نەك بە پێی پێویستی ئەو گەلانە.
پاشان گۆڕانكارییەكی تریش هەر لە ناو ئیمپریالەكان خۆیاندا ڕووی دا، كاتێك 
بەریتانیا ویلایەتی موسڵی پڕ لە نەوتی برد بۆ خۆی، كە بەشی فەڕەنسا بوو لە 
سوریا، ئەوەش خاترانە بوو بۆ كوڕەكانی )ئەلشەریف ئەلحسێن بن عەلی(، ئەوە 
بوو میر فەیسەڵ كە لە بنەماڵەی ئەلحسێن بوو شامی جێهێشت بەرەو بەغدا، 
پاشای  بە  كرا  فەیسەڵ  میر  دواتر  فەڕەنسا.  بە هی  بوو  سوریا  ئەوەی  دوای 
عیراق كە لە سەرەتادا هەردوو ویلایەتی بەسرە  و بەغدای دەگرتەوە، بەتایبەت 
كە شۆڕشی بیست سەلماندی حوكمی ڕاستەوخۆی بەریتانیا لەو شوێنانە وەك 

سایكس پیكۆ بە هیوای بوو، سەرناگرێت.
پاشان رێكەوتنی سیڤەر هات  و گۆڕانكارییەكی تری لە سایكس پیكۆدا كرد، 
دەوڵەتێكی  ئەرمەنەكان  و  بۆ  فراوانی  دەوڵەتێكی  دامەزراندنی  بەڵێنی  چونكە 
بەڵام  لەخۆگرت،  عوسمانیەكەدا  كوردستانە  بەشە  لە  كوردەكان  بۆ  بچووكیش 
نەكرایەوە،  یەكلایی  بوو  كوردستان  باشووری  كە  موسڵ  ویلایەتی  چارەنووسی 
كە ڕاستتر وابوو بەریتانییەكان ئەگەر بە ڕاستیان بوایە بۆ مەسەلەی دەوڵەتی 
كوردی، دەبوو لە ویلایەتی موسڵ دایبمەزرێنن، كە لە ژێر دەستی خۆیاندا بوو، 
نەك لە باكووری كوردستان كە لە ژێر دەستی توركی عوسمانی و كەمالییەكاندا 
بوو. لەولاشەوە چارەنووسی فەڵەستین كەوتە ژێر ئینتیدابی بەریتانییەكانەوە، وەك 

ڕێخۆشكردنێك بۆ جێبەجێكردنی بەڵێنی بەڵفۆر.
ئەوەی  بەقەد  نییە،  مێژوو  ڕووداوەك��ان��ی  گێڕانەوەی  ك��رد،  باسمان  ئ��ەوەی 
چەندان  پیكۆ  سایكس  ڕێكەوتنی  وتمان  كە  ئ��ەوەی،  لەسەر  جەختكردنەوەیە 
گۆڕانكاری  و دەستكاریی بەسەردا هاتووە. هەرچەندە توركەكان بە سەركردایەتی 
كەمال ئەتاتورك گۆڕانكارییەكی زۆریان تێدا كرد، بەڵام ڕۆحە ئیمپریالییەكەی 
و  سڕییەوە   ئەرمەنەكانی  دەوڵەتی  خەونی  سۆڤێتیش  یەكێتیی  ماوە.  پێوە  هەر 
بە  سیڤەر  ڕێكەوتنی  گۆڕینی  بۆ  هاوپەیمان  بووە  كەمالیدا  توركیای  لەگەڵ 
ڕێكەوتنی لۆزان، كە دابەشبوونی ڕاستەقینەی كوردستانی بە تەواوی چەسپاند.
وێستگەیەكی تری ڕێكەوتننامەی سایكس پیكۆ جەنگی دووەمی جیهانی 
بوو )1939-1945(، لە كاتێكدا ئەڵمانەكان تۆڵەی ئەو شكستەیان كردەوە، كە 
لە جەنگی یەكەمی جیهانیدا بەسەریان هاتبوو، جەنگی دووەمی جیهانی نزیك 
بوو ئێرانی شاهەنشایی بكاتە پیاوە نەخۆشەكەی سەدەی بیست، لە دوای پیاوە 
نەخۆشەكەی یەكەم كە دەوڵەتی عوسمانی بوو، ئەویش ئەو كاتە بوو كە وڵاتانی 
هاوپەیمان )بەریتانیا  و یەكێتیی سۆڤێت( ئێرانیان داگیر كرد، بەڵام تاران بیانووی 
ئەوەی بەدەستەوە بوو، كە لە جەنگەكەدا بێلایەن بووە  و تەمای ئەوەشی خستە 
بەر یەكێتیی سۆڤێت، كە ڕێكەوتنی نەوتی لەگەڵ دەكات، ئەوە بوو حكومەتی 
هەروەك  لەناوبرد،  تەورێز  لە  ئازەربایجانی  حكومەتی  و  مهاباد   لە  كوردستانی 
ئەوەی لە جەنگی یەكەمی جیهانیدا بەسەر دەوڵەتی كوردی  و دەوڵەتی ئەرمەنیدا 

هات. بەم شێوەیەش ئێران پارێزگاری لە قەوارەی جوگرافی خۆی كرد، كە لە 
سەرەتای سەدەی بیستەمەوە هەیبوو، لە فرت  و فێڵی ڕێكەوتنی سایكس پیكۆش 
بە سەلامەتی ڕزگاری بوو، دواتریش لە پەنجاكاندا خۆی پاراست بە فرت  و فێڵی 
جەنگی سارد، هەرچەندە بەدەر نەبوو لە كاریگەریی سیاسەتی مۆنۆپۆلی نەوت 

لەلایەن كۆمپانیا گەورەكانەوە.
فەڵەستینیش لە ئەنجامی دابەشكارییەكانی جەنگی یەكەمی جیهانیدا كەوتە 
ژێر ئینتیدابی بەریتانیا  و درا بە جولەكە. ئەمە دوا دەرەنجامی ڕۆحی سایكس 
پیكۆ بوو، كە لە دابەشكردنی فەڵەستین دەستی پێ كرد، تا كۆتایی جەنگی 
سارد  و هەرەسی یەكێتیی سۆڤێت )پیاوە نەخۆشەكەی خۆرهەڵاتی ئەورووپا( و 
لە  ناوەڕاست  ئاسیای  و  سۆڤێت   یەكێتیی  بە  سەر  كۆمارەكانی  جیابوونەوەی 
مۆسكۆ، ئەو مۆسكۆیەی ئێستا گەڕاوەتەوە نێو ناوان  و پەشیمانە لەو دەرچوونە 
ڕۆمانسیەی پێشووی لە ڕێكەوتنە ئیمپریالییەكە  و دەیەوێ پلە و پایەی تزاری 
ئەوەی  قەرەبووی  بۆ  بهێنێت  بەكار  )پوتن(یی  هێزی  سۆڤێتی  و  سەردەمی   و 

لەدەستی داوە.

كەواتە سایكس پیكۆ چی لێ ماوەتەوە تا لەناو ببرێ؟
دەوڵەتی  ویلایەتەكانی  پاشماوەی  لە  كە  قەوارانەیە  ئەو  م��اوەت��ەوە،  ئ��ەوەی 
عوسمانی پێكهاتووە، لەگەڵ نەخشەیەكی شێواوی سایكس پیكۆ. ئەو قەوارانە 
هەر یەكەیان بە جیا سەربەخۆیی خۆیان لە بەریتانیا  و فەڕەنسا وەرگرت، بەڵام 
لەبەر  بووە،  لەسەر  ناكۆكی قوڵ  و مشتومڕی  سنوورە ڕەسمییەكەیان هەمیشە 
دابەشكردنێكی  بەڵكو  نەبووە،  گەلان  پێداویستی  پێی  بە  سنوورانە  ئەو  ئەوەی 

ئیمپریالیستانەیە.
عەرەب  و توركیش كاتێك باسی سایكس پیكۆ دەكرێت بۆڵەیان دێت، بەتایبەت 
ئەوەی پەیوەستە بە دابەشكارییە ئیمپریالییەكان  و دروستبوونی قەوارە نوێیەكان و 
چارەنووسی فەڵەستین  و یەكێتیی عەرەب  و چارەنووسی ویلایەتی موسڵ، كە 
پێیەوە  و  پابەندن  كاتدا  هەمان  لە  بەڵام  بوو،  تورك  داگیركەرانەی  خەونی  دوا 
پێداگریی لەسەر ئەو بەشەی دەكەن، كە پەیوەستە بە كورد  و كوردستانەكەیانەوە. 

توركیا سۆزی دەبزوێ بۆ ویلایەتە عەرەبەكانی، كاتێك ئەگەری گۆڕانكارییەك 
لە نەخشەی ناوچەكەدا سەر هەڵدەدات، بە تایبەت دوای دەركەوتەكانی بەهاری 
عەرەبی  و ڕووداوەكانی ناوچەكە، بەڵام دەبێتە موحافزكار  و دواكەوتوو، كاتێك 
ئەگەری گۆڕانكاری لە كوردستانی عیراق یان كوردستانی سوریا بێتە ئاراوە. 
واش دەردەكەوێ ئەنكەرەی ئەردۆگانی، لە دوای كودەتا سەرنەكەوتووەكەوە بە 
سیاسەتە فراوانخوازییەكانیدا چۆتەوە، ئەو سیاسەتەی خەریكە هەڕەشە لە نەخشە 
دەست  كە  دەك��ات،  ئەتاتورك  كەمال  بەڵێنەكانی  ل��ۆزان و  پەیمانی  ڕەسمییەكەی 
بە توركیای عیلمانییەوە بگرێت و هاوڕێی هاوپەیمانی خۆرئاوا بێت  و خۆی لە 

خەونی ئیمپراتۆری عوسمانی بدزێتەوە.
لە كۆی گشتیدا زۆربەی ولاتە عەرەبییەكان  و توركیا  و ئێرانیش ئەو سنوورەی 
ڕێكەوتنی سایكس پیكۆ دایڕشتووە  و وێستگە ئیمپریالییەكانی دواتریش دەستكارییان 
كردووە، بە پیرۆز دەزانن  و پێیان وایە بەهیچ شێوەیەك نابێ دەستكاری بكرێت، 
كات دۆخەكە لە مەسەلە كورد نزیك دەبێتەوە. هەرچەندە ئەو سنوورانە لە سەدەی 
بیستدا زیاتر لە جارێك دەستكاریكراوە، وەك سنووری نێوان ئێران  و بەحرێن، عیراق 
پارێزگاكانی كۆماری توركیادا لەسەر داوای  لەناو   و كوێت، توركیا  و سوریا، 
سۆڤێت، میسر و سودانیش كە بوونەتە دوو دەوڵەتی سەربەخۆ، دواتریش باشووری 
لە  كە  ئەریتیریا  یەكگرتنەوە،  دابەشبوون  و  بە  یەمەن  هات.  ب��ەدوادا  سودانی 
كۆتایی سەدەی ڕابردوودا سەربەخۆیی وەرگرت، بێ ئەوەی چاوەڕێی یادی سەد 
ساڵەی سایكس پیكۆ بكات، كە هەر لە بنەڕەتدا چارەنووسی باكووری ئەفریقا 
بەلایەوە گرنگ نەبووە، لەگەڵ ئەوەشدا كە عەرەبچییەكان تیایدا گرنگییان بە 

خۆرهەڵات  و خۆرئاوەكەشی داوە.

لەسەر لێواری گۆڕانكاری
ئێستا ئەگەری گۆڕانكاری هەیە، نەك لەبەر ئەوەی سایكس پیكۆ پێویستی 
بوونی نەماوە، بەڵكو لەبەر ئەوەی جیهانی دوای بەهاری عەرەبی ئەو گۆڕانكارییە 
دەسەپێنێت. ئێستا جەمسەرگیریی مەزهەبی لەئارادایە، بە تایبەت دوای ئەوەی 
شۆڕشی سوریا گۆڕا بۆ شەڕی ناوخۆ، بە ڕەهەندێكی مەزهەبی هەرێمییەوە، 



249

كە سێبەر بۆ سەر عیراق  و وڵاتانی ناوچەكەش كێشاوە. دەوڵەتی )داعش(یش، 
كە لەناو دوو دەوڵەتدا دروست بووە، نەك هەر ئاماژەیە بۆ كۆتایی نەخشە كۆنەكە، 
فەڕەنسا  و  بەریتانیا   قەوارانەی  ئەو  ڕووخانی  بۆ  بێت  ئاماژە  لەوانەیە  بەڵكو 
و  قانوونی   ڕووی  لە  و  كرد   دروستیان  جیهانییەوە  یەكەمی  جەنگی  دوای  لە 
ئیداریشەوە هەوڵێكی زۆریشیان تێدا بەخەرج دا، هەر بۆ ئەوەی ڕووی ئیمپریالیزم 
بە ئاوەدانكەر پیشان بدەن. سوریا  و عیراق  و یەمەن  و هەندێك وڵاتی تریش لە 
ئێستاش  نوێ،  دەوڵەتی  دروستكردنی  بۆ  بوون  كارگەیەك  ئینتیدابدا  سەردەمی 
داعش چەكوشی لێ هەڵگرتووە  و دەی ڕووخێنێت. لەم چوارچێوەیەشدا كۆچی 
دوای  بە  نییە  ج��اران  وەك كۆچی  ب��ەرە و خۆرئاوا  ج��ارەی خۆرهەڵاتییەكان  ئەم 
گوزەرانی باشتردا، بەڵكو هەڵاتن  و دەربازكردنی گیانە لە دەست دۆزەخی داعش، 

كە بۆتە شوێنێك نە دەوڵەتی لێیە  و نە سیستمێك هەیە.
م��اف  و  و  هاووڵاتیبوون   وەك  كۆڵەكەكانی  پیكۆ  سایكس  دوای  وڵات��ان��ی 
نەبوو،  تێدا  بەشخوراوەكانی  ڕەگ��ەزە  و  نەتەوە   مافی  تایبەت  بە  دیموكراسی  و 
بەڵام هەرچۆنێك بوو دەوڵەتانێك بوون كە خاوەن ژێرخانی نوێ بوون. پاشان داعش 
هات  و سنوورەكانی تێكشكاند  و هەڕەشەی وێرانكردنی ژێرخانە نوێیەكەی ئەو 

قەوارانەی خۆرهەڵاتیش دەكات.
لەبەر ڕۆشنایی ئەم رووداوان��ەدا، پێویستی بۆ نەخشەیەكی نوێ دێتەئاراوە، 
كە خەیاڵ بۆ جیهانێكی بێ سایكس پیكۆ  و مەعقولتر دەجوڵنێت، بەڵام هەموو 
بە  گۆڕانكارییەكان  دەی��ەوێ  ئ��ەوەی  ئەگەرانەش،  لەو  ك��راوەن،  ئەگەرەكانیش 

قازانجی خۆی بێت، دەبێ چاوەڕێی گۆڕانكاری پێچەوانەش بێت.
بەڵام سەبارەت بە ئەگەرەكانی دروستبوونی دەوڵەتی كوردی لە كوردستانی 
عیراق، ئەوەی لەوان ڕوو دەدات، بۆ كوردیش ڕاستە، ڕەنگە گۆڕانكاریی لە بەر 
ژەوەندی كورد روو بدات، لەسەر بنەمای قسەكەی ماركس كە دەڵێ: )چینی 
كرێكار لە شۆڕشەكەیاندا، جگە لە كۆت  و پێوەندەكەیان هیچیان نییە لە دەستی 
بدەن(، بەڵام ئەزموونەكانی سەدەی بیست، سیمای خەم  و پەژار  و لە هەمان كاتدا 
یەكەم شێخ  بوو دوای جەنگی  ئەوە  لەخۆ گرتووە.  خۆشبەختی  و گەشبینشی 
مەحمود حكومەتێكی كوردی دامەزراند  و هەر زووش لەناو چوو. دوای جەنگی 

كوردستانی  لە  مهاباد  لە  كۆمارەكەی  پاراستنی  بۆ  تێكۆشا  كورد  دووەمیش 
ئێران، بەڵام هەر زوو سۆڤێت خەونی كوردی فرۆشت بە ڕێكەوتنی نەوت لەگەڵ 
كوێت،  لە  دەركردنی ڕژێمی سەدام  لەگەڵ  دوای جەنگی ساردیش  لە  ت��اران. 
كوردی عیراق حكمەتی هەرێمیی خۆیان دامەزراند، كە تا ئێستاش ماوە، بەڵام 
لەلایەك بەدەست چەوسانەوەوە دەناڵێنێت  و لەلایەكی تریشەوە بە دروشمی نەتەوەیی 
نیشتمانییەكانی  پێداویستییە  ئەوەی  كراوە، بێ  بۆ خەونی سەربەخۆیی ڕەنگ 
شەڕی سەربەخۆیی بۆ ئامادە كرابێت، لە ڕووی بەهێزكردنی ناوخۆ  و بنیاتنانی 
خۆیان  بەشی  بەشداربووەكانی  حزبە  لە  یەك  هەر  كە  نیشتمانی  حكومەتێكی 
بەركەوێت. لەوانەیە ئەم حكومەتە لە پێشبڕكێدا بێت لەگەڵ كانتۆنەكانی كوردی 
سوریا بەرەو پێكهێنانی قەوارەیەكی كوردی، كە خوا نەخواستە بەرەو چارەنووسێكی 

هەنگاو دەنێت، وەك ئەوەی بە درێژایی مێژوو لە چارەی كورد نووسرابێت.
بە درێژایی سەد ساڵی ڕابردوو نەوەكانی سایكس پیكۆ نەخشەی ڕێكەوتنەكەیان 
داوەتە دەست هێزە گەورەكان  و سیاسەت  و قەوارە نیشتمانییە تازە دامەزراوەكان، 
ئەگەر پێی ڕازی نین بۆ هەوڵیان نەداوە بیگۆڕن؟ ڕاستییەكەی ئەوەیە، ئەگەری 
دەگرێت،  سەرچاوە  ناخۆییەوە  پێویستییەكی  لە  نەخشەكاندا  لە  گۆڕانكاری 
تێشكاندنی  بۆ  داعشە  هاوشانی خواستی  تێكشكاندنی سنوورەكانیش  خواستی 
كە  نوێیەكەی،  ژێرخانە  وێرانكردنی  بۆ  قانونیەكە  و  دەستووری  و  نەخشەڕێگا 
بۆ  هات،  پێ  كۆتایی  داعش  ئەگەر  بڵێی  تۆ  قەوارەكان.  لەسەر  كەوتووە  زۆر 
نوێ  نەخشەیەكی  لەسەر  جددی  قسەی  ببنین  خۆمان  بەچاوی  دوات��ر  ڕۆژی 
دەكرێ، یان ڕۆژی دوای نەمانی داعش ڕۆژێكی پشوو دەبێت، كە تیایدا لایەنە 
بەشەڕهاتووەكان چاوەڕێ دەكەن سبەی شەڕ و ململانێ بێهودەكانیان دەست پێ 

بكەنەوە. ئەوەیان بەس خوا دەیزانێت.

* ئەم بابەتە بە زمانی عەرەبی لە سایتی ئیلاف بڵاوبۆتەوە و كراوە بە كوردی لە كوردستانی نوێ، رۆژانی: 

٢3-٢0١6/9/٢4 بڵاو بۆتەوە.

)1(
بەرەو بەشدارییەكی چالاكتری گەلی توركمان

 لە ئەزموونی دیموكراتی كوردستاندا

كوردستاندا،  لە  نیشتەجێبوونیان  ساڵەی  درێژایی  بە  توركمان  هاونیشتمانانی 
هەمیشە توخمێكی هەڵسوڕا و  و بزێوی كۆمەڵگەی كوردستان بوون  و لە چالاكییە 
بە  كۆمەڵایەتیشەوە،  ڕووی  لە  كردووە  و  بەشداریان  بازرگانییەكاندا  ئابووری  و 
توركمانەكان  تر،  وڵاتانی  ئەتنیكەكانی  و  كەمینە  زۆربەی  نەریتی  پێچەوانەی 
هەرگیز گرووپێكی داخراو  و گۆشەگیر نەبوون  و پێش هاتنە سەركاری عەفلەقییە 
تێكەڵاوی و  دیكەدا  كەمینەكانی  ك��ورد  و  لەگەڵ  خۆرسكانە  شۆڤینییەكان، 
هاوسۆزییەكی ئیجابیانەی چارەنووسسازیان هەبووە، ئەو تێكەڵاوییەش كە هەڵقوڵاوی 
پەیوەندییە ڕۆحی  و كەلتوورییەكانی نێوان نەتەوە  و گرووپە جیاجیاكانی كوردستان 
بووە، هێندە جێگیر بووە كە دواتر سیاسەتەكانی )پەتكەو زال بە(ی شۆڤینیستەكان 
نەیتوانیوە زەفەری پێ  ببا، چونكە ئەو كەلتوورە دەوڵەمەندە لە تەبابوون  و گونجان 
زادەی پرۆسەیەكی سروشتی پێكەوە ژیان  و ئالووێری فەرهەنگی  و كۆمەڵایەتییە، 
نەوەكو لە ئەنجامی پرۆسەیەكی قەیسەری بە زۆر پێكەوە پەستاندن  و سیاسەتی 

گۆڕانی ئەتنوگرافییەوە دروست بووبێ .
سەردەمی پاش نەمانی حوكمی پاشایەتی لە عیراق  و ئەو ڕووداوە بەپەلە و 
یەك لە دواییەكانەی كە ناوچەكە و عیراق  و كوردستانی دەگرتەوە كاریگەرییەكی 
زۆری لەسەر كێشە نەتەوەیی  و دیموكراتی  و ئینجاش گرفتە كۆمەڵایەتییەكانی 
جیاجیاكانی  سیاسییە  ڕەوەندە  لەنێوان  دەسەڵات  ململانێی  بەجێهێشتبوو،  عیراق 
ناسنامە  هێشتا  كە  قاسم(،  )عەبدولكەریم  ناسەقامگیری  دەسەلاتی  عیراق  و 
ناخۆشەكانی  ڕووداوە  دواتریش  نەشكابۆوە،  دا  بەلایەك  و  نارۆشن   سیاسییەكەی 

ساڵی 1959 لە موسل  و كەركوك، كە نەتەوەییە شۆڤینیستەكان  و بەعسییەكان 
كاردانەوەیەكی  تێكڕایی  بە  هەمووی  ئەمانە  نەگێڕا،  تێدا  كەمیان  ڕۆلێكی 
سەلبی هەبووە لەسەر گەلی توركمان  و لە نواندنی چالاكی سیاسیانە دڵساردی 
نەتەوەیی عەرەبی  قازانجی ڕەوتی  بە  پەرەسەندنی ڕووداوەك��ان  دواتر  دەكردنەوە. 
سەركاری  هاتنە  یەكەم  بە  عەسكەرتاریەت  ڕۆحی  و  دیكتاتۆری   زاڵبوونی   و 
بەعسییە عەفلەقییەكان لە ساڵی 1963 و دوا تریش، كە ئەو ڕووداوانە تا پلەی 
داوەشین چالاكیی سیاسی لە عیراقدا یاساغكرد و لە كوردستانیش بزووتنەوەیەكی 
سیاسی  گوزارشتی  تاكە  ن��ەدەڕووخ��ا،  عەسكەرتای  ناوەندی  بە  كە  چەكداری 
تێكەڵی  توركمانەكان  نە  ب��ەدواوە  لەوێ   كوردستان،  گەلی  خواستەكانی  لە  بوو 
گەمەی سیاسی بوون  و نە ڕژیمی بەغداش دەرفەتی ئەو جۆرە بەشدابوونەی دەدا، 
بگرە لە پاڵ بە زەبروزەنگ وەڵامدانەوەی داخوازییەكانی كورد سەركوتی بزاڤی 
دیموكراتی بەگشتی، هەرواش ڕاوەدووی كەسایەتی كۆمەڵایەتی  و ناودارەكانی 
گەلی توركمانی هاونیشتمانی دەدا و پێشێلی هەموو ئەو خواست  و بزاوتنانەی 
چاوێكی  بە  و  توركمانەكان   كەلتووریی  تایبەتمەندی  بۆ  نیشانەبوون  كە  دەكرد، 

سووك  و فەرامۆشكارییەوە سەیری دەكردن.
ل��ەلای��ەن  ف��ەرم��ان��رەوای��ی  ك��ورس��ی  دەستبەسەراگرتنی  ل��ەگ��ەڵ  ئ��ەگ��ەرچ��ی 
ستراتیژییەكانی  شوێنە  و  شار  لە  تەرحیل  تەعریب  و  سیاسەتی  بەعسییەكانەوە 
چاڵ و  نزیكەكانی  ناوچە  لە  ك��ورد  ڕاگواستنی  و  كرا  پێ   دەستی  كوردستان 
دیارترین  جێگەیاندا  لە  عەرەب  جێنشینكردنی  كەركوك و  نەوتییەكانی  پاڵاوگە 
شێوەكانی ئەو سیاسەتە شوومە بوو، بەڵام زوو گۆشەگیركردنی بەعسییەكان  و 
هەڵگەڕانەوەی تاقمێكی فەرمانڕەوا لێیان، وای كرد كە ئەو سیاسەتی تەعریب 
دارێ���ژراوە.  بۆ  بەرنامە  پێشتر  ستراتیژی و  فۆرمۆلەیەكی  نەچێتە  تەرحیلە   و 
ئەگەرچی لەگەڵ گوشاری زیاتری بزووتنەوەی چەكداریی كورد  و مایەپووچ 
زورێك  تا  كەم  هێستریایانە،  كاردانەوەیەكی  وەكو  بەردەمیدا،  لە  ڕژێم  مانەوەی 
پەیرەوی لە ڕاگواستن  و پەرتەوازەكردنی كورد دەكرا، گەڕانەوەی بەعسییەكان لە 
سالی 1968دا بە ڕووپۆشێكی تازەوە  و كاركردنیان بەگیانی تۆلەسەندنەوە، پتر لە 
جاران جموجۆڵی سیاسی لە عیراق ئیفلیج كرد و لەگەرمەی رێككەوتنی ئازاری 

1970 و ساڵەكانی ئاگربڕ لەگەڵ شۆرشی كوردستان دا، بەعسییەكان ئەمجارەیان 
لە ژێر پەردەی ئاشتی  و دەسەڵاتی ناوەنددا پرۆگرامێكی نەخشە بۆ كێشراوی 
تایبەتییان  بە  ئەتنۆگرامی كوردستان بەگشتی  و كەركوك  پێكهاتەی  گۆڕینی 
دانا و بەخستنەسەری )تەبعیسی( زۆرەملێیانەش، دووانەی )تەعریب و تەرحیل(
ی كرد بە سێ  كوچكەیەكی نەفرەت ل�ێ  كراو لە یادەوەری گەلی كورددا. لەم 
ماوە درێژەدا ڕژێم بە پەكخستنی بزووتنەوەی دیموكراتی عیراق  و لاتەریككردنی 
پەیوەندییە ڕۆحی و  ئەو  توانیبووی  تر  كەمینەكانی  ڕەنگی گرووپ  و  دەنگ و 
كەلتووریانەی لەسەرەوە ئاماژەیان بۆكرا سڕبكا و لەباری پەیوەندیی هاونیشتمانی 
نەویستراو  لێكدابڕینێكی  جۆرە  گیانی  دا  توركمان  و  كورد  لەنێوان  كوردستانی 
ببزوێنێ  و سیاسەتی دێرێنی )پەرنكە و زاڵبە( لە شاری كەركوك دا )كە چەقی 
پێكەوە ژیانی كورد  و توركمان  و كەمینەكانی دیكەی كوردستانە( پەیڕەو بكات، 
بە تایبەتی پاش شكستی شۆرشی ئەیلول  و بێچارە مانەوەی گەلی كورد ڕژێم لەو 
وەختەدا دەستی واڵاكرا و وەكو تەواوكارییەك بۆ هەڵمەتەكانی ڕاگواستنی خەڵكی 
ناوچە سنوورییەكان، هاوكات لەگەڵ نیشاندانی دڵسۆزی ڕووكەشانە بۆ گەڵی 
توركمان  و لە ژێروەش تەهوینكردن بە مافە كەلتووری  و تایبەتییەكانیان، دەستی 
كرد بە دەركردنی كرێكار و كارمەندانی كۆمپانیای نەوتی كەركوك  و دامودەزگای 
ڕێكخستنی  ڕاگواستن  و  فراوانكردنی  ئینجاش  حەساسەكان ،  خزمەتگوزارییە 
لە  عەرەب  بەكۆمەڵی  نیشتەجێكردنی  و  كورد  بەكۆمەڵی  دەركردنی  شێوەی  لە 
شوێنیاندا، كارێك كە ڕژێم دەیویست ئەنجامی بدا و سەرباری گۆڕانی هاوكێشە 
توركمان  كە  ویستی  بوو  ئەوە  نەبوو،  سەركەوتوو  تێیدا  ئێستاش  تا  سیاسییەكان 
بكات بە بەردەبازی پەڕینەوەی قۆناغە سەرەتاییەكانی تەعریب لە كەركوك دا و 
سەرجەمی پرۆسەكە وا بخاتە ڕوو، كە ئەم ڕاگوستنە بە تەنها كورد دەگرێتەوە  
و گوایە لە ئاكامدا بەلاتەریككردنی ئەو هاونیشتمانانە دەتوانێ  باشتر بپەرژێتە 
ئامارەكاندا گەمە  لە  ئەتنۆگرافی شارەكە و چالاكتریش  پێكهاتەی  سەرگۆرانی 
بە ڕێژەی دانیشتوان  و ڕووبەری خاكەكەی بكات، بەڵام دواتر بەوەی سروشتی 
خۆی  هەنگاوەكانی  هەرخۆی  كە  بوو،  بەرەچاوتەنگ  شۆڤێنییەكی  ڕژێمەكە 
پووچەڵكردەوە، هەروەها بەوەی كە وەڵامدانەوەیەكی ئیجابیانەی لە توركمانەكانەوە 

ڕژێم  سەركوتكەرانەی  شەرانگێزی و  سیاسەتی  پەرەسەندنی  نەكەوت،  وەچنگ 
گەیشتە ئاستی ڕاوەدوونانی هاووڵاتیانی توركمان  و تەختكردنی ئەو گوندانەی 
كورد  و توركمانی تێدا دەژین، بە مەش دواكارتی قومارلەدەست رژێم سەندرایەوە، 
شۆرشی نوێی كوردستانیش بەوەی كە پۆلێنێكی ڕۆشنی لەنێوان سیاسەتەكانی 
ڕژێم  و خواستە كەلتورییەكانی گەلی توركمان كردبوو، دواگورزی جەرگ بڕی 
لە ڕێسای )پەرتكە و زاڵایە( وەشاند و كاردانەوەی ئیجابیانەی ئەو پۆلێنكردنە 
ژیرانە لەسەر وەختی ڕاپەرینی ئازاری 1991 و ڕزگاركردنی كەركوك و ئینجاش 

ڕووداوە سیاسییەكاتی دوای راپەرین، بەدیاركەوت.

)2(
هاوهەڵوێستی كورد و توركمان

وەكو سروشتی هەمیشەیی ڕژێمە شۆڤێنی  و دواكەوتووەكان، ڕژێم لە كوردستان 
 و پاش ئەوەی دەرفەتی كۆنترۆلكردنی ڕاستەوخۆی كوردستانی بۆ ڕەخسا، كەوتە 
ژیاندنەوەی هەموو ئەو ڕەمز و یادگارییانەی گوزارشت لە سەردەمێكی ناخۆشی 
دەك��رێ   پێی  هێندەی  ئ��ەوەی  بۆ  دەك��ەن،  عیراق  كوردستان  و  سیاسیی  ژیانی 
گۆڕانێگی چۆنایەتی لە پلانی بەگژیەكدا كردنی كورد  و توركمان بكات، پاش 
ئەوەی لەسەر وەختی )ئەنفال( و قەلاچۆكردنی گەل�ی كورددا برا توركمانەكانیش 
ئەو  زەقەكانی  نموونە  دیارترین  بەركەوت.  شۆڤێنیستەكانیان  ئاگری  پڕیشكی 
ژیاندنەوەیەش ئەوە بوو، كە لە ناوەندی شاری كەركوك دا پەیكەری بۆ دوو كەس 
لەو هاووڵاتییە توركمانانە دروست كرد، كە لە ڕووداوە ناخۆشەكانی ساڵی 1959دا 
ئەو  ناسەقامگیری  نیشتمانی  و  هاوپەیمانێتییەكی  بزربوونی  قوربانی  بە  بوون 
نیمچە دیموكراتیەتەی لەو سەردەمەدا هەبوو. عەفلەقییەكان پاش ئەوەی هیچیان 
ڕشتنی  فرمێسك  كەوتنە  نەهێشتەوە،  توركمانەكان  ئەتنیكی  پێناسەیەكی  بۆ 
درۆزنانە بۆ قوربانیانی سەردەمێك، كە خودی عەفلەقییەكان ڕۆڵێكی كەمیان لە 
ئاڵۆزكردنیدا نەگێڕابوو  و بگرە پیلانەكانی ئێستاش بۆ دووبەرەكی نانەوە لەنێوان 
كورد  و كەمینە نەتەوەییەكانی كوردستان و بەتایبەت توركمانەكان درێژبوونەوەی 
هەموو سیاسەتی ئەو سەرەدەمەیە، لەگەڵ ئەوەشدا نموونەی ئەو دوو پەیكەرەی رژێم 

دروستی كردبوو پێیوابوو كورد بە تەحەدایەكی تا نەوەیی دەزانێ   و كاردانەوەیەكی 
ئەوتۆی لەئاستدا دەنوێنێ،  كە مایەی ئاگرنانەوەیەكی ناخۆش بێ ، ئەو نموونەیە 
تاكە نموونەیەك نەبوو كە ڕژێم پەنای بۆ بردبێ ، بەڵام خودی كردارە شوڤێنییەكان 
هێندە هەڵەشەیی پێوە دیاربوو، كە لە دوائاكامدا بە پێچەوانەی خواستەكانی ئەو 
دەكەوتنەوە لە هەڵپەی كاركردن بۆ تەعریبكردنی شاری كەركوك  و قۆستنەوەی 
كورد  گەلی  كارەساتەكانی  ئاست  لە  نێودەڵەتی  كۆمەڵگای  بێدەنگی  دەرفەتی 
كارەساتەنی  لەئاست  كورد  و هەرواش  كارەساتەكانی گەل�ی  لەئاست  و هەرواش 
پێكهاتەی  گۆڕانی  پڕۆگرامی  ئەمجارەیان  دەیویست  ڕژێم  دا  عیراق  گەلانی 
ئەتنۆگرافی شارەكە بگەیەنێتە ئاستێك، كە تەنانەت هاووڵاتییە توركمانەكانیش 
بگرێتەوە، بڕیارەكانی قەدەغەكردنی كڕینی خانوو بۆ كورد  و توركمان و تەگەرە 
دروستكردن بۆیان لەدامودەزگاكانی دەوڵەتدا، ئینجاش لەدوا قۆناغدا هەوڵدان بۆ.
سەندنەوەی ناوەندە بازرگانی  و ئابورییەكان لەدەست كورد  و توركمان  و بە ڕەسمی 
پێشێلكردنی هەر تایبەتمەندییەكی خەڵكی توركمان لەو پڕۆژەیەی ڕژێم بەناوی 
)دیموكراتیزەكردنی عیراقەوە!( وەكو دەستوورێك بۆ ئایندەی عیراق جاڕی بۆ دابوو 
 و هاوكات لەگەڵ ئەمانەش ڕاوەدوونان  و دەستگیركردنی گەنجە توركمانەكان بە 
ناوی سەربازی هەڵاتووە وەو.. هتد ئەمانە هەمووی ئەو لەمپەرانە بوون، كە دیوی 
دووەمی سیاسەتەكانی ڕژێمیان نەفی دەكردەوە، واتا مەسەلەی دووبەرەكی نانەوە 
لەنێوان كورد و توركمان  و خۆنیشاندان وەكو دڵسۆزێكی خەڵكی توركمان لە شاری 

كەركوك.
ڕووداوێ��ك، كە بە ڕوونی  و بە عەمەلی مایەپووچیی سیاسەتەكانی ڕژێمی 
لەم بوارەدا نیشان دا، ڕووداوی پڕ سەروەری نەتەوەیی  و نیشتمانی ڕزگاركردنی 
لەململانێی  بوو  گوازارشت  لەوەی چڕترین  كەركوك جگە  بوو.  كەركوك  شاری 
كورد  و  ژیانی  پێكەوە  ه��ەرواش چەقی  لەناوەنددا،  دەسەڵاتی شۆڤینی  كورد  و 
هەڵاتنی  بوو.  )توركمان(،  لەوانەش  كوردستان،  دیكەی  نەتەوەییەكانی  كەمینە 
تەعریب  سیاسەتی  جێبەجێكردنی  بۆ  ڕژێم  ئەوانەی  عەرەبەكان،  نیشتەجێبووە 
كوردستانی بۆ والاكردبوون، هەڵاتنی ئەوانە خۆی لە خۆیدا نیشانەی نامۆبوونیان 
بوو بە خاك  و خەڵكی شارەكە  و بە پێچەوانەش هاوهەڵۆێستی توركمانەكان لەگەڵ 

كە  بوو،  سیاسیانە  هوشیارییەكی  و  هاوسۆزی   دەربڕی  جەماوەردا،  پێشمەرگەو 
مانایەشی  ئەو  دەبینێتەوە،  ڕەتكردنەوەی سیاسەتە چەوتەكانی ڕژێمدا  لە  خوی 
دەبەخشی كە برا توركمانەكان خۆیان بە هاوچارەنووسی كورد دەزانن، ئەو ڕۆژە 
كورتانەی ئازادی، جگە لەوەی مانا و تەحەدایەكی گەورە بوو بۆ گەلی كورد، 
و  كورد  نێوان  برایەتی  دۆستایەتی  و  دێرینی  نەریتی  زیندووكردنەوەی  هەرواش 
توركمان بوو  و لە ماوەیەكی كەمدا كەلتووری پێكەوە ژیانی خۆڕسكانە سەری 
هەڵدایەوە و لە ئەنجامیشدا دیوارێك لە ترس  و بەدگومانی، كە لەنێوان پێشمەرگەو 
ترەوە،  لەلایەكی  دەژین  شارەكەدا  لە  نەتەوەییانەی  گرووپە  ئەو  لەلایەك  و  كورد 
دروست كرابوو ڕووخێنرا، سەرئەنجام پاش گرتنەوەی شارەكانی كوردستان  و كۆچی 
سیاسەتی  ئاسانی  بە  ه��ەروا  نەیتوانی  ڕژێم  كوردستانیش،  گەلی  كۆمەڵی  بە 
)پەرتكە و زاڵبە( پەیڕەو بكاتەوە  و تا ئێستاش بە هۆی نوقمبوونی لەگێژاوی 
سیاسەتە چەوتەكانی خۆی  و دابڕانی لە كۆمەڵگای نێودەوڵەتی، نەپرژاوەتە سەر 

سەرلەنوێ  كارپێكردنی.
بەشێكی  بوونی  تازەكانی لاوازبوونی ڕژێم  و  دەركەوتە  پاش  لەبەرچاوە،  ئەوە 
ڕزگاركراو لە خاكی نیشتمان  و پێكهاتنی حكومەت و پەرلەمان لەم هەرێمەدا، 
هاوكیشە سیاسییەكان دۆخێكی ئەوتۆیان هێناوەتە كایەوە، كە گەلی كوردستان لە 
ناوچە ڕزگاركراوەكاندا لە هەڕەشە ڕاستەوخۆكانی ڕژێمی بەغدا دووركراونەتەوە و 
هەرێمی كوردستانیش وەكو ناوەندێكی ڕزگاری  و چەقی چالاكییەكانی دژ بە 
ڕژێم تەماشادەكرێ ، بەلام لە ناوچە ڕزگارنەكراوەكان، بەتایبەتی لە شاری كەركوك 
ڕژێم تا ئێستاش لەسەر سیاسەتی سەركوتكردن بەردەوامە و مەگەر لە ماوەكانی 
نێودەوڵەتی،  كۆمەڵگای  لەگەڵ  خۆی  جۆراوجۆرەكانی  قەیرانە  بە  سەرقاڵبوون 
ڕژێم دەرفەتی جێبەجێكردنی شاڵاوی دەركردن  و ڕاوەدونانی لێ  كەمبووبیتەوە. 
لە  دواییەدا  لەم  بگرە  بێبەشنەكراون،  شالاوە  لەو  دیسانەوە  توركمانەكانیش  دیارە 
درێژەی ڕاوەدوونان  و دەستگیركردنی خەڵكی شارەكە و گوێبڕین و دەستبڕینی 
سەربازی هەڵاتوودا، ڕژێم هەموو جۆرە هەلاوێردنیكی خستە لاوە و ئێستا بێ  
ئازووقەكردن  و پشكنینی ماڵە كورد و توركمان  و تێكرای خەڵكی ناوچەكانی ژیر 
دەسەڵاتی خۆی بۆتە ڕوویەكی دیاری قەیرانە ناوخۆییەكەی ڕژێم  و لەو شارەی 

تەماسێكی ڕاستەوخۆی لەگەڵ ناوچە ئازادكراوەكانی كوردستان هەیە، بە زەقی 
هەستی پێ  دەكرێ .

)3(
بەشداری توركمان نیشانەی بەرپرس و هوشیاریی سیاسییە!

برا  تووشی  عەفلەقییەكان  س��ەرك��اری  هاتنە  پ��اش  دژوارەی  ب��ارودۆخ��ە  ئ��ەو 
یەكی  دوای  لە  یەك  هەنگاوی  لە  زنجیرەیەك  دەرئەنجامی  هات،  توركمانەكان 
پێشێلكردنی مافی نواندنی چالاكیی سیاسی  و پەكخستنی دیموكراسی  و بگرە 
ئاودیوكردنی هەموو پرنسیپەكانی مافی مرۆڤ  و مافی نەتەوایەتی  و مەزهەبی 
بوو لە عیراق دا. كارەساتە جەرگبڕەكانی گەلانی عیراق، كە خەڵكی توركمانیشی 
گرتەوە، ئەو لەمپەرە سایكۆلۆژییەی دروستكرد كە توركمان زیاتر لەوەی پێشبینی 
دەكرا لەگەمەی گۆڕانگارییەكان دووربكەونەوە  و شوێنێك بۆ خۆیان لەو گێژاوە 
یەك لە دواییەكانەی كوردستان و عیراق نەبیننەوە، ئیدی لە سەردەمی سیاسەتی 
شەڕخوازانەی ڕژێمی بەغدا دژ بەئێران لاوە توركمانەكان یان دەبووایە سووتوی 
ئەو شەڕە بن، یانیش دەبووایە سەری خۆیان بە هەر چەشنێك بۆیان دەلوێ  بۆ 
مایەی  توركمانەكان  كەسایەتییە  ڕووناكبیران و  بۆ  زیاتر  ئەمە  هەڵبگرن،  دەرەوە 
نیگەرانی بوو، ژمارەیەكی زۆر لەوانە ئاوارەی وڵاتان بوون  و ژیانی تاراوگەیان 
بۆ  پێدەچوو  لەكاتێكدا  هەڵبژارد.  عیراقییەكان  ئ��اوارە  لە  زۆر  بەشێكی  لەگەڵ 
كورد بوونی بزووتنەوەیەكی نەتەوەیی تاڕادەیەك ڕۆشنی هەبووە و هەرواش بەزەبری 
عیراق-  شەڕی  سیاسییەكانی  هاوكێشە  بەدەرئەنجامی  و  خۆی   شۆرشگێڕانەی 
خۆی  بۆ  ڕزگ��ارك��راو  پانتاییەكی  توانیبووی  چەكدارییە  بزووتنەوە  ئەو  ئێران، 
كوردستان  ئومێدی گەلی  مایەی  هەم  ڕزگ��ارك��راوەش  ناوچە  ئەو  و  بكا  دابین 
بارودۆخی   و هەم پەناگەی ئەو كەسایەتی  و ڕۆشنبیرە كوردانە بێ،  كە چیتر 
ئەمنی  و  سیخوڕ  چاودێریی  ڕەحمەتی  ژێر  لە  هەڵنەدەگرت  ئەوەی  سیاسییان 
ڕژێمدا بمێننەوە، لەكاتێكدا ئەمە بۆ كورد لوابوو، ئەوا پێشنەكەوتنی هەلومەرجی 
گۆڕانەكان لە عیراق، بە ئاقاری بزووتنەوەیەكی بەرهەڵستكاری سەرتاسەری، كە 
كردبوو  دۆخەكە  لە  وای  بگرێتە خۆی،  عیراق  ناوەڕاستی  باشوورو  ناوچەكانی 

ببێ   قەتیس  كوردستان  لە  شۆڕشگێرانە  بزووتنەوەی  بێ   هۆیەك  هەر  لەبەر  كە 
بەرفراوان  هێندە  بەرچاو  و  بێتە  ك��ورد  بە  تایبەت  بەرهەڵستكارییەكی  وەك��و  و 
گەنج  و  لەوانەش  عیراق ،  بەرهەڵستكارەكانی  كەسایەتییە  گەنج  و  كە  نەبێ،  
كەسایەتییەكانی كەمینە نەتەوایەتییەكانی كوردستان لە ئاستەنگی  و تەنگانەكاندا 
پەنای بۆ ببەن، یان ئەگەر پەناشیان بۆ بردبێ ، ئەوا وەكو وێستگەیەك وابووە كە 
دواتر ژیانی تاراوگە هەڵبژێرن، سەرباری ئەمانەش بۆ گەنج  و كەسایەتییەكانی 
هاونیشتمانە توركمانەكان لەمپەری سایكۆلۆژی  و لەمێژینەی دووركەوتنەوە لە 
سیاسەت و ئاكامە خراپەكانی فەرامۆشكردنی دەنگ و پێگەی ئەوان لە پێكهاتەی 
ئەوەی  بۆ  كاریگەربوو  دیكەی  هۆكارێكی  عیراقدا  لە  سیاسی  و  كۆمەڵایەتی  
وڵاتە  لە  و  بكەن   وڵات  دەرەوەی  لە  ڕوو  توركمان  هەڵسوڕاوەكانی  كەسایەتییە 
پێشكەوتووەكاندا یان لە وڵاتانی دراوسێدا، ئەوەندەی لەتوانایاندا هەیە، مەرگەسات، 
یان تراژیدیای خەڵكی توركمان لە عێراقدا بخەنە ڕوو، كە دەسەڵاتێكی شۆڤێنێ  
ڕەگەزپەرستانە  سیاسەتێكی  پەیڕەوكردنی  لە  جگە  دەسەڵاتەش  ئەو  زاڵەو  تێدا 
درێژەی  لە  ه��ەرواش  توركمانەكانیشەوە،  بە  عیراق،  گەلانی  تێكڕای  بەرامبەر 
سیاسەتە شەڕانگێزەكانی خۆی دەرامەتەكانی وڵات  و وزە  و توانای لاوانی كورد  و 
توركمان  و عەرەبی كردووە بە قوربانی شەرێكی بێمانا و ئاكام نادیار، ئا بەم جۆرە 
لە هەندەران دەستە و گرووپی توركمانی ، ئینجاش حزبە توركمانییەكان لەدایكبوون. 
هەلومەرجی دوای ڕاپەرین  و گەڕانەوە لە كۆڕەو  و دابینكردنی ناوچەی ئارام 
دواتریش  دەرپەڕاندنی سوپای ڕژێم  و  دووەم،  ڕاپەڕینی  كوردستان  و  بۆ گەلی 
زنجیرەیەك  وەكو  هەمووی  ئەمانە  رژێم،  كارگێرییەكانی  دەزگا  خۆكێشانەوەی 
ڕووداوی ئیجابی لەسەریەك ڕەخسێنەری ئەو دۆخە بوون، كە ناوچەیەكی ئازاد لە 
كوردستاندا دروست ببێ  و گەل�ی كورد و كەمینە نەتەوەییەكانی دیكەی كوردستان 
بۆ یەكەمین جار دوور لە دەزگا سەركوتكەرەكانی بەعس ژیان بەسەرببەن، ئیدی 
كوردستان  چەكەرەبووەی  تازە  دیموكراتییەتە  ئ��ازادی  و  لەم  توركمانەكانیش  برا 
بەهرەمەند بوون  و لە ئاستی پێكهاتەی سیاسیشدا ئەوا حزبی توركمانی هەبوون، 
كە لەپاڵ حزب  و ڕێكخراوەكانی بەرەی كوردستانی، لەو سەردەمەدا، لە هەوڵی 
ڕێكخستنەوەی ژیانی سیاسی بوون لە كوردستان و هاریكاری و پێكەوە تەنسیقیش 

لەم نێوانەدا پەیڕەوكرا و بە ستایشی خودی لێپرسراوانی حزبی لەبرا توركمانەكان، 
حزبانە  ئەو  باشی  هاوكارییەكی  تایبەتی  بە  یەكێتی  كوردستانی  و  بەرەی  ئەوا 
كراوە. تەنانەت لە سەردەمی ڕاپەڕین  و پاش ڕاپەڕنیش ئێزگەی دەنگی گەلی 
دەنگی  سیاسی و  پەیامی  گەیاندنی  بۆ  ب��وو  ك��راوە  بلندگۆیەكی  كوردستان 
لە هەرێمی ڕزگاركراودا  ئەوانەی  توركمان، چ  بە خەڵكی  ئازادی و دیموكراتی 
بە ئازادی دەژینو چ ئەوانەی لە ناوچەكانی ژێر دەسەڵاتی ڕژێمدا بەناچاری 
توركمانییەكان  حزبە  ئەرگەچی  بەسەردەبەن.  مەرگ  سەركوت و  ڕۆژگارەكانی 
هاووڵاتییە  بەڵام  نەكەوتن،  هەڵبژاردن  ئەزموونی  یەكەم  بەشداریكردنی  فریای 
توركمانەكان ڕاستە وخۆ لە ڕێگەی دەنگدان بۆ حزیە كوردستانییەكان بەشدارییەكی 
بەرزی هوشیاری سیاسیان  پلەیەكی  نیشتمانی و  بەرچاویان كردو هاوسۆزییەكی 
نواند، بە تایبەتی كە بەرنامەی هەڵبژاردنی حزبە كوردستانییەكان  و لە سەرووی 
هەموو شیانەوە هەردوو حزبە سەرەكییەكە بەرنامەیەكی بەرچاوتەنگی نەتەوەیی 
نەبوو  و ئەگەر بە فۆرمۆلەیەكی گشتیش بێ  تەئكیدی لەسەر مافە كەلتووری  و 
ئیدارییەكانی كەمینە نەتەوەییەكانی كوردستان، بەتایبەت هاونیشتمانانی توركمان، 

دەكردەوە.
لەگەل پتر سەقامگیربوونی ئەزموونی دیموكراتی لە كوردستان و ڕێكخستنەوەی 
ژیانی سیاسی لە ژێر ڕۆشنایی دەركەوتە تازەكانی دوای پێكهاتنی حكومەت و 
پێكهاتە  ئەو  بوونی  پاشان  و  ناوخۆ  ئاستی  لە  دۆخەكە  ئارامیی  و  پەرلەمان  
سیاسییەی كوردستان بە ئەمری واقیع ״دیفاكتو״ و دروستكردنی تا دێ  كەناڵی 
دەبوو  كوردستان  وردە  وردە  ئیدی  نێودەوڵەتییەوە،  كۆمەڵگەی  بە  پەیوەندیكردن 
سەرتاسەری  لە  پەیڕەوكردن  شایستەی  مودیلێكی  دیموكراسی و  ناوەندێكی  بە 
ئۆپۆزسیۆنی  فراوانی  چوارچێوەی  وەكو  )lnc(یش  بارەگانی  بنەو  عیراقیشدا. 
عیراقی لە شوێنی خۆی جێگیربووە. سروشتی بوو كە لەم كەشە ڕەنگاوڕەنگەی 
دابین  بۆ  سیاسیان  چالاكی  كارو  ئازادیی  توركمانییەكانیش  حزبە  دیموكراسیدا 
بكرێ   و لە رێگەی بڵاوكردنەوەی ڕۆژنامە و پەخشی ڕادیۆیی  و دواتر تەلەفزیۆن 
خزمەتگوزاری  رۆشنبیری و  جۆراوجۆری  كۆمەڵەی  و  ڕێكخراو  پێكهێنانی   و 

تایبەت بە برا توركمانەكان پەرە بە ئامادەبوونی خۆیان بدەن.

ئ��ەگ��ەرچ��ی ت��ێ��ك��ڕای ح��زب��ە ت��ورك��م��ان��ی��ی��ەك��ان  و ڕێ���ك���خ���راوە پ��ی��ش��ەی��ی  و 
یەكگرتوو  ئۆرگانێكی  بوونی  پێویستی  لەسەر  تەئكید  خزمەتگوزارییەكانیان 
دەكەنەوە، كە لە شێوەی بەرەیەكی توركمانیدا بێ   و میكانیزمێكی بەگوڕتر بۆ 
چالاكییە سیاسی و كۆمەڵایەتییەكان بێنێنە كایەوە. ئەوەش هەنگاوێكی چۆنایەتی 
پێویستە، نەوەكو بە تەنها بۆ برا توركمانەكان، بەڵكو بۆ كەمینە نەتەوەییەكانی 
لەبەر چەندین هۆكاری مەوزوعی ئەو  دیكەی كوردستانیش، بەڵام تا ئێستاش 
ئۆرگانە یەكگرتووە دروست نەبووە  و لەمپەرێكی ناپەسەندی لەبەردەم پێشڤەچوونی 
لەمپەرانەش  ئەو  كردۆتەو،  قیت  توركمان  چالاكیی سیاسی و كۆمەڵایەتییەكانی 
بەدیدی من خۆی لە جیاوازیی ڕوانگەی سیاسی هەریەك لەو حزیانە و ناڕۆشنی 
بەرنامەی هەندێكیان و ناواقیعی  و بەسەرچوونی هەندێك لەو ڕوانگانەی پێدەچێ  
وەڵامدانەوەیەكی عەفەوی سیاسەتە شوڤێنییەكانی ڕژێمی بەغدا بێ ، هەرواش 
ئیدارییەكانی  كولتووری  و  بۆ مافە  هاوچەرخانە  و  تەرحێكی مۆدێرن  نەبوونی 
نواندنی  درێ��ژی  م��اوە  دابڕانێكی  ئەزموونی  و  كەم  لە  بێگومان  كە  توركمان، 
ئەو هۆكارانە  بەشداریكردنی گەمەی سیاسییەوە سەرچاوەدەگرێ   و  چالاكی و 
پێكەوە تا ئێستا ڕێگربوون لەوەی داخوازییە نەتەوەییە ڕەواكانی توركمان لە یەك 
بەرنامەدا ڕەنگرێژ بكرێت  و جێبەجێكردنیشی ببێتە بەرنامەیەكی هەنووكەیی لە 
دواخستن نەهاتوو، چونكە ئەوە ڕاستە كە حزبە توركمانییەكان  و ئینجا خەڵكی 
بە دەوری  ئەوانیش  بەهرەمەند  و  ئازادییە سیاسییەی كوردستان  لەو  توركمانیش 
بۆ  گونجاو  یاسایی  فۆرمەڵەی  ئێستاش  تا  بەڵام  دەك��ەن،  دەوڵەمەندی  خۆیان 
دەزگ��ای  تاكە  وەك��و  هەرێم  حكومەتی  توركمانییەكان  و  حزبە  نێوان  پەیوەندی 
جێبەجێكردن  و پەرلەمانی كوردستان وەكو تاكە دەزگای تەشریعی دابین نەكراوە  
و بەتەنها ئەو دوو دەزگا نیشتمانییە داڕشتنی مافە كەلتووری  و ئیدارییەكانی 
كەمە نەتەوەییەكانی كوردستانیان كەوتۆتە ئەستۆ و هەر ئەو دەزگایەش دەتوانن 
بیپارێزن  وگەشەی پێ  بدەن. بۆیە ئێستا زیاد لە هەركاتێكی تر پێویستە پەیوەندی 
نێوان ئەو حزبانە  و حكومەتی هەرێم قۆناغی هاریكاری و یەكترناسین تێپەڕێنێ  و 
میكانیزمی ڕێكخستنێكی تۆكمە دروست بكرێ،  كە خۆی لە دووانەی ڕەوایی 
مافە نەتەوەییەكانی توركمان لەلایەك  و پێویستی مامەڵەكردن لەگەڵ شەرعیەتی 

دەستووری  و یاسایی حكومەت  و پەرلەمان لەم بوارەدا لەلایەكی ترەوە، دەنوێنێ . 
هەڵبەتە هەنگاوی ئاوەها عەمەلیش لێك حاڵیبوون  و ڕێكخستنی ژیانی سیاسی 

لە كوردستاندا مەیسەرتر دەكات.

)4(
فۆرمێكی گونجاو بۆ مافی توركمانەكان  و پەیوەندی نێوان حكومەت و حزبەكانیان
هەر  لە  مەزهەبی  ئەتنیكی  و  نەتەوەیی  و  هەمەڕەنگیی  دی��اردەی  بێگومان 
مێژوودا  لە  هەرگیز  و  سروشتییە  دیاردەیەكی  نیشتمانێكدا  هەر  لە  كۆمەڵگەو 
ڕاستیشدا  لە  هاتبێ ،  پێك  ڕەگ��ەز  یەك  یان  نەتەوە  یەك  لە  كە  نەبووە،  وڵاتێك 
هەمەرەنگی نەتەوەیی بۆ كۆمەڵگەیەك، كە دیموكراتی  و شارستانی بێ،  مایەی 
ئەوە  كۆمەڵایەتییە.  پێشكەوتنی  گەشی  ڕوویەكی  كەلتووری  و  دەوڵەمەندیی 
وڵاتە نادیموكراتەكانن كە بە عەقڵیەتێكی دواكەوتووی دیكتاتۆریانە گرووپ  و 
كەمینەكانی تر بە هەڕەشەی یەكپارچەیی خاكی وڵات دەزانن  و پێیانوایە لەپشت 
نەتەوەییەوە پیلانێكی دەرەكی خۆی مەلاس داوە. ئەوە وڵاتە  هەر داخوازییەكی 
ناشارستانییەكانن كە لەبەر دواكەوتوویی خۆیان هەر تایبەتمەندییەكی كەمینەكان 
وڵات  گ��ەورەی  برا  نەتەوەی  شارستانیەتی  )گوایە(  لەناوچوونی  مەترسی  بە 
دادەنێن، لەكاتێكدا وڵاتە دیموكراتی و شارستانییەكان ئیشكردن بۆ هێنانەدی مافی 
كەمینەكان بە بەشێك لە بەرژەوەندییە باڵاكانی نیشتمان دەزانن  و ڕاكێشانی دەستە و 
ڕێكخراوە چالاكەكانی ئەو كەمینانە بۆ نێو گەمەی سیاسی بە مەرجی بنچینەیی 
دیموكراتیبوونی خۆیان دەزانن و سەلماندنی مافە كەلتووری و ڕۆشنبیرییەكانیشان 

بە سەمایەیەكی ڕۆحی كەڵەكەبوو دەخوێننەوە.
لە وڵاتە سەقامگیربووەكاندا دەوڵەت هێندە تۆكمە و پتەوە، كە هاوسەنگییەكی 
نموونەیی لەنێوان پێویستییەكانی بەرژەوەندییە باڵاكانی نیشتمان بە دابینكردنی 
دیموكراتیبوونی  مەرجەكانی  لەلایەك  و  ناوخۆ  ئاسایشی  نەتەوەیی  و  ئاسایشی 
ترەوە،  لەلایەكی  نەتەوەییەكان  كەمینە  مافی  مافەكانی مرۆڤ  و  و  كۆمەڵگە 
دروست بووە. لەو وڵاتە ئارام  و جێگیربوانەدا دەوڵەت ئابوورییەكی گەشەكردووی 
هەیە  و لەگەڵ ئامڕازی دیموكراتیەتدا پێكەوە پێویستییە ماددی  و ڕۆحییەكانی 

حكومەت  لەوێدا  دەك��ەن.  دابین  بن  مەزهەبێك  و  ڕەگ��ەز  هەر  لە  هاونیشتمانان 
لە  دەك��ا  و  پ��ارەدار  جیاجیاكان  دام��ودەزگ��ا  و  مادییەكانی خۆی حزب   توانا  بە 
جگە  سیاسییەكان،  هاوكێشە  ملمڵانێ   و  تاوەكو  دەپێچێتەوە،  پێداویستییەكانیان 
نیشتمانی  چوارچێوەی  لە  ئاوەهاش  بڕۆن،  دیموكراتی  ئاڕاستەیەكی  بە  لەوەی 
دەرنەچن  و ڕێگە لە دەستێوەردانی دەرەكی بگیرێ . بە پێچەوانەی ئەوەش لە وڵاتە 
نادیموكراتەكاندا، دەسەڵاتی دیكتاتۆری هیچ دەنگێك لە خیتابی دەسەڵات بەو 
لاەوە  و هیچ ڕەگەزێك لە ڕەگەزی سەردەست واوەتر ناسەلمێنێ   و لە دوا ئاكامیشدا 
و  سیاسییەوە   قەیرانێكی  دەكەوێتە  پاراستویەتی،  پێیوایە  دیكتاتۆر  كە  وڵاتێك، 
یەكپارچەیی خاكی ئەو وڵاتەش، كەگوایە پیرۆز و لەگۆڕان نەهاتووە، دەكەوێتە 
بەر هەڕەشەی دەرەكی  و لەبەریەك هەڵوەشانەوە وە. لەم میانەدا عیراقەكەی لەمەڕ 
)صدام(  و )حزبی بەعس( باشترین نموونەی مایەپووچیی حكومەتی لەو بابەتەیە 

و هەرگیزیش شایستەی دووبارەكردنەوە نییە.
هێناوە،  پێك  حكومەتیان  پەرلەمان  و  حزبانەی  ئەو  سەروەریی  پڕ  پێشینەی 
بەتایبەت هەردوو حزبە سەرەكییەكە، لەگەڵ خەباتی لەمێژینەیان بۆ مافە نیشتمانی 
 و نەتەوەیی و دیموكراتییەكانی خەڵكی كوردستان  و هەڵوێست  و نەبەردییەكانیان 
بۆ  پەرلەمان  و  حكومەت   كاركردنی  ئینجاش  دیكتاتۆری  و  دەسەڵاتی  بە  دژ 
پاراستنی ئەزموونی دیموكراسی  و فراوانكردنی بنكەكانی دیموكراسی  و ئازادیی 
ڕادەربڕین  و بوار پێدانی ئیشكردن بە هەموو حزب  و ڕێكخراوە سیاسی  و پیشەیی 
 و كۆمەڵایەتییەكان ، لەوانەش ڕێكخراو و حزبە توركمانییەكان  و هەوڵ و كۆشش 
بۆ پاراستنی ئاسایش و گیان  و ماڵی هاووڵاتیان، تەنانەت لە ڕۆژگارەكانی شەڕی 
دیموكراتیی  هەرێم  كە حكومەتی  ئەوەن،  نشیانەی  هەمووی  ئەمانە  ناوخۆشدا، 
كردووە بە گەوهەری هەڵسوڕان و چالاكییەكانی خۆی  و پەیوەندییەكانیشی لەگەڵ 
حزب  و ڕێكخراوە توركمانییەكان و هاریكاریكردنیان دەچێتە قاڵبی ئەم پەیڕەویكردنە 
دەبێ   كە  دروستەیە،  تێگەیشتنە  ئەو  بەرچاوی  نیشانەیەكی  دیموكراسی  و  لە 
چالاكییە سیاسی  و كۆمەڵایەتییەكانی كەمینەكان سەنگی خۆیان لە حكومەتی 

دیموكراتیدا بدرێتێ .
بەڵام ئەو پەیوەندی  و هاریكارییەی ئاماژەمان بۆ كرد پێویستە بە شێوەیەكی 

وابێ ، كە قاڵبی یەكترناسین  و هاریكاریی لاوەكی تێپەڕینێ . هەڵبەتە توركمان 
ئەركەكانی  هەموو ماف  و  دەبێ   دەژین  لەكوردستاندا  كە  هاونیشتمانییەك  وەكو 
هاونیشتمانییان هەبێ   و ئەو ماف  و ئەركانەش لە هاوپەیمانێتییەكی نیشتمانیدا 
كوردستان  هەرێمی  باڵاكانی  بەرژەوەندییە  تێیدا  كە  دەبینێتەوە،  خۆی  شوێنی 
پارێزراوبێ . چونكە تەنانەت لە عیراقی سبەی ڕۆژی فیدڕالیشدا برا توركمانەكان 
وەكو فۆرمەڵەیەكی یاسایی لە سایەی حكومەتی هەرێمدا پیادەی مافە كەلتووریو 
ئیدارییەكانی لە بەبات بەرێوەبەرایەتی ڕۆشنبیریی توركمانی دەكەن، ئەمەش وا 
دەخۆازێ  كە حكومەتی هەرێم هەر لە ئێستاوە لە خەمی پەرەپێدانی ئەو مافانەدا 
بێت، بۆ ئەوەی وەكو وەڵامدانەوەیەكی ئیجابی، هاونیشتمانانی توركمان، باشتر لە 
ئێستا، بە ئەركەكانی خۆیان ڕابگەن. پێویستە لە بەرنامەی فراوانكردنی پێگەكانی 
حكومەتدا، لە پەرلەماندا، نوێنەری توركمانەكان دیاری بكرێ   و هەندێك جاریش 
بكرێتەوە،  بۆ  بەعسییەكانیان  دەستی  ساڵەی چەوساندنەوەی  قەرەبووی چەندین 
تاوەكو ئەو مافەوە بەدەست هاتووە ببێتە سونبلێك بۆ برا توركمانەكانی ناوچەكانی 
ژێر دەسەڵاتی ڕژێم، ئەوانەی ئێستا لەگەڵ براكوردە هاوچارەنووسەكانیان لە شاری 
شۆڤێنیستەكان  سەركوتی  بەرەنگاری  ڕزگارییەوە  ئومێدی  و  بەسەبر  كەركوكدا، 
توركمان  نەتەوەییەكانی  كەلتووری  و  مافە  ڕەنگڕێژكردنی  لەپێشدا  دەب��ن��ەوە. 
حزب  و  پەیوەندی  دەستنیشانكردنی  دووەمی  قۆناغی  بۆ  گونجاوە  سەرەتایەكی 
جەماوەری توركمان بە دەسەڵاتی شەرعی و دەستورییەوە، ئەو پەیوەندییە ژیانییە 
بۆ مەیسەركردنی كارەكانی وا دەخوازێ  كە پەیڕەوی لە یاسای حزب  و كۆمەڵەكان 
دەزگا  و  بدرێتێ    خۆیان  شەرعیەتی  توركمانییەكان  ڕێكخراوە  حزب  و  بكرێ   و 
ڕۆشنبیری  وەزارەت��ی  بخرێن  و  ڕێك  توركمانی  ڕۆشنبیرییەكانی  كەلتووری  و 
پشتگیریی مادی  و مەعنەوییان بكا و لە پێداویستییەكانیان بپێچێتەوە، هەرواش 
بەرنامەكانی خوێندن لەگەڵ ڕەچاوکردنی تایبەتمەندییە كەلتوورییەكانی توركمان 
دەبێ  پەیوەست بكرێت بە پرۆگرامی پەروەردە لە سەرتاسەری هەرێمی كوردستاندا. 
ئەو پرۆگرامانەش تەئكید لەسەر زانست  و خۆشەویستی نیشتمانی  و برایەتی نێوان 

كورد  و توركمان  و كەمینەكانی تر بكاتەوەو دیفاع لە بەها ئینسانیەكان بكات.
بە پتەوكردنی پەیوەندی لەگەڵ حزبە توركمانییەكاندا، حكومەتی هەرێم دەتوانێ  

كەناڵێكی دیكەی پەیوەندی بە دەرەوە بۆ خۆی فەراهەم بكات. لەم بارەیەوە حزبە 
توركمانییەكانیش دەتوانن بە پەیوەندییە كەلتووری  و شەرعییەكانی خۆیان لەگەڵ 
و  دۆستایەتی   هەرێمەوە  حكومەتی  كەناڵەكانی  ڕێگەی  لە  و  دەرەوەدا  دونیای 
بدەن.  نیشان  دەرەوە  بە  كوردستان  لە  دیموكراتیەت  گەشی  ڕوویەكی  ه��ەرواش 
پەرەپێدانی ئەو پەیوەندییە تا ئاستی پشتگیریی مەعنەوی  و مادی  و كارەكانی 
فریاگوزاری بۆ گەلی كوردستان. لەم میانەدا دەخوازین ئاماژە بۆ ئەوە بكەین، كە 
پێویستە كارەكانی فریاگوزاری، سەرەچاوەكەی لەهەر شوێنێكەوە بێت، لە ڕێگای 
كەنالەكانی حكومەتی هەرێمەوە دابەش بكرێت، لەكاتێكدا كە حكومەت باشتر لە 

هەر دەزگایەكی تر پێداویستییەكانی خەڵكی كوردستان دەناسێتەوە.
لەكۆتاییدا دەشێ  لێرەا تەئكید لەسەر ئەوە بكرێتەوە، كە پەیوەندیی نیشتمانی 
نەك  زەرورییە،  پێویستییەكی  توركمانەوە  كورد  و  بە  كوردستان  حزبەكانی  نێوان 
تەنها بۆ پەرەپێدانی پێكەوە ژیانی خۆشەویستی  و برایەتی، بەڵكو پێداویستییەكی 
ستراتیژیشە بۆ پێشكەشكردنی نموونەیەكی شیاو بە خەڵكی ناوچە داگیركراوەكانی 
هێزە  تێكڕا  تەیاركردنی  خۆ  ئینجاش  كەركوك،  خەڵكی  تایبەتی  بە  كوردستان، 
قۆستنەوەی  بۆ  عیراقی  ئۆپۆزسیونی  باشتری  ڕۆڵگێڕانێكی  كوردستانییەكان و 
هەل�ی هەر قەیرانێكی دیكەی رژێم لەگەڵ كۆمەڵگەی نێو دەوڵەتی، تاوەكو بە 
یەكجاری حوكمی شۆڤینی سەرەوژێر دەبێ   و گەلانی عیراقیش لەسایەی عیراقێكی 
دەبن.  شاد  خۆیان  نەتەوەییەكانی  دیموكراتی  و  مافە  بە  فیدڕالدا  و  دیموكرات  
هەڵبەتە تاهاتنەدی دی ئەو ڕۆژە وەرچەرخێنەرە لە ژیانی خەڵكی كوردستاندا، 
دەتوانرێ  سەرجەم تواناكانی گەلی كوردستان بۆ گەشەپێدانی دیموكراسی سیاسی 
 و چالاكیی ئابووری  و كۆمەڵایەتی بخرێتە گەڕ و برا توركمانەكانیش، بەوەی 
بە  دەتوانن  دیاریدەكرێ،   یاسایی  بەندی  شێوەی  بە  نەتەوەییەكانیان  مافە  كە 
دڵنیاییەوە ڕۆڵێكی چالاكتر و هەڵسوڕاوتر لەم ئەزموونە دیموكراتییەدا بگێڕن  و 
لە بواری چالاكیی بازرگانی  و ئابووریشدا نەریتە دێرینەكانی خۆیان لە كاركردن  

و ڕێكخستنی ئابووریدا بژێیننەوە.

*ئەم بابەتە بە چوار ئەڵقە لە كوردستانی نوێ دا بڵاوبۆتەوە، لە رۆژانی: ١١/٢/١994، 3/١١/١994، 6/١١/١994، 

١994/١١/7

بەئامانجگرتنی توركمان

بەئامانجگرتنی توركمان لە شوێنێكەوەیە و خیتابی سیاسەتی توركمانی، هی 
بەرەی توركمانی بە تایبەتی، ئاڕاستەی شوێنێكی تر دەكرێت. لەم ناوەڕاستەشدا 
هەندێك ناوەند لە بەغدا لەنێوان ئەم دوو جەمسەرەدا شوێنێك بۆ سیاسەتی هەڵە 

دەدۆزنەوە.
بەئامانجگرتنی توركمان لە خورماتوو لەبەر توركمان بوون  و شیعە بوونیانە، 
یانی هەر دەبێ ئەم جۆرە بەئامانجگرتنە  بەو جۆرە كردەوە تیرۆریستیانە نەخشی 
لە  بەرنامەش  بە  تیرۆریستانی  ناسنامەی  بێت.  پێوە  تیرۆریستییەكانی  گرووپە 
ناوچە  لە  تەعریبخوازە  و  تایفەگەر  و  شۆڤێنی  ناسنامەیەكە؟  دیارە چ  عیراق 

جێناكۆكەكانی دەرەوەی هەرێمە.
لەهەمبەر ئەم كردارە قێزەوەنەدا، هەر دەبێ پەرچەكرداری ڕەوای توركمانەكان 
ڕووی  لە  سەدامیدا  بەعسی  دەمی  لە  كە  شیعە،  توركمانی  نەخاسمە  هەبێت، 
نەتەوەییەوە وەكو كورد تەعریب  و تەرحیل دەكران )نموونەش ئاوایی بەشیر( و لە 

ڕووی مەزهەبیشەوە وەكو شیعە دەچەوسێنرانەوە.
پەرچەكرداری ڕەسمیی توركمان، هی سەركردایەتی بەرەی توركمانی بوو و 
قسەكانی كەمتر ئاڕاستەی تیرۆریستان  و ناسنامەكانی بوو، كە دەیان ساڵە كەركوك  
و خورماتوو تەرعریب  و تەرحیل دەكات. بەئامانجگرتنی دانیشتووانی ڕەسەنی 
خورماتوو، بەئامانجگرتنێكی سیاسی  و نەتەوەییە، بۆ قازانجی توركمان لە دژی 
كورد و بۆ قازانجی كورد لە دژی توركمان نییە، بەڵكو بۆ قازانجی گێڕانەوەی 
تەعریب  و ڕێبازی تەعریبە لە حوكمڕانیدا، كە دژی بەرژەوەندییەكانی كورد و 
2005/10/15دا  لە  دەستووردا  ڕاپرسی  لە  ئەوەی  نوێشە.  عیراقی  و  توركمان  

هەموومان لەسەری ڕێككەوتین.

خیتابی بەرەی توركانی دەخوازێت پرسی ناوچە جێناكۆكەكان لە هەوادا جێبێڵێت 
و دەست نەخاتە سەر برینی ڕاستەقینە. ئەمەش كورتترین ڕێگایە بۆ درێژەكێشانی 
ئازارو مەینەتی توركمان لەناو كایەی تیرۆر و بەئامانجگرتندا. بۆ سیاسەتێكی 
دروست و بونیاتنەر پێویستە خیتابی توركمانی ڕووی لە هاوپەیمانێتی كورد بێت 
لەو ناوچانە، وەك دەرەنجامێكی سروشتی ئازاری هاوبەش با تەنانەت ناكۆكی 

لەسەر ناسنامە و وردەكاریی تری ڕەوشی ناوچەكەش هەبێت.
لەم بۆشاییەی نێوان بەئامانجگرتنی توركمان لەلایەك و ئاڕاستەی ڕەخنەی 
توركمانی، كە هەڵوێستی لە هەوادا جێهێشتووە، هەندێك ناوەندی بەغدا دنەی 
فراوانكردنی درزەكە دەدەن، كە دەكاتە ئاكامی نەخوازراوی درێژەكێشانی ئازاری 
توركمان بە شیعە و سوننەیانەوە. چارەسەر هێزی توركمانی نییە، كە ئەو ناوچەیە 
لە سایەی پرۆسەی ئاڵۆزی دیجلەوە لە هێزی كەم نییە، چارەسەر سیاسییە، كە 

دەتوانێت ئیرادە بۆ پڕكردنەوەی كەلێن و كەلەبەری ئەمنی بكاتەوە.

*كوردستانی نوێ، رۆژی: ٢8/٢0١3/6



269

هاوپەیمانێتی بندەستان

گرووپ و نەتەوەكانی عیراق بۆ بەدەستهێنانی هەموو مافەكانیان باشتر وایە 
لەگەڵ نەتەوەی كورددا هاوپەیمانێتی ببەستن.

با ناكۆكی لێرە و لەوێ هەبێت، بەڵام توركمان، كلدۆئاشوور، سریان، سابئەی 
مەندائی و ئەرمەن جگە لە كورد هیچ هاوپەیمانێكی دڵسۆزیان نییە. كوردستان 
چیایەكی بەرزە و دەتوانێ مەرجەكانی دۆستایەتی بۆ هەموو نەتەوە وگرووپەكانی 
عیراق دابین بكات. نە تەنها ئەوانەی لە هەر سێ  كوردستان یان لە كوردستانی 
جنوبی دەژین، بەڵكو ئەوانەیش كە لە عیراقی عەرەبی دەژین و لە چوارچێوەی 
عیراقدا لەگەڵ كورد لە بەغدا یەك دەگرنەوە. ئەوانیش لە كورد باشتر و چاكتریان 

چنگ ناكەوێت.
ئەوە نەریتی جاران بوو، كە كەمینەكان عادەتەن دۆستی حكومەتی ناوەندیی 
بوو، بەڵام  ب��ەردەوام تر  ئ��ارام و  ناوەندیی جێگیر و  دەب��وون، چونكە حكومەتی 
هەر  شتە  ئەو  بگیرسێتەوە  شتێكیش  لەسەر  شڵەژاوە  عیراق  دۆخی  كە  ئەمڕۆ 
لەم  دەبێت.  دیموكراتی  ململانێی  و  شەراكەت  عیراقی  نامەركەزی،  عیراقی 
ململانێیە دیموكراتییەدا هەموولایەك هاوپەیمان دەخوازێت. هێزە سوننەتییەكانی 
شیعە و سوننە ناتوانن هاوپەیمانی نەتەوە و گرووپەكان بن. تەنها كوردە پێویستی 

نەتەوەكان دابین دەكات و پێویستی بە نەتەوەكانی تر دەبێت.
كەڵكەكەی  هێشتا  )عەلمانیشیانەوە(،  و  ئیسلامی  و  عەرەبی  بە  سوننە، 
مەركەزییەت و شۆڤێنیزم بەری نەداون. شیعە لە ئەندێشەی زۆرینەی مەزهەبی 
خۆیاندان و بە حاڵ گوێ لە كورد و سوننە دەگرن. ئیتر لەو نێوانەدا توركمان، 

كلدان، ئاشووری، سریان و ئەرمەن كێیان هەیە جگە لە كورد؟
ئەم ڕایە ئێستا دەیڵێمەوە، چونكە چەند ڕاپۆرتێكم خوێندەوە كە لە ماجەرای 

یاسای زمان و یاسای سروودی نیشتمانی عیراقدا عەرەبەكان چەند تێبینیمان 
لەسەر زمانی كوردی و دێری كوردی ناو سروودی نیشتمانی هەیە، زیاتر لەوەش 

بە زمان و دەربڕینی توركمانی و سریانی قەڵسن.
زۆرینەی عەرەبی، بە زۆرینەی نەتەوەیی و مەزهەبیانەوە، هێشتا فاكتەری 
كوردیان بۆ قوت نەدراوە، دەخوازن تیكەی توركمانی و سریان بجاون. ئەمانە كە 
كورد داوای شتێك دەكات دەڵێن ئەی توركمان و كلدۆئاشوور؟ كە لەم ئەنجەتە 
دەبنەوە هیچ بۆ توركمان و كلدۆئاشوور ناسەلمێنن. لەبیرتانە كاتی خۆی ویستیان 
فاكتەری توركمانی و مەسیحی بكەنە بەربەست لەبەردەم هەڵبژاردنی كەركوكدا، 
دوای ئەوەی كەركوك بە هەڵبژاردنی تایبەت سپێردرا، ئیتر كاریان بە نەتەوەكانی 

تر نەما و )كۆتا(یەكی ڕێكوپێكیان لە ئەنجومەنی نوێنەراندا بۆ نەسەلماندن؟
كورد و كوردستان بە تەنها ئەم ئەركە دیموكراتییەیان پێ سەرناخرێ، نەتەوەكانی 
تریش بە تەنیا ورد و خاش دەبن، ئەم بندەستانە ئەگەر هاوپەیمان بن بەرەیەكی 
دیموكراتی نەتەوەكان پێكدێنن و ئازایەتی دەدەنە بەر دیموكراتخوازانی عەرەبی 

عیراقیش.

*كوردستانی نوێ، رۆژی: ٢9/٢0١3/7

پاشبەند
فەسڵی حەوتەم



272



273

پرسیارەكانی فیدرالیزم و ئەگەرەكانی بەردەم كورد

 خەباتی بێوچانی گەلی كوردستان لەبنچینەدا بۆ وەدەسهێنانی مافی چارەی 
خۆنووسینە، ئەمە مافی رەوای هەموو گەل و نەتەوەیەكە، لەهەر شوێنێكی دونیادا 
هێنانەدی  بۆ  رزگاریخوازی گەلی كوردستانیش، كوردایەتی،  بزووتنەوەی  بن. 
ئەم مافە هاتۆتە بوون و حزب و رێكخراوی سیاسی بۆ دامەزراوە، شۆڕش و جۆرەها 
و جۆر خەباتی چەكداری و سیاسیی و دیبلۆماسی و جەماوەری بۆ بەرێ خراوە. 
راستە، لەوانەیە بە گوێرەی هەلومەرجەكانی تێكۆشان و دۆخی خۆیی و بابەتی و 
گەشەكردنی  ئاستی  كوردستان و  كۆمەڵی  هەراشبوونی  ئەندازەی  گوێرەی  بە 
خودی بزووتنەوەكەش ئەم مافە ناوی جیاجیای لێنراوە، بەڵام ئەسڵ لەویست و 
داخوازییەكان رەتكردنەوەی ئەو )چارەنووس( بووە كە سیاسەتەكانی داگیركاری و 
بەدەستهێنانی  سەپاندویەتی و،  بەسەرماندا  نیشتمانی  نەتەوەیی و  زۆری  زوڵ��م و 

چارەنووسێكی ترە كە دوژمن لێمانی زەوت كردووە. 
ئەوە لەسەر گەلی كوردستان و بزووتنەوەكەی وەستاوە كە بەگوێرەی تەوافقێك 
لەنێوان توانا و ئارەزووەكاندا شێوەیەك لەشێوەكانی مافی چارەی خۆنووسین پەیڕەو 
بكات. لەهەموو حاڵ و بارێكیشدا، لەژێر هەر گوشار و دۆخێكدا چاوەڕێ دەكرێ 
نوێنەرایەتی  كە  دامەزراوەكانی  كوردستان و  گەلی  رزگاریخوازی  بزووتنەوەی 
خەڵكی كوردستان دەكەن دەست بە ئەڵقەی ناوەندێتی رەوایی مافی بڕیاردانی 
چارەنووسەوە بگرن.چونكە ئەوە شتێكە لەبابەت كچێنی یان بوخچەنەكراوەیی لە 
كۆمەڵگە رۆژهەڵاتییەكاندا، مافی چارەنووسین، هەڵبەت لەئاستی نەتەوەكان و 
بوونیان لە كۆڕ و كۆمەڵی نێوەوڵەتیدا، ستراتیژە دەست لێهەڵنەگیراوەكەیە و تێكۆشان 
گەشەكردنی  قۆناغێكی  لەهەر  نەتەوەیی  دەسكەوتێكی  هەر  وەدەستهێنانی  بۆ 
گەل و وڵاتدا ئەوە وێستگەی هەمەجۆرن لەرێی فراوانكردنی ئیختیارەكانی كورد 

لە پیادەكردنی فراوانترین مانا بۆ مافی چارەی خۆنووسین.

)2(
لەناو ئەم هاوكێشەیەی دەشێ ناوی بنێین دەسكەوتەكانی قۆناغ و ستراتیژی 
ئ��ارەزوودا(  )توانا و  نێوان  دەلاقەی  لە  رزگاریخوازیمان  بزووتنەوەی  دوورم��ەودا، 
لەرۆژی 10/4ی ساڵی 1992 بەكۆی دەنگی ئەندامەكانی پەرلەمانی كوردستان 
بڕیاریدا كە گەلی كوردستان )جارێ( بۆ ئەم قۆناغەی ژیانی خۆی فۆرمەڵەی 
خۆی  هەر  عیراقدا،  تێكڕای  لەگەڵ  ژیان  پێكەوە  بۆ  هەڵبژراردووە  فیدراڵی 
بەیاننامەی پەسەندكردنی فیدرالی كە لەپەرلەمانی كوردستان دەرچووە زیرەكانە 
ئەو مافەی بۆ هەڵگرتووین تا ئەبەد لەدەستی نەدەین كە ئەویش مافی چارەی 

خۆنووسینە.
بەم پێیە فیدرالیزمی باش ئەو فیدرالیزمەیە كە كورد لەرێی نوێنەرەكانی خۆیەوە 
بریاری لێداوە، فیدرالیزمێك كە زۆرترین مەودا لە مافی چارەی خۆنووسین بۆ 
كورد دابین بكات لە چوارچێوەی عیراقدا. ئەمە ئەو شتەیە كە ئەدەبیاتی ئەم 
قۆناغە ناوی لێناوە مافی چارەی خۆنووسین لەچوارچێوەی عیراقدا و لەزۆرێك 
بەیانەكانی  لەوانەش  بەیاننامەكانیدا،  عیراقی و  ئۆپۆزسیۆنی  ئەدەبیاتەكانی  لە 
كۆنگرەی لەندەن، ئاماژەی پێكراوە. بگرە لەهەندێك لە رێككەوتنەكانی هێزەكانی 
كوردایەتی لەگەڵ هێزە كاریگەرەكانی عیراقیشدا ئەم دەستەواژەیە دووبارە بۆتەوە.
كە  ئەوەیە  پەسەندكراو  فیدرالیزمی  جۆری  كورد  داخوازییەكانی  بەگوێرەی 
كە  مێژوویی  پانتایی جوگرافی و  یەك  وەك  كوردستان  هەرێمی  خاكی  یەكێتی 
لەدێر زەمانەوە كورد و نەتەوە هاونیشتمانییەكانی لەتوركمان و كلدۆئاشوری و عەرەبی 

دانیشتووی كوردستان لەسەری دەژین، بپارێزێ.
بۆ كورد ئەم جۆرە فیدرالیزمە دەست دەدات چونكە یەكێتی خاك و خەڵكەكەی 
یەكێتی  لەپاراستنی  دەكات  دابین  عیراقییەكانیش  ویستی  هەروا  دەپارێزرێت. 
لەم  گ��وزارش��ت  ت��ری  ئاماژەیەكی  ب��ۆی��ەش  ه��ەر  ع��ی��راق��دا.  ق���ەوارەی سیاسی 
عەرەب،  ك��ورد و  كە  یەكێتییەك  یەكسانە،  ئارەزوومەندانە و  یەكێتی  فیدرالیزمە 
كوردستان و عەرەبستانی عیراق ئارەزوومەندانە لەسەری رێكبكەون. بەدەستهێنانی 

دوو  بەردەم  دەخاتە  عیراق  كوردستان و  چەشنە  لەم  )فیدرالێتیەكی(  یەكێتییەك 
رێگای ئایندەییەوە كە هەردووكیان لە باری دیموكراسی و مافەكانی مرۆڤ  و 

مافی گەلان لە دیاریكردنی چارەنووسیاندا، راست و رەوان:
*رێگای پاراستنی پرەنسیپی مافی چارەنووس بۆ گەلی كوردستان بۆ ئەوەی 
ئەم  زانی  ئەگەر  بكات  پیادە  تردا  لەشێوەیەكی  ئەم مافە  بیەوێت  وەختێك  هەر 
یەكێتییە ئارەزوومەندانە دادی نادات و بەجۆرێك لەجۆرەكان لەباری كۆمەڵایەتی، 
فەرهەنگی، ئابووری  و سیاسییەوە رێ لە گەشەكردنی كوردەواری و كوردستان 

دەگرێت.
عەرەب و  كورد و  وەختێك  ئارەزوومەندانەیە  یەكێتییە  ئەو  پەرەپێدانی  *رێگای 
توركمان و كلدۆئاشوری لەكوردستان و لە عەرەبستانی عیراقدا بۆیان دەركەوت كە 
ئەم یەكێتییە رێی پێشكەوتنێكی چاكتریان دەداتێ و قازانجی بۆ ئەوان زیاترە لەوەی 
هەریەكەیان رێیەكی جیاواز بگرنەبەر.ئەمەش بێگومان بەپێی ئەو روانینەی دەڵێ 
قەوارە هەمەرەنگ و گەورەكان لەدونیای ئەمڕۆدا چاكتر دەتوانن خۆ پەرەپێبدەن. 
یەكێتییە  ئەم  سیاسیشەوە  یاسایی و  فەرهەنگی،  نەفسی،  لەباری  لەڕاستیدا 
دانپیانان  لەگەڵ  گەشەكردنایە  هاوسەنگی  پەیوەندییەكی  لە  ئارەزوومەندانەیە 
لەلایەن  یەكتری و  بۆ  مافە  ئەو  سەلماندنی  ه��ەردوولا و  چارەنووسی  مافی  بە 
یەكترییەوە. واتا یەكێتییان تادێ پتەوتر دەبێت ئەگەر هەردوولا تا دێ یەكتری 
دڵنیا بكەنەوە لەوەی بە ئازادانە دەتوانن شەراكەت و هاوبەشییەكە هەڵبوەشێننەوە، 
چونكە گرێبەست یاسا و رێسای خاوەن گرێبەستەكانە )العقد شریعە المتعاقدین( 
لەحاڵی وادا مافی چارەنووس و جیابوونەوە دەبێتە فایلێك كە هەردوولا بۆ یەكترییان 
ئیمزا كردووە و هەریەكە و لە چەكمەجەدا نوسخەی خۆی هەڵگرتووە و لەوانەیە پێ 
بەپێی پێشكەوتنی یەكێتییە ئارەزوومەندانەكەیان لە خەزێنەی قایمتردا هەڵیبگرن. 

وەك ئاماژەیەك بۆ ئەوەی كاریان پێی نییە.

)3(
چارەسەری  گشتییەكەی  پرەنسیپە  س��ەرەوە  دەستنیشانكردنەی  ئەم  هەڵبەت 
پرسی كوردستانە و بۆ پێگەیشتنی ئێمە هیچ رێگایەكمان لەپێشدا نییە جگە لە 

درێژەپێدانی خەباتەكەمان. جگە لە چاكتر رەخساندنی زەمینەی ئەو فیدرالیزمەی 
وەڵامدانەوەی  لێرەدا  جا  دەك��ات.  دابین  دەسەلمێنێ و  بۆ  مافانەمان  ئەو  هەموو 
ئەوەی )چ هەنگاوێك بۆ چەسپاندنی پێویستن؟( دەبێ لە دوو هەڵوەستەدا وەڵام 

بدرێتەوە:
خۆمان،  دوورودرێ��ژی  خەباتی  لەئەنجامی  هەردەبێ  یەكەم:  *هەڵوەستەی 
پەیوەندییە  لەرایەڵەی  كوردایەتی و  بزوتنەوەی  لەباری گەشەكردنی  بەسەرنجدان 
كوردستانی و عیراقی و ئیقلیمی و جیهانییەكانی شتێكمان بە شتێك كردبێ و چەند 
هەنگاوێكمان نابێت و ماوەتەوە سەر هەنگاوەكانی كۆتایی یان ئەوەی عەرەب پێی 

دەڵێن )اللمسات الاخیرە(.
*هەڵوەستەی دووەم: هەر پێشكەوتنێكی سیاسی لە پرسی سیاسی كوردستان و 
هەر پرسێكی نیشتمانیی تردا مەحكومی سێ كوچكەیەكە كە بێ ئەو دابین بونی 
ئەم سێكۆچكەیە پێشكەوتن )كە لێرەدا پێشكەوتنە بەرەو چەسپاندنی فیدرالیزم( 

ناقەومێن.
یەكەم/ پرەنسیپە گشتییەكان: یاسای نێودەوڵەتی و رەوایی پرسی كورد و هەموو 

ئەو پرەنسپیانەی لەسەرەوە ئاماژەیەكی كورتمان پێدا.
دووەم/ بوونی هەلومەرجی دیموكراسی و جۆرێك لە كرانەوە و ئینفراجی سیاسی 
سیاسی  كاری  بدات  عیراق  كوردستان و  پرسی  لایەنەكانی  بەهەموو  رێگە  كە 

خۆیان بكەن و گوزارشت لە بیروڕا و بەرنامەی سیاسیان بكەن و بۆی تێبكۆشن.
سێیەم/ هاوسەنگی هێزی سیاسی و هەموو هێزێكی تر كە سەنگ و هەیبەتی 
كوردایەتی و هێزە سیاسییەكانی دەپارێزن و لەناو هاوكێشە سیاسییەكاندا گەشەی 
هێزەوە  ڕەهەندەكانی  بەهەموو  كوردایەتی  هێزی  گەشەكردنی  چونكە  پێدەدەن، 
مانای فراوانبوونی دەرفەتەكانی بەدیهێنانی مافەكانمانە چ مافی فیدرالی كە 
داوای دەكەین و چ مافی گرتنەبەری رێگەی تر و خەیاری تر ئەگەر )گفتوگۆ و 
ئەو  تر  لایەنەكانی  نەهێنا و  وەدی  كوردستانیان  گەلی  ئامانجەكانی  دانوساندن 

مافە رەوایەیان نەسەلماند(.
هێزی  هاوكێشەی  هەلومەرجی  لە  ئایا  بپرسین  خۆیەتی  جێی  ئێستا  جا 
ناوخۆیی و ئیقلیمی و نێودەوڵەتیدا هاوسەنگی هێز بایی ئەوەندە بەلای كوردایەتیدا 

دایشكاندووە كە بتوانین فیدرالی یان هەر رێگایەكی تر بگرینەبەر ئەگەر خەیاری 
كوردیان قبوڵ نەكرد؟ ئەم پرسیارە پێشكەوتنی رەوشی سیاسی كوردستان و عیراق و 

ناوچەكە و جیهانیش وەڵامی دەدەنەوە.

*گۆڤاری رێبازی نوێ، ژ: 3٢، ئاداری ٢004

قودرەتمەندیی نەتەوەیی، پێویستی بۆ چارەنووسیی كورد

بابەیەكی  بەڵكو  نیم،  میژوونووس  ئەز  كە  بڵێم  پێویستە  شت  هەموو  پێش   
رۆژنامەنووس و نووسەرم، بەڵام پێموایە مێژوو زۆر نموونەمان دەداتێ تا بتوانین 
گەلی  ئەمڕۆ  بزانین  ئ��ەوەی  بۆ  وەربگرین.  لەبڕگەكانی  بڕگەیەك  لە  كەڵك 
ویستی  پیادەكردنی  بۆ  دێتەپێش  بۆ  دەرفەتی  هەلومەرجێكدا  لەچ  كوردستان 

دەوڵەتئاوایی و مافی چارەی خۆنووسین؟ 
یەكێك لەسەرۆكەكانی ئەمریكا، سەرۆك ترۆمان، قسەیەكی جوانی هەیە كە 
دەڵێت: هیچ شتێكی تازە روو نادات، ئەوە نەبێت كە ئێمە بە رێكەوت لەكتێبەكانی 
مێژوودا نەمانخوێندۆتەوە. یانی ئەگەر رووداوێكمان دی و تازە بوو لەبەرچاومان 
لاپەرەیەمان  ئەو  رێكەوت  بە  ئێمە  بەڵام  هەبووە،  میژوودا  لەكتێبی  بزانن  ئەوە 
نەخوێندۆتەوە دەنا خۆی دووبارەیە. ئەگەر سەیری ئەو وێستگە جیاجیایانە بكەین 
بەجۆرێك  رەنگە  رۆیشتووە،  پێیدا  كورد  نەتەوەی  مێژووی  كەمەوە  بەلانی  كە 
لەجۆرەكان یارمەتیمان بدات تێبگەین ئایا هەلومەرج، یان سیاسەتی نێودەوڵەتی 
تا چەند یارمەتیدەرن بۆ دروستكردنی قەوارەیەكی سیاسی بۆ هەر نەتەوەیەك؟ 

 وێستگەی بەرایی:
 هاوپەیمانێتی بۆ ناوی كوردستان

وێستگەیەكی  چەند  بە  پێداچوونەوە  باسەكەمان  خزمەتكردنی  بۆ  پێیە  بەم 
مێژووی كورددا دەكەین:

لەگەڵ  سەلجوقییەكان  ش��ەڕی  گەرمەی  لە  و  دووەم��ە  ه��ەزارەی  سەرەتای 
رۆمی بێزەنتی جۆرێك لە هاوپەیمانیمان لە پێشە كە لەساڵانی 1071 لە نێوان 
كورد و سەلجوقییەكاندا دروست بووە، ئەمە بەتایبەت ئەهلی ئەقل و دانشمەندی لە 

كوردستانی توركیا زۆر قسەی لەسەر دەكەن، بۆ نموونە لە هاوپەیمانێتی لەگەڵ 
سەركردایەتی دەوڵەتی سەلجوقیدا چیمان چنییەوە؟ كۆی ئەو مێژووە بخوێنیتەوە 

رەنگە تەنها شتێكمان دەستكەوتبێت: ناوی )كوردستان(.
وەك دەزانین سەلجوقییەكان بۆ یەكەم جا ناوی كوردستانیان لەسەر كوردستان 

دانا. خوا خێریان بنووسێت 
 لە وێستگەیەكی تردا سەیری هاوپەیمانی ئێمە و دەوڵەتی عوسمانی دەكەین، 
واتە هاوپەیمانی شیخ ئیدریسی بەدلیسی و میرە كوردەكان لەگەڵ سوڵتان سەلیمی 
سەربەخۆیی  بوو  ئەوە  كەوت  دەستی  هاوپەیمانێتییە  لەو  كورد  ئ��ەوەی  یەكەم. 

میرنشینە كوردییەكان بپارێزرێت و هەردوولا لە بەرامبەر هەڕەشەیەكی
 هاوبەش كە هەڕەشەی مەزهەبی دەوڵەتی سەفەوی بوو، جۆرێك لە تەگبیری 

هاوبەشیان هەبێت.

 وێستگەیەكی دابڕان:
 دوو كوردستان، بەرهەمی چاڵدێران 

ئێمە زۆر جار كە باسی مێژووی داگیر و دابەشكردنی كوردستان دەكەین، باسی 
ساڵی 1514، ساڵی شەڕی چاڵدێران دەكەین. ئەم ساڵە ساڵی رێككەوتنەكەی 
نێوان دەوڵەتی عوسمانی و سەفەوییەكانیشە كە تیایدا سنووری نێوانیان دەستنیشان 
كرا. ناتوانین بڵێین لەم رێككەوتنەدا سەفەوی و عوسمانی دانیشتوون تاكو باسی 
ئەوە بكەن چۆن لەگەڵ كورد مامەڵە بكەن؟ ئەمە دەستنیشانكردنی سنوورە و، 
بەشێك لەو كوردستانەی ئەمڕۆ پێی دەڵێین كوردستانی باكوور، بووە كوردستانی 
عوسمانیی و بەشەكەی تر بووە بەشێك لە قەڵەمڕەوی سەفەوی لە ئێران. ئەم 
رێككەوتنە بەڵگەی ئەوە نییە عوسمانی پەشیمان بووە لە رێككەوتنەكەی لەگەڵ 
لە  بوونەوە  پەشیمان  چونكە  دەكەین،  باسی  جار  هەندێك  وەكو  كوردەكان،  میرە 
دەوڵەتی  ئەوروپی  فتوحاتی  كە  بوو  دوات��ر  قۆناغێكی  میرنشینەكان  فیدرالی 
عوسمانلی پەكی كەوت و بە راوێژی رۆژئاوایی بوون بابی عالی دەستی دایە 
سەنترالیزەكردنی حكومڕانییەكەی، كوردستانیش كەوتە بەر ئەو غەزەبە. ماجەرای 
لە  كورد  عوسمانی  و  دەوڵەتی  هاوپەیمانی  قودرەتمەندی  كە  بوو  وا  چاڵدێران 

و  بێنن  بەدەست  ״كوردستانی سوونیی״  تەواوی  نەیانتوانی  كە  راوەستا  شوێنێك 
ئاخرێكەی بەشێكی كوردستان بووە قەڵەمڕەوی سەفەوی  و، ئەم چوارچێوەیەی 
نفوزی  یاخود  هەیمەنە  ژێر  كەوتنە  سەفەوی  دەرەوەی  كوردییەكانی  میرنشینە 
دەوڵەتی عوسمانییەوە. ئەگەرچی راستەوخۆ لەلایەن دەوڵەتی عوسمانیشەوە حوكم 

نەكرابن.
 لەسەر بنچینەی ئەمە جۆرێك لەسەربەخۆیی  و مانەوەی میرنشینە كوردییەكان 
مەركەزی  دەوڵەتی  عوسمانی  دەوڵەتی  كە  تر  دەورانێكی  تا  كێشاوە،  درێ��ژەی 
هەژانە  ل��ەم  ئێمە  كەواتا  نەمان.  كوردییەكان  میرنشینە  وردە  وردە  پێكهێنا و 
گەورەیەی چاڵدێران، لەم بەریەكەوتنە ئیمبراتۆڕییەدا كوردستانەكەمان دابەشكرا 
لەشیعری  وەك  عەجەمەوە،  و  رۆم  بەرداشی  نێوان  كەوتنە  میرنشینەكانمان  و 

كلاسیكی كوردییدا ناوەزەد دەكرێت.

وێستگەی بەر یەكەوتن:
لە دوو بەشەوە بۆ چوار

یەككەوتنێكی  بەر  دەنێم  ن��اوی  من  یەككەوتنێكە  بەر  سێیەم،  وێستگەی   
كوردستانی  یەكەم  جیهانی  جەنگی  ئەنجامەكانی  كە  ب��وو  ئ��ەوە  ه��اوچ��ەرخ، 

دابەشكراوی دابەشكردەوە.
 ئەگەر مەسەلەی كوردستان دابەشبوون بێت، لە راستیدا رێككەوتنی سایكس 
و  شەڕەكە  ئەنجامی  بەڵكو  نییە،  كوردستان  دابەشكردنی  رێككەوتنی  بیكۆ، 
ق��ەوارەی  دوو  وەك  وسوریا  عیراق  كە  ج��ۆرەی  بەو  بیكۆ  سایكس  دەستكاری 
دەستكرد بوونە پاداشت وخەڵاتی بنەماڵەی حسین و فەیسەڵی كوڕی. ئەمانە 
كە  بیكۆ  سایكس  نەك  كایەوە،  هێنایە  دابەشكراویان  جا  دووەمین  كوردستانی 
ماڵ وحاڵی پیاوە نەخۆشەكەی دابەشكرد بێ ئەوەی قسەیەكی تایبەتی هەبێت 
لەسەر لەتكردنی كوردستانی عوسمانی. رێكەوتنی لۆزان و خەڵاتكردنی سوریای 
هەر  بۆ  عوسمانیی  كوردستانی  لە  بەشێك  بە  ئینگلیزی  عیراقی  و  فەرەنسی 
یەكێكیان، ئەمانە هۆكاری سەرەكی دووەمین جا دابەشكردنی وڵاتەكەمان بوون.

  لە دوای جەنگی جیهانی یەكەم و لەسەروبەندی دابەشكردنەوەی ناوچەكەدا 

لەسێ بەشی كوردستان شۆڕش دەستیپێكرد. سمكۆی شكاك لەكوردستانی ئێران، 
شێخ مەحمود لەكوردستانی عیراق و شێخ سەعیدی پیران لە كوردستانی توركیا. 
دەرەنجامی شكستی ئەم شۆڕشانە، كوردستان لەجیاتی ئەوەی وەكو جاران دوو 
بەش بێت، بوو بە چوار بەش، بەشێكی وەبەر عیراق و بەشێكیشی وەبەر سوریا 
كەوت. توركیا بەشێكی لا مایەوە  و ئێرانیش بەشە سەفەوییەكەی كە دابووییە 
قاجارییەكان، ئەمجارەیان دایە دەست بنەماڵەی پەهلەوی. بەشۆكەیەكیش هەر مێژە 
لە قەلەمڕەوی مۆسكۆ و پایتەختە هاوپەیمانەكانێتی لە ئەرمینیا وئازەربێجان. 
بەمجۆرە كوردستان یەكەمجار لە نێوان دەوڵەتی سەفەوی و عوسمانیدا بوو بە دوو 

بەش، دووەم جار دوای جەنگی جیهانی یەكەم، بوو بە چوار بەش 

وێستگەیەكی هاوچەرخ:
لەقاڵبدانی خەیاڵدانی كوردایەتی 

كۆماری  كە  ك��ورد  گەلی  بە  دا  تری  دەرفەتێكی  دووەم  جیهانی  ش��ەڕی   
كوردستانی دروست كرد لە مەهاباد. بەڵام ئەنجامی ئەوەش دیسانەوە كەوتنی 
ئەزموونی كۆمار بوو، ئینجا ئەنجامی دوای جەنگەكەش ئەوە بوو كە لە ئەدەبیاتی 
سیاسی كوردددا پێی دەوترێت لە قاڵبدانی دروشمەكانی بزووتنەوەی كوردایەتی. 
یانی ״لەقاڵبدان״ی نە تەنیا كوردستان، بەڵكو لە قاڵبدانی خەیاڵدانی كوردیش، 
ئەو  دیموكراتیزەكردنی  لە مەسەلەی  بەشێك  بە  بوو  كاتێك كە مەسەلەی كورد 
دەوڵەتانەی كوردستانیان بەسەردا دابەشكراوە. لە بیرمان بێت شۆرشی سمكۆ و 
شێخ مەحمود و شێخ سەعیدی پیران بۆ سەربەخۆیی بوو. كەچی لەو قاڵبدانەی 

دوای جەنگی دووەمەوە شۆرشەكان بۆ ماف بوون لە چوارچێوەی دەوڵەتەكاندا.

وێستگەی پۆست سۆڤێتی:
 دەمی راپەرینە 

وێستگەیەكی تر دوای رووخانی یەكێتی سوڤێت بوو، ساڵی 1991 راپەڕینی 
خەڵكی كوردستان روویدا كە هاوكاتی بەهاری ئەوروپای رۆژهەڵات و بەرهەڵدابوونی 
هەژدە كۆمارەكەی سۆڤێت و زیندوو بوونەوەی كەڵكەلەی سەربەخۆیی بوو دوای 

دەورانی دونیای دوو جەمسەری. لە ئەنجامی ئەم راپەرینەی كوردستان و عیراق 
ئۆردوگای  هەڵوەشانەوەی  یەك  لەبەر  هاوزەمانی  كە  سەددامی  بەعسی  دژی 
سۆشیالیستی بوو، كورد دەستیكرد بە بیناكردنی ئەزموونێك لە چوارچێوەی ئەو 
بەشەی كوردستان كە ناوی دەنێین هەرێمی كوردستان. بەڵام ئەمەشیان بەجۆرێك 
دواخستنی  ئەویش  كە  لێكەوتەوە،  كوردستانی  تری  دابەشبوونێكی  لە جۆرەكان 
كوردستانمان  دوو  عیراق  لە  ئێستا  دابڕاوەكانە،  ناوچە  و  كەركوك  رزگاركردنی 
چوارچێوەی  لە  كە  كوردستانێكیش  رەسمی،  دانپێدانراوی  كوردستانێكی  هەیە: 
مادەی 140دا یەكلایی نەبۆتەوە. ئەم بەشە یەكلایینەبووە بە پێوەری جوگرافیا و 
بە پێوەری دەوڵەمەندی ئابووریش بێت، بەشە هەرە گەورەكەی باشووری كوردستان 

دەگرێتەوە. 

وێستگەیەكی چۆنایەتی:
چەسپاندنی ویستی دەستووریی

لە وێستگەیەكی تر، شانسێكی نوێ هاتە پێشەوە، كە قەومانی 11 سێپتەمبەر 
لەگەڵ  كوردستان  ك��ورد و  مەسەلەی  یەككەوتنی  بەر  هەمووی  ئەمانە  ب��وو. 
سیاسەتی نێودەوڵەتی دەردەخەن. لەدوای 11ی سێپتەمبەرەوە، سەرۆك بوش وتی 
سەدام حسێن دەستی لەو رووداوەدا هەبووە و من دەیڕووخێنم، كورد چووە ئەو بەرەی 
هاوپەیمانێتی بۆ ڕووخانی سەدام حسێن. ئەوە بوو توانی ئەو دەستكەوتانەی كە 
لەساڵی 1992 وە بەدی هێنابوو، ساڵی 2005 لە دەستووری عیراقدا جێگیریان 

بكات. 

 وێستگەی سەدەی نوێ
بەهاری عەرەبی بۆ كوردیشە؟ 

 شانسێكی تازە لەگەڵ هاتنی سەدەیەكی تازە هاتۆتە كایەوە، ئێستاكە ئەم 
لەبەردەم  شانسەكانی  هەموو  دەیبینین  عەرەبی  وڵاتانی  لە  ئێمە  كە  ئەزموونە 
سیاسەتی كوردستانی و لەبەردەم سیاسەتی میللەتانی رۆژهەڵاتی ناوەڕاستیشدا 
خۆیدا  لەگەڵ  خراپەكان  چاك  و  لایەنە  دووڕیانێك  هەموو  بێگومان  كردۆتەوە، 

دێنێت. ئێمە ئەگەر سەیری ئەو وێستگە مێژوویانەی كورد بكەین كە باسم كردن، 
بە تایبەتی ئەوانەی سەدەی بیست، لە هەموویاندا ئەگەری ئەوە هەبووە كورد 
ببێتە قەوارە، لە هەمووشیان ئەگەری ئەوە هەبووە كورد كەمتر لەوە بەدەست بێنێت 

كە بەدەستی هێناوە. 
 بۆ نموونە كۆماری كوردستان، قازی محەمەد بۆ ئەوە داینەمەزراند كە دوایی 
لەناو بچێت و حزبایەتی و كوردایەتی لە چوارچێوەی سیاسەتی دیموكراتیزەكردنی 
ئێراندا لە قاڵب بدرێت. هەروەها بێگومان شێخ مەحمودیش كە شۆڕشی كرد بۆ 
ئەوە نەیكرد ئینگلیزەكان بێن كوردستان بڵكێنن بەعیراقەوە، شۆڕشەكانی سمكۆ  و 
شێخ سەعیدی پیرانیش بۆ كەوتن و دۆڕان و لە قاڵبدان نەبوو. بەڵام ئەنجامەكە 
لە هەموو بەشەكان وا بڕایەوە كە بینیمان. كە گەلی كوردستان لە ساڵی 1991 دا 
راپەڕینی كرد بۆ ئەوەی بوو كوردستان رزگار بكات، بۆ ئەوەی نەكرد كەركوكی 
كە چارەنووسی  بەغدا  ئێمە  و  نێوان  كێشەكانی  لە  بەشێك  ببێتە  دابڕێت  و  لێ 
دیار نەبێت. واتە ئەم دووڕیانە هەم چانسە، هەم هەڕەشە، جا بۆ ئەوەی چانس 
یارمان بێت پێویستمان بە كەرەستەیەكەرەستەیەك كە من ناوی دەنێم قودرەتمەندی 
نەتەوەیی، ئەگەر بواری جیپۆلتیك بۆ هەندێك دەوڵەت بریتی بێت لەوەی نفوز 
بەكار بێنێت، بۆ نموونە توركیا ستراتیژی نفوز پەیداكردن بەكاردێنێت وەك دەزانین 
كۆسۆڤۆ، ئەلبانیا، كۆمارەكانی ئاسیای ناوەڕاست و هەروەها كوردستانیش بەشێك 
كە  دەوڵەتانێك  بۆ  وایە  پێم  بێنێت. من  بەكار  نفوز  دەدا  بەڵام هەوڵ  لێی،  نین 
خاوەنی كیانی سیاسی نین، قودرەتمەندی نەتەوەیی دەتوانێ ئەم رۆڵە بگێڕێت كە 

جیۆپۆلیتیك بۆ دەوڵەتێك یان كیانێكی سیاسی خوا پێداو دەیگێرێت. 
ئەگەر  چەمكە.  ئەم  لەسەر  كردن  لەگفتوگۆ  بین  شەریك  پێكەوە  هیوادارم 

كرچوكاڵە هەوڵ بدەین دەوڵەمەندی بكەین  و قسەی زیاتری لەسەر بكەین. 

وێستگەیەكی شیكاریی:
قودەرتمەندیی نەتەوەیی

هەندێك جار كە گوێ لە ئاواز و گۆرانییەكانی زیكری مەولانا جەلالەدین رۆمی 
بگریت بەشێك لەو گۆرانیانە بە زمانی كوردی شێوەزاری كرمانجی كوردستانی 

باكوورە كە چەندین دەیەیە ئەو زمانە قەدەغە كراوە. ئەگەر هەر كەسێك بە وردی 
گوێ لە سروتی ئایینی عەلەوییەكان بگرێ، هەندێك لەو سروتانەیان بەكوردییە، 
ئەمە بە جۆرێك لە جۆرەكان قودرەتمەندی فەرهەنگی كوردی نیشان دەدات لە 
شوێنێكی دیاریكراوی بەرتەسكدا. بوونی دەسەڵاتدارێتییەكی كوردی لە هەرێمی 
كوردستان، بەشێكە لە قودرەتمەندی نەتەوەیی، بوونی كورد لە بەغدا بەشێكە لە 
قودرەتمەندی نەتەوەیی، بوونی هەر زانایەكی كورد لە هەر بوارێكی زانست و 
هونەر و تەكنەلۆژیا، دەسەڵاتی هەبێ و بتوانێ قودرەتمەندییەك لە سنووری خۆی 

نیشان بدات، ئەمە هەمووی بەجۆرێك لەجۆرەكان قودرەتمەندی نەتەوەییە.
لەم  بەشێك  نموونەی  دەدەم  ه��ەوڵ  خ��ۆم��ان،  كوردستانەی  ب��ەم  س��ەب��ارەت   

قودرەتمەندییە بەكورتی چڕ بكەمەوە:
ئێستا بارودۆخ لە سوریا بەرەو رووخانی رژێمی بەشار ئەسەد دەڕوات. بێگومان 
رەنگە زۆر كەس بڵێن ئێمە بۆ دژی سوریایەكین كە دۆستی بزوتنەوەی كوردایەتی و 
دۆستی هێزە سیاسییەكانی عیراق بوو، كرمانجی قسەیەكی جوانیان هەیە ״شام 
شەكرە، لێ وڵات شیرینترە״. بێگومان بۆ گەشتیاری كورد شام وڵاتێكی خۆشە، 
ئەنقەرەش خۆشە و بەغداش خۆشە و تارانیش خۆشە، بەڵام وڵات شیرینترە، لەبەر 
بە  بێت  داهاتوودا سیاسەتێك  لەقۆناغی  دەبێ  كوردی  وایە سیاسەتی  پێم  ئەوە 
تایبەتی بۆ وڵاتە شیرینەكەمان: كوردستان. ئەم دەوڵەت و نەتەوانە خەڵكی خۆیان 

هەیە داكۆكییان لێ بكات. ئەوە كوردە بێكەس و بەلەنگازە.
هەلومەرجی  ئێستا  خۆمان،  بەرچاوی  بێنینەوە  مێژووییەكان  نموونە  ئەگەر 
بوون  بەشێك  لەڕووی مێژووییەوە  دەكوڵێت كە  بەشی كوردستان  لەسێ  سیاسی 
لە كوردستانی عوسمانی، ئەوە هەڵسانەوەی كوردستانی رۆژئاوایە، كوردستانی 
خۆشمان جۆرێك لە كیانی سیاسی هەیە، كوردستانی باكووریش لە بزووتندایە. 
ئێمە دەتوانین بەشێوەیەكی زۆر رۆمانسی ئەم ئیختیاراتانە بەكار بێنین، بڵێین یەك 
نەتەوەین و با یەك بگرینەوە. هەروەها دەشتوانین ئەوەندە پراگماتی بین تا ڕادەی 
بێ تامبوون، بڵێین هەقمان چییە بەسەر بەشەكانی دیكەی كوردستانەوە. زۆر جار 
لەگەڵ برادەرانی یاساناس باسی قانون و سیاسەتیش دەكەین، زۆر جار زیاد لە 
پێویست هێز دەدەین بەقوەتی سەربازی، زۆر جاریش زیاد لە پێویست هێز دەدەین 

بە قانونی نێودەوڵەتی، پێیان دەڵێم خۆ مەسەلەی مافی چارەنووس لە زووەوە باس 
كراوە، بەڵام بۆچی تا ئێستا نەبۆتە بەشێك لە ئیختیاراتی گەلی كورد  و بۆچی 
كۆمەڵگەی نێودەوڵەتی بۆ كوردی ناسەلمێنێت؟ دیارە لەبەر ئەوەی هەلومەرجەكە 

بۆ گەلی كوردستان لەبار نەبووە. 
ئێمە نابێت بەشێوەیەكی مەسلەكی سەیری قانون بكەین، بڵێین بڕگەی ئەلف 
وا دەڵێت، بڕگەی بێ وا دەڵێت، هەروەها نابێ وا سەیری سیاسەتیش بكەین، كە 
پێمان وابێت تەنها سیاسەت  و هێزی سیاسی دەتوانێت ئاواتەكان بسەپێنێت. ئەمە 
دەبێتە ملهوڕی، سیاسەت بێ  یاسا ملهوڕییە و یاساش بێ  سیاسەت بیرۆكراسییە
 )سیاسەت، یاسا و هێز( هەموویان پێكەو كەرەستەن بە دەست گەلانەوە، گەلی 
وا هەیە رەنگە لە ڕێگەی گۆرانییەوە سەربەخۆیی خۆی بەدەست بێنێت، گەل 
هەیە بە خوێن سەربەخۆیی خۆی بە دەست دێنێت. تەڤگەری كوردی لە باكوور 
داوای جۆرێك لە ئیدارەی زاتی دەكرد، یەكێك لە توركەكان قسەیەكی زۆر جوانی 
كرد، وتی: ئەگەر بۆ گفتوگۆ و ئاشتی و دیموكراسییە، ئەوا سەر مێزی گفتوگۆ 
كۆماری  ئەوا  توركیا،  لە  جیابكەنەوە  كوردستان  ئەوەیە  بۆ  ئەگەریش  ح��ازرە، 
توركیا لەسەر مێزی گفتوگۆ دروست نەبووە، ئەمە دید و سیاسەتی نەتەوەیەك و 

قودرەتمەندی نەتەوەیەك دەردەخات. 
كۆی  نەك  دەبینین  كەرەستەكان  قودەتمەندی  دیوانەی  لەو  یەكێك  جار  زۆر 
وێنەكە. نموونەیەكی بچووك دەهێنمەوە كە دەشێ قودرەتمەندی بێت و دەشێ لە 

هەمانكاتدا ببێتە خاڵی لاوازی:
 زۆر جار باسی حكومەتی هەرێمی كوردستان و پەرلەمان وحزبە سیاسییەكان 
جار  زۆر  ب��ەڵام  نەتەوەیین.  قودرەتمەندی  ئەمانە  هەموو  ڕاستیدا  لە  دەكەین، 
شتێكی گەورەتر لەبیر دەكەین كە بزوتنەوەی كوردایەتییە، كە ئەمە دامەزراوەی 

راستەقینە و هەمیشەیی گەلی كوردە.

وێستگەیەك بۆ پێشبینی:
كوردایەتی لە قاڵب نەدەین

داوا دەكەم ئەم دەستەواژەیە ببووژێنینەوە: بزوتنەوەی كوردایەتی بزوتنەوەیەكە 

گەلی كورد خۆی دروستی كردووە و بۆ ئەمە پێویستی بە شەرعیەتی دەوڵەتان 
نەبووە. تەنانەت پێویستی بە شەرعیەتی دەنگدانی گەلی كوردستانیش نەبووە. 
لە مێژوودا كاتێك بزوتنەوەی كوردایەتی دروست دەبێت، دەستەبژێرێك لەخەڵكی 
كوردستان ئەم بزوتنەوەیە دروست دەكەن. كاتێك خەباتەكە سەردەكەوێت كە ئەمە 
دەبێتە حكومەت و دەبێتە پەرلەمان، ئینجا خەڵك بەشداری تێدا دەكەن  و دەنگی بۆ 
دەدەن، زۆر گوێم لەوە بووە كە مافی چارەنووس بە ریفراندۆم بێت، ئەی ئەگەر 
بە ریفراندۆم نەبێ؟ ئەی ئەگەر سەركردەیەك بتوانێ ئەمە بكات؟بێگومان من و 
ئێوەش دوای دەكەوین. هەندێك شت هەیە هیوادارم زۆر بە شێوەیەكی رۆمانسی 
سەیری نەكەین. ئەگەر سەركردایەتی كورد بتوانێ دەوڵەت رابگەیەنێت، حزبی 
فڵان بتوانێ دەوڵەت رابگەیەنێت  و گەلی كورد ناڕازی بوو، چی بكەین؟ دەبێ 
بەهەموو شێوەیەك هەوڵ بدەین گەلی كورد رازی بكەین كە ئەم دەوڵەتە قبوڵ 
ئینجا  دابمەزرێنە،  بۆ  دیموكراسیشی  ئینجا  كرد،  قبوڵی  ئەوەی  دوای  بكات. 

یەكسانی مافیشی بدەرێ، ئەگەر نییەتی. 
ئەگەر تۆ بەگوێرەی بەرنامەیەك خەباتی سیاسی دەكەیت، دەبێ خەبات بۆ 
دیموكراسی، مافی مرۆڤ، مافی ژن، مافی نەتەوەكانی تر كە لەچوارچێوەی 
پێش  بكەوێتە  دەوڵەت  بە  بوون  مافی  ئەگەر  بەڵام  بكەیت،  دەژین  كوردستاندا 
بڵێین نابێ هەتا هەلومەرج بۆ هەمووی لەبار دەبێ؟ ئەمە بە  ئەوانەی ترەوە، 
شتێكی زەحمەت دەزانم ، بەجۆرێك لە رۆمانسیەتی سیاسی دەزانم كە هیوادارم 

گەلی كورد لێی دوور بكەوێتەوە. 
بێگومان حكومەت  و ئیدارەی رەسمی لە كوردستان زۆر گرنگە، دەستووری 
عیراقیش بۆ مافی چارەنووس زۆر گرنگە، چونكە لە دیباجەكەیدا دەڵێ ئەوەی 
كە یەكێتی ئارەزوومەندانەی ئەو وڵاتە دەپارێزێت، بریتییە لە ئیلتیزامێك، ئەگەر 
عیراقییەكان جێبەجێی نەكەن تۆ دەتوانی جیابیتەوە. بێگومان هەن دەڵێن جا چییە، 
ئەمە دیباجەیەكە و دەق نییە؟ من دەست دەگرم بەم دیباجەیەوە  و با ئەویش دەست 
بگرێ بەو دەقەی خۆیەوە، هێز بەلای كاممانەوە بێ بێگومان ئەوە تێزی خۆی 
تەنانەت ئەگەر  دەسەپێنێ، خۆ ئەگەر هێز بەلای منەوە بێ، من دەیچەسپێنم 
بڕگەیەكیش بێ، ئەگەر بەلای ئەویشەوە بێ، هەموو دەستوورەكە گۆرانی بە سەر 

سەربەخۆیی كوردستاندا بڵێ، ئەو دەتوانێ ویستی خۆی بەسەر مندا بسەپێنێ. 
كەواتا دەستووری عیراقیش دەتوانێ دەسكەلایەك بێ بۆ مافی چارەنووس، بەڵام 
نەك ببێتە مادەیەكی پیرۆز وا بزانین لەبەر ئەوەی كە بەڵێنمان بە عیراقییەكان 

داوە ئیتر نابێ ئێمە پێچەوانەكەی بكەین.
 جێبەجێ  كردنی مادەی 140  و جێبەجێ نەكردنیشی دەتوانێ یارمەتیدەری 
دەوڵەتی كوردی بێت.ئەگەر كرا كەركوك دێت وكوردستان بەهێز دەبێت، ئەگەر 
بێت  رانیەش  لە  ك��وردی  دەوڵەتی  ئەوسا  دەت��رازێ��ن،  لێك  عیراق  و  ك��ورد  نەكرا 
دەمانەوێ، خۆ راگەیاندنی دەوڵەتی كوردی لە چوارچێوەی رانیەدا مانای ئەوە 
دەستبەرداری  كەس  دەبین.  كەركوك  و  هەولێر  یان  سلێمانی  دەستبەرداری  نییە 
خاكی خۆی نابێت. چونكە یادەوەری میللەتان بە گوێرەی یاسای نێودەوڵەتی 
رێكناخرێت. ئەوە زاكیرەی میللەتانە وایكرد ئەوەی یاسای نێودەوڵەتی و سایكس 
كرا  جێبەجێ  ئەوەی  هەڵبوەشێتەوە، چونكە  یەك  لەبەر  وا  كرد،  دابەشیان  بیكۆ 

لەگەڵ زاكیرەی میللەتان نەدەگونجا

وێستگەی ئەنجامگیری:
هەموو ئەگەرەكان كراوەن

جا لەبەر ئەمەیە سیاسەتی ئیستیعماری سەرەتای سەدەی بیست هەڵدەوەشێتەوە
بۆیە دەچێتەوە سەر رێچكە سروشتییەكەی خۆی. بێگومان لەم ڕێیەدا شتێك 
هەر لەدەست دەدەین، بەڵام رێرەوە مێژووییەكە لەئەنجامدا هەر دەبێت بچێتەوە سەر 

سكەی سروشتی خۆی. 
من وتم حكومەتی هەرێمیش گرنگە، پەرلەمانی كوردستانیش گرنگە، بەڵام 
دەپرسم ئەگەر رۆژێك لەڕۆژان شرۆگەكاری دەستووری عیراق كارێك بكات كە 
حكومەتی هەرێمی كوردستانی نەتوانێ یارمەتی كەركوك بدات، لەبەر ئەوەی 
لە چوارچێوەی  دەبێ  دای��ە و،  وردبینی  ژێر چاودێری  و  لە  میزانییەكەی  بڵێن 
سلێمانی  و دهۆك  و هەولێردا سەرف بكرێت؟ دەبێ رێوشوێن بدۆزینەوە بۆ ئەوەی 
حكومەتی هەرێمی كوردستان یارمەتی كەركوك بدات. چونكە لە بنچینەدا دەبێ 
ئەو یاسایانە دەسكەلا بن بەدەست كوردەوە، نەك دەسكەلا بن لەدژی كورد. من 

دەیڵێمەوە، نابێ یاسا ببێتە بابەتێكی مەسلەكی كە رێگا لە خەیاڵدانی سیاسیی 
گەلی كورد بگرێت. هەروەها نابێ خەیاڵدانی سیاسیش یاسا رەچاو نەكات، بە 
جۆرێك ئەو خەیاڵدانە لە ئیرادەوە ببێت بە سیاسەتێكی ملهوڕانە. پێم وایە ئەمانە 
هەلومەرجی دروستكردنی دەوڵەتن، پێش ئەوەی بارودۆخی ناودەوڵەتان لەبار یاخود 

رێگر بێت. 
بڕوات،  ئیسلامیبوون  ب��ەرەو  زیاتر  لەوە  توركیا  لە  سیاسی  سیستمی  ئەگەر 
مەرج نییە توركیا تا سەر بە دۆستی رۆژئاوا بمێنێتەوە. ئەمەش لەگەڵ خۆیدا 
توركیا  كە  رۆڵەی  ئەو  بەرامبەر  رۆژئ��اوا  تێڕوانینی  لە  كۆمەڵێك گۆڕانكاری 
دەیگێڕێت، ئەهێنێ. هەروەها ئەگەر سیستمی سیاسی لە ئێران تۆزێك بە نەرمی 
مامەڵە بكات، پێم وا نییە ئێران هەتاسەر بە دوژمنی رۆژئاوا بمێنێتەوە. لەبەر 
ئەوە دەرگا لەبەردەم هەموو ئەگەرێك كراوەیە، لە هەمووشی گرنگتر، لەجیاتی 
باسی ئەوە بكەین لەهەردوو تەوەری ئێران - توركیا ببین بە هاوپەیمانی كامیان، 
بۆچی هاوپەیمانییەكی كوردستانیی جێی باسوخواسی نوخبەمان نەبێت؟ بۆ كورد 
راناوەستێ لەو ناوەڕاستە و دەوڵەتەكانی تر بێن دەوری بدەن؟ بێگومان رەنگە ئەمە 
خەیاڵ و قسەیەكی زەحمەت بێت، بەڵام ئەگەر كورد خستییە خەیاڵدانی خۆیەوە، 
پێم وا نییە رۆژێك لە ڕۆژان نەتوانین جێبەجێی بكەین. دەبێ بەو قودرەتمەندییەوە 
سیاسەت بكەین، كە بەڵێ دەشێ هاوپەیمانییەكی كوردستانی هەبێت كە تۆ شەمع 

بی و ئەوان پەروانە بن بە دەورتا بسووڕێنەوە، بۆ نا؟
 لە پاشان زۆر جار دەڵێن ئەم هاوپەیمانی یان ئەو هاوپەیمانی، ئەرێ كەس 
داوای هاوپەیمانی لە كورد كردووە، تا كورد بڵێ نا؟ ئێمە وا هەڵسوكەوت دەكەین 
كە توركیا  و ئێران لەسەر ئێمە مەعتەل بوون، چاوەرێن و دەپرسن زەحمەت نەبێ 
كەی دەبنە هاوپەیمانمان؟ كێ دەڵێ ئەوان لە بابی ئەوەدان هاوپەیمانی لەگەڵ 
كورد بكەن؟ باشترە كورد خۆی قاعیدەكە بگۆڕێت، خۆی قودرەتمەند بكات تا 
وای لێبێت دەوڵەتەكانی تر  و میللەتەكانی تر چاویان لێبێت هاوپەیمانی لەگەڵ 

بكەن.
بە  پێشوو  ه���ەزارەی  لە  ت��ورك  ن��ەت��ەوەی  زۆرن،  وا  نموونەی  مێژووشدا  لە 
سەلجوقییەكان هەندێ شتیان هەڵجنی، بە عوسمانییەكان هەندێكی تریان هەڵجنی، 

بە دەوڵەتەكەی ئەتاتورك هەندێ شتی تریان جێگیر كرد، بە دەوڵەتەكەی ئەردۆگان 
وا هەندێكی دیكە گەرەنتی دەكەن، ئیتر لە كوێ رادەوەستن، كەس نازانێت؟ بەڵام 
لەبەر  دامەزراند،  وئیمباتۆریایان  هاتن  مەغۆل  وەكو  بینی  دیكەشمان  نەتەوەی 
ئەوەی هەلومەرجی مانەوەیان نەبوو، چەند سەركردەی ناودار و بەزەبریان پێشكەش 
بە مێژوو كرد، بەڵام نەیانتوانی وەكو تورك بمێننەوە، ئێستا مەنغۆلیا وڵاتێكی 
بچووكە، لەبەر ئەوەی لەڕووی فەرهەنگی  و سیاسییەوە هەلومەرجی مانەوەیان 

لە مێژوودا نەبوو.
لە كۆتاییدا با قسەیەكی خۆشیش لەسەر ئازایەتی بۆ بگێرمەوە، هاوڕێیەكی 
عەرەبی شیعەم هەیە رۆژنامەنووسە، وتی من ئەفەندیم لەناو حزبی دەعوەدا، كە 
ژنی دووەمم هێنا پێكەوە لەگەڵ كۆمەڵێك مامۆستا و پیاوی ئاینی مەزهەبەكەمان 
پێمان  تەنها  وتیان  باسی حیكایەتی دوو ژنی منیان كرد،  ئەوان  دانیشتبووین. 
بڵێ تۆ ئەو جورئەتەت چۆن پەیدا كرد ژنی دووەمت هێنا؟ پێم وت مامۆستا 
ئێوە دانیشتوون دیراسە  و تەحلیلی دەكەن، ئەم شتانە دیراسە  و تەحلیلی ناوێ، 
یەك جار چاو دەنووقێنی  و دەیكەیت. بەڕای من دەوڵەتی كوردی ئەوەی ناوێ، 
كە هەلومەرجی هات یەك جارە، چاوی لێ دەنووقێنی، رایدەگەیەنی  و دوایی 

ئەنجامەكەی خوا كەریمە!

*ئەم بابەتە لەچوارچێوەی سمیناری )مافی چارەنووس لەرێی ریفراندۆمەوە(پێشكەش كراوە. سمیناری ناوبراو 

رۆژی ٢0١٢/9/٢9 لە هەولێری پایتەختی هەرێمی كوردردستان لەلایەن حزبی زەحمەتكێشانی كوردستانەوە 

ئامادە كرابوو:

